
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 44 
 

ᓇᒡᒐᔾᔭᐅ, ᕕᕝᕗᐊᕆ 25, 2008 
 

ᖁᑉᐱᕐᓂᓖᑦ 2840ᒥᒃ 2914ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 
ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

 
ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
 

 
 
 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 
(ᑲᖏᕐᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑐᓕᕆᓂᕐᒧᑦ 
 

ᑕᒑᖅ ᑰᓕ 
(ᑲᖏᕐᖠᓂᐅᑉ ᐅᐊᓐᓇᖓ)      

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 
 

ᐲᑕ ᑲᑦᑐᒃ 
(ᑕᓯᐅᔭᕐᔪᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑐ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐸ. 

ᒪᓕᒐᒃᓴᐃᑦ 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᕕᕝᕗᐊᕆ 25, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, 
ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐃᐊᑦ ᐲᑯ, ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, 
Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᒃᑯᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᐅᓪᓗᒃᑯᑦ. ᐊᐱᕆᔪᒪᓪᓗᒍ ᒥᔅᑕ ᐊᓚᕋᓚᒃ ᑐᔅᓯᐊᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᑦ. ᒥᔅᑕ ᐊᓚᕋᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ, ᒥᔅᑕ ᓯᕗᓕᖅᑎ, ᒥᓂᔅᑕᐃᑦ. ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᑦᑕ ᐊᐃᑉᐹ. 
ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐆᒻᒪᖅᑯᑎᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 132 - 2(4): ᒥᓂᔅᑕ ᐸᕋᐅᓐ ᒪᓕᒐᓕᐅᕐᕕᒻᒦᓐᖏᑦᑐᖅ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ. ᑐᓴᖅᑎᑦᑎᔪᒪᔪᖓ 
ᒪᓕᒐᓕᐅᖅᑎᓂᒃ ᓚᕖᓐᓂᐊ ᐸᕋᐅᓐ ᑕᕝᕙᓃᔾᔮᓐᖏᒻᒪ ᒪᓕᒐᓕᐅᕐᕕᒻᒥ ᐅᓪᓗᒥ ᑲᖏᕐᖠᓂᕐᒥᒃ ᑎᑭᓐᓂᐊᖅᑐᖅ 
ᐅᓐᓄᓴᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ 
ᐆᒻᒪᖅᑯᑎᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 133 - 2(4): ᓄᓇᓕᓐᓂ ᑐᐊᕕᕐᓇᖅᑐᖃᕐᓂᖓ ᑲᖏᖅᖠᓂᕐᒥ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ, ᐅᖃᖅᑏ. ᐅᓪᓗᒥ ᑐᓴᖅᑎᑦᑎᔪᒪᔪᖓ 
ᒪᓕᒐᓕᐅᕐᕕᒻᒥ ᒫᓐᓇ ᖃᓄᐃᓕᖓᓕᕐᒪᖔᓐ ᑲᖏᕐᖠᓂᕐᒥ. ᐱᓇᓱᐊᕈᓯᐅᑉ ᓄᕐᖑᐊᓄᑦ ᑕᐃᒃᑯᐊ ᐆᒻᒪᖅᑯᑎᖏᑦ 
ᐆᒪᑦᑎᐊᓚᐅᖅᑯᖅ. ᐊᓪᓚᕝᕖᓪᓗ, ᓄᓇᕗᑦ ᒐᕙᒪᒃᑯᖏᑕ ᐊᓪᓚᕝᕕᖏᑦ ᒪᑐᐃᖅᖢᑎᒃ, ᐅᓪᓘᑉ ᐃᓚᐃᓐᓇᖓᓂ 
ᒪᑐᐃᖓᖃᑦᑕᓂᐊᖅᑐᖅ. ᒥᓂᔅᑕ ᐸᕋᐅᓐ ᒥᔅᑕ ᑰᓕᓗ ᑲᖏᕐᖠᓂᕐᒧᐊᕐᓚᐅᕐᒪᑕ ᓯᕙᑖᖅᕕᐅᑎᓪᓗᒍ 
ᑲᑎᒪᖃᑎᒋᔭᖅᑐᖅᖢᓂᒋᑦ ᓂᕈᐊᖅᑎᒋᔭᖏᑦ. ᐅᓐᓄᓴ ᐅᑎᕐᓂᐊᖅᑐᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐊᐅᓚᐅᑎᐊᓗᓐᓂᒃ ᓂᐅᕕᕈᓐᓇᖅᓯᓚᐅᖅᑐᑦ ᑳᓪᑲᕆᒥᑦ. ᐆᑦᑐᕋᖅᑕᐅᓪᓗᑎᓪᓗ ᑖᒃᑯᐊ ᑎᑭᓐᓂᐊᑐᔅᓴᐅᔪᑦ ᐅᓪᓗᒥ 
ᑲᖏᕐᖠᓂᕐᒧᑦ ᖃᐅᑉᐸᓘᓐᓃᑦ. ᐱᐅᖅᓱᐊᕐᓂᕋᓱᓐᓂᖅ ᑲᖏᕐᖠᓂᕐᒥ ᑲᔪᓯᓂᐊᖅᑐᖅ ᐱᓇᓱᐊᕈᓰᓐᓄᑦ ᒪᕐᕉᓄᑦ ᓱᓕ.  

ᐅᖃᖅᑎᑦᑎᔩ, ᖁᔭᓐᓇᒦᕈᒪᔪᖓ ᑕᐃᒃᑯᓂᖓ ᐱᓕᕆᖃᑕᐅᓯᒪᔪᓂᒃ ᑐᐊᕕᓐᓇᖅᑐᖃᑦᑎᓪᓗᒍ ᑲᖏᕐᖠᓂᕐᒥ. 
ᐅᖃᖅᑎᑦᑎᔩ, ᖁᔭᓐᓇᒦᕈᒪᔭᒃᑲ ᑲᖏᕐᖠᓂᕐᒥᐅᑦ ᐅᑕᖅᑭᑦᑎᐊᖃᑦᑕᓚᐅᕐᒪᑕ ᕿᓄᐃᔅᓵᑦᑎᐊᖃᑦᑕᖅᖢᑎᓪᓗ 
ᐅᓪᓗᓄᑦ ᐅᓄᑲᓪᓚᒃᑐᓄᑦ ᐊᓂᒍᕋᑖᖅᑐᓄᑦ. ᐊᒻᒪᓗᑦᑕᐅᖅ ᒫᓐᓇᕋᑖᖑᓂᐊᖅᑐᖅ ᒪᐃᔭ ᑯᓱᒐᖅ ᖁᔭᓐᓇᒦᕈᒪᔭᕋ 
ᐃᖅᑲᓇᐃᔭᖅᑎᖏᓪᓗ ᕼᐋᒻᓚᒃᑯᑦ ᑲᖏᕐᖠᓂᕐᒥᑦ ᐊᒃᓱᕉᓴᑦᑎᐊᖅᖢᑎᒃ ᐃᖅᑲᓇᐃᔭᖅᓯᒪᒻᒪᑕ 
ᐆᒻᒪᖅᑯᑎᓕᕆᔨᒃᑯᓐᓄᑦ ᑕᐃᑲᓂ ᐊᒻᒪ ᑐᓴᖅᑎᑦᑎᖃᑦᑕᖅᑐᑎᒃ ᓄᑖᓂᒃ ᓄᓇᓕᓐᓄᑦ.  
 
ᐊᒻᒪᓗᑦᑕᐅᖅ ᖁᔭᓐᓇᒦᕈᒪᔭᒃᑲ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᒻᒪ ᓄᓇᓕᕆᔨᒃᑯᑦ ᐱᓕᕆᕕᒋᔭᖏᓐᓄᑦ 
ᑐᐊᕕᕐᓇᖅᑐᖃᖅᑎᓪᓗᒍ ᐃᖅᑲᓇᐃᔭᖅᑎᖏᑦ ᐃᑲᕐᕋᓄᑦ ᐊᒥᓱᐊᓗᓐᓄᑦ ᐃᖅᑲᓇᐃᔭᖃᑦᑕᓚᐅᕐᒪᑕ 
ᓂᓪᓚᓱᐊᓗᒃᑲᓗᐊᖅᑎᓪᓗᒍ ᓯᓚᒥ. ᐅᖃᖅᑎᑦᑎᔩ, ᑖᒃᑯᐊ ᖃᖓᑕᓲᔾᔪᐊᒃᑯᑦ ᑎᑭᑎᑕᐅᓂᐊᖅᑐᑦ ᐅᓇᑕᖅᑐᓴᒃᑯᓪᓗ 
ᖃᖓᑕᓲᓕᕆᔨᖏᑎᒍᑦ ᐃᑲᔪᖅᑕᐅᔪᓐᓇᓂᐊᕐᒥᔪᒍᑦ. ᖁᔭᓐᓇᒦᕈᒪᔭᒃᑲ ᓄᓇ Logistics-ᑯᑦ ᑕᐃᒃᑯᐊ 
ᐊᐅᓚᐅᑎᐊᓗᓐᓂᒃ ᐊᑐᖅᑎᑦᑎᖃᑦᑕᖅᓯᒪᒻᒪᑕ ᑲᖏᕐᖠᓂᐅᑉ ᓯᓚᑎᑦᑎᐊᖓᓃᑦᑐᑦ, ᓄᓇᑦᓯᐊᕐᒥᐅᓪᓗ 
ᐆᒻᒪᖅᑯᑎᓕᕆᔨᖏᓐᓂᒃ ᐊᑐᖅᑎᑦᑎᓚᐅᕐᒪᑕ ᐊᐅᓚᐅᑎᐊᓗᓐᓂᒃ ᑎᑭᑎᑕᐅᓚᐅᖅᖢᑎᒃ ᑲᖏᕐᖠᓂᕐᒧᑦ 
ᔭᓗᓇᐃᕝᒥᑦ. ᐊᒻᒪᓗᑦᑕᐅᖅ ᐅᖃᖃᑎᒋᓚᐅᕐᒥᒐᑦᑎᒍ ᑯᐸᒃ Hydro-ᑯᑦ ᑕᐃᒃᑯᐊ ᐅᖃᓚᐅᕐᒪᑕ 
ᐃᑲᔪᖅᑐᐃᓂᖃᕐᓂᐊᕐᒪᑕᒎᖅ ᐅᕙᑦᑎᓐᓂᒃ Hydro ᑯᐸᒃᑯᑦ ᐱᖃᑎᒋᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 134 - 2(4): ᑲᑐᔾᔨᓂᖃᖅᑐᑦ ᓄᓇᕘᒥ ᐃᒡᓗᓕᕆᔨᖅᔪᐊᒃᑯᑦ ᐊᒻᒪ ᐃᓚᒫ 

ᒫᓯᐊᓕᖕ ᑎᒥᖓᑦ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑦᑐᖓ ᑐᓴᖅᑎᑦᑎᔪᒪᓪᓗᖓ 
ᒪᓕᒐᓕᐅᕐᕕᒻᒥ ᐱᓕᕆᖃᑎᒌᓐᓂᕆᔭᖏᑦ ᐊᖏᖃᑎᒌᔅᓯᒪᓪᓗᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓚᒫ 
ᐃᓂᒃᓴᖃᕐᕕᒋᔭᐅᔪᖅ ᑎᐊᔅᑕᕕᐅᓪ, ᐋᓐᑎᐅᕆᐆᒥ ᑕᐃᓐᓇ ᓯᕐᓗᐊᖃᕐᓂᐊᕐᒪᑦ ᑕᐃᒃᑯᐊ ᓄᓇᕗᒧᙵᐅᔭᕆᐊᓖᑦ 
ᐃᒡᓗᒃᓴᐃᑦ ᑕᐃᑯᙵ ᓯᕐᓗᐊᖃᕐᓂᐊᕐᒪᑕ.  
 
ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒎᓐᓄᑦ ᒪᕐᕉᓐᓂᒃ ᐃᓚᒫ ᑕᐃᒃᑯᓇᙵ ᑎᒥᖁᑎᒋᔭᖓᓂᒃ ᓯᕐᓗᐊᖃᕐᕕᐅᓂᐊᖅᑎᓪᓗᒋᑦ 
ᐊᒻᒪ ᑐᓂᓯᐅᖅᑲᐃᔭᓂᐊᖅᑎᓪᓗᒋᑦ ᐃᒡᓗᒃᓴᓂᒃ. ᐅᖃᖅᑏ, ᑖᒃᑯᐊ ᓄᐊᑦᑎᖃᑦᑕᖅᖢᑎᒃ ᐴᖅᑲᐃᖃᑦᑕᕐᓗᑎᒃ 
ᐊᐅᓪᓚᖅᑎᑦᑎᖃᑦᑕᖅᖢᑎᒡᓗ 200-ᖏᓐᓃᑦᑐᑦ ᐅᖓᑖᓃᑦᑐᑦ ᓄᑖᑦ ᐃᒡᓗᒃᓴᕆᔭᐅᓂᐊᖅᑐᑦ ᓄᓇᕗᒥ.  
 
ᐅᖃᖅᑏ, ᐃᒡᓗᒃᓴᐅᓂᐊᖅᑐᑦ ᐊᐅᓪᓚᖃᑎᒋᓚᐅᕋᒃᑭᑦ ᑎᐊᔅᑕᕕᐅᓪᒧᑦ ᑕᐃᓐᓇ ᐃᒡᓗᓕᕆᔨᕐᔪᐊᒃᑯᓐᓂᙶᕐᓯᒪᔪᖅ 
ᒪᑐᐃᖅᓯᔭᖅᑐᖅᓯᒪᓪᓗᑕ. ᑕᐅᕗᖓ ᑕᐅᕙᓃᑦᑎᓪᓗᖓ ᑲᑎᒪᖃᑎᒋᔪᓐᓇᓚᐅᖅᑕᕋ ᑎᑎᕋᖅᑎᖏᑦ 
ᐱᖁᔭᓕᐅᕐᕕᔾᔪᐊᕐᒥ ᐋᓐᑎᐅᕆᐆᒥ ᒥᓂᔅᑕᒋᔭᐅᔪᑦ ᐱᕙᓪᓕᐊᔪᓕᕆᓂᕐᒧᑦ, ᐅᐊᖕᓇᖅᐸᓯᐊᓄᑦ ᐋᓐᑎᐅᕆᐆ 
ᐱᓕᕆᔨᐅᖃᑦᑕᖅᑐᑦ ᐊᒻᒪᓗᑦᑕᐅᖅ ᐱᖁᔭᓕᐅᕐᕕᒡᔪᐊᖅ ᐱᖁᔭᓕᐅᖅᑎᖅᔪᐊᖓᑦ ᑕᐅᕙᓂᕐᒥᐅᑐᖅ 
ᐅᖃᐅᓯᖃᓚᐅᕐᒥᔪᒍᑦ ᑕᒪᒃᑯᐊ ᐃᖅᑲᓇᐃᔭᖃᑎᒌᒍᓐᓇᕐᒪᖔᑕ ᓯᕕᑐᔪᒧᑦ ᐊᖏᖃᑎᒌᒃᓯᒪᓗᑕ ᑮᓇᐅᔭᓂᒃ 
ᑲᓇᑕᐅᑉ ᒐᕙᒪᒃᑯᖏᓐᓂ ᐱᔭᐅᖃᑦᑕᕐᓗᑎᒃ ᓄᓇᕗᒻᒥᐅᓂ ᑭᖑᕐᖓᒍᑦ 2009 ᐊᕐᕌᒍ.  

ᐊᒃᓱᐊᓗ ᑐᓴᕈᒥᓇᕆᓚᐅᖅᑐᖓ ᑕᐃᓐᓇ ᐃᓚᒫ ᐊᑐᖅᑕᖓ ᓯᖅᓗᐊᑯᔅᓲᔪᖅ ᐊᒻᒪᓗ ᐋᖅᑭᒃᓱᐊᑦᑎᐊᕐᓯᒪᓪᓗᑎᒃ 
ᐱᓕᕆᑦᑎᐊᕐᓯᒪᓪᓗᑎᒃ ᐃᖅᑲᓇᐃᔭᖅᑎᖏᑦ ᐊᒻᒪᓗ ᓇᖕᒥᓂᖃᖅᑐᑦ ᑖᒃᑯᐊ ᖃᓂᒃᓴᕐᒪᑕ ᓄᓇᒃᑰᕈᑎᐅᑉ 
ᐊᖅᑯᑎᑯᑖᕆᔭᖏᓐᓄᑦ ᓄᓇᓯᐅᑎᓄᓪᓗ ᐅᓯᑲᖅᑕᖅᑕᐅᔪᓐᓇᕐᖢᑎᒃ ᑭᖑᕕᒃᓯᒪᙱᓪᓗᑎᒃ ᐅᓯᒋᐊᕐᕕᖕᒧᑦ 
ᐅᒥᐊᖅᔪᐊᕐᓅᖅᑐᒃᓴᓄᑦ ᓄᓇᕗᒻᒧᑦ ᓄᓇᓕᖏᓐᓄᐊᕐᓂᐊᖅᑐᓂᒃ.  
 
ᐅᖃᖅᑏ, ᓂᕆᐅᒃᑐᖓ ᑕᒪᒃᑯᐊ ᐱᓕᕆᓂᐅᔪᑦ ᐃᓕᓴᕐᓯᓂᖁᓇᖅ ᑲᓇᑕᐅᑉ ᒐᕙᒪᒃᑯᖏᑦ ᓄᓇᕘᑉ 
ᐊᔾᔨᐅᓐᖏᑦᑐᒥᒃ ᐊᒃᓱᕈᕐᓇᕐᓂᖃᕐᒪᑕ ᑕᐃᒪᓐᓇ ᓄᖑᑉᐸᓪᓕᐊᓐᖏᓪᓗᒋᑦ ᑮᓇᐅᔭᓂᒃ ᑐᓂᔭᐅᖃᑦᑕᖁᓪᓗᒋᑦ 
ᐃᒡᓗᑭᒃᓴᕐᓂᖅ ᐱᐅᓯᒋᐊᖁᓪᓗᒍ ᓄᓇᕗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐋᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᑉ ᐅᖃᐅᓯᖓ 135 - 2(4): ᐹᑉ Hᐋᕕ - ᐋᓐᓂᐊᓯᐅᖅᑎ ᖃᐅᔨᒪᒍᒥᓇᖅᑐᖅ ᐊᕐᕌᒍ 100ᖓᓂᒃ 

ᓵᓚᒃᓴᐅᓯᐊᖅᑐᖅ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᓪᓗ ᒪᓕᒐᓕᐅᖅᑎᐅᖃᑎᒃᑲ.  
 
ᐅᖃᖅᑎᑦᑎᔩ, ᒫᓐᓇ ᐅᐱᒋᔪᒪᔭᕋ ᐹᑉ ᕼᐋᕕ ᐋᓐᓂᐊᓯᐅᖅᑎ ᑕᐃᑲᓂ ᖁᕐᓗᖅᑐᕐᒦᑦᑐᖅ ᑐᓂᔭᐅᓚᐅᕐᒪᑦ 
ᐋᓐᓂᐊᓯᐅᑎ ᖃᐅᔨᒪᔭᐅᔭᕆᐊᓕᒃ ᐅᐱᒋᔭᐅᓂᕐᐹᖑᓪᓗᓂ ᑲᓇᑕᒥ ᐋᓐᓂᐊᓯᐅᑏᑦ ᑲᑐᔾᔨᖃᑎᒌᖏᓐᓂᑦ.  
 
ᐅᖃᖅᑎᑦᑎᔩ, ᑲᓇᑕᐅᑉ ᐊᖓᔪᖅᑳᒻᒪᕆᐊ ᓯᑏᕙᓐ ᕼᐋᐸ ᑐᓂᓯᓚᐅᖅᑐᖅ ᒥᔅ ᕼᐋᕕ ᑐᕌᓐᑐᒥ ᕕᕝᕗᐊᕆ 1, 
2008-ᖑᑎᓪᓗᒍ. ᑖᓐᓇ ᑐᓐᓂᖅᑯᓯᐊᕆᔭᐅᔪ ᐃᓕᓴᖅᓯᔾᔪᑕᐅᔪᖅ ᓯᕗᒃᑲᑦᑕᖅᑎᐅᓂᖓᓄᑦ ᐊᒻᒪ ᐊᒃᓱᕈᖅᖢᓂ 
ᐃᖅᑲᓇᐃᔭᖅᓯᒪᓂᖓᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᖃᖅᖢᓂ ᑲᓇᑕᒥᐅᓄᑦ.  
 
ᒥᔅ ᕼᐋᕕ ᖁᕐᓗᖅᑐᕐᒨᖓᐅᓚᐅᖅᓯᒪᔪᖅ ᐋᓐᓂᐊᓯᐅᑎᐅᒡᓗᓂ ᐃᓄᓕᕆᔨᑐᖃᒃᑯᓐᓄᑦ ᐃᖅᑲᓇᐃᔭᖅᖢᓂ ᐊᕐᕌᒍ 
ᐱᖓᓱᑦ ᐊᓂᒍᕐᒪᑕ ᖁᕐᓗᖅᑐᕐᒥ ᐋᓐᓂᐊᓯᐅᖅᑎᑦ ᐋᓐᓂᐊᕕᖓᓄᑦ ᐊᖓᔪᖅᑳᙳᖅᖢᓂ. ᐊᕐᕌᒍᐃᑦ 
ᐊᓂᒍᖅᓯᒪᓕᖅᑐᑦ ᐹᑉ ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᙳᓚᐅᕐᒪᑦ ᐃᖅᑲᓇᐃᔭᖃᑎᖃᖃᑦᑕᖅᖢᓂ 
ᐋᓐᓂᐊᓯᐅᖅᑎᓄᑦ ᐱᓕᕆᕕᐅᔪᓂᒃ ᑎᒥᐅᔪᓂᙶᖅᑐᓂᒡᓗ ᐋᓐᓂᐊᓯᐅᖅᑏᑦ ᐱᓕᒪᒃᓴᕐᓂᖏᓐᓄᑦ ᓄᓇᕗᒥ 
ᐃᖅᑲᓇᐃᔭᖃᑕᐅᓪᓗᓂ. ᐅᖃᖅᑎᑦᑎᔩ, ᐊᕐᕌᒍ 20 ᐊᓂᒍᖅᑎᓪᓗᒋ ᓱᓕ ᖁᕐᓗᖅᑐᕐᒦᑦᑐᖅ.  
 
ᐹᑉ ᑲᑎᒪᔨᐅᖃᑦᑕᖅᓯᒪᔪᖅ ᐋᓐᓂᐊᓯᐅᖅᑎᑦ ᐃᓕᓴᕆᔭᐅᓯᒪᔪᑦ ᓄᓇᑦᑎᐊᕐᒥ ᓄᓇᕘᒥᓗ ᐱᖓᓱᐃᖅᑎ ᐊᕐᕌᒍᓄᑦ 
ᐊᒻᒪᓗᑦᑕᐅᖅ ᐃᓚᒋᔭᐅᓚᐅᖅᓯᒪᔪᖅ ᖃᐅᔨᓴᐃᑎᑦ ᑲᓇᑕᒥ ᐋᓐᓂᐊᓯᐅᖅᑎᕈᕋᓱᐊᕐᓂᕐᒧᑦ ᐱᓕᕆᔭᖏᓐᓄᑦ.  
 
ᒥᔅ ᕼᐋᕕ ᑖᓐᓇ ᐃᖅᑲᓇᐃᔭᖃᑦᑕᖅᓯᒪᔪᖅ ᐊᒃᓱᑲᓪᓚ ᐋᓐᓂᐊᓯᐅᖅᑎᒃᑯᓐᓄᑦ ᐃᑲᔪᖃᑦᑕᖅᓯᒪᓪᓗᓂᓗ 
ᐅᑭᐅᖅᑕᖅᑐᒥ ᐋᓐᓂᐊᓯᐅᖅᑎᐅᔪᓄᑦ. ᑲᓇᑕᒥᓗ ᐊᔾᔨᒥᒋᔭᐅᔪᓐᓇᑦᑎᐊᕐᖢᓂ ᐃᖅᑲᓇᐃᔭᑦᑎᐊᕐᓯᒪᓂᖓᓄᑦ 
ᓄᓇᕗᒥ ᐃᖅᑲᓇᐃᔭᖅᑎᓪᓗᒍ ᐱᓕᕆᕕᖓᓐᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓄᓇᕗᒥᐅᓕᒫᓄᓪᓗ.  

ᐅᖃᖅᑎᑦᑎᔩ, ᐅᐱᒋᒃᑲᓐᓂᕈᒪᔭᕋ ᐹᑉ ᑲᓇᑕᓕᒫᒥ ᐃᓕᓴᕆᔭᐅᖕᒪᑦ ᓄᓇᕗᒻᒥᐅᑦ ᑭᒡᒐᖅᑐᕐᓗᒋᑦ ᖁᔭᒋᓪᓗᒍᓗ 
ᐃᑲᔪᑦᑎᐊᕐᓯᒪᖕᒪᑦ ᓄᓇᕗᒻᒥᐅᑦ ᖃᓄᐃᖏᑦᑎᐊᖁᓪᓗᒋ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 136 - 2(4): ᑐᓴᒐᒃᓴᖅ ᓄᓇᕘᒧᑦ ᐋᖅᑭᒃᓯᒪᓂᕐᒧᑦ ᐱᓇᓱᐊᒐᖅ 2008 (ᐊᑭᓱᒃ) 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲ.  
 
ᐅᖃᖅᑎᑦᑎᔩ, 2007-ᖑᑎᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐃᓕᓐᓂᐊᓯᓐᓈ ᑲᑎᒪᓚᐅᕐᒪᑕ ᐱᖓᓱᓂ 
ᓄᓇᓕᖕᓂ - ᐃᖃᓗᓐᓂ, ᑲᖏᕐᖠᓂᖅ, ᐃᖃᓗᑦᑑᑦᑎᐊᕐᒥᓗ. ᑐᑭᓯᒋᐊᕈᒪᓚᐅᖅᑐᒍ ᖃᓄᖅ ᓯᓚᐅᑉ 
ᐊᓯᔾᔨᕐᐸᓪᓕᐊᓂᖓ ᐊᒃᑐᐃᓯᒪᖕᒪᖔ ᐊᑐᓂᑦ ᓄᓇᓕᐅᔪᓄᑦ ᓇᓗᓇᐃᖅᑕᐅᓪᓗᑎᒡᓗ ᓯᕗᓪᓕᐅᔾᔭᐅᓯᒪᔪᑦ ᐊᒻᒪ 
ᓄᓇᓖᑦ ᓱᖏᐅᓴᕚᓪᓕᖁᓪᓗᒋᑦ.  
 
ᐊᕐᕌᓂ ᐱᓕᕆᖃᑎᒋᓚᐅᖅᑕᕗᑦ ᓄᓇᕘᑦ ᒐᕙᒪᒃᑯᖏᓐᓂ ᐊᒃᑐᖅᑕᐅᓯᒪᔪᑦ ᐱᓕᕆᕕᐅᔪᑦ ᓄᓇᒥᐅᑕᓕᕆᔨᒃᑯᑦ 
ᑲᓇᑕᒥ ᓄᓇᙳᐊᓕᕆᔨᒃᑯᑦ ᐊᒻᒪᓗᑦᑕᐅᖅ Memorial ᓯᓚᑦᑐᖅᓴᕐᕕᔾᔪᐊᖏᑦ ᖃᐅᔨᓴᐃᔪᒪᓪᓗᑎᒃ ᐃᖃᓗᓐᓂ, 
ᑲᖏᖅᑐᒑᐱᖕᒥ, ᓴᓂᕋᔭᖕᒥᓗ. ᑕᕝᕙᓂ ᐱᓕᕆᐊᒥ ᑲᑎᓐᓇᓱᑦᑕᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ, 
ᖃᐅᔨᓴᖅᑎᒻᒪᕇᓪᓗ ᖃᐅᔨᒪᔭᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᕐᒧᑦ ᐊᒃᑐᐃᓂᕐᒧᑦ. ᓂᕆᐅᒃᑐᒍᑦ ᖃᐅᔨᓴᐃᓂᐅᔪᖅ 
ᑖᓐᓇ ᐊᑑᑎᖃᕐᓂᐊᖁᓪᓗᒍ ᐊᑐᖅᑕᐅᔪᓐᓇᓂᐊᕐᒪᑦ ᐱᖃᓯᐅᔾᔭᐅᔪᓐᓇᕐᓗᑎᑦ ᐱᖃᓯᐅᔾᔨᓂᕐᒧᑦ ᐸᕐᓇᐅᑎᓂᑦ 
ᓄᓇᓕᓐᓂ ᐸᕐᓇᐅᑎᓕᐅᖃᑦᑕᓂᕐᒧᑦ.  
 
ᒫᑦᓯᖑᑎᓪᓗᒍ ᑭᖑᓪᓕᖅᐹᒥ ᓯᓚᒧᑦ ᐃᓕᓐᓂᐊᓯᓐᓈ, ᓯᓚᐅᑉ ᒥᔅᓵᓄᑦ ᐃᓕᓐᓂᐊᓯᓐᓈ ᑲᑎᒪᓂᐊᖅᑐᑦ ᐃᖃᓗᓐᓂ 
ᐃᓐᓇᑐᖃᐃᑦ ᒪᒃᑯᑐᓪᓗ ᓄᓇᕗᒻᒥᐅᑕᐃᑦ ᖃᐃᑎᑕᐅᓗᑎᑦ ᑕᐃᒃᑯᐊ ᐃᑲᔪᖅᓯᓂᐊᕐᒪᑕ ᐅᕙᑦᑎᓐᓂ 
ᐃᓱᒪᒃᓴᖅᓯᐅᕈᑎᔅᓴᒃᑲᓐᓂᓂᓪᓗ.  
 
ᐊᕐᕌᒍᓂ ᐱᖓᓱᑦ ᐊᓂᒍᖅᓯᒪᓕᖅᑐᑦ ᑖᓐᓇ ᐱᓕᕆᐊᕆᔭᐅᔪᖅ ᐊᑐᕐᓗᒍ ᓇᓗᓇᐃᖅᓯᔪᓐᓇᓂᐊᖅᑐᑦ ᓄᓇᓕᓐᓂᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓱᖏᐅᔭᐅᕙᓪᓕᐊᔪᓄᓪᓗ ᐅᐸᓗᖓᐃᔭᐅᑎᓂᑦ ᐊᒻᒪᓗᑦᑕᐅᖅ ᓯᕗᓐᓂᔅᓴᑎᓐᓂ 
ᖃᓄᐃᓐᓂᐊᕐᒪᖔ ᒥᔅᓴᐅᓴᒍᓐᓇᖅᓯᓗᑕ ᓄᓇᓕᓐᓂᓗ ᐃᑲᔪᖅᑐᖅᑕᐅᓗᑎᑦ ᐸᕐᓇᐅᑎᐅᔪᑦ ᐱᓕᕆᖃᑎᒌᓪᓗᑕ 
ᖃᐅᔨᒪᔭᐅᔪᑦ ᐊᒥᖅᑳᖅᑕᐅᓗᑎᑦ.  
 
ᑐᓴᒐᒃᓴᐃᑦ ᓄᐊᑕᐅᓂᐊᖅᑐᑦ ᐃᓕᓐᓂᐊᓯᓐᓈ ᑲᑎᒪᓂᕐᒥ ᖃᐅᔨᓴᐃᓂᕐᓂᓪᓗ ᐊᓯᖏᓐᓂᓪᓗ ᐱᔭᐅᓗᑎᑦ 
ᑕᐅᒃᑯᓂᖓᓗ ᓱᖏᐅᓴᓂᕐᒧᑦ ᐸᕐᓇᐅᑎᖃᓕᕈᒫᖅᑐᒃᓴᐅᔪᒍᑦ ᐊᒃᑑᕝᕙ 2008-ᒥᑦ.  
 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐃᓅᓯᕆᔭᕗᑦ ᐃᖅᑲᓇᐃᔮᕆᔭᕗᓪᓗ ᐱᓐᖑᐊᕈᓯᕗᓪᓗ ᓄᓇᕗᒻᒥ ᐊᒃᑐᖅᑕᐅᓂᐊᕐᒪᑕ. 
ᓄᓇᕗᒻᒥ ᓯᓚᐅᑉ ᐊᓯᔾᔨᐸᓪᐅᓕᐊᓂᖓᓄᑦ ᓯᖒᓴᓂᕐᒧᑦ ᐸᕐᓇᐅᑎᐅᔪᖅ ᓯᕗᓪᓕᖅᐹᖑᓗᓂ ᑖᓐᓇ 
ᐊᓯᔾᔨᐸᓪᓕᐊᓂᖓᓄᑦ ᓄᓇᕗᒻᒥ ᐊᑐᖅᑕᐅᓂᐊᖅᑐᖅ ᐃᑲᔪᖅᑕᐅᔾᔪᑕᐅᓗᓂ ᓄᓇᕗᒻᒥᐅᓂᑦ 
ᐱᓕᕆᔾᔪᑎᖃᖁᓪᓗᒋᑦ ᑮᓇᐅᔭᓂᓪᓗ ᐊᑐᕈᓐᓇᖁᓪᓗᒋᑦ ᑭᐅᔪᓐᓇᕐᓂᐊᕐᒪᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐅᓪᓗᒥ ᐸᕐᓇᐸᓪᓕᐊᓗᑎᑦ ᓯᕗᓂᔅᓴᑎᓐᓂ, ᓯᕗᓂᔅᓴᕆᓂᐊᖅᑕᑎᓐᓂ ᓄᓇᕗᒻᒥᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ 
ᐅᖃᐅᓯᔅᓴᖏᑦ. ᑖᒃᑯᐊ ᐃᓕᓴᖅᓯᓚᐅᓐᖏᓂᓐᓂ ᒪᓕᒐᓕᐅᖅᑎᐅᖃᑎᒃᑲ, ᖃᐅᔨᒪᖃᑎᒋᔪᒪᓪᓗᒋᑦ ᒪᓕᒐᓕᐅᖅᑎ 
ᒥᔅᑕ ᑲᑦᑐᒃ ᐅᓪᓗᒥ ᑕᕝᕗᖓ ᒪᓕᒐᓕᐅᕐᕕᑎᓐᓄᑦ ᐅᕙᑦᑎᓐᓂ ᐱᓕᕆᖃᑕᐅᔭᖅᑐᓂᐊᖅᑑᒐᓗᐊᖅ ᐊᒻᒪᑦᑕᐅᖅ 
ᒥᔅᑕ ᔫ ᐋᓚᓐ ᐃᕝᔭᒍᑕᐃᓚᖅ, ᒫᓐᓇ ᑕᕝᕙᓐᖓᑦ ᑲᑎᒪᕕᑦᑎᓐᓃᖃᑕᐅᔪᓐᓇᔾᔮᓐᖏᒻᒪᑦ ᑎᑭᓪᓗᒍ ᕿᑎᖅᑰᒧᑦ 
ᐱᔾᔪᑎᖃᖅᑐᓂ ᐊᑲᐅᓐᖏᑐᖅᑕᖃᕐᖓᑦ ᐃᓚᖓᓂᑦ. ᖁᔭᓐᓇᒦᒃ.  
 
ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 315 - 2(4): ᐃᒪᐃᕈᑎᓕᖅᑐᓐ ᐃᒥᖅᑕᕐᕖᑦ ᐃᓚᖏᓐᓂᑦ ᓄᓇᓕᓐᓂᑦ 

(ᐹᓇᐸᔅ) 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ. ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᖃᕐᑐᖓ ᑕᒪᓐᓇ 
ᐃᒥᑭᔅᓴᖃᑦᑕᕐᓂᖅ ᐱᔾᔪᑎᒋᓪᓗᒍ ᑕᒫᓂ ᓄᓇᓕᓐᓂ. ᓱᕐᓗ ᒫᓐᓇᐅᔪᖅ ᑕᑉᐱᑲᓂ ᐊᐅᓱᐃᑦᑐᒥ ᐳᓛᕋᑖᖅᑎᓪᓗᖓ 
ᐅᖃᐅᔾᔭᐅᓚᐅᕐᒥᒐᒪ ᑖᓐᓇ ᐃᒥᒃᑯᕕᒋᔭᖓ Holding Tank-ᒋᔭᖓ ᑕᒫᓂ ᐊᕐᕌᓂ 45-ᐳᓴᓐᑎᑦ Full-ᖑᓚᐅᕐᒪᑦ, 
ᐃᓛᒃ ᑕᑖᕐᓂᖃᓚᐅᕐᒪᑦ 45-ᐳᓴᓐᑎᒥᑦ. ᒫᓐᓇ ᑕᖅᑭᐅᕋᑖᖅᑐᒥ ᑕᒫᓂ 35-ᐳᓴᓐᑎᑐᐃᓐᓇᕐᒥᑦ 
ᐃᒥᖃᖅᓯᒪᓕᖅᑎᓪᓗᒍ.  
 
ᐊᒻᒪᓗ ᐅᖃᖅᑎᑦᑎᔩ, ᐅᐱᕐᖔᒃᑯᑦ ᐃᒡᓗᓕᒻᒧᑦ ᓂᐅᕐᕈᓚᐅᖅᐸᒃᑲᒪ ᑕᐅᕗᖓ ᑕᑯᔭᖅᑐᖅᖢᖓ ᐃᓚᓐᓂ. ᑖᒃᑯᐊ 
ᐃᒡᓗᓕᒻᒥᐅᑦ ᐊᓃᕙᑦᑕᖃᓐᖏᑦᑕᕌᖓᑦ ᐃᒥᑭᔅᓴᓪᓚᕆᖃᑦᑕᕐᒪᑕ ᐊᒻᒪᓗ ᐊᐳᑎᖃᓐᖏᑐᐊᕌᖓᑦ ᑖᓐᓇ 
ᐃᒥᖅᑕᖅᕕᖓ ᐃᒥᑭᔅᓴᓪᓚᕆᑉᐸᒃᖢᓂ.  
 
ᑕᐃᒪᓐᓇᐃᐸᓪᓕᐊᑎᓪᓗᒋᑦ ᓄᓇᓖᑦ, ᐅᖃᖅᑎᑦᑎᔩ, ᑕᒪᓐᓇ ᐃᒥᑭᔅᓴᕐᓂᖅ ᐃᓗᐊᓐᖏᓕᐅᕈᑕᐅᒻᒪᑦ ᓄᓇᓕᓐᓄᑦ 
ᑭᒡᒐᑐᖅᑕᕋᓗ ᑕᐃᒪᓐᓇᐃᖃᑕᐅᓪᓗᓂ ᑕᑉᐱᓐᓇ ᐊᐅᓱᐃᑦᑐᖅ. ᐃᒻᒪᖃ ᐃᓱᒪᖃᖅᐸᓵᓕᕐᒪᑕᓘᓐᓃᑦ ᑖᒃᑯᐊ 
ᐃᒡᓗᓕᒻᒥᐅᑦ ᐊᒻᒪᓗ ᑕᑉᐱᒃᑯᐊ ᑭᒡᒐᑐᕐᕕᒋᔭᓐᓂ ᑕᒪᒃᑯᐊ ᒐᕙᒪᕗᑦ ᓂᓚᑦᑕᓂᕐᒧᑦ ᑮᓇᐅᔾᔭᖅᓯᑎᑦᑎᓗᑎᑦ 
ᐱᓇᓱᐊᒐᖃᕆᐊᖃᓕᖅᑐᑦ.  
 
ᓲᕐᓗ ᐃᒡᓗᓕᕐᒥᑦ ᑕᐃᓐᓇ ᑐᑭᓕᐅᑎᓗᒍ ᐊᕙᑖᓂ ᕿᓂᖃᑦᑕᕐᒪᑕ ᑕᒪᒃᑯᐊ ᐊᖑᓇᓱᒃᑏᑦ ᐱᖃᓗᔭᒃᑕᖃᕐᒪᖔᑦ 
ᖃᓂᓛᒥᑦ ᓂᓚᑦᑕᕕᔅᓴᐅᒐᔭᖅᑐᒥᑦ ᓄᓇᓕᓐᓂ ᐃᒥᕆᔭᐅᓂᐊᖅᑐᒥᑦ. ᓇᒻᒥᓂᖅ ᑮᓇᐅᔭᑎᑦ ᐊᑐᖅᖢᓂᔾᔪᑦ 
ᑕᐃᒪᓐᓇᐃᓕᐅᖃᑦᑕᖅᑐᐃᑦ ᐅᖅᓱᖅᑖᖅᐸᒃᖢᑎᓪᓗ. ᑕᐃᒪᓐᓇᐃᑎᓪᓗᒍ ᐅᖅᑰᓯᕙᓪᓕᐊᓂᕋᖅᑕᐅᓪᓗᓂᓗ ᑕᒪᒃᑯᐊ 
ᐃᒥᕆᔭᕗᑦ ᓄᖑᑉᐸᓪᓕᐊᓪᓗᑎᑦ. ᑕᐃᒪᓐᓇᐃᑎᓪᓗᒍ ᑕᒪᓐᓇ ᖃᐅᔨᓴᕆᐊᖃᓪᓚᕆᖅᑰᓕᕋᑦᑎᒍ ᓄᓇᓖᑦ 
ᐅᐱᕐᖔᒃᑯᑦ ᐃᒪᐃᕈᑎᑦᑎᐊᒻᒪᕆᖃᑦᑕᐸᓪᓕᐊᓂᖏᑦ ᑕᒪᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐹᓇᐸᔅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 
ᓯᒪᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 316 - 2(4): ᖁᔭᓕᓂᖅ ᓄᓇᓕᓐᓂ ᐃᖅᑲᓇᐃᔭᖅᑎᓂᑦ, ᐅᖅᓱᐊᓗᓕᕆᔨᓂᑦ, 

ᐃᒡᓗᓕᐅᖅᑎᓂᑦ ᐊᒻᒪ ᒥᑦᑕᕐᕕᒻᒥ ᐃᖅᑲᓇᐃᔭᖅᑎᓂᑦ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᖃᒪᓂᑦᑐᐊᕐᒥᐅᓪᓗ ᐅᓚᒃᓯᕙᒃᑲ ᐊᒻᒪᓗ ᓄᐊ ᐅᑉᓛᖅ ᑐᓵᓚᐅᕋᒃᑭᑦ 
ᑐᓴᕐᓂᓚᐅᖅᐳᖅ ᖁᕕᐊᓇᓚᐅᖅᐳᖅ ᐅᖃᓗᒃᑎᓪᓗᑎᑦ.  
 
ᐃᓛᒃ ᐊᓯᐊᓐᖑᖅᐸᓪᓕᐊᖑᓂᕋᒐᐅᖅᑕᖅᑎᓪᓗᒍ ᖃᒪᓂᑦᑐᐊᖅ ᐅᖃᐅᓯᕆᒐᔮᕈᐊᖅᖢᒍ. ᓄᓇᐃᓐᓇᕐᒦᓐᓇᒥ 
ᐃᒃᑮᕐᓇᒃᑰᕕᔾᔪᐊᕐᒪᑦ ᐱᓗᐊᖅᑐᒥᑦ ᑕᖅᑭᒥᑦ ᑕᖅᑭᐅᓚᐅᖅᑐᒥᓪᓗ  

ᐱᖅᓰᓐᓇᓕᖅᑕᖅᖢᓂ ᐊᓄᕌᕕᒡᔪᐊᓕᖅᐸᒃᖢᓂᓗ ᑕᒫᓂ windchill ᐃᑮᓇᓪᓗᐊᕕᖓ 60-ᒨᖅᐸᒃᖢᓂ ᐃᓛᓐᓂᒃᑯᑦ 
ᐃᑮᕐᓇᕕᒡᔪᐊᖅᑐᖅ, ᐱᖅᓯᓕᕌᖓᒥᓗ ᐱᖅᓯᒡᒍᓪᓗᓂ.  
 
ᑭᓯᐊᓂ ᒪ’ᓈᕈᒪᔭᖃᖅᑐᖓ ᖃᒪᓂᑦᑐᐊᒥᐅᓂᒃ, ᐱᓗᐊᖅᑐᒥᑦ ᓯᓚᒥᑦ ᐱᓕᕆᕙᒃᑐᓂᒃ ᕼᐋᒻᓚᒃᑯᑦ ᐱᓕᕆᔨᖏᓐᓂᒃ 
ᖃᐅᑕᒫᑦᓯᐊᖅ ᕼᐋᒻᓚᒃᑯᑦ ᓄᓇᒃᑰᕈᑎᖁᑎᖏᑦ ᐃᖏᕐᕋᐃᓐᓇᓕᖅᑐᑦ ᖃᒪᓂᑦᑐᐊᕐᒥᑦ, ᐅᑭᐅᓗᒃᑖᖅ, ᐊᐅᔭᓗᒃᑖᖅ, 
ᐅᐱᓐᖔᓗᒃᑖᖅ, ᖃᐅᑕᒫᑦᓯᐊᖅ ᐃᖏᕐᕋᐃᓐᓇᖅᑐᑦ. ᐃᑮᕐᓇᕕᔾᔪᐊᖅᑎᓪᓗᒍ ᕿᕿᓕᖅᐸᒃᖢᑎᓪᓗ ᑭᓯᐊᓂ ᐃᒡᓗᕗᑦ 
ᐃᒪᐃᕈᑎᕙᓐᖏᑦᑐᑦ, ᐃᒪᐃᔭᒐᐅᖏᓐᓇᖅᐸᒃᖢᑎᓪᓗ. ᑕᒪᒃᑯᐊ ᐱᓕᕆᔨᖏᑦ ᕼᐋᒻᓚᒃᑯᑦ ᐊᖏᔪᒥᒃ ᒪ’ᓈᖅᓯᒪᔭᕗᑦ 
ᐃᑲᒪᓕᕆᔨᖏᓪᓗ ᑕᒪᒃᑯᐊ ᓄᓇᒃᑰᕈᑎᑦ ᓯᖁᒥᒐᔪᓕᖅᑕᕐᒪᑕ ᐃᒃᑮᕐᓇᓗᐊᓕᕌᖓᑦ. ᐋᖅᑭᑕᐅᖏᓐᓇᖅᑐᑦ 
ᓴᓇᔭᐅᖏᓐᓇᖅᑐᑦ ᐱᕙᒻᒪᑕ. ᐊᒻᒪᓗ ᐃᑮᕐᓇᕕᔾᔪᐊᖅᑎᓪᓗᒍ ᐅᖅᓱᓕᕆᔩᑦ ᐱᓕᕇᓐᓇᕐᒪᑕ ᐃᒡᓗᕗᑦ 
ᐅᖁᐃᓐᓇᖅᑐᑦ ᐅᑭᐅᓗᒃᑖᖅ ᐃᑮᕐᓇᕕᒡᔪᐊᕋᓗᐊᖅᑎᓪᓗᒍ. ᐊᒻᒪᓗ ᒥᑦᑕᕐᕕᒃ ᐱᓕᕆᐊᖑᐃᓐᓇᖅᖢᓂ 
ᐊᐳᑕᐃᔭᒐᐅᖏᓐᓇᖅᖢᓂ ᐱᖅᓯᐋᓂᑐᐊᕋᖓ ᑕᕝᕙᐃᓐᓈᖅᑐᔭᖅᖢᓂ ᐊᐳᑕᐃᕈᑎᔫᔭᖅᐸᒃᖢᓂ. ᐊᒻᒪᓗ 
ᐃᒡᓗᓕᕆᔨᒃᑯᑦ ᐱᓕᕆᔨᖏᑦ ᐊᖏᔪᒥᒃᑕᐅᖅ ᐱᓕᕆᓂᖃᕕᔾᔪᐊᖅᑕᕐᒪᑕ ᐃᒃᑮᓇᕕᒡᔪᐊᖅᑎᓪᓗᒍ ᐃᒡᓗᑦ 
ᖃᓄᐃᓐᖏᑎᑕᐅᖏᓐᓇᖅᖢᑎᒃ ᐱᓕᕇᓐᓇᕐᒪᑕ.  
 
ᑕᒪᒃᑯᐊ ᖃᒪᓂᑦᑐᐊᕐᒥᑦ ᐱᓕᕆᕙᒃᑐᑦ ᐊᓯᖏᓪᓗ ᑕᐃᒪᐅᕗᑦ ᑕᐃᓐᖏᓯᓐᓇᖅᑕᒃᑲ ᐃᓛᒃ ᑕᐃᓐᖏᑕᒃᑲᐃᓛᒃ 
ᓯᓚᒥᑦ ᐱᓕᕆᕙᒃᑐᑦ ᐊᖏᔪᒥᒃ ᐃᑲᔪᕐᓂᖃᕕᒡᔪᐊᕐᒪᑕ ᓄᓇᑦᑎᓐᓂᑦ ᑖᒃᑯᐊ ᐊᖏᔪᒥᒃ ᒪ’ᓈᕈᒪᓪᓗᒋᑦ 
ᐅᖃᐅᓯᕆᔪᒪᓚᐅᖅᑕᒃᑲ. ᒪ’ᓇ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 
ᐊᑯᓪᓕᕐᒧᑦ, ᒥᔅᑕ ᒪᑉᓴᓛᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 317 - 2(4): ᐊᕐᕌᒍᑕᒫᑦ ᕿᓚᐅᔾᔭᖅᑐᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒥ ᓂᑯᕕᔾᔪᑎᖃᖅᑐᖓ ᑖᒃᑯᓂᖓ ᒪᓕᒐᓕᐅᖅᑎᐅᖃᑎᓐᓂ 
ᑐᓴᖅᑎᑦᑎᔪᒪᓪᓗᖓ ᓇᐅᔮᑉ ᑐᒡᓕᖓᓂᑦ ᕿᓚᐅᔾᔭᕆᐊᖅᑐᖅᓯᒪᔪᓂᒃ ᑎᑭᑕᐅᓂᐊᕐᒪᓐ.  
 
ᐅᖃᖅᑎᑦᑎᔩ, ᑖᒃᑯᐊ ᕿᓚᐅᔾᔭᕆᐊᖅᑐᖅᓯᒪᔪᑦ ᑲᑎᒪᖃᑦᑕᕐᒥᒻᒪᑕ ᐊᒻᒪᓗ ᐱᒋᐊᓚᐅᖅᓯᒪᓪᓗᓂ ᐅᑭᐅᖅ 
ᐊᕐᕕᓂᓕᕆᓕᖅᑕᖓᓐᓂᑦ. ᑖᓐᓇ ᕿᓚᐅᔾᔭᕐᓂᖅ. ᑖᓐᓇ ᓯᕗᓪᓕᖅᐹᖑᓚᐅᖅᓯᒪᔪᖅ ᕿᓚᐅᔾᔭᕆᐊᖅᓯᒪᔪᑦ 
ᑲᖏᖅᖠᓂᕐᒥᐅᓚᐅᖅᓯᒪᓪᓗᓂ ᐊᒻᒪ ᑖᒃᑯᐊ ᑲᑎᒪᔨᖏᑦ ᐊᕐᕌᒍᑕᒫᖅ ᐋᖅᑭᒃᓯᕙᒃᖢᑎᒃ ᕿᓚᐅᔾᔭᕐᓂᖅ ᐊᒻᒪ 
ᑲᑎᒪᓂᕆᓂᐊᖅᑕᖓ ᓇᒦᓐᓂᐊᕐᒪᖔᑦ ᓄᓇᕘᒥᑦ.  
 
ᐅᖃᖅᑎᑦᑎᔩ, ᑖᓐᓇ ᕿᓚᐅᔾᔭᕐᓂᖅ ᕿᓚᐅᔾᔭᕐᓂᐅᔪᒫᖅᑐᖅ ᐊᒻᒪ ᑲᑎᒪᓂᕆᔪᒫᖅᑕᖏᑦ ᐊᐃᐳᕈ 25-ᒥᑦ ᒪᐃ 2-
ᒧᑦ ᑎᑭᓪᓗᒍ ᑕᒡᕙᓂ ᐅᑭᐅᕆᔭᑦᑎᓐᓂᑦ. ᑕᒪᒃᑯᐊ ᓄᓇᓕᓐᓐᖔᖅᑐᑦ ᑖᒃᑯᐊ ᑕᓪᓕᒪᐅᕙᒃᖢᑎᓪᓘᓐᓃᑦ 
ᐊᕐᕕᓂᓕᐅᕙᒃᖢᑎᓪᓘᓐᓃᑦ ᐊᑐᓂᑦ ᓄᓇᕘᕐᒥᑦ. ᐊᒻᒪ ᑖᒃᑯᐊ ᑲᑎᒪᖃᑦᑕᕐᒪᑕ ᖃᐅᑕᒫᑦ ᑕᕝᕗᖓ 
ᕿᓚᐅᔾᔭᕆᐊᖅᑐᑐᐃᓐᓇᖏᖦᖢᑎᒃ ᑲᑎᒪᔾᔪᑎᖃᖃᑦᑕᕐᒪᑕ ᑲᑎᒪᖃᑦᑕᕐᒥᒻᒪᑕ ᐅᓂᒃᑳᑲᑕᒃᖢᑎᒃ ᑕᒪᒃᑯᓂᖓ 
ᐃᑦᑕᕐᓂᑕᒐᓚᓐᓂᓪᓘᓐᓃᑦ ᖃᓄᕐᓕ ᐃᓕᖅᑯᓯᕆᔭᐅᕙᓚᐅᖅᓯᒪᔪᓂᒃ. ᐊᒻᒪᓗ ᑖᓐᓇ ᒪᑯᒃᑐᓂᒃ ᑕᑯᑎᑦᑎᓇᓱᒃᖢᑎᒃ 
ᑖᒃᑯᓂᓐᖓ ᐊᑐᖅᐸᓚᐅᖅᓯᒪᔭᕐᒥᓂᒃ ᑕᐃᔅᓱᒪᓂ ᕿᓚᐅᔾᔭᕐᓂᕐᒥᑦ ᒪᑯᒃᑐᓄᑦ.  
 
ᐅᖃᖅᑎᑦᑎᔩ, ᑐᓵᔨᕗᓪᓘᓐᓃᑦ ᐊᑏᒪ ᑕᐅᑲᓂ ᐃᓚᐅᓯᒪᒻᒪᑦ. ᐃᓚᐅᖏᓐᓇᖅᐸᒃᖢᓂᓗ ᐊᒻᒪ ᓇᓗᓇᓐᖏᑦᑐᖅ 
ᖁᕕᐊᒋᖃᑦᑕᖅᑕᖓ. ᑖᓐᓇ ᖁᕕᐊᒋᑦᑎᐊᒻᒪᕆᒃᐸᕋ ᐱᖃᑖᓂᑦ ᕿᓚᐅᔾᔭᕆᐊᖅᑐᕈᒫᕐᒪᑕ ᐊᒻᒪ ᑲᑎᒪᔭᖅᑐᕐᓗᑎᒃ 
ᓇᐅᔮᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 



ᓇᒡᒐᔾᔭᐅ, ᕕᕝᕗᐊᕆ 25, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᒧᑦ, ᒥᔅᑕ 
ᐲᑕᓴᓐ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 318 - 2(4): ᑕᕼᐃᐅᕋ ᑎᓯᓂᖅᐹᓂᑦ ᐅᔭᕋᕐᓂᐊᕐᕕᒃ ᒪᑐᔭᐅᓂᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐅᒡᒎᓯ 17, ᑕᕼᐃᐅᕋᒃᑯᓐ ᐅᔭᕋᓐᓂᐊᕐᕕᒋᔭᖓᓐ ᑎᓯᓂᖅᐹᓂᑦ 
ᒪᑐᐃᓚᐅᖅᓯᒪᒻᒪᑦ ᐊᕐᕌᒍᓂᒃ ᐊᒥᓱᓂᒃ ᕿᓂᓚᐅᖅᑐᑎᒃ. 140-ᖑᔪᑦ ᐊᖏᔪᖅᑲᐅᑕᐅᔪᑦ ᑲᓇᑕᒥ 
ᑕᐃᒃᑯᓐᖓᓚᐅᕐᖓᑕ ᒪᑐᐃᖅᓯᔭᖅᑐᖅᑐᑎᒃ ᓄᓇᕗᒻᒥᒃ ᑎᓯᓂᖅᐹᓂᑦ ᐅᔭᕋᓐᓄᑦ ᐅᔭᕋᓐᓂᐊᕐᕕᒻᒥ. 
 
ᐅᖃᖅᑏ, ᑕᕼᐃᐅᕋ ᐅᔭᕋᓐᓂᐊᕐᕕᒃ ᓯᕗᓪᓕᖅᐸᐅᓚᐅᖅᓯᒪᔪᖅ ᓄᓇᕗᒻᒥ ᓯᕗᓪᓕᖅᐸᐅᓪᓗᓂ. ᐱᖓᓱᑦ 
ᐅᔭᕋᓐᓂᐊᖅᕕᐅᔪᑦ ᒪᑐᓯᒪᑎᓪᓗᒋᑦ ᓘᐱᓐ, ᐳᓕᐅᕆᔅ ᐊᒻᒪ ᓇᓂᓯᕕᒃ.  
 
ᐅᖃᖅᑏ, ᑖᓐᓇ ᑕᕼᐃᐅᕋ ᐅᔭᕋᓐᓂᐊᕐᕕᐅᔪᖅ ᓂᕆᐅᒋᔭᐅᒻᒪᑦ ᓯᕗᒧᐊᑦᑎᐊᕈᓐᓇᖁᓪᓗᒍ. 
ᐃᖅᑲᓇᐃᔭᖅᑎᑦᑎᔪᓐᓇᓂᐊᕐᖓᑕ ᕿᑎᕐᒥᐅᓂᑦ ᐱᔅᓇᔅᓯᐅᔪᓂᒃ ᐃᓄᓐᓂᓪᓗ. ᕿᑎᕐᒥᐅᑉ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᖏᕈᑎᓕᐅᓚᐅᖅᑐᑦ ᐃᓄᐃᑦ ᐊᒃᑐᖅᑕᐅᓂᖓᓄᑦ ᐱᕚᓪᓕᕈᑎᖏᓐᓄ ᐊᖏᕈᑎᒥᒃ ᐃᖅᑲᓇᐃᔭᖅᑎᑦᑎᓂᕐᒧᑦ, 
ᐃᓕᓐᓂᐊᕐᓂᕐᒧᑦ ᐊᒻᒪᓗ ᑳᓐᑐᕌᓕᕆᓂᕐᒧᑦ. 
 
ᐅᖃᖅᑏ, ᑖᓐᓇ ᐊᑯᓂᐅᓗᐊᓚᐅᖏᒻᒪᑦ ᕿᑎᒥᐅᑦ ᓂᕆᐅᒋᔭᒃᓴᖏᑦ ᐃᓱᓕᑦᑕᕇᓚᐅᖅᑐᑦ. 
 
ᐅᖃᖅᑏ, ᓄᓇᕗᒻᒥᐅᑦ ᐅᔭᕋᖁᑎᖃᒻᒪᑕ ᐊᒥᓱᒻᒪᕆᐊᓗᓐᓂᒃ ᑭᓯᐊᓂ ᐅᐸᒍᑎᓇᓱᒃᖢᒋᑦ ᐅᔭᕋᓐᓂᐊᕋᓱᒃᖢᒋᓪᓗ 
ᐱᔭᕆᐊᑐᔪᖅ. ᓈᒻᒪᑦᑎᐊᕋᖓᑦᑕ ᑭᓯᐊᓂ ᓱᓇᓗᒃᑖᖏᑦ ᑲᔪᓯᔪᓐᓇᑦᑎᐊᖅᐸᖕᒪᑕ ᐅᔭᕋᓐᓂᐊᕋᓱᒃᑐᑦ. ᑕᕼᐃᐅᕋ 
ᐊᒃᓱᕈᖅᐸᒃᖢᑎᒃ ᑖᒃᑯᐊᓗ ᐊᑯᓂᒃ ᑕᐅᕙᓃᓚᐅᖅᓯᒪᓪᓗᑎᒃ ᓴᓇᕙᓪᓕᐊᓪᓗᑎᓪᓗ ᐊᕐᕌᒍᒧᑦ ᓴᓇᓚᐅᖅᖢᑎᒃ 
ᐱᓕᕆᕝᕕᒥᓂᒃ. ᑭᓯᐊᓂᓕ ᑕᒪᐅᖓ ᓯᓚᐅᑉ ᖃᓄᐃᓐᓂᖓᓄᑦ ᒪᓕᒃᑎᐊᕈᓐᓇᓚᐅᖏᒻᒪᑕ ᐃᓚᒋᓪᓗᒋᑦ ᐊᑭᖏᑦ 
ᓴᓇᔾᔪᑎᐅᔪᓄᑦ ᐊᒻᒪᓗ ᓄᓇᕐᔪᐊᒥᑦ ᐊᑭᒋᔭᐅᔪᑦ ᐅᔭᕋᓐᓂᐊᖅᑕᖏᓐᓄᑦ.  
 
ᐅᖃᖅᑏ, ᐃᒃᑮᓇᓐᖏᓗᐊᕐᓚᐅᕐᓂᖓ 2006-ᒥ ᐅᑭᐅᒃᑯᑦ ᐊᖅᑯᑎᒋᔭᖓ ᒪᑐᓴᕋᐃᑦᑕᐅᓚᐅᕐᒥᒻᒪᑦ, ᑕᒪᓐᓇ 
ᑕᕼᐃᐅᕋᐅᑉ ᐅᖅᓱᐊᓗᒃᑖᕐᕈᑎᖏᑦ ᑎᑭᑐᐃᓐᓇᓚᐅᕐᒪᑕ 60%-ᒧᑦ ᐱᔭᕆᐊᖃᖅᑕᖏᓐᓄᑦ. ᑕᕼᐃᐅᕋᒃᑯᑦ 
ᐱᐅᖏᓐᓂᖅᓴᐅᔪᓂᒃ ᐅᔭᕋᓐᓂᐊᕆᐊᖃᓕᓚᐅᕐᒪᑕ ᐃᒐᓗᕙᐅᔭᓂᒃ ᐱᔪᒪᔭᐅᖏᓗᐊᓚᐅᖅᖢᑎᒃ. 
ᐊᑭᑦᑐᐸᓪᓕᐊᓂᖏᓐᓄᑦ ᐅᖅᓱᐊᓗᐃᓪᓗ ᐊᒻᒪᓗ ᑲᓇᑕᒥ ᑮᓇᐅᔭᕆᔭᖓ ᒥᐊᓕᒐᐃᑦ ᑮᓇᐅᔭᖁᑎᒋᓐᓄᑦ 
ᐊᒃᑐᐃᓚᐅᕐᒥᔪᑦ ᐊᐅᓚᓂᖏᓐᓄᑦ. 
 
ᐅᖃᖅᑏ, ᑮᓇᐅᔭᐃᕈᑎᓂᕆᓚᐅᖅᑕᖏᓐᓂᒃ ᑖᓐᓇ ᐃᓱᒪᓕᐅᕈᑎᑦᑎᐊᕙᐅᓚᐅᖅᑐᖅ ᐅᖓᑕᐅᔾᔨᓗᐊᖁᓇᒋᑦ. 
ᑭᓯᐊᓂᓕ ᓴᖅᑮᓯᒪᕗᖅ ᕿᑎᕐᒥᐅᓂ ᑮᓇᐅᔭᓕᐅᕈᑎᔅᓴᓂᒃ ᒥᑭᓕᕆᐊᖅᑎᑦᑎᓯᒪᓪᓗᓂ. ᐊᒥᓱᓂᒃ ᔭᒐᐃᓯᒪᕗᑦ 
ᐃᖅᑲᓇᐃᔮᓂᒃ ᐊᒻᒪᓗ ᓇᒻᒥᓂᖅ ᐱᓕᕆᕕᖁᑎᖃᑦᑐᑦ ᐊᑭᓕᒃᓴᖃᕐᕕᐅᓪᓗᑎᒃ ᑕᕼᐃᐅᕋᒃᑯᓐᓄᑦ ᒥᓕᐊᒐᓴᖏᓐᓂ 
ᐊᑭᓕᒐᒃᓴᐅᒐᓗᐊᖑᔪᓂᒃ. 
 
ᐅᖃᖅᑏ, ᑕᕼᐃᐅᕋᒃᑯᑦ ᑖᒃᑯᐊ ᑲᔪᓯᑦᑎᐊᖏᓐᓂᕆᓚᐅᖅᑕᖏᑦ ᓴᖅᑮᑲᓐᓂᖃᑦᑕᕐᒐᑕ ᐊᖏᓂᖅᓴᐅᓪᓗᑎᒃ 
ᑲᔪᓯᑦᑎᐊᖏᒐᐃᒻᒪᑕ ᖁᓖᓗᐊᖑᔪᒥᒃ ᐊᖏᓕᒋᐊᕆᔭᒻᒪᑕ ᑕᒪᑐᐊᕈᑎᒃ. 
 
ᓄᓇᕗᒻᒥ ᐊᑭᑐᔪᕐᔪᐊᒻᒪᕆᐊᓘᒻᒪᑦ ᐊᒃᓱᕈᓐᓇᖅᑐᓂᓗ ᐅᔭᕋᓐᓂᐊᖅᕕᖁᑎᖃᑦᑐᓄᑦ ᑎᑭᓐᓇᓱᐊᖅᖢᒍ 
ᓴᖅᑭᑎᑦᑎᕙᓪᓕᐊᓂᖓ ᐅᔭᕋᓐᓂᐊᖅᑕᒥᓂᒃ, ᑭᓯᐊᓂᓕ ᐊᒃᓱᕈᓐᓇᓂᖅᓴᐅᔪᔅᓴᐅᒋᕗᖅ ᐱᓕᕆᕕᐅᔪᓄᑦ ᐊᒻᒪᓗ 
ᓄᓇᕗᑦ ᑮᓇᐅᔭᓕᕈᑎᒋᔭᖓᓄᑦ ᑕᒫᓂ ᐊᒻᒪᓗ ᐊᖏᓕᒋᐊᕆᓇᓱᐊᖅᑎᓪᓗᒋᑦ ᐱᖃᖃᑕᐅᔪᑦ ᑮᓇᐅᔭᖏᓐᓂᒃ.  



ᓇᒡᒐᔾᔭᐅ, ᕕᕝᕗᐊᕆ 25, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2847 

ᐅᖃᖅᑏ, ᐊᖏᖅᑕᐅᔪᒪᕗᖓ ᐱᔭᕇᕈᒪᓪᓗᒍ ᐅᖃᐅᓯᕆᔭᕋ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑎ ᐊᐱᕆᒻᒪᓐ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᕐᒪᖔᑦᕙ ᐋᒡᒑᖅᑐᖃᓐᖏᒻᒪᑦ. ᐱᔭᕇᕆᐊᕈᓐᓇᖅᑯᑎᑦ, ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑳ. 
 
ᐅᖃᖅᑏ, ᑕᐃᒪᓕ ᐃᑲᔪᖅᑕᐅᓂᐊᖅᑐᒋᒐᓗᐊᑎᓪᓗᒋᑦ ᑕᒪᑦᓱᒧᖓ ᐱᕈᖅᐸᓪᓕᐊᓂᕐᒧᑦ ᐅᔭᕋᓐᓂᐊᖅᑐᓕᕆᓂᕐᓗ 
ᐱᒻᒪᕆᐅᕗᑦ ᓄᓇᕗᑦ ᒐᕙᒪᒃᑯᖏᑦ ᐸᕐᓇᒍᑎᐅᔪᓂᒃ ᐋᖅᑮᒋᐊᖃᑉᐳᑦ ᐃᑲᔪᕐᓂᐊᕐᓗᑎᒃ ᐃᓄᓐᓂᒃ ᐊᑐᓂᒃ 
ᓄᓇᓕᓐᓂᐅᔪᓂᓗ ᑕᒪᒃᑯᐊ ᒪᑐᓂᐊᖏᑉᐸᑕ. 
 
ᐅᖃᖅᑏ, ᔮᓄᐊᕆ ᑕᒫᓂ ᒐᕙᒪᑐᖃᒃᑯᑦ ᐅᖃᓚᐅᕐᒥᒻᒪᑕ ᓴᖅᑮᓂᐊᕐᓂᕐᒧᑦ ᓄᓇᕗᒻᒥ ᓄᓇᓕᓐᓂ 
ᐱᕙᓪᓕᐊᔪᓕᕆᓂᕐᒧᑦ.  
 
ᑕᐃᓐᓇ ᐊᖏᔪᖅᑳᒻᒪᕆᐅᔪᖅ ᐅᖃᓚᐅᕐᒪᓐ ᑖᒃᓱᒥᖓ ᐅᖃᓚᐅᖅᑐᓂᓗ “ᑕᒪᒃᑯᐊ ᐃᓚᖏᑦ ᓄᓇᓕᐅᔪᑦ 
ᐊᔪᓐᓂᖅᓴᐅᒻᒪᑕ ᐊᑕᐅᓯᕐᒧᓪᓗ ᑐᕚᖃᑦᑐᑎᒃ ᐃᖅᑲᓇᐃᔭᖅᑎᐅᔪᒧᑦ ᐅᕝᕙᓗ ᐊᑕᐅᓯᕐᒥᒃ ᐱᔭᒃᓴᖃᖅᑐᒥᒃ 
ᑐᓐᖓᕕᖃᖅᖢᑎᒃ ᑮᓇᐅᔭᓄᑦ ᐊᑭᑦᑐᕋᐅᑎᓂᖏᓐᓄᑦ ᐃᓗᐊᓐᖏᓕᐅᕈᑎᓪᓗᑎᒃ, ᐱᓗᐊᖅᑐᒥᒃ ᒥᐊᓕᒐᓂᑦ 
ᐊᓯᖏᓐᓂᓪᓗ. ᐱᔾᔪᑎᒋᓪᓗᒍ ᒥᐊᓕᒐᐃᑦ ᓄᓇᖓᓐᓂ ᐊᒻᒪᓗ ᑖᒃᑯᐊ $10 ᒥᓕᐊᓐᖑᔪᑦ 
ᐊᑐᐃᓐᓇᐅᑎᑕᐅᓂᐊᖅᑐᑦ ᐊᕕᒃᑐᖅᓯᒪᔪᑦ $3 ᒥᓕᐊᓐ ᐊᑐᓂᒃ ᐅᑭᐅᖅᑕᖅᑐᒥ. ᑕᐃᒃᑯᐊᓗ ᐊᒥᐊᒃᑯᒋᔭᖏᑦ 
ᐃᓄᒋᐊᓐᓂᖏᓐᓄᑦ ᒪᓕᒡᓗᑎᒃ. ᐱᕕᖃᑦᑎᑦᑎᓂᐊᖅᑐᑦ ᐊᕕᑦᑐᖅᓯᒪᔪᓂ ᐅᑭᐅᖅᑕᖅᑐᒥᓗ. ᑖᒃᑯᐊ 
ᐋᖅᑭᒋᐊᖅᑕᐅᓯᒪᔪᑦ ᑕᒪᒃᑯᓄᖓ.  
 
ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᐊᑐᕆᐊᖃᑦᑑᑎᒋᔭᒃᑲ ᑖᒃᓱᒥᖓ ᓄᑖᖑᔪᒧᑦ ᐃᑲᔪᕐᓂᐊᕐᓗᑎᒃ ᕿᑎᕐᒥᐅᓂᒃ. 
 
ᐅᖃᖅᑏ, ᑖᒃᑯᐊ ᑕᕼᐃᐅᕋ ᐅᔭᕋᓐᓂᐊᖅᕕᐅᔪᑦ ᑲᔪᓯᑦᑎᐊᖁᓂᐊᖅᑯᑦ ᐅᑎᖅᑎᑦᑎᓇᓱᐊᖅᑎᓪᓗᒋᑦ ᔨᐅᕆᑯ 
ᐅᔭᕋᓐᓂᐊᕐᕕᒻᒥᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ 
ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 319 - 2(4): ᑭᐅᔾᔪᑎ ᐅᖃᐅᓯᐅᓚᐅᖅᑐᒧᑦ ᒪᓕᒐᓕᐅᖅᑎᒧᑦ ᐃᖃᓗᐃᑦ 

ᐱᖓᓐᓇᖓᓄᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᑭᐅᔪᒪᓪᓗᖓ ᐅᖃᐅᓯᐅᓚᐅᖅᑐᓂᒃ 
ᒪᓕᒐᓕᐅᖅᑎᐅᑉ ᐃᖃᓗᐃᑦ ᐱᖓᓐᓇᖓᓄᑦ ᑲᑎᒪᑎᓪᓗᑕ ᐅᓪᓗᑐᐃᓐᓇᕐᒥᒃ ᕖᕝᕗᐊᕆ 22, 2008-ᒥ. 
 
ᐅᖃᖅᑏ, ᕿᒥᕐᕈᓯᒪᓗᒋᑦ ᑲᑎᒪᔾᔪᑎᕕᓂᖅᐳᑦ ᐅᓪᓗᑐᐃᓐᓇᕐᒥ ᑲᑎᒪᓂᕆᓚᐅᖅᑕᑦᑎᓐᓄᑦ. ᑕᑯᑎᑦᑐᒪᕙᔅᓯ 
ᒪᓕᒐᓕᐅᖅᑏᑦ ᐅᖃᐅᓯᕆᓚᐅᖅᑕᖏᓐᓂᒃ ᒪᑭᓐᓇᒥ ᒪᓕᒐᓕᐅᕐᕕᒻᒥᑦ ᐅᖃᐅᓯᕆᓚᐅᑕᖏᓐᓄᑦ ᒪᓕᒐᓕᐅᖅᑏᑦ 
ᐅᖃᐅᓯᖏᓐᓂᒃ, 311-2(4)-ᒥᒃ. 
 
ᐅᖃᖅᑏ, ᓱᖅᑯᐃᓱᑦᑐᔅᓴᐅᒐᕕᑦ ᐅᖃᓚᐅᕐᖓᑦ ᐃᒪᐃᓕᓪᓗᓂ, ᐅᖃᐅᓯᕆᓂᐊᕋᒃᑯ:  

“ᑕᐃᓐᓇ ᐃᖃᓗᐃᑦ ᕿᑎᐊᓄᑦ ᐅᖃᐅᓯᖃᑦᑎᓪᓗᒍ ᒪᓕᒐᒃᓴᖅ 13-ᒥᑦ ᑕᒪᒃᑯᐊ ᐃᒥᕐᒧᑦ 
ᖃᐅᒻᒪᖅᑯᑎᖃᕆᐊᖃᕐᓂᖏᑦ ᑭᓯᐊᓂᓕ ᓇᓗᓇᐃᑦᑎᐊᕈᒪᔭᕋ ᐱᑕᖃᕆᐊᖃᓐᖏᒻᒪᑦ 60-ᓂᑦ ᓴᓐᖏᓂᖃᕐᑐᓂᑦ 
ᓇᑲᓲᔭᐅᔪᓂᑦ ᓇᓗᓇᐃᒃᑯᑕᐅᒐᔭᖅᑐᓂᑦ ᐃᒪᖃᕋᓗᐊᕐᒪᖔᑕ.” ᐊᒻᒪᓗ ᑎᑎᕋᖅᓯᒪᔪᖃᕆᓪᓗᓂ ᐃᒪᓐᓇ “ᑕᐃᒪᓕ 
ᓇᓗᓇᐃᑦᑎᐊᕈᒪᕙᕋ ᓄᓇᕗᒻᒥᐅᓄᑦ ᑐᑭᓯᓂᕐᓗᖁᓐᖏᓇᒃᑭᑦ ᐅᖃᐅᓯᕆᑦᑎᐊᓚᐅᖅᑕᕋᓗᐊᒃᑲ ᐊᓯᖏᓐᓂᑦᑕᐅᖅ 
ᐊᑐᕈᓐᓇᒥᒻᒪᑕ.” 
 
ᐅᖃᖅᑏ, ᐊᒻᒪᑦᑕᐅᖅ ᑖᒃᑯᐊ ᕿᒥᕐᕈᔪᓐᓇᓚᐅᕐᒥᒐᒃᑭ ᑲᑎᒪᔾᔪᑎᒥᓂᖅᐳᑦ ᓅᕖᕝᕙ 8, 2007 ᐊᒻᒪᓗ 
ᖃᐅᔨᒪᒋᐊᖁᓪᓗᒋᑦ ᐅᕙᖓ ᐅᖃᐅᓯᐅᓚᐅᖅᑐᒥ ᐅᓂᒃᑳᖑᔪᒥᑦ ᐱᑎᓪᓗᑕ ᑲᑎᒪᔨᕋᓛᖑᑎᓪᓗᒋᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᓵᑕᔅᓴᐅᓂᖏᓐᓄᑦ ᕿᒥᕐᕈᑎᓪᓗᖏᑦ ᒪᓕᒐᒃᓴᖅ 13-ᒥᒃ.  
 
ᐅᖃᐅᓯᕆᔭᓐᓂ ᒪᓕᒐᓕᐅᕐᕕᒻᒥ ᐅᖃᓚᐅᕋᒪ ᐃᒪᐃᓕᓚᐅᕋᒪ ᐃᒪᓐᓇ: 
 

“ᐅᖃᖅᑏ, ᒪᓕᒐᒃᓴᖅ 13, ᐱᕕᖃᕐᑎᑦᑎᒐᔭᖅᑐ ᒪᓕᒐᓕᐅᖅᑐᖃᕈᓐᓇᕋᔭᖅᖢᓂ ᑕᒪᒃᑯᐊ 
ᓇᑲᓲᔭᑐᐃᓐᓇᐅᔪᑦ ᐃᓚᖏᓐᓄᑦ ᐃᑯᒻᒥᓯᒪᔭᕆᐊᓕᓐᓄᑦ, ᓲᕐᓗ ᓯᓚᒥᓗ ᐊᑐᖅᑕᐅᔪᓐᓇᕐᓗᑎᑦ 
ᑕᐃᒪᐃᑦᑐᓂᑦ ᐱᔨᑦᑎᕈᑎᓄᑦ.” 
 

ᐅᖃᖅᑏ, ᑐᓴᓕᓵᖅᖢᖏᑦ ᐅᖃᐅᓯᕆᔭᐅᔪᑦ ᐃᖃᓗᐃᑦ ᐱᖓᓐᓇᖓᓐᓄᑦ ᒪᓕᒐᓕᐅᖅᑎ ᐅᖃᐅᓯᕆᓚᐅᕐᒪᒍ 
ᑕᐃᒪᓕ ᐃᓱᒪᓚᐅᕋᒪ ᒥᓂᔅᑕᐅᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑖᒻᒪᖅᑕᐃᓕᒪᑎᑦᑎᓂᐊᖅᑐᒋᓚᐅᖅᑕᕋ.  
 
ᑖᓐᓇᓕ ᒥᓂᔅᑕᐅᔪᖅ ᐃᖅᑲᐅᒪᔪᒃᓴᐅᓪᓗᓂᓗ, ᑎᑎᕋᖅᓯᒪᓪᓗᓂ ᐱᔾᔪᑎᒋᓪᓗᒋᑦ ᑕᒪᒃᑯᐊ ᑲᑎᒪᔨᕋᓛᓄᑦ ᐋᒍᓯ 
29, 2007, Bill 13-ᒧᑦ ᐃᒪᐃᓕᓚᐅᕐᒥᒻᒪᑦ, ᓇᓗᓇᐃᖅᖢᓂᐅᒃ, ᐊᒻᒪᓗ ᐅᓇ ᐅᖃᐅᓯᕆᒃᑲᓐᓂᕐᓗᒍ:  
 

“ᑖᓐᓇ ᒪᓕᒐᒃᓴᐅᔪᖅ ᐱᖃᓯᐅᔾᔨᖏᑦᑐᖅ ᓄᓇᕗᒻᒥ ᓯᓚᐅᑉ ᖃᓄᐃᓐᓂᖓᓂᑦ ᑕᒪᒃᑯᐊᓗ ᐊᓯᖏᑦ 
ᖃᓄᐃᓕᐅᕐᓂᐅᕙᑦᑐᑦ ᐱᑕᖃᖅᑎᑦᑎᒻᒪᑕ ᓯᓚᖅᑯᑦᑎᔾᔪᑎᐅᔪᓐᓇᖅᑐᓂᒃ ᐅᖃᐅᓯᕆᓚᐅᖅᑕᑎᑦ ᓯᓚᒥ 
ᓇᑲᓲᔭᐅᖃᑦᑕᖅᑐᑦ ᐃᑲᒪᒃᓴᖏᓐᓄᑦ ᓇᓗᓇᐃᒃᑯᑎᐅᔪᑦ.” 

 
ᐅᖃᖅᑏ, ᑕᐃᔅᓱᒪᓂᒃ ᐅᓂᒃᑲᐅᓯᕆᒐᒃᑭᑦ ᑲᑎᒪᔨᕋᓛᑦ ᐅᓂᒃᑲᐅᓯᖏᑦ, ᑐᓴᓚᐅᓐᖏᑦᑐᖓᓕ ᐃᓱᒫᓗᒍᑎᒋᔭᐅᔪᓂᑦ 
ᒐᕙᒪᒃᑯᓐᓂ ᑖᔅᓱᒧᖓ ᑕᒻᒪᖏᒃᑲᓗᐊᕐᒪᖔᑕ ᐅᓂᒃᑳᓕᐊᕆᔭᕗᑦ ᕿᒥᕐᕈᓚᐅᖅᑕᑦᑎᓐᓄᑦ ᑕᐃᑲᓂ.  
 
ᐅᖃᖅᑏ, ᑕᐃᒪ ᐱᔭᕇᕈᒪᔭᒃᑲ ᐅᖃᐅᓯᕆᔭᒃᑲ ᐊᖏᖅᑕᐅᔪᒪᕗᖓ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ 
ᐅᖃᐅᓯᒥᓂᑦ. ᐋᒡᒑᖅᑐᖃᕐᒪᖔᖅ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ ᒪᓕᒐᓕᐅᖅᑎᐅᖃᑎᒃᑲᓗ.  
 
ᐅᖃᖅᑏ, ᓇᓗᓇᓚᐅᓐᖏᒻᒪᑦ ᐱᓕᕆᒃᑲᓐᓂᕆᐊᖃᓚᐅᖅᑐᒍᑦ ᓴᖅᑮᓂᐊᕐᓂᕐᒧᑦ ᐱᐅᓂᖅᓴᐅᔪᒥᑦ ᒪᓕᒐᒃᓴᐅᔪᒥᑦ 
ᑕᒪᑐᒧᖓ ᐅᖃᐅᓯᕆᔭᑦᑎᓐᓄᑦ, ᐊᒻᒪ ᐅᐱᒋᕙᕋ ᒥᓂᔅᑕᐅᔪᖅ ᐆᒻᒪᖁᑎᓕᕆᔨᒃᑯᓐᓄᑦ ᖃᐅᒪᓂᐅᔪᒥᒃ ᑕᑯᓯᒪᓕᕐᒪᑦ.  
 
ᐅᖃᖅᑏ, ᓄᖅᑲᓕᕐᓗᖓ, ᐅᖃᐅᓯᕆᔭᒃᑲ ᒪᓕᒐᓕᐅᕐᕕᒻᒧᑦ, ᐅᖃᐅᓯᕆᓚᐅᖅᓯᒪᔭᒃᑲ ᑲᑎᒪᔨᕋᓛᓄᑦ 
ᐃᒃᓯᕙᐅᑕᕆᔭᐅᓪᓗᖓ ᑕᒻᒪᖅᓴᐃᒐᓱᓚᐅᓐᖏᑦᑐᑦ ᐊᒻᒪᓗ ᓂᕆᐅᒃᐳᖓ ᑖᒃᑯᐊ ᓴᖅᑭᑕᒃᑲ 
ᓇᓗᓇᐃᖅᓯᑎᐊᖅᑐᔅᓴᐅᒐᓗᐊᖅᑯ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᓂᔅᑕ ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 320 - 2(4): ᐃᓅᓱᒃᑐᑦ ᐊᒻᒪ ᐃᓄᑐᖃᐃᑦ ᐱᓐᖑᐊᕐᓂᖓᑦ ᐅᖅᓱᖅᑑᒥ 

(ᐊᒡᓘᒃᑲᖅ) 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒥ ᐅᖃᐅᓯᖃᕈᒪᒐᒪ ᐅᖅᕼᐅᖅᑑᕐᒥᐅᑕᓂ 

ᐅᓕᖅᑭᑎᑦᑎᖏᓐᓂ ᔮᓐᓄᐊᕆ 19 ᔮᓐᓄᐊᕆ 20-ᓗ, ᐅᓕᖅᑮᒻᒪᑕ ᑖᒃᑯᐊ ᐃᓅᓱᑦᑐᓪᓗ ᐃᓄᑐᖃᐃᓪᓗ 

ᐅᖅᕼᐅᖅᑑᒥ.  
 
ᑖᓐᓇ ᐃᓅᓱᑦᑐᑦ ᐅᓕᖅᑭᔭᖅᑐᖅᓯᒪᔪᑦ team-ᖏᑦ ᑕᓪᓕᒪᐅᓚᐅᕐᒪᑕ. ᖁᕕᐊᓱᑦᑎᐊᖅᑐᖓ ᑕᒪᒃᑯᐊ ᐃᓅᓱᑦᑐᓪᓗ 

ᐃᓄᑐᖃᐃᓪᓗ ᑲᑎᒍᓐᓇᕐᒪᑕ ᒨᒃᐸᑦᑎᐊᕈᓐᓇᖅᖢᑎᑦ ᐅᑕᖅᑭᕕᒻᒥ.  
 
ᑖᓐᓇ ᐱHᐃᒪᒐᓗᐊᖅᑎᓪᓗᒍ ᐃᓄᑐᖃᐃᑦ ᐃᓅᓱᑦᑐᓪᓗ ᐅᓕᖅᑭᓕᕆᐊᖃᑦᑕᖅᑐᑎᑦ ᑕᐃᒪᓐᓇ 

ᐅᓕᖅᑭᔭᖅᑐᖅᓯᒪᒻᒪᑕ ᑖᓐᓇ ᐅᖃᐅᓯᕆᔪᒪᔭᕋ ᑕᐃᒪᓐᓇᐃᓕᐅᕋᓗᐊᖅᑎᓪᓗᒋᑦ ᐃᓅᓱᑦᑐᓪᓗ ᐃᓄᑐᖃᐃᓪᓗ 

ᑕᐅᑐᓐᓇᑎᐊᕐᒪᑦ ᑖᒃᑯᐊ ᓴᓇᖃᑎᒌᓐᓂᖅ ᖁᕕᐊᓱᖃᑎᒌᓐᓂᕐᓗ ᐊᒻᒪᓗ ᐃᓅᓯᖃᑦᑎᐊᕐᓂᐅᑉ ᒥᔅᓵᓄᑦ 
ᑐᕌᖓᑦᑎᐊᕐᒪᑦ. 
 
ᐃᓄᑐᖃᐃᓪᓗ ᐃᓅᓱᑦᑐᓪᓗ ᑲᑎᒍᓐᓇᕐᒪᑕ ᖁᕕᐊᓱᒍᓐᓇᕐᒪᑕ ᐃᓪᓚᕈᐊᕈᓐᓇᕐᒪᑕ ᒧᒃᐸᕐᓂᐅᑉ ᐊᑐᕋᓗᐊᖅᖢᓂ 
ᑭᓯᐊᓂᑦᑕᐅᖅ ᐃᓅᓯᑦᑎᐊᕐᒧᑦ ᑐᕌᖓᑦᑎᐊᕐᒪᑦ ᐃᓕᑕᕆᔪᒪᓪᓗᒋᑦ ᐅᖅᓱᖅᑑᕐᒥᐅᑦ ᐃᓅᓱᑦᑐᖏᑦ ᐃᓄᑐᖃᐃᓪᓗ 
ᑲᑎᒪᒋᓐᓇᕐᒪᑕ ᖁᕕᐊᕼᐅᑉᓗᑎᑦ ᑲᑎᑦᑎᐊᕈᓐᓇ’ᒪᑕ. 
 
ᑖᓐᓇᑦᑕᐅᖅ ᐅᓕᖅᑭᔪᓕᕆᔨ ᕼᐊᒻᒪᓚᒃᑯᓐᓂ ᐃᖅᑲᓇᐃᔭᖅᑐᖅ ᐹᓪ ᐳᑭᓐᓇᖅᑕᐅᖅ ᖁᔭᒋᔪᒪᕙᕋ 
ᑕᐃᒪᓐᓇᐃ’ᑐᓂᑦ ᐃᓪᓗᐊᖃᐃᖏᓐᓇᕐᒪᑦ ᐅᖅᕼᐅᖅᑑᕐᒥᐅᓄᑦ ᐊᑐᖅᑕᐅᒍᓐᓇᕐᓂᐊᖅᑐᓄᑦ ᐅᓚᖅᑭᑦᑎᐊᕐᓂᖅ 
ᐃᓅᖃᑎᒌᑦᑎᐊᕐᓂᕐᒧᑦ ᑖᓐᓇ ᑐᕌᖓᑦᑎᐊᕐᒪᑦ ᖁᔭᓐᓇᒦᖅᐸᕋ. ᐊᒻᒪᓗ ᕼᐊᒻᒪᓚᒃᑯᑦ ᑖᒃᑯᐊ 
ᐊᑭᓕᖅᑐᖅᑕᐅᓐᖏᒃᑲᓗᐊᖅᖢᑎᑦ ᑕᐃᒪᓐᓇ ᑲᑎᑦᓯᖃᑦᑕᕐᒪᑕ ᐃᓄᖕᓂᑦ ᐃᓅᕼᐃᖃᑦᑎᐊᕐᓂᐅᑉ ᒥᒃᕼᐋᓄᑦ 
ᑕᐅᑐᓐᓇᑦᑎᐊᕐᒪᑦ ᐅᑉᓗᒥ ᑖᓐᓇ ᐅᖃᐅᕼᐃᕆᔪᒪ’ᓗᒍ ᖁᔭᓐᓇᒦᕈᒪᓪᓗᒍᓗ ᐹᓪ ᐳᑭᓐᓇᖅ ᐊᒻᒪᓗ ᕼᐊᒻᒪᓚᖏᑦ 
ᐅᖅᕼᐅᖅᑑᕐᒥᐅᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᑦᑕ 
ᑎᓴᒪᖓᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᑦᑕ ᑕᓪᓕᒪᖓᑦ. ᐃᓕᓴᖅᓯᓂ 
ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓴᖅᓯᒍᒪᔪᖓ WCB-ᒃᑯᓐᓂᑦ 
ᐃᖅᑲᓇᐃᔭᖅᑏ ᐋᓐᓂᖅᑐᖃᓐᓂᖅᑲᑦ ᓇᓪᓕᐅᑯᒫᓕᕆᔨᒃᑯᑦ: ᐃᒃᓯᕙᐅᑕᕆᔭᐅᔪᖅ ᑎᐊᓂ ᕌᔾᔪᔅ ᐃᓅᕕᒻᒥᐅᑦᑕᖅ; 
ᑐᖏᓕᖓ ᓲᓇ ᐹᒃᓕ ᐃᖃᓗᒻᒥᐅᑕᖅ; ᔮᓐ ᑎᓇ, ᐅᖃᐅᔾᔨᒋᐅᔨᔪ ᐋᓐᑎᐅᕆᐆᒥᐅᑕᐅᔪᖅ; ᐊᒻᒪ ᐊᖏᔪᖅᑳᖓᑦ 
ᐋᓐ ᑲᓛᒃ, ᐅᐃᖓᓗ ᕋᐃᐅᓴᓐ ᑲᓛᒃ ᔭᓗᓇᐃᕝᒥᐅᑕᐅᔪᑦ. ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. 



ᓇᒡᒐᔾᔭᐅ, ᕕᕝᕗᐊᕆ 25, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2850 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑐᙵᓱᒋᔅᓯ ᒪᓕᒐᓕᐅᕐᕕᖕᒧᑦ. (ᑐᓵᔨᑎᒎᕈᓐᓃᖅᑐᖅ) ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᐱᑕᖃᒃᑲᓂᓐᖏᑉᐸᑦ, ᑕᐃᒃᑯᐊ ᓄᓇᕘᒥ ᑕᑯᓐᓇᖅᑐᑯᓗᐃᑦ 
ᑐᙵᓱᑦᑎᖃᑕᐅᔪᒪᓪᓗᒋᑦ. ᑲᑎᒪᔾᔪᔅᓴᕗᑦ. ᑲᑎᒪᔾᔪᑎᔅᓴᑦᑕ 6-ᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᑯᓪᓕᕐᒧᑦ, ᒥᔅᑕ ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 396 - 2(4): ᖃᓄᐃᑦᑑᓂᖓ ᓇᐅᔮᑦ ᒥᑦᑕᕐᕕᐊ (ᒪᑉᓴᓛᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᒥᓂᔅᑕᒧᑦ 
ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ. 
 
ᐅᖃᖅᑎᑦᑎᔩ, ᕼᐊᒻᓚᒃᑯᓐᓂ ᓇᐅᔮᓂ ᐃᓱᒫᓘᑏᑦ ᐃᓱᒫᓘᑎᒋᔭᒥᓐᓂᒃ ᓴᖅᑭᒃᑎᓚᐅᖅᓯᒪᖕᒪᑕ ᐅᕙᓐᓄᑦ ᑖᓐᓇ 
ᒥᕝᕕᑉᐳᑦ ᐱᓪᓗᒍ. ᑖᑉᑯᐊ ᒥᕝᕕᖕᒥ ᖃᑦᑕᐅᔭᕕᓂᒻᒪᕆᐊᓗᖕᓂ ᖃᑦᑕᐅᔭᕐᔪᐊᕕᓂᕐᓂᒃ, ᑎᖕᒥᓲᕕᓂᕐᓂᓪᓗ 
ᐊᑖᓂᑦᑐᖃᕐᒪᑕ ᒥᑦᑕᕐᕕᐅᑉ, ᑖᒃᑯᐊ ᒥᑦᑕᕐᕕᓕᐅᖅᑕᐅᓕᖅᑎᓪᓗᒍ ᓴᐅᔭᐅᓚᐅᖅᓯᒪᖕᒪᑕ.  
 
ᐅᖃᖅᑎᑦᑎᔩ, ᐅᓇ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ: ᒥᓂᔅᑕᖃᐃ ᑕᒪᑐᒥᙵ ᑐᓴᖅᑎᑕᐅᓯᒪᕗᖅ ᑖᒃᑯᐊ 
ᐱᓕᕆᕝᕕᒋᔭᖓᓂᒃ ᑖᒃᑯᐊ ᐅᓗᕆᐊᓇᙱᒃᑲᓗᐊᕐᒪᖔᑕ ᖃᑦᑕᐅᔭᐃᑦ ᑎᖕᒥᓲᕕᓃᓪᓗ ᒥᒃᑕᕐᕕᖕᓂ ᓴᐅᔭᐅᓯᒪᔪᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᒪᑉᓴᓛᒃ. ᐱᕙᓪᓕᐊᔪᓕᕆᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᓇᐅᔮᑦ ᒥᒃᓵᓄᑦ ᑐᓴᖅᓯᒪᒐᓚᖏᑦᑎᐊᖅᑐᖓ ᑭᓯᐊᓂ 
ᑕᐃᒃᑯᐊ ᖃᑦᑕᐅᔭᕕᓃᑦ ᐅᖃᐅᓯᕆᔭᖏᑦ ᐅᓗᕆᐊᓇᖅᑑᒐᔭᕐᓂᕐᐸᑕ ᒥᑦᑕᕐᕕᖕᒦᑦᑐᑦ ᑐᓴᖅᓯᒪᓕᕋᔭᕋᓗᐊᖅᑐᒍ 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᐄᓛ ᑕᐃᒪ ᑕᐃᒪᓐᓇᐃᑦᑑᑎᓪᓗᒍ ᖃᐅᔨᓴᖅᑕᐅᔭᕆᐊᖃᕐᓯᒪᖅᑰᕐᒪᑦ ᖃᐅᔨᓴᖅᑕᐅᓚᐅᕐᓯᒪᓐᖏᒻᒪᒡᓗ. 
ᒥᓂᔅᑕᖃᐃ ᐱᓕᕆᖃᑎᖃᕐᓗᓂ ᑖᔅᓱᒥᖓ ᐊᕙᑎᓕᕆᓂᕐᒧᑦ ᒥᓂᔅᑕᒥᒃ ᖃᐅᔨᓴᖅᑕᐅᑎᑦᑎᔪᓐᓇᕋᔭᖅᐳᖅ ᑕᐃᒃᑯᐊ 
ᓴᐅᔭᐅᓯᒪᔪᑦ ᓱᕈᕐᓇᖏᒃᑲᓗᐊᕐᒪᖔᑕ ᑕᒪᐅᖓ ᓄᓇᓕᖕᓄᑦ. ᖁᔭᓐᓇᒦᒃ, ᐅᖃᐅᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᒪᑉᓴᓛᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᕙᑎᓕᕆᓂᕐᒧᑦ ᒥᓂᔅᑕ ᐱᓕᕆᖃᑎᒋᔪᓐᓇᖅᑕᕋ 
ᐊᒻᒪ ᑕᐃᓐᓇ ᒪᓕᒐᓕᐅᖅᑎ ᓇᐅᔮᕐᒦᑦᑐᖅ ᓇᐅᔮᕐᒥᐅᑕ ᐱᓕᕆᖃᑎᒋᒻᒫᕐᓗᒍ ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᒪᑉᓴᓛᒃ. 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓗ ᒥᓂᔅᑕ. ᖃᓄᑭᐊᖅ ᐋᖅᑭᐅᒪᔪᖃᖃᑦᑕᖅᐸ ᑕᐃᒪᓐᓇᐃᑦᑐᓂᒃ 
ᓲᕐᓗ ᐋᓐᓂᐊᕐᓇᖅᑐᖃᒐᓚᑉᐸᓪᓘᓐᓃᑦ ᓈᒻᒪᙱᑦᑐᖃᖅᐸᑦ? ᖃᓄᑭᐊᖅ ᐱᓕᕆᓲᖑᕙᑦ ᑕᐃᒪᓐᓇᐃᑦᑐᓂᒃ 
ᓴᓗᒻᒪᕐᓴᐃᓂᐊᕐᓗᑎᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᒪᑉᓴᓛᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᒪᑯᐊ ᓱᓇᑦ ᓴᓇᔭᐅᓂᐊᓕᕌᖓᑕ ᐱᓕᕆᖑᓂᐊᓕᕌᖓᑕ 
ᒥᑦᑕᕐᕕᒐᓚᐃᑦ ᐊᖅᑯᑎᒐᓚᐃᑦ ᑕᒪᒃᑯᐊ ᐃᒻᒪᖃ ᐊᕙᑎᓕᕆᔨᒃᑯᑦ ᐱᓕᕆᖃᑕᐅᓲᖑᒻᒪᑕ Environmental 
Assessment-ᓚᐅᖅᑳᖅᑎᓪᓗᕆᐅᓂᕋᖅᑕᐅᔪᖅ. 
 
ᐃᒻᒪᖃ ᑕᐃᓐᓇ ᐊᐱᕆᔭᒃᓴᐅᖔᕋᔭᖅᑐᖅ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᒥᓂᔅᑕᕆᔭᐅᔪᖅ ᐅᕙᓐᓄᑦ ᐅᖃᕈᓐᓇᖅᐹ ᖃᓄᐃᑦᑐᓂᒃ 
ᐃᓕᓐᓂᐊᖅᑎᑕᐅᖃᑦᑕᕐᒪᖔᓐ ᓄᓇᓕᓐᓂ ᒥᒡᕕᒻᒥ ᐃᖅᑲᓇᐃᔭᖅᑏᑦ ᓇᓗᓇᐃᔭᐃᖃᑦᑕᕈᓐᓇᓂᐊᕐᒪᑕ ᑕᒪᒃᑯᓄᖓ 
ᐊᕙᑎᒧᑦ ᐅᓗᕆᐊᓇᖅᑐᒥᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐅᖃᖅᑏ, ᑎᑎᕋᖅᓯᒪᔪᓂᒃ ᐱᓯᒪᓐᖏᑎᐊᖅᑐᖓ ᑖᒃᓱᒪ 
ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓᓂᒃ, ᐊᐱᖅᑯᑎᒋᔭᖓᓂᖏᓛᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓇᓗᓇᕐᓂᐊᓐᖏᒻᒪᑦ ᑖᔅᓱᒧᖓ ᐊᐱᖅᑯᑎᒋᕋᑖᖅᑕᕐᓄᑦ ᐅᑎᖅᕕᒋᓛᖅᑳᑎᒡᒎᖅ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 397 - 2(4): ᖃᓄᐃᓐᓂᖓ ᐅᒥᐊᓄᑦ ᐃᓂᖃᕐᕕᑦ ᐆᑦᑐᖅᑕᐅᔪᖅ ᐊᕐᕕᐊᒧᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᕆᔪᒪᒻᒥᒐᒃᑯᑦᑕᐅᖅ ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ. 
 
ᐊᐱᕆᔪᒪᓪᓗᒍ ᐊᕐᕌᓂ, ᐃᓛᒃ ᑕᐃᒃᓱᒪᓂ, ᐅᖃᖅᑎᑦᑎᔩ, ᑎᓰᕙᐅᑎᓪᓗᒍ 2005 ᑕᕝᕗᖓ ᐊᔾᔨᓐᖑᐊᓂᒃ 
ᑕᕝᕗᖓᖅᓯᓚᐅᖅᓯᒪᒋᓪᓗᖓ ᑕᐃᒃᑯᐊ ᐅᒥᐊᒐᓚᐃᑦ harbour-ᑲᖏᓂᕐᒧᑦ, ᐃᒫᒃ ᑭᓴᖅᕕᖃᖏᓂᕐᒧᑦ ᐃᓄᒃᑎᑐᑦ 
ᓯᖁᒥᖃᑦᑕᖅᑐᕕᓃᓪᓗ ᖃᓄᖅ ᐊᑐᒐᒃᓴᐅᔪᓐᓃᖅᑐᒐᓚᕕᓃᓪᓗ ᐱᔾᔪᑎᒋᓪᓗᒋᑦ ᑕᕝᕗᖓ ᐱᓚᐅᖅᓯᒪᓪᓗᖓ ᐊᒻᒪᓗ 
ᐊᐱᖅᓲᑎᖃᖅᖢᖓ ᑖᒃᓱᒥᖓ ᑭᓴᖅᕕᒃᓴᐅᓇᔭᖅᑐᒥᒃ ᓄᓇᑦᑎᓐᓂ.  
 
(ᑐᓵᔨᑎᒍᑦ) ᐊᐅᔭᐅᓚᐅᖅᑐᒥ ᖁᕕᐊᓱᕕᔾᔪᐊᓚᐅᖅᑐᖓ ᐸᕐᓇᐅᓯᐅᖅᑕᐅᒻᒪᑦ, ᑎᑎᕋᐅᔭᖅᑕᐅᒻᒪᓪᓗ ᑕᐃᓐᓇ 
ᑐᓚᒃᑕᖅᕕᒃ ᐊᕐᕕᐊᕐᒧᑦ. ᐃᓄᓕᒫᖅᑎᑦᑎᑎᓪᓗᒋᑦ ᑕᐃᒃᑯᐊ ᑳᑦᑐᓛᒃᑕᐅᓯᒪᔪᑦ ᐱᑐᐃᓐᓇᐅᖏᑦᑐᓂᒃ ᐱᓕᕆᔩᑦ. 
ᑕᐃᒃᑯᐊ ᑐᓐᖓᕕᒋᓪᓗᒋᑦ ᓴᓇᔭᐅᓯᒋᐊᓚᐅᖅᑐᖅ ᑕᐃᓐᓇ ᓴᓇᔭᐅᓂᕋᖅᑐ. (ᑐᓵᔨᑎᒎᕈᓐᓃᖅᑐᖅ) ᑕᐃᒪᓐᓇ 
ᑐᓴᓚᐅᖅᓯᒪᒐᑦᑕ ᑕᐃᒪᓐᓇᐃᑦᑐᖅ ᐱᒋᐊᑐᐃᓐᓇᕆᐊᖃᓕᕐᓂᕋᖅᑕᐅᓪᓗᓂ.  
 



ᓇᒡᒐᔾᔭᐅ, ᕕᕝᕗᐊᕆ 25, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2852 

(ᑐᓵᔨᑎᒍᑦ) ᖃᐅᔨᒪᑦᑎᐊᖅᑐᖓ ᓄᓇᕗᑦ ᒐᕙᒪᒃᑯᖏᑦ ᐊᔭᐅᖅᑐᐃᖏᓐᓇᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐅᒥᐊᕋᓛᓄᑦ ᑐᓚᒃᑕᖅᕕᓕᐅᓂᕐᒧᑦ ᑮᓇᐅᔭᖃᕐᓂᕋᖅᖢᑎᒃ. ᖃᐅᔨᒪᔪᔅᓴᐅᕗᖅ ᑖᓐᓇ ᒥᓂᔅᑕᕆᔭᐅᔪᖅ, ᐊᕐᕕᐊᑦ 
ᑐᓚᑦᑕᕐᕕᒃ, ᐅᖅᑯᐊᑯᕕᑦᑖᕆᐊᖃᑦᑎᐊᕐᒪᓐ.  
 
ᑖᓐᓇᖃᐃ ᒥᓂᔅᑕ ᐅᓂᒃᑳᕈᓐᓇᖅᐳᖅ ᖃᓄᐃᑉᐸᓕᐊᒻᒪᖔᓐ ᑕᐃᒃᑯᐊ ᐅᒥᐊᓐᓄᑦ ᐅᖅᑯᐊᖑᓯᕐᕖᑦ ᑲᓇᑕᐅᑉ 
ᒐᕙᒪᒃᑯᑦ ᑮᓇᐅᔭᖏᓐᓂᒃ ᐊᑐᕐᓗᑎᒃ ᓴᓇᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᑯᑖᕌᓘᓐᓂᐊᖅᐸᓗᒃᑐᖅ.  
 
ᐅᖃᖅᑏ, ᐅᑕᖅᑭᔪᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ ᑮᓇᐅᔭᑦ ᐊᑐᕈᒫᓐᓂᐊᖅᑐᑦ 
ᖃᐅᑉᐸᑦ ᐅᖓᓕᐊᒍᓪᓘᓐᓃᑦ ᐅᖃᐅᓯᕆᔭᐅᓂᐊᕐᒪᑕ ᐊᒻᒪᓗ ᑕᒪᒃᑯᓄᖓ ᐅᖅᑯᐊᓕᐅᖅᕕᓐᓄᑦ ᑐᕌᖓᔪᓂᒃ 
ᑐᓴᕐᓂᐊᕐᓂᑦᑎᓐᓂᒃ ᓂᕆᐅᑦᑐᒍᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᐃᒫᒃ ᐋᖅᑭᐅᒪᒃᑲᓂᖅᑐᒥᒃ ᑐᑭᓯᓇᕋᔭᖅᑐᒥᒃ ᑖᒃᓱᒧᖓ ᐃᓛᒃ 
ᐅᓪᓗᓄᑦ ᑕᖅᑭᓄᑦ ᖃᐃᓂᐊᖅᑐᓄᑦ ᐋᖅᑭᒃᓱᖅᓯᒪᑦᑎᐊᖅᑐᓂᒃ ᐊᒻᒪᓗ ᖃᑯᒍ ᑕᒪᓐᓇ ᑲᒪᒋᔭᐅᓇᔭᕐᒪᖔᓐ, 
ᐱᒋᐊᖅᑕᐅᒐᓚᒐᔭᕐᒪᖔᓪᓗ ᑐᓴᒐᔅᓴᐅᓇᔭᖅᑐᒥᒃ ᑖᒃᑯᓄᖓ ᐊᕐᕕᐊᕐᒥᐅᓄᑦ. ᑖᒃᑯᐊ ᐅᒥᐊᖃᖃᑦᑕᖅᑐᐃ ᐊᒥᓲᒻᒪᑕ 
ᑐᓴᕈᒪᔪᓪᓚᕆᐅᓕᕐᒪᑕ ᑕᐃᒫ ᑭᓴᖅᕕᒃᓴᐅᓇᔭᖅᑐᒥᒃ ᑕᐅᓇᓂ ᐅᒃᑯᐃᖔᖅᑐᑐᐃᓐᓈᓗᒻᒦᖃᑦᑕᖏᔾᔪᑎᔅᓴᒥᒃ 
ᐱᔾᔪᑎᒋᓪᓗᒍ ᑕᒪᓐᓇ ᐅᖃᒐᓚᒍᓐᓇᖅᐳᖃᐃ ᖃᓄᖅ ᑕᒪᓐᓇ ᐃᓱᒪᒋᓕᕋᔭᕐᒪᖔᒍᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᓚᕋᓚᒃ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᕋ ᑖᓐᓇ ᒪᓕᒐᓕᐅᖅᑎᐅᔪᖅ 
ᐊᕐᕕᐊᕐᒥᐅᑕᖅ ᑕᕝᕙᓂ ᑮᓇᐅᔭᑦᑎᓐᓂ ᓴᓂᖅᕙᐃᓯᒪᖃᑦᑕᕋᑦᑕ $1 ᒥᓕᐊᓂᒃ ᐃᒻᒪᖃ ᐊᑭᑐᓗᐊᕋᔭᓐᖏᑉᐸᑦ 
ᑖᒃᓱᒪ ᓄᓇᓕᐊᓄᑦ ᐱᓕᕆᐊᕐᕆᔪᓐᓇᕋᔭᖅᑕᕗᑦ ᑖᓐᓇ ᐊᐱᖅᑯᑎᒋᔭᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ.  
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᐊᕐᕌᓂ ᑎᑎᕋᖅᓯᒪᓚᐅᖅᓯᒪᔪᑦ ᑐᓴᒐᔅᓴᐅᓪᓗᑎᒃ 
ᐋᖅᑭᓱᖅᓯᒪᑦᑎᐊᖅᑐᐊᓘᓪᓗᑎᒃ ᐊᒻᒪᓗ ᑕᐃᒃᑯᐊ ᑭᑐᓐ, ᐃᓛᒃ ᓄᓇᓖᑦ ᓇᓕᐊᖑᓇᔭᕐᓂᖏᓐᓂᒃ ᑖᒃᑯᐊ 
ᐋᖅᑭᒃᓯᒪᓐᖑᐊᖅᑐᑦ ᓯᕗᓂᒃᑎᓐᓂᒃ ᐅᑭᐅᓂ ᖃᐃᔪᓂ ᓇᓕᐊᒃ ᐱᓕᕆᐊᖑᔫᓪᓗᐊᖅᑑᓇᔭᕐᒪᖔᓐ. 
ᑕᐃᒪᓐᓇᐃᑦᑐᒥᓪᓕ ᓄᑖᒥᒃ ᑕᐃᒃᑯᐊᖑᔾᔮᕈᓐᓃᒥᒻᒪᑕ ᓇᓗᓇᓐᖏᒻᒪᑦ ᐅᖃᐅᓯᐅᖃᑦᑕᓚᐅᖅᓯᒪᔪᑦ. 
ᑕᐃᒪᐃᓕᖓᔪᒥᖃᐃ ᓄᓇᕗᒻᒧᑦ ᐃᓕᖅᑯᓯᕆᓂᐊᖅᑕᒥᓂᒃ ᑕᖅᑭᓂ ᖃᐃᔪᓂ ᐋᖅᑭᒃᓯᒪᔪᓂᒃ ᑐᓴᒐᔅᓴᓂᒃ 
ᓴᖅᑭᑎᑦᑎᔫᓗᐊᕋᔭᖅᐳ?. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᓄᓇᓕᓕᒫᓂᑦ ᑕᑯᔪᒪᓪᓚᕆᒃᑲᓗᐊᖅᑐᒍᑦ ᑕᒪᔅᓱᒥᖓ 
ᑐᓚᑦᑕᕐᕕᖃᕋᔭᖅᑐᓂᑦ ᕿᒫᕕᐅᓇᔭᖅᑐᓂᑦ ᐅᒥᐊᓕᓐᓄᑦ ᑭᓯᐊᓂ ᐅᕙᒍᐃᓐᓇᖅ  

ᒐᕙᒪᐅᓪᓗᑕ ᐊᔪᕋᑦᑕ ᒐᕙᒪᑐᖃᒃᑯᓐᓂ ᐃᑲᔪᖅᑕᐅᓐᖏᓪᓗᑕ. ᐱᓕᕆᖃᑎᒋᔪᒪᓪᓚᕆᑦᑕᕗᑦ ᑖᒃᑯᐊ ᒪᓕᒐᓕᐅᖅᑏᑦ 
ᑕᐅᓇᓐᖓᑦ ᒐᕙᒪᑐᖃᒃᑯᓐᓂ ᑮᓇᐅᔭᕐᒥᑦ ᖃᐃᑦᑎᒐᔭᖅᐸᑕ ᑕᒪᒃᑯᐊ ᐱᓕᕆᐊᕆᑦᑎᐊᕈᓐᓇᕋᔭᕋᓗᐊᕋᑦᑎᒍ ᑭᓯᐊᓂ 
ᐊᔪᖅᓴᒃᑎᐊᕋᑦᑕ ᒫᓐᓇᐅᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ. ᐃᒻᒪᖃ ᐅᖃᐅᑎᔪᓐᓇᕈᓂᓐᖓ ᑖᔅᓱᒥᖓ ᑕᐃᒪ ᑕᐃᒃᑯᐊ ᐊᑭᑐᔪᐋᓘᓚᐅᕐᒥᒻᒪᑕ 
ᑎᑎᕋᐅᔭᖅᑏᑦ ᕿᒥᕐᕈᓇᑦᑏᓪᓗ ᑕᐃᑲᓂ ᐊᕐᕕᐊᒦᓚᐅᖅᑐᑦ ᑎᑎᕋᐅᔭᕐᓂᐊᓵᖅᖢᑎᑦ ᑳᓐᑐᕌᑎᖑᔪᐃᑦ Engineers-
ᓪᓗ ᐊᒻᒪ ᕿᓐᖑᕕᒐᖅᑏᑦ ᖃᓄᐃᓂᒐᔭᕐᓂᖓᓂ ᐅᓂᒃᑳᖅᓯᒪᑦᓯᐊᖅᑐᑦ ᑕᐃᓐᓇ ᐱᓯᒪᖅᑰᒐᓗᐊᕋᖕᓂ ᐊᒻᒪᓗ 
ᑕᐃᓐᓇ $241-ᒥᓕᐊᓐ ᑕᐃᒃᓱᒪ ᒐᕙᒪᑐᖃᒃᑯᑦ ᐅᖃᐅᓯᕆᓚᐅᖅᑕᖏᑦ ᐃᒃᐸᔅᓵᓂᓵᑯᓗᒃ ᑕᒪᒃᑯᓄᖓ 
ᐊᑐᕈᓐᓇᖅᖢᓂ. ᓲᕐᓗ ᖃᓄᑭᐊᖅ ᑕᒪᓐᓇ ᖃᓄᐃᓕᖓᓂᐊᓕᖅᐸᓕᑭᐊᖅ ᑕᐃᒪ ᑎᑎᕋᐅᔭᖅᑕᐅᕌᓂᖅᓯᒪᔪᖅ 
ᑕᐃᓐᓇ ᐅᓪᓗᒥᒧᑦ ᑐᕌᖓᓪᓗᓂ ᐋᖅᑭᑦᑕᐅᓚᐅᕋᓗᐊᕐᒪᑦ ᑮᓇᐅᔭᖃᕐᑎᑕᐅᓂᐊᓐᖏᓚᖃᐃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᓚᕋᓚᒃ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ Building Canada-ᑯᓐᓂ ᐊᐱᖅᑯᑎᖃᖅᑰᕐᒪᑦ 
ᑖᓐᓇ Cabinet-ᑯᓐᓄᑦ ᐊᒻᒪ ᒪᓕᒐᓕᐅᖅᑎᓄᑦ ᐊᖏᖅᑕᐅᔭᕆᐊᖃᕋᔭᕐᒪᑦ ᖃᓄᐃᓕᖓᓇᔭᕐᒪᖔᖅ ᑖᓐᓇ ᐊᕐᕕᐊ 
ᒥᒃᓵᓄᑦ ᐅᖃᕐᓂ ᒫᓐᓇ ᐊᔪᖅᑐᖓ ᑭᓯᐊᓂ ᕿᒥᕐᕈᐊᕈᓐᓇᖅᑕᕗᑦ ᐃᑲᔪᕈᒪᓪᓚᕆᒃᑲᓗᐊᖅᑕᕗᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒥᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 
 
ᐊᐱᖅᑯᑦ 398 - 2(4): ᑐᓴᒐᒃᓴᖅ Meadowbank ᐅᔭᕋᑦᑕᕐᕕᒻᒥ ᐃᓕᓐᓂᐊᖅᑎᑦᑎᓂᖅ ᒥᒃᓵᓄᑦ 

(ᓯᒪᐃᓚᒃ) 
ᓯᒪᐃᓚᒃ: ᒪ’ᓇ, ᐅᖃᖅᑏ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ ᐊᐱᕆᔪᒪᓪᓗᒍ. 
 
ᐅᖃᖅᑏ, ᑕᐃᒃᑯᐊ ᖃᐳᒃᑎᓐᓇᖅᑐᒥ ᐅᔭᕋᑦᑕᕆᐊᑦ Meadowbank-ᒥᑦ ᐳᖅᑎᓈᖅᑐᒥᑦ ᐅᔭᕋᑦᑎᐊᖅ 
ᐱᓕᒪᒋᓐᓇᓕᕐᒪᑕ ᐅᒃᑯᐃᕆᐊᕈᒫᖅᑐᒃᓴᐅᓕᖅᖢᓂᓗ ᐱᓕᕆᕝᕕᐅᒋᐊᕈᒫᓕᖅᖢᓂ. ᐅᖃᖅᑕᕐᒪᑕ ᑕᒫᓂ 300 
ᖃᓂᖓᓂ ᐱᓕᕆᔨᖃᕐᓂᐊᕐᒪᑕᒎᖅ ᑕᐃᑲᓂ ᐊᐳᖅᑎᓈᖅᑐᒥ Meadowbank-ᒥᑦ ᐱᓕᕆᓪᓗᐊᕕᓕᕈᒥᒃ.  
 
ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐸ ᑕᕝᕗᖓ ᐃᓪᓗᒥ ᖃᒪᓂᑦᑐᐊᕐᒥᐅᓄᓪᓗ ᖃᓄᖅ ᑕᐃᓐᓇ ᐋᖅᑭᒃᓱᓚᐅᑕᖓᓐᖒᖅ 
ᐅᔭᕋᓐᓂᐊᖅᑎᓄᑦ ᐱᓕᕆᓱᖅᓴᓂᕐᒧᑦ ᐃᓕᓐᓂᐊᕈᑕᐅᔫᓪᓗᐊᕋᔭᖅᑐᓂᑦ ᐋᖅᑭᔅᓱᐃᒋᐊᓚᐅᖅᓯᒪᒻᒪᑕ. ᑕᐃᓐᓇ 
ᖃᓄᐃᓕᕐᒪᖔᖅ ᐅᓂᒃᑳᕈᓐᓇᖅᐳᖃᐃ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ. ᐄ, ᖁᕕᐊᓱᑦᑐᕐᔪᐊᒻᒪᕆᐋᓘᔪᒍᑦ ᑕᐃᒃᑯᐊ 
ᐃᖅᑲᓇᐃᔭᖃᑎᒋᔪᓐᓇᕋᑦᑎᒃᑯᑦ ᐅᔭᕋᓐᓂᐊᖅᑏᑦ ᐊᒻᒪᓗ ᖃᐅᔨᒪᒋᓪᓗᓂ ᒪᓕᒐᓕᐅᖅᑎ ᐃᓐᓇᐃᑦ 
ᐃᓕᓐᓂᐊᕈᑎᖏᑦ ᑕᐃᑲᓂ ᑲᖏᖅᖠᓂᕐᒥᑦ ᓴᓇᔨᓚᕆᓐᖑᕆᐅᖅᓴᓂᕐᒧᑦ ᐃᓕᓐᓂᐊᕐᕕᒻᒥ ᓴᓇᒋᐊᕐᓂᐊᕋᑦᑕ 
ᐊᐅᔭᕐᒥ ᑕᒪᑐᒪᓂ ᐊᐅᔭᒥ ᐊᒡᒋᖅᑐᒥ. ᑕᐃᒃᑯᐊᓗ ᐃᓕᓐᓂᐊᓯᓐᓈ ᐃᖅᑲᓇᐃᔭᖅᑎᓂᑦ ᐃᖅᑲᓇᐃᔭᖅᑎᔅᓴᓂᓪᓗ 
ᐃᓕᓐᓂᐊᑎᑦᑎᓂᐊᕐᒪᑕ ᐅᔭᕋᓐᓂᐊᕝᕕᒃ. 
 
ᐊᑕᐅᓯᐅᓐᖏᑦᑐᓂᑦ ᖃᒪᓂᑦᑐᐊᕐᒥᐅᑕᓂᑦ ᐃᓕᓐᓂᐊᖅᑎᑦᑎᓚᐅᖅᑐᒍᑦ ᐅᖁᒪᐃᑦᑐᓂᑦ ᐊᖁᕆᐅᖅᓴᓂᕐᒥᑦ  

ᑕᐃᒃᑯᐊᓗ ᐱᔭᕇᖅᑐᐃᓐᓇᐅᓚᐅᖅᖢᑎᑦ ᐃᓕᓐᓂᐊᕆᐊᖅᑎᑕᐅᓚᐅᖅᑐᑦ ᑲᓇᑕᓕᒫᒥᓗ ᐃᖅᑲᓇᐃᔭᕈᓐᓇᓯᓪᓗᑎᑦ.  
 
ᐅᖃᖅᑏ, ᐃᒻᒪᖃ ᐊᐃᐳᕈᒥ ᐅᓇ ᑲᑎᒪᕐᔪᐊᕈᓐᓃᕈᑦᑕ ᐱᓇᓱᐊᕈᓯᐅᓚᐅᖅᑐ ᒪᕐᕉᓐᓂ ᐃᒃᑯᐊ Baffinland-
ᒥᐅᑕᐃᑦ ᒫᓃᓚᐅᕐᒪᑕ ᐃᖃᓗᓐᓂ ᐅᖃᐅᓯᖃᕆᐊᖅᑐᖅᖢᑎᑦ ᐃᓕᓐᓂᐊᕈᑎᔅᓴᓕᐊᕆᓯᒪᔭᒥᓐᓂ. 
ᑕᐃᒪᐃᖃᑎᒋᓂᐊᖅᑕᔅᓴᕆᒻᒥᔭᕗᑦ Meadowbank-ᑯᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑏ. ᑖᐃᒻᓇ ᐅᖃᐅᓯᕆᔭᖃᑕᐅᔭᖓ ᑲᖏᖅᖠᓂᒻᒥ ᐃᓕᓐᓂᐊᕐᕕᐅᔪᒫᖅᑐᖅ ᐊᐅᔭ ᖃᓄᖅ 
ᓴᓇᔭᐅᕙᓪᓕᐊᒋᐊᓵᕐᓂᐊᓂᕋᖅᖢᒍ. ᑕᐃᓐᓇ ᒫᓐᓇ ᑕᐃᑲᓂ ᖃᒪᓂᑦᑐᐊᕐᒥ ᐃᓕᓐᓂᐊᕕᑦᑕᖃᕐᒪᑦ ᐊᒃᑐᓂᑦ 
ᐃᓕᓐᓂᐊᕐᕕᐊᓂᑦ ᓯᓚᑦᑐᓴᕐᕕᐅᑉ ᐃᓚᖓᑦ. ᑕᐃᑲᓂ ᓄᑖᖑᒻᒫᖅᖢᓂ ᐃᓂᖃᑦᑎᐊᖅᖢᓂᓗ ᑕᐃᑲᓂ 
ᐃᓕᓐᓂᐊᑑᓪᓗᐊᕐᒪᑕ ᒫᓐᓇ ᐃᓕᓐᓂᐊᑕᖅᑑᓗᐊᕐᒪᑕ ᖃᒪᓂᑦᑎᐊᕐᒥ ᑕᐃᓐᓇ ᑲᖏᖅᖠᓂᕐᒥ ᓴᓇᔭᐅᓂᐊᖅᑐ 
ᐅᑕᖅᑭᖏᓪᓗᒍ. ᖃᓄᑭᐊ ᐋᖅᑮᓯᒪᕙᖄ ᖃᒪᓂᖅᑐᐊᕐᒥ ᐃᓕᓐᓂᐊᕐᓂᐅᑦᑕᕋᔭᖅᑐᓂ ᒫᓐᓇ ᐱᒋᐊᕐᓂᐊᕐᓗᑎᒃ. 
ᒪ'ᓇ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᓐᓇ ᐃᓐᓇᐃᑦ ᐃᓕᓐᓂᐊᕐᕕᖓ ᕿᒥᕐᕈᓇᒍᓐᓇᖅᓯᓚᐅᕋᒃᑯ 
ᖃᒪᓂᑦᑐᐊᕐᒥ ᐊᕐᕌᓂ. ᐄ, ᒫᓐᓇᐅᔪᖅ ᓯᑎᐱᕆ 2008-ᒥ ᐃᓕᓐᓂᐊᓯᒋᐊᕐᓂᐊᖅᑐᑦ. ᐅᔭᕋᖕᓂᐊᕐᓂᓕᕆᓂᐅ 
ᒥᒃᓵᓄᑦ. ᐅᖃᖅᑎ, ᑕᐃᒃᑯᐊ ᐃᓕᓴᖅᑏᑦ ᐅᔭᕋᖕᓂᐊᕐᕕᖕᒥ ᑭᓱᓂᒃ ᐃᖅᑲᓇᐃᔮᒃᓴᖅᑕᖃᕐᒪᖔᑦ 
ᐃᓕᓐᓂᐊᖅᑎᑕᐅᓂᐊᖅᑐᑦ ᐳᐊᕐᕆᔭᕐᓂᕐᒥᑦ ᐊᓯᖏᓐᓄᑦ.  
 
ᒫᓐᓇ ᐅᔭᕋᖕᓂᐊᕐᓂᓕᕆᑎᓪᓗᑕ ᐊᔾᔨᒌᙱᑦᑐᕐᔪᐊᒻᒪᕆᐊᓘᓐᓂᒃ ᐃᖅᑲᓇᐃᔮᓂᒃ ᐅᖃᐅᓯᖃᕋᑦᑕ ᒪᑯᐊ 
ᐅᖁᒪᐃᑦᑐᓂᒃ ᐊᖁᑏ, ᑎᑎᕋᕐᕕᖕᒥ ᐃᖅᑲᓇᐃᔭᖅᑏᑦ, ᖃᕆᓴᐅᔭᓕᕆᓂᕈᔪᐃᑦ ᐊᒻᒪᓘᓃᑦ ᒪᑯᐊ 
ᐆᒻᒪᖅᑯᑎᓕᐅᕐᕕᑦ ᐅᖅᓱᐊᓗᒃᑐᖅᑐᑦ ᑭᓂᖅᑐᓂᒃ ᑕᒪᒃᑯᐊ ᐊᑐᖅᑕᐅᔭᕆᐊᖃᕋᔭᕐᒥᔪᑦ.  
 
ᓄᓇᕗᒻᒥᐅᑕᐃᑦ ᐃᓕᓐᓂᐊᕈᒪᔪᑦ ᐃᓚᐅᔪᒪᔪᑦ ᐃᓕᓐᓂᐊᖅᑎᑕᐅᖁᔪᑦ ᐃᔭᕋᕐᓂᐊᕐᓂᓕᕆᓂᒃᑯᑦ 
ᐃᓕᓐᓂᐊᕈᑎᒃᓴᓕᐊᕆᓯᒪᔭᖓᒍᑦ ᒍᕋᐃᑦ 10, 11, 12-ᖃᑐᐊᕈᑎᒃ ᑕᐃᒃᑯᐊ ᐱᔪᓐᓇᕐᓂᖃᑦᑎᐊᕐᓂᐊᖅᑐᑦ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ'ᓇ, ᐅᖃᖅᑏ. ᑖᒃᑯᐊᖃᐃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᖃᑎᖃᖅᑕᖅᓯᒪᓕᕐᐸᑦ ᑖᒃᑯᓂᖓ 
ᐊᐳᖅᑎᓐᓈᖅᑐᒥᒃ Meadowbank-ᒥᑦ ᐱᓕᕆᕙᓪᓕᐊᔪᓂᒃ ᖃᓄᖅ  

ᐃᑲᔪᖅᑎᒋᒃᑑᓪᓗᐊᕋᔭᕐᒪᖔᕐᒥ ᐃᓕᓐᓂᐊᕐᓂᒃᑯᑦ ᐱᓕᕆᖃᑎᒌᓐᓂᒃᑯᓪᓗ ᑕᒪᒃᑯᐊ ᑖᒃᑯᐊ ᖃᒪᓂᒃᑐᐊᕐᒥᐅᑦ 
ᐱᓕᕆᐊᖅᑖᖅᑐᒃᑲᓐᓂᖁᑉᓗᒋᑦ ᑕᒡᕙᓂ ᐅᔭᕋᕐᓂᐊᖅᑎᓂ. ᒪ'ᓇ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ, ᑖᒃᑯᐊ ᐃᓕᓐᓂᐊᖅᑎᑦᑎᔾᔪᑏ 
ᑲᖏᕐᖠᓂᕐᒥ ᐱᓕᕆᔨᒻᒪᕆᐅᓯᒪᔪᑦ ᐊᒻᒪᓗ, ᑭᕙᓪᓕᕐᒥᐅᑕᐃᑦ ᑲᑎᖃᑎᒋᖃᑦᑕᖅᖢᒋᑦ ᑕᐃᒃᑯᐊ 
ᐅᔭᕋᒃᓯᐅᖅᑎᒐᓚᐃᑦ ᐃᓕᓐᓂᐊᖅᑎᑦᑎᓂᐅ ᒥᒃᓵᓄᑦ ᐱᓗᐊᖅᑐᒥᑦ ᐊᒻᒪᓗ, ᐅᖃᖅᑏ, ᑕᒪᓐᓇ ᐱᕙᓪᓕᐊᔪᖅ 
ᑲᔪᓯᔪᖅ.  
 
ᓄᓇᓕᖕᓂ ᑲᖏᕐᖠᓂᕐᒥ ᑖᓐᓇ ᐱᓕᕆᐊᕆᒐᑦᑎᒍ ᐃᓕᓐᓂᐊᕈᑎᒃᓴᖅ ᐱᔪᒪᔭᐅᔪᑦ ᒪᓕᒃᐸᓪᓕᐊᓪᓗᒋᑦ ᐊᒻᒪᓗ, 
ᖃᐅᔨᒪᕙᓪᓕᐊᓂᐊᖅᑐᑦ ᓈᓴᐅᓯᕆᓂᕐᒧᓪᓗ ᑕᐅᑐᒃᖢᒋᑦ ᐱᕙᓪᓕᐊᖃᑦᑕᕋᑦᑎᒍ ᑕᐃᒃᑯᐊ ᐃᖅᑲᓇᐃᔭᖅᑎᒋᔭᖏᑦ 
ᐊᖓᔪᖅᑳᖏᓪᓗ ᑖᒃᑯᓂᙵ. 
 
ᐊᒥᓱᓂ ᐱᑕᖃᓕᕇᖅᑐᑦ ᑕᐃᑲᓂ ᑲᔪᓯᓕᖅᑐᑦ ᐃᓕᓐᓂᐊᖅᑎᑦᑎᓂᐊᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ'ᓇ, ᐅᖃᖅᑏ. ᑖᒻᓇᖃᐃ ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᐱᔫᓪᓗᐊᓕᑐᐊᕈᓂ 
ᖃᒪᓂᒃᑐᐊᕐᒨᑑᓪᓗᐊᕋᔭᕐᐳᖅ ᑲᑎᒪᖃᑎᖃᕐᓂᐊᕐᓗᓂ ᑕᐃᒃᑯᐊ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᓂᒃ 
ᕼᐊᒻᓚᑦᑯᓐᓂᓪᓗ ᐊᓯᖏᓐᓂᒡᓗ ᑕᒪᓐᓇ ᐱᕙᓪᓕᐊᓂᐅᓕᖅᑐ ᖃᒪᓂᒃᑐᐊᕐᒥ ᓇᖕᒥᓂᖅ 
ᐅᖃᐅᓯᕆᖃᑕᐅᔭᖅᑕᕐᓗᓂ ᐊᐱᕐᓱᕉᕐᓗᓂᓗ ᑐᑭᓯᒋᐊᒃᑲᓂᕐᓗᓂᓗ ᐱᔫᓪᓗᐊᓕᑐᐊᕈᓂ 
ᖃᒪᓂᒃᑐᐊᕐᒧᐊᑑᓪᓗᐊᕋᔭᕐᐳᖅ. ᒪ'ᓇ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑲᐅᒐᒪ ᐅᐊᑦᑎᐊᖅ ᑲᑎᒫᓂᑐᐊᕈᑦᑕ ᑕᒡᕙᓂ 
ᒪᓕᒐᓕᐅᕐᕕᒻᒥ ᒫᑦᓯᒥ ᐊᐃᐳᕈᒥᓗ ᐊᔾᔨᒌᖏᑦᑐᓄᑦ ᓄᓇᓕᖕᓄᑦ ᐳᓚᕋᖃᑦᑕᕐᓂᐊᕋᒪ ᐊᒻᒪᓗ ᐅᔭᕋᒃᓯᐅᕐᓂᕐᒧᑦ 
ᐱᔾᔪᑕᐅᔪᑦ. 
 
ᐱᓇᓱᐊᕈᓯ ᒪᕐᕉ ᓈᓯᒪᓕᖅᑐᑦ ᑕᒫᓂ ᕿᑭᖅᑖᓗᖕᒥ ᓄᓇᒧᑦ ᐃᓕᖓᔪᑦ ᐱᓕᕆᐊᒃᓴᐅᒻᒥᖕᒪᑕ ᐊᒻᒪᓗ 
ᐱᕙᓪᓕᐊᔪᓕᕆᓂᕐᒧᑦ ᕿᑎᕐᒥᐅᓂᑦᑕᐅ ᐅᔭᕋᒃᓯᐅᕐᓂᕐᒧᑦ ᐃᓱᒪᒋᔭᖃᕐᒪᑕ ᑕᒪᒃᑯᐊ ᐱᓕᕆᐊᕆᓂᐊᖅᑕᒃᑲ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 

ᐊᐱᖅᑯᑦ 399 - 2(4): ᓇᒻᒥᓂᖃᖅᑐᓄᑦ ᐱᓕᒻᒪᖅᓴᐃᓂᕐᒧᑦ ᑖᒃᓰᔭᐅᑎᓄᑦ ᐃᓚᓐᖓᐃᒍᑎᒃᓴᖅ ᐱᓕᕆᐊᖅ 
(ᑐᑐ) 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᕌᖅᑎᑦᑐᒪᔭᕋ ᐊᐱᖅᑯᑎᒐ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ. 
ᐊᐱᖅᑯᑎᖃᓚᐅᙱᓐᓂᕋᓂ ᐳᕋᐃᔭᓐᑯᑦ ᕼᐊᓘᖅᐸᒃᑲ ᑕᑲᓇᓂ ᑲᐱᑐᕐᕕᒻᒥᑦ ᒍᕋᐃᓐ ᐊᓐ ᐳᕈ.  
 
ᐅᖃᖅᑏ, ᒥᓂᔅᑐ ᑮᓇᐅᔭᓂᒃ ᓇᓗᓇᐃᔭᐃᑎᓪᓗᒍ ᐅᖃᐅᓯᖏᑦ ᐅᒃᑯᐃᕈᑎᓂᒃ ᓄᑖᓂᒃ ᐱᓕᕆᐊᒃᓴᐅᓂ 
ᐃᓕᓐᓂᐊᖅᑎᑦᑎᔾᔪᑎᓂᒃ ᑖᒃᓰᔭᐃᔾᔪᑎᓂᓪᓗ ᑐᓴᓚᐅᕐᕋᑦᑕ ᐊᒻᒪᓗ ᑐᓴᕐᓇᓚᐅᖅᑐᖅ. ᑖᒃᑯᐊ 
ᐱᓕᕆᐊᕆᔾᔪᑎᒋᓂᐊᖅᑕᕗᑦ ᐃᖅᑲᓇᐃᔮᓄᒃ ᐊᒻᒪᓗ ᑕᒪᒃᑯᐊ 30-ᐳᓴᓐᑎ ᑖᒃᑯᐊ ᐊᔪᓐᖏᑎᑕᐅᓂᐊᖅᑐᑦ 
ᑮᓇᐅᔭᐃᑦ ᐊᑐᖅᑕᐅᓂᐊᖅᑐᓪᓗ ᓄᓇᕗᒥ ᐃᓕᓐᓂᐊᕐᑎᑦᑎᓂᕐᒧᑦ.  
 
ᐃᒻᒪᖃ ᒥᓂᔅᑕ ᑕᒪᑦᓱᒥᖓ ᐅᖃᐅᓯᖄᔾᔪᑲᓐᓂᕈᓐᓇᖅᐹ ᓇᓗᓇᐃᔭᕐᓂᖅᓴᐅᓗᒋᑦ ᓱᓇᓂᒃ ᐃᓗᓕᖃᕐᓂᐊᕐᒪᖔᑕ 
ᐃᓕᓐᓂᐊᕐᕈᑎᔅᓴᐃᑦ ᐱᓕᕆᐊᕐᕆᔭᐅᔪᑦ. ᖃᓄᕐᓗ ᑮᓇᐅᔭᓂᒃ ᐊᖏᓂᖃᕐᓂᐊᕐᒪᖔᑕ, ᖃᓄᕐᓗ 
ᐃᓱᓕᒃᕕᖃᕐᓂᐊᕐᒪᖔᑕ. ᑖᒃᑯᐊ ᓱᓇᐅᓂᐊᕐᒪᖔᑕ ᑐᓴᕈᒪᔪᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑕᕝᕙᓃᓛᒃ 2008-ᒥ ᑮᓇᐅᔭᖅᑑᑎᒋᔪᒪᔭᕗᑦ 
ᓇᓗᓇᐃᖅᑐᑕᐅᓯᒪᓂᖏᑦ, ᑕᕝᕙᓂ ᓇᓗᓇᐃᖅᓯᒪᑦᑎᐊᕐᒪᑕ ᑕᒪᒃᑯᐊ ᓲᕐᓗ ᐱᔅᓂᓯᖃᖅᑎᐅᔪᑦ 
ᐃᓕᓐᓂᐊᕐᑎᑦᑎᔪᒪᔪᒥᓂᐅᓐᓂᖅᐸᑕ ᐃᒪᓐᓇ ᐋᖅᑭᒃᓯᒪᔪᒍ. ᑖᒃᑯᐊ ᓲᕐᓗ ᓄᑖᒥᒃ 
ᐃᖅᑲᓇᐃᔭᖅᑎᑖᖅᑐᖃᑦᑐᒥᓂᐅᓐᓂᖅᐸᑦ ᐃᓕᓴᕈᒪᒐᔭᕐᓗᓂᐅᓪᓗ 30-ᐳᓴᓐ. ᑖᒃᑯᐊ ᐊᑭᒋᓇᔭᖅᑕᖓᓂᒃ ᒐᕙᒪᒃᑯᑦ 
ᐃᑲᔪᖅᓰᔪᓐᓇᕋᔭᖅᑐᖅ ᑕᒪᒃᑯᓄᖓ ᑕᖅᑭᓄᑦ 6-ᓄᑦ ᑎᑭᓪᓗᒍ.  ᐃᓛᒃ ᓄᑖᒥᒃ ᐱᒋᐊᓚᐅᖅᓯᒪᓐᖏᑦᑐᓂᒃ ᑖᒃᑯᐊ 
ᐱᔅᓂᓯᖃᖅᑐᓂᒃ ᐃᓕᓴᐃᔪᒪᒐᔭᖅᐸᑕ ᒐᕙᒪᒃᑯᑦ 30-ᐳᓴᓐᑎᖓᓂᒃ ᐊᑭᓕᖅᓱᐃᓇᔭᖅᑐᓐ ᑖᒃᓱᒪ ᐃᓕᓴᖅᑑᑉ 
ᑮᓇᐅᔾᔭᔅᓵᖓᓂᒃ ᐅᕝᕙᓘᓐᓃᑦ ᑮᓇᐅᔭᖅᑑᑎᖏᓐᓄᑦ ᑕᖅᑭᓄᑦ 6-ᓄᑦ ᑖᒃᑯᐊ ᑐᕌᖓᒐᔭᖅᖢᑎᒃ.  
 
ᐊᒻᒪᓗ ᑕᒪᒃᑯᐊ ᐊᓯᖏᓐᓂ ᓲᕐᓗ ᐊᓯᐊᓂᒃ ᐃᖅᑲᓇᐃᔭᖅᑎᐅᔪᖅ ᑖᓐᓇ ᑕᕝᕙᓂᑦᑕᐃᓐᓇᖅ ᐱᓯᓂᔅᖃᕐᓂᐅᑉ 
ᐃᓗᐊᓂ ᐃᖅᑲᓇᐃᔭᕈᓂ ᐊᓯᐊᓂᒃ ᐃᓕᓐᓂᐊᕐᕈᒪᓕᕐᓂᕈᓂ ᐃᖅᑲᓇᐃᔭᖓᑕ ᐊᓯᐊᓂᒃ 
ᑕᕝᕙᓂᑦᑕᐃᓐᓇᐅᒐᓗᐊᖅᖢᓂ ᑖᒃᑯᐊ ᓱᓕ ᑮᓇᐅᔭᒧᑦ ᐃᑲᔪᕈᓐᓇᕋᔭᖅᑐᖅ ᒐᕙᒪᒃᑰᔪᑦ ᑖᒃᓱᒪ 
ᐃᓕᓐᓂᐊᑲᓐᓂᕈᑎᔅᓴᖓᓄᑦ ᑕᕝᕙᓂ ᐱᓯᓂᔅᖃᓐᓂᐅᔪᑦ $2,000-ᒧᑦ ᑎᑭᓪᓗᒍ. ᑖᒃᑯᐊ ᑕᕝᕙ ᑖᒃᓯᓕᕆᓂᕐᒧᑦ 
ᐅᕝᕙᓘᓐᓂᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓯᓂᔅᖃᑦᑎᐅᔪᓂᒃ ᐃᑲᔫᑎᒋᓇᔭᖅᑕᕗᑦ. ᑕᐃᒪᓐᓇ ᐋᖅᑭᒃᓯᒪᔪᖅ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᖅᐸᕋ ᑭᐅᒻᒪᑦ. ᑐᑭᓯᓇᖅᑎᑦᑎᒍᓐᓇᖅᐹ ᑖᒃᑯᐊ 
ᑖᒃᓰᔭᐃᔾᔪᑏᑦ ᐊᑭᓕᑦᑑᑕᐅᖃᑦᑕᖅᓯᒪᔪᑦ ᓇᒻᒥᓂᕆᔭᐅᔪᓄᑦ. ᐅᖃᓚᐅᕐᒪᓐ ᑭᐅᔾᔪᑎᒋᔭᖏᓐᓂ ᐅᒃᑯᐃᕈᑎᓂᒃ.  
 
ᑖᒃᑯᐊ ᐃᑲᔫᓯᐊᑦ ᖃᓄᖅ ᑖᒃᓰᔭᐃᔾᔪᑏᑦ ᑖᒃᑯᐊ ᐅᑎᖅᑎᑕᐅᓂᐊᖅᑑᑦ ᖃᓄᖅ ᐊᑐᖅᑕᖏᓐᓄᑦ ᐅᖃᐅᓯᖃᑉᐸ? 
ᐊᒻᒪᓗ ᖃᐅᔨᒪᔪᖓ ᐱᑕᖃᓕᕇᒻᒪᑦ ᐱᓕᕆᐊᔅᓴᐅᔪᓂᒃ ᐃᓕᓐᓂᐊᕐᕈᑎᔅᓴᓄᑦ. ᑖᓐᓇ ᐊᑦᔨᓴᐃᓐᓇᕆᓂᐊᖅᐸᐅᒃ 
ᑖᒃᑯᐊ ᐆᑦᑐᖅᑕᐅᔪᓐᓇᑐᓪᓗ ᐃᓕᓐᓂᐊᕐᕈᒪᓂᕐᒧᑦ. ᑖᒃᑯᐊ ᓇᒻᒥᓂᐅᔪᓄᓪᓗ ᓄᑖᖑᕙ ᓇᓗᓇᐃᖅᑕᐅᓯᒪᔪᓪᓗ 
ᑖᒃᑯᓇᓂ ᐃᓕᖓᔪᓂᒃ ᑖᒃᓰᓄᑦ ᐅᑎᖅᑎᑎᔾᔪᑕᐅᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 



ᓇᒡᒐᔾᔭᐅ, ᕕᕝᕗᐊᕆ 25, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2857 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᓛᒃ ᐃᑲᔫᑎᒋᔪᓐᓇᖅᑕᕗᑦ ᒐᕙᒪᒃᑰᔪᑎᒍᑦ. 
ᐃᓛ ᐱᖓᓱᐃᓕᖓᓗᐊᕐᖑᐊᓂᐊᕐᒪᑕ ᑖᒃᑯᐊ ᖃᓄᖅ, eligible expenses, ᖃᓪᓗᓈᑎᑐᑦ ᑕᐃᔭᐅᖃᑦᑕᖅᑐᓐ. 
ᑭᓱᑦ ᑕᐃᒪ ᑮᓇᐅᔭᖅᑑᑎᑦ ᐃᑲᔫᑕᐅᔪᓐᓇᕐᒪᖔᑕ. ᐅᑯᐊ ᐱᖓᓱᐃᓕᖓᔪᑦ ᓇᓗᓇᐃᕈᒪᓪᓗᒋᑦ.  
 
ᑖᒃᑯᐊ ᐃᖅᑲᓇᐃᔭᖅᑎᓐ ᑮᓇᐅᔾᔭᔅᓵᖏᑦ ᐊᒻᒪᓗ ᑕᒪᒃᑯᐊ ᐃᑲᔫᑕᐅᕙᑦᑐᑦ ᓲᕐᓗ ᐅᑭᐅᑦᑕᖅᑐᒦᔾᔪᑏᓐ ᐊᒻᒪᓗ 
ᓲᖃᐃᒻᒪ ᐃᓚᒋᔭᐅᓪᓗᓂ ᐃᒻᒪᖄ ᐃᓪᓗᖃᑦᑎᑦᑎᓂᕐᒧᑦ ᐃᑲᔫᑕᐅᕙᑦᑐᑦ. ᐊᒻᒪᓗ ᑕᒪᒃᑯᐊ ᓲᕐᓗ ᐊᓯᖏᑦ 
ᖃᖓᑦᑕᐅᓯᕆᐊᖃᕋᔭᖅᑐᕕᓂᐅᓐᓂᖅᐸᑦ ᐃᓕᓐᓂᐊᕐᕆᐊᖅᑎᑕᐅᓗᓂ ᑕᕝᕙᓂ ᐃᖅᑲᓇᐃᔭᖅᕕᖓᑕ ᓯᓚᑖᓄᓂ 
ᐃᓕᓐᓂᐊᕐᕆᐊᕆᐊᖃᑦᑐᒥᓂᐅᓂᖅᐸᑦ.  
 
ᑖᒃᑯᐊ ᑕᕝᕙ ᑮᓇᐅᔭᖅᑑᑎᒋᔭᐅᒍᓐᓇᕋᔭᖅᑐᓐ ᒐᕙᒪᒃᑯᑦ ᐃᑲᔫᑎᒋᔪᓐᓇᕋᔭᖅᑕᖏᑦ ᑖᓐᓇ 
ᐃᓕᓐᓂᐊᖅᑎᑕᐅᒃᑲᓐᓂᕋᓱᐊᖅᑐᓪᓗᒍ. ᐃᒪᓐᓇ ᑕᐅᑐᖅᑰᕋᑦᑎᒍ ᑖᓐᓇ ᐃᓕᓐᓂᐊᖅᑎᐊᓕᖅᐸᑦ, 
ᐃᖅᑲᓇᐃᔭᕈᓐᓇᓯᑦᑎᐊᓕᖅᐸᑦ, ᑕᐅᑐᖅᑰᕋᑦᑎᒍ ᑖᒃᑯᐊ ᐃᖅᑲᓇᐃᔭᓕᑐᐊᖅᐸᑦ ᑖᒃᓰᔭᕈᑎᖏᑎᒍᑦ ᒐᕙᒪᒃᑯᑦ 
ᐅᑎᖅᕕᐅᑐᐃᓐᓇᓕᒑᒻᒪᑕ ᓯᕗᓪᓕᕐᒥ ᑖᒃᑯᓄᖓ ᑮᓇᐅᔭᓄᑦ ᐃᑲᔫᑎᒋᓚᐅᕐᓗᑎᒍ, ᐃᑲᔪᓚᐅᕐᓗᑎᒍ 
ᐃᖅᑲᓇᐃᔭᑦᑎᐊᓕᖅᐸᓪᓕ ᑕᒪᒃᑯᐊ ᐅᑎᑐᐃᓐᓇᓂᐊᕐᒪᑕ ᓱᕐᓗ ᐅᖃᕈᓐᓇᕋᔭᖅᑐᒍᓪᓘᓐᓃᑦ ᖃᓄᖅ ᐃᓄᒃᑐᑦ 
ᐅᖃᐅᓯᖅᑕᖃᕐᒪᖔᑦ ᑐᑭᓯᐅᒪᑦᑎᐊᖏᒃᖢᓂ, ᑭᓯᐊᓂ Investment ᖃᓪᓗᓈᑐᑦ ᐅᖃᖅᑐᒍᑦ. ᐅᑯᐊ ᑮᓇᐅᔭᐃᑦ 
ᐊᑑᑎᒋᔭᕗᑦ ᑭᖑᓂᐊᒍᑦ ᐅᕙᒍᑦ ᐅᑎᕐᕕᐅᕙᓪᓕᐊᓂᐊᕋᑦᑕ ᑖᔅᓱᒧᖓ ᑖᓐᓇ ᐱᔾᔪᑎᒋᓪᓗᒍ ᑕᐃᒪᓐᓇ 
ᐋᖅᑭᔅᓯᒪᔾᔪᑕᖅ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᑖᒃᑯᐊ ᐅᖅᑎᑕᐅᖃᑦᑕᖅᑐᑦ ᑮᓇᐃᔭᐃᑦ ᐊᑭᖏᑦ 
ᒐᕙᒪᒃᑯᓐᓄᑦ ᐃᑲᔫᓯᐊᓄᑦ. ᑖᓐᓇ ᖃᐅᔨᒪᒐᔭᓐᖏᒻᒪᑕ ᑭᓯᐊᓂ ᐅᑭᐅᖅ ᐱᐊᓂᒃᐸᑦ ᐊᑕᐅᓯᖅ ᑖᒃᑯᐊ 
ᓇᒻᒥᓂᕆᔭᐅᔪᑦ ᐱᓕᕆᕝᕖᑦ ᑖᔅᓱᒥᖓ ᐊᑐᕐᒪᖔᑕ ᐱᓕᕆᐊᕆᔭᐅᔪᒧᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 
ᓴᖅᑭᑎᑦᓯᒪᒻᒪᖔᑕ ᑐᓴᕈᑎᒃᓴᓂᑦ ᑕᖅᑲᐅᖓ ᓇᒻᒥᓂᖃᕐᑐᓄᑦ ᐱᔭᐅᔪᓐᓇᖅᑐᓂᑦ ᓇᓗᓇᐃᔭᐃᓯᒪᔪᑦ ᑖᔅᓱᒧᖓ 
ᐱᓕᕆᐊᖑᔪᒧᑦ ᐃᓕᓐᓂᐊᓂᕐᒧᑦ ᑐᑭᓯᐅᒪᑦᑎᐊᓂᐊᕐᒪᑕ ᐊᒻᒪ ᖃᓄᕐᓗ ᐅᑎᖅᑎᕐᕕᐅᓇᓱᒍᓐᓇᓂᕐᒥᑦ ᑮᓇᐅᔭᓄᑦ 
ᐃᓕᓐᓂᐊᕈᑕᐅᓚᐅᖅᑐᓄᑦ ᐱᔪᓐᓇᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐋᖅᑭᓯᒪᓇᓱᐊᖅᑕᕗᑦ ᐱᓕᒻᒪᒃᓴᐃᔾᔪᑏᖅᑲᐃ 
ᐅᕝᕙᓘᓐᓃᑦ ᐃᓕᓴᐃᔾᔪᑏᑦ ᐊᔪᕈᓐᓃᖅᐹᓪᓕᕈᑎᔅᓴᐃᑦ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᓐᓇ ᐋᖅᑭᓱᓯᐊᕐᒪᑕ 
ᑕᒪᒃᑯᐊ ᐱᓕᒻᒪᒃᓴᐃᔾᔪᑎᓴᒧᑦ ᑕᕝᕗᖓ ᑖᒃᑯᓄᖓ ᐃᓚᐅᑎᓇᓱᒃᑕᕗᑦ.  
 
ᐅᖃᖅᑎᑦᑎᔩ, ᑕᒪᑐᒧᖓ ᒪᓕᒐᒃᓴᒥᑦ ᓂᕆᐅᒃᑲᓗᐊᖅᐳᒍᑦ 2008 ᑕᒪᑐᒪᓂ ᐅᑭᐊᔅᓵᖑᓂᐊᖅᑐᒥ ᑖᔅᓱᒧᖓ 
ᐱᔅᓂᓯᖃᖅᑐᓄᑦ ᐃᓕᓴᐅᑎᔅᓴᖓᓄᑦ ᑖᒃᓯᒧᑦ ᐃᑲᔫᑎᒃᓴᑎᓐᓂ ᑕᐃᒪ ᒪᓕᒐᒃᓴᒥᑦ ᐋᖅᑭᔅᓱᐃᕙᓪᓕᐊᒐᑦᑕ. ᒫᓐᓇ 
ᓱᓕ ᖃᐅᔨᓇᓱᐊᑐᐃᓐᓇᕋᑦᑕ ᖃᓄᕐᓕ ᐃᓱᒪᒋᔭᐅᓇᔭᕐᒪᖔᖅ ᑕᐃᒪᓐᓇᐃᑦᑐᒥᑦ ᒪᓕᒐᕐᒥ ᓴᖅᑭᑦᑐᖃᕋᔭᖅᐸᑦ 
ᐃᓕᓴᐃᓂᕐᒧᑦ ᑖᒃᓰᔭᕐᓂᕐᒧᑦ ᐃᑲᔫᑎᒋᔪᓐᓇᕋᔭᖅᑕᕗᑦ. ᑖᒃᑯᐊᖑᓚᐅᖅᑎᓐᓇᒋᑦ ᑖᒃᑯᐊ ᒫᓐᓇ ᐋᖅᑭᔅᓯᒪᔭᕗᑦ 
ᐃᑲᔫᑎᒋᔪᓐᓇᓂᐊᖅᑕᕗᑦ ᑕᐃᒪᓐᓇ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ.  

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᒥᓂᔅᑕ ᖁᔭᓐᓇᒦᖅᐸᒋᑦ ᑭᐅᒐᕕᑦ. ᒥᓂᔅᑕ ᐅᖃᕐᒪᑦ ᐱᑕᖃᓐᖏᓚᑦᑖᕐᒪᑕ 
ᓇᓗᓇᐃᖅᓯᒪᔪᓂᑦ ᐊᑐᖅᑕᐅᓂᐊᖅᑐᓂᑦ ᑖᒃᑯᓇᓂ ᐱᓕᕆᐊᖑᔪᓂᑦ ᐊᒻᒪ ᐅᑭᐊᔅᓵᒥ ᐱᒋᐊᔾᔮᖏᑦᑐᑦ ᑭᓯᐊᓂ.  
 
ᑖᓐᓇ ᐃᑲᔫᓯᐊᖑᓂᐊᖅᑐᖅ ᑖᓐᓇ ᐅᑭᐅᖑᔪᒥᑦ 2008-ᒥ ᐱᒋᐊᓚᖓᔪᖅ ᖃᓄᖅ ᑕᐃᒪ ᓇᒻᒥᓂᓖᑦ ᑕᐃᒃᑯᐊ 
ᖃᐅᔨᒪᓂᐊᖅᐸᑦ ᒫᓐᓇ ᐅᑭᐊᔅᓵᒧᓪᓗ ᖃᓄᖅ ᐃᓕᓐᓂᐊᕈᑎᔅᓴᓂᑦ ᐱᓕᕆᓂᐊᖅᐸᑦ? ᑕᐃᒪ ᐱᕕᔅᓴᐅᒐᓗᐊᕐᒪᑦ 
ᐅᑎᖅᑎᕐᕕᐅᔪᓐᓇᕐᓗᑎᓪᓗ ᐱᔪᓐᓇᕋᓗᐊᕐᒪᑕ ᓯᕗᓂᐊᒍᑦ ᑖᒃᑯᐊ ᑐᓴᕈᑏᑦ ᖃᓄᖅ ᐱᒻᒪᕆᐅᑎᑕᐅᓂᐊᖅᐸᑦ 
ᑖᒃᑯᓇᓐᖓᑦ?  
 
ᑕᐃᒪ ᒥᓂᔅᑕ ᐱᓂᐊᕐᓂᕋᕈᓐᓇᖅᐹ ᑖᒃᑯᐊ ᓇᒻᒥᓂᓖᑦ ᖃᓄᖅ ᑐᓴᖅᑎᑕᐅᔪᓐᓇᓂᐊᕐᒪᖔᑕ ᖃᐅᔨᑎᑕᐅᓗᑎᓪᓗ 
ᑖᒃᑯᐊ ᐃᓕᖓᔪᒃᓴᖏᑦ ᐊᑐᖅᑕᐅᓂᐊᖅᑐᑦ ᖃᓄᐃᓐᓂᐊᕐᒪᖔᑕ ᖃᐅᔨᒪᑦᑎᐊᖏᒃᑯᑎᑦ ᑕᐃᒃᑯᐊ 
ᐱᓯᒪᓗᒃᑖᕈᓐᓇᓂᐊᕐᒪᑕ ᑮᓇᐅᔭᓄᑦ ᐊᑐᕈᑎᕕᓃᑦ ᐊᒻᒪᓗ ᓇᓗᓇᐃᖅᔭᖅᓯᒪᓗᓂ ᑖᓐᓇ ᐱᓕᕆᐊᖑᓂᐊᖅᑐᒧᑦ 
ᐃᓕᖓᔪᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖏᖃᑎᒋᑦᑎᐊᖅᐸᕋ ᐊᒻᒪᓗ ᑖᓐᓇ ᒥᓂᔅᑕᐅᖃᑎᒐ 
ᐱᕙᓪᓕᐊᔪᓕᕆᔨᒃᑯᓐᓄᑦ ᑕᒪᓐᓇ ᖃᓄᖅᑑᕈᑎᒋᕙᓪᓕᐊᓇᓱᒍᓐᓇᓂᐊᖅᑕᕗᑦ.  ᑕᒪᓐᓇ 
ᑐᓴᐅᒪᔭᐅᑦᑎᐊᕆᐊᖃᓪᓚᕆᑦᑐᖅ ᓇᓗᓇᐃᓐᖏᒻᒪᑦ ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᕆᐊᓖᑦ ᒐᕙᒪᒃᑯᑦ ᓯᓚᑦᑖᓂ 
ᐱᔅᓂᓯᖃᖅᑐᓄᑦ ᐱᔭᕆᐊᖃᕐᒥᒐᑦᑎᒍ. ᑖᓐᓇ ᐊᖏᕈᑎᒋᕙᕗᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑲᑎᒪᔾᔪᑎᔅᓴᑦᑕ 6-ᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᖁᑦᑎᑦᑐᒧᑦ, ᒥᔅᑕ ᐹᓇᐸᔅ.  
 
ᐊᐱᖅᑯᑦ 400 - 2(4): ᑮᓇᐅᔭᐃᑦ ᐊᑐᕋᔅᓴᑦ ᑭᖑᕝᕕᖅᑕᐅᓂᖓᓄᑦ ᐊᓪᓚᕝᕕᒃ ᖃᐅᓱᐃᑦᑐᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᑦᑕᐅᖅ ᐊᐱᖅᑯᑎᒐ ᑐᕌᑦᑎᓐᓂᐊᖅᑕᕋ ᑖᔅᓱᒧᖓ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᑕᕝᕙᓂ ᑮᓇᐅᔭᐃᑦ ᐅᖃᐅᓯᕆᕙᓪᓕᐊᑎᓪᓗᓂᒋᑦ 2008-09. ᑖᓐᓇ ᓇᓗᓇᐃᖅᓯᓚᐅᕐᒪᑦ ᑕᑉᐱᑲᓂ 
ᑭᒡᒐᑐᖅᑕᒪ ᐃᓚᖓᓂ ᐊᐅᓱᐃᑦᑐᒥ ᑖᓐᓇ ᒐᕙᒪᒃᑯᑦ ᑎᑎᕋᕐᕕᖓ ᑭᖑᕐᕕᖅᑕᐅᓂᐊᕐᓂᕋᕐᖢᓂᐅᒃ.  
ᖃᖓᑭᐊᖅ ᑮᓇᐅᔭᓂᒃ ᐸᕐᓇᒃᓯᒪᔪᓂᒃ ᑭᖑᕝᕕᖅᑕᐅᔾᔪᑎᒃᓴᓂᒃ ᓴᖅᑭᑦᑎᓂᐊᕐᐸ ᑖᓇ ᒥᓂᔅᑕ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᒐᕙᒪᓕᕆᔨᒃᑯᑦ ᑕᒪᑐᒥᖓ ᓲᖃᐃᒻᒪ 
ᐸᕐᓇᐃᕙᓪᓕᐊᖕᒪᑕ ᐃᓱᒪᓇᖅᑑᒐᓗᐊᖅ ᑕᒫᓂ ᐃᒃᓯᕙᓂᑦᑎᓐᓂ, ᐃᒃᓯᕙᓂᑦᑎᓐᓂ ᑕᒪᑐᒪᓂ, ᑕᒪᓐᓇ 
ᓇᓗᓇᐃᖅᑕᐅᔪᓐᓇᕆᐊᒃᓴᑦ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 

ᐹᓇᐸᔅ: ᖁᔭᓐᓇᒦ, ᐅᖃᖅᑎᑦᑎᔩ. ᑕᐃᒪ ᑕᑉᐱᓐᓇ ᒫᓐᓇ ᐊᑐᖅᑕᐅᒻᒪᑦ ᑖᓐᓇ ᒪᑐᔭᐅᖃᑦᑕᕐᓯᒪᓂᑰᒐᓗᐊᖅ 
ᑎᑎᕋᕐᕕᒋᔭᐅᔪᑦ ᒐᕙᒪᒃᑯᓐᓄᑦ ᒫᓐᓇ ᐊᑐᖅᑕᐅᖕᒪᑦ ᒪᑯᓄᖓ ᓇᓪᓕᐅᒃᑯᒫᖃᓪᓚᕆᓐᖏᑦᑐᓄᑦ ᐃᓚᖏᓐᓄᑦ, ᓲᕐᓗ 
ᐆᒪᔪᕐᓂᐊᖅᑏᑦ, MLO.  
 
ᑭᓯᐊᓂᓕ ᑕᐃᒃᑯᐊ ᓇᓪᓕᐅᒃᑯᒫᖃᖅᑐᐃᑦ ᑕᐃᒃᑲᙵᑦ ᓅᓯᒪᓕᕐᒪᑕ ᓲᕐᓗ ᓄᓇᕗᑦ ᐆᒻᒪᖅᑯᑎᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ ᑕᐃᑲᓃᑦᑕᕆᐊᖃᖅᑯᔭᐅᔪᓃᖅᖢᑎᒃ ᑖᓐᓇ ᐊᑦᑕᕐᓇᕐᓂᖓ ᐱᔾᔪᑎᒋᓪᓗᒍ. ᑖᒃᑯᐊ ᖃᓄᕐᓕ 
ᐃᑭᑳᓪᓚᓐᓂᕐᐸᑦ ᖃᓄᐃᓕᔪᖃᑳᓪᓚᓐᓂᕐᐸᓪᓗ. ᑖᒃᑯᐊ ᖃᓄᖅ ᓇᐅᑦᑏᒻᒪᖁᑎᖃᕐᓂᐊᖅᐸ ᓇᓪᓕᐅᒃᑯᒫᒃᑯᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐃᓛ ᓇᓚᐅᑦᑖᕈᓐᓇᙱᖢᑕ ᖃᓄᐃᓕᖓᓇᔭᕐᒪᖔᑦ ᐱᔪᖃᓚᐅᖅᑎᓐᓇᒍ 
ᑕᒪᓐᓇ ᑭᐅᔪᓐᓇᓗᐊᕆᐊᒃᓴᖅ ᐊᔪᖅᖢᒍ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ.  
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑕᐃᒪᓐᓇᐃᓕᖓᔪᑐᖃᐅᒐᓗᐊᖅ ᑭᓯᐊᓂ ᐃᑭᑦᑐᖃᓚᐅᙱᒻᒪᑦ 
ᐋᓐᓂᖅᑐᖃᓚᐅᙱᒻᒪᓗ ᖁᔭᓐᓇᒦᖑᕗᑦ ᐅᓪᓗᒥᒧᑦ.  
 
ᑭᓯᐊᓂᓕ ᐊᐱᖅᑯᑎᒋᔪᒪᔭᕋ ᑖᓐᓇ ᓲᕐᓗ ᑎᑎᕋᕐᕕᒃᓴᒃᑭᒃᓴᕐᖢᑎᒡᓗ ᑖᒃᑯᐊ ᓄᓇᓖᑦ ᑖᒃᑯᐊᖏᓛ ᓲᖃᐃ 
ᑎᑎᕋᕐᕕᑭᒃᓴᕐᓂᕐᒧᑦ ᑖᒃᑯᐊ ᐃᓚᖏᑦ ᐊᓯᐅᓄᑦ ᓄᒃᑎᕆᐊᖃᓲᖑᒻᒪᑕ ᕼᐊᒻᓚᒃᑯᑦ ᐃᓗᐊᓃᑦᑐᑦ, 
ᑎᑎᕋᕐᕕᒃᓴᑭᒃᓴᕐᓂ ᐱᔾᔪᑎᒋᓪᓗᒍ. ᖃᓄᑭᐊ ᑖᒃᑯᐊ ᐸᕐᓇᒃᓯᒪᕙᑦ, ᖃᓄᖅ ᐊᖏᑎᒋᔪᒧᑦ 
ᑮᓇᐅᔭᖃᖅᑎᑦᑕᐅᑎᒋᓂᐊᕐᐸ ᑖᓐᓇ ᑎᑎᕋᕐᕕᒃᓴᖅ? ᐸᕐᓇᒃᓯᒪᕕᓰ ᖃᓄᖅ ᐊᖏᑎᒋᔪᒥᒃ ᑮᓇᐅᔭᒥᒃ 
ᐊᑐᕐᓂᐊᕐᒪᖔᑕ ᑎᑎᕋᕐᕕᒃᓴᐅ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᑖᒃᑯᐊᓂᖓ ᒐᕙᒪᓕᕆᔨᒃᑯᓐᓂ 
ᑭᐅᔭᐅᔭᕆᐊᖃᖅᑰᕐᖢᓂ ᐅᕙᒍᓪᓗ ᑕᕙᓂ ᑮᓇᐅᔭᓕᕆᔨᒃᑯᓐᓂ ᐱᓯᒪᖏᖦᖢᑎᒍ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 401 - 2(4): ᓄᓇᓕᓐᓂ ᐱᕙᓪᓕᐊᔭᐃᓂᕐᒧᑦ ᑮᓇᐅᔭᖃᕐᕕᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ.  
 
ᐅᖃᖅᑎᑦᑎᔩ, ᐅᓪᓗᒥ ᒪᓕᒐᓕᐅᖅᑏ ᐅᖃᐅᓯᒃᓴᖏᑎᒍ ᐅᖃᓪᓚᖅᑲᐅᒐᒪ ᑕᕼᐅᕋᒃᑯ ᐅᔭᕋᖕᓂᐊᕐᕕᖓ ᑎᓯᔪᓂᒃ 
ᒪᑐᖕᒪᑕᒎ ᑮᓇᐅᔭᐃᕈᒻᒧᑦ. ᔫᓐ 2008-ᒥ ᒪᑐᓛᕐᒪᑕ ᐅᖃᐅᓯᖃᖅᑲᐅᒻᒥᒐᒪ ᐃᖅᑲᓇᐃᔮᒃᓴᐃᑦ ᐊᓯᐅᔨᔭᐅᓐᓂᖓᓐᓂ 
ᐃᖃᓗᒃᑑᑦᑎᐊᕐᒥ ᐊᒻᒪᓗᑦᑕᐅ ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ ᐊᑕᐅᓯᕐᒥ ᐃᖅᑲᓇᐃᔭᖅᑎᖃᖅᑎᑦᑎᒧᑦ  
ᐊᒃᓱᕉᓴᓕᕐᒪᑕ ᐊᒃᓱᕉᓴᐅᑎᖃᕈᓘᔭᓕᕐᒪᑕ.  

ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ ᐅᖃᖅᑲᐅᒐᒪ ᒐᕙᒪᑐᖃᒃᑯᑦ ᐅᖃᕐᓂᕆᓚᐅᖅᑕᖓ ᔮᓐᓄᐊᕆᒥᑦ ᓄᓇᓕᓐᓄᑦ 
ᐱᕙᓪᓕᐊᓂᕐᒧᑦ ᐸᐸᑦᑎᔨᑦ ᓄᓇᓕᓐᓄᑦ ᐊᑕᐅᓯᕐᒥᒃ ᐱᓕᕆᐊᖃᓗᐊᖅᑐᑦ ᐅᕝᕙᓗ ᐃᖅᑲᓇᐃᔭᖅᑎᓕᑦ 
ᐃᑲᔪᖅᑕᐅᒐᔭᖅᖢᑎᒃ ᐱᓗᐊᖅᑐᒥᒃ ᑮᓇᐅᔭᐃᑦ ᐊᓯᔾᔨᐅᑎᖏᓐᓄᑦ, ᐱᔪᒪᓗᐊᓐᖏᓕᖅᑐᓄᑦ, ᐱᓗᐊᕐᓗᒋᑦ 
ᒥᐊᓕᒐᒥᐅᑦ. ᐅᖃᓚᐅᕐᒥᒐᒪ, ᐊᒡᒍᖅᓯᒪᔪᑦ ᐱᑎᑕᐅᒻᒪᑕ $3,000,000 ᑕᐃᒃᑯᐊ ᑕᐃᔭᐅᓯᒪᓪᓗᑎ 
ᐊᑭᑐᔪᖅᑐᕈᑎᒃᓴᓂᙶᕐᓯᒪᔪᑦ. 
 
ᐊᐱᖅᑯᑎᒐ ᒥᓂᔅᑕᖓᓄᑦ ᑮᓇᐅᔭᓕᕆᔨᒃᑯᑦ: ᓄᓇᕘ ᒐᕙᒪᒃᑯᖏᑦ ᖃᓄᖅ ᐊᖅᑭᒃᓱᐃᖃᑦᑕᕐᐸᑦ ᓄᓇᓕᖕᓂ 
ᐱᕙᓪᓕᐊᔾᔪᑎᒋᔭᐅᓂᐊᖅᑐᓄᑦ ᐊᑐᖅᑕᐅᓂᐊᖅᑐᓂᒃ ᒐᕙᒪᑐᖃᒃᑯᑦ ᑮᓇᐅᔭᒃᓴᖁᑎᖏᑦ ᐊᖏᖅᑕᐅᓚᐅᖅᑎᓪᓗᒌᑦ? 
ᖁᔭᓐᓇᒦᒃ ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑖᔅᓱᒥᖓ ᑭᐅᓂᐊᖅᑐᖅ ᒥᔅᑕ ᓯᕗᓕᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᒫᓐᓇᐅᔪᖅ ᓇᓗᓇᐃᖅᓯᓚᐅᙱᑦᑐᒍ ᓱᓕ 
ᑮᓇᐅᔭᓂᒃ ᑲᓇᑕᐅ ᒐᕙᒪᒃᑯᖏᓐᓂ ᓴᓂᕐᕙᒃᑕᐅᓯᒪᓕᖅᑑᒐᓗᐊᑦ ᐱᖁᔭᑎᒍᑦ ᐅᑕᖅᑭᑐᐃᓐᓇᓕᖅᑕᕗᑦ ᑮᓇᐅᔭᐃᑦ 
ᖃᐅᔨᒪᓇᑕ ᑐᓐᓂᖅᓴᖅᑕᐅᓂᐊᕐᓂᖏᓐᓂᒃ. ᓱᓕ ᐅᑕᖅᑭᔭᕗᑦ ᑖᒃᑯᐊ ᑮᓇᐅᔭᐃᑦ. ᐃᒻᒪᖃ $3.8 ᒥᓕᐊᓐᓂᒃ 
ᐱᑎᑕᐅᒐᔭᖅᑐᒍᑦ ᑕᕝᕙᓐᒐᑦ ᑮᓇᐅᔭᓂᒃ. ᓂᕆᐅᑦᑐᒍᑦ ᐊᓂᒍᖅᑎᑕᐅᖁᓪᓗᒋᑦ ᓂᕈᐊᖅᔪᐊᓇᖅᑐᖃᓚᐅᖅᑎᓐᓇᒍ 
ᓱᓕ ᐊᑐᖅᑕᐅᔪᓐᓇᓂᐊᕐᒪᑕ ᑮᓇᐅᔭᐃᑦ ᑕᐃᒃᑯᐊ ᓇᓗᓇᐃᖅᑕᐅᓯᒪᔪᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᓯᕗᓕᖅᑏ ᑭᐅᒐᕕᓐ. ᑮᓇᐅᔭᐃᑦ 
ᐊᖏᖅᑕᐅᓯᒪᖁᓇᖅᑑᒐᓗᐊᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ. ᐃᖃᓗᒃᑑᑦᑎᐊᕐᒥ ᐃᑲᔪᖅᑕᐅᔭᕆᐊᖃᓕᕐᒪᑕ 
ᐃᖃᓗᒃᑑᑦᑎᐊᑐᐊᖑᖏᑦᑐᖅ, ᓄᓇᓕᓕᒫᑦᑎᐊᓐ ᕿᑎᕐᒥᐅᓂᑦ. ᓇᒻᒥᓂᖃᑦᑐᓪᓗ ᑕᒪᒃᑯᐊ ᐊᒃᑐᖅᑕᐅᓯᒪᒻᒪᑕ 
ᕿᑎᕐᒥᐅᓂᑦ ᐃᖅᑲᓇᐃᔭᖅᑎᐅᔪᓪᓗ.  
 
ᐅᖃᖅᑎᑦᑎᔩ, ᐊᐱᖅᑯᑎᒐ ᑭᖑᓪᓕᖅ ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ. ᒥᓂᔅᑕᐅᑉ ᐅᖃᐅᓯᒍᓐᓇᖅᐹᑎᒍᑦ 
ᐱᑐᐃᓐᓇᐅᖏᑦᑐᓄᑦ ᑲᑎᒪᔨᕋᓛᑕᖃᑉᐸ ᑎᓕᔭᐅᓯᒪᔪᓂᒃ ᐃᑲᔪᖅᑐᐃᓂᐊᕐᒪᑕ ᓄᓇᓕᓐᓂᒃ 
ᑐᐊᕕᓐᓇᖅᑐᖃᑦᑎᓪᓗᒍ. ᐅᔭᕋᓐᓂᐊᖅᕕᒃ ᓲᕐᓗ ᒪᑐᔪᖃᑦᑎᓪᓗᒍ ᖃᓄᐃᓕᐅᖅᑎᔅᓴᐅᓂᐊᖅᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓄᑲᓪᓚᒃᑐᓂᒃ ᐱᓕᕆᔾᔪᑎᑎᒍᑦ 
ᐊᖅᑯᓵᖅᓯᒪᓕᕋᑦᑕ ᒪᑐᔭᐅᓪᓗᑎᒃ, ᐊᔪᕐᓇᕐᒪᑦ, ᒪᕐᕈᐊᖅᑎ ᓂᕈᐊᖅᑕᐅᓯᒪᓕᖅᑎᓪᓗᒋᑦ ᒐᕙᒪᒃᑯᑦ. ᑲᑎᒪᔨᕋᓛᓂᒃ 
ᓴᖅᑭᑦᑎᖃᑦᑕᖅᑐᒍ ᐱᕙᓪᓕᐊᔪᓕᕆᔨᒃᑯᑎᒍᑦ ᐃᖏᕐᕋᔪᓕᕆᔨᒃᑯᓪᓗ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᑎᒌᒃᖢᑎᒃ 
ᐱᓕᕆᔭᐅᔭᕆᐊᖃᑦᑐᓂᒃ ᕿᓂᖃᑦᑕᖅᖢᑎᓪᓗ ᖃᓄᖅ ᐱᕝᕕᒃᓴᐅᔪᓂᒃ ᐊᑐᕈᓐᓇᕐᒪᖔᕐᒥᓐᓂᒃ. ᓴᓗᒻᒪᔅᓴᐃᓂᕐᒧᓪᓗ 
ᐊᑐᖅᑕᐅᓇᓱᒃᑎᐊᓂᐊᖅᑐᑦ ᖃᓄᐃᓐᓂᖏᑦ ᒪᓕᓪᓗᒋᑦ.  
 
ᑕᒪᒃᑯᐊ ᐱᓕᕆᒋᐊᓐᓂᐊᑕᔅᓴᕆᔭᕗᑦ ᒐᕙᒪᐅᓪᓗᑕ ᓂᕆᐅᑦᑐᒍᓪᓗ ᑲᑉᐸᓂᐅᔪᑦ ᐊᔪᖅᓴᓂᕐᒥᓂᒃ 
ᐊᓂᓂᐊᖅᑐᔅᓴᐅᒐᓗᐊᖅᐳᑦ ᑭᓯᐊᓂ ᑕᐃᒪᓐᓇᐃᓕᖓᒻᒪᑦ ᐅᓪᓗᒥᒧᑦ ᓇᓗᓇᖅᑐᖅ ᖃᓄᓪᓚᕆᒃ ᑲᔪᓯᓂᐊᕐᒪᖔᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑭᐅᒐᕕᓐ. ᐊᐱᕆᓂᐊᓕᖅᑕᕋ ᓯᕗᓕᖅᑎᖃᐃ, 
ᑮᓇᐅᔭᓕᕆᔨᒃᑯᑦ ᒥᓂᔅᑕᕆᖏᑕᖓᓐ. ᓯᕗᓕᖅᑎᐅᑉ ᐅᖃᐅᑎᔪᓐᓇᖅᐹᖔ, ᒪᓕᒐᓕᐅᖅᕕᓪᓗ ᐅᖃᐅᑎᔪᓐᓇᖅᐸᐅᒃ, 
ᑮᓇᐅᔭᓕᕆᔨᒃᑯᑦ ᐱᓕᕆᕕᒋᔭᖓᓐ ᐊᒃᑐᐃᓂᖃᒻᒪᖔᑕ ᑮᓇᐅᔭᑎᒍᑦ ᒪᑐᔭᐅᓂᖓ ᑕᕼᐃᐅᕋ ᒪᐃᓐ 
ᐅᔭᕋᓐᓂᐊᖅᕕᖓᑕ. ᐊᒃᑐᐃᓯᒪᑉᐸᑦ, ᑭᓱᒥᒃ ᐊᒃᑐᐃᕙ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᓐᖏᑦᑎᐊᖅᑐᖓ ᓇᐃᓴᐅᑎᓂᒃ 
ᖃᐅᔨᔭᐅᔪᓂᒃ ᑭᓯᐊᓂᓕ ᓂᕆᐅᑦᑎᐊᕈᒪᒐᓗᐊᖅᑐᒍᑦ ᑲᑉᐸᓂᐅᔪᑦ ᑮᓇᐅᔭᓕᐅᕐᓂᕐᒥᓄᑦ ᐅᑎᖁᓪᓗᒋᑦ. ᓇᓛᒎᑐᒍ 
ᓂᕆᐅᑦᑎᐊᕐᕋᓱᒃᑲᓗᐊᖅᑐᒍᑦ ᐱᔭᕐᓂᖏᑦᑐᖅ ᑭᓯᐊᓂ ᑕᒪᓐᓇ ᒫᓐᓇ. ᑕᐃᒪᓐᓇᐃᓪᓚᕆᑯᓗᖏᑦᑕᕌᖓᒥᒃ ᑖᒃᑯᐊ 
ᑲᔪᓯᑎᓐᓇᓱᓐᓂᐊᖅᑕᕗᑦ ᐃᑲᔪᕋᓱᓪᓗᑎᒍ ᑲᑉᐸᓂᐅᔪᑦ. ᑕᒪᒃᑯᓂᖓ ᐋᖅᑭᓯᒃᑎᐊᑲᓐᓂᕋᓱᓐᓂᐊᖅᐳᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ ᑭᐅᒻᒥᒐᕕᑦ ᓯᕗᓕᖅᑏ. ᓂᕆᐅᑦᑎᐊᕋᓗᐊᖅᑐᒍᑦ 
ᑕᕼᐃᐅᕋᒃᑯᑦ ᑲᑕᖁᓇᒋᑦ ᐊᒻᒪ ᑮᓇᐅᔭᓕᐅᕈᑎᒥᓐᓄᑦ ᐅᑎᖅᑎᐊᖁᓪᓗᒋᑦ ᐸᕐᓇᐅᑎᖏᑦ ᐊᑐᕐᓗᒋᑦ.  
 
ᐅᖃᖅᑎᑦᑎᔩ, ᐊᐱᖅᑯᑎᒋᔭᕋ, ᓯᕗᓕᖅᑎ: ᐊᐱᕆᔪᓐᓇᖅᐸᕋ ᑕᕼᐃᐅᕋᒃᑯᑦ ᐃᑲᔪᖅᑕᐅᔭᕆᐊᖃᑉᐸᑦ ᑮᓇᐅᔭᓄᑦ 
ᐃᑲᔪᖅᑕᐅᑉᐸᑕ ᐃᑲᔪᖅᑕᐅᔪᓐᓇᕋᔭᖅᐹᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔪᖓ ᐅᑎᖅᑎᑕᐅᓇᓱᒍᒪᒐᓗᐊᕐᒥᒻᒪᑕ 
ᑖᒃᓯᓄᑦ, ᐃᓛ ᐅᖅᓱᐊᓗᓐᓄᑦ ᑖᒃᓰᔭᕈᑎᒋᖃᑦᑕᓚᐅᖅᑕᖏᓐ. ᐊᐱᕆᓚᐅᖅᓯᒪᒻᒥᒐᑦᑎᒍᑦᑕᐅᖅ 
ᐱᕙᓪᓕᐊᑎᑦᑎᓂᕐᒧᑦ ᐊᖏᖃᑎᒌᒍᑎᖃᕈᒪᓪᓗᑕ ᑖᒃᓰᔭᕈᑎᖏᓐᓄᑦ ᐊᑐᖅᑕᐅᔪᓐᓇᓂᐊᕐᒪᑕ ᐊᖏᕈᑎᑕᖃᖏᒻᒪᑦ.  
 
ᓱᓕ ᐃᑲᔪᕋᓱᖃᑦᑕᖅᓯᒪᔭᕋᓗᐊᕐᕗᑦ ᓇᓗᓇᐃᖅᓯᓇᓱᒃᑎᓪᓗᑕ ᐊᓯᖏᑎᒍᑦ ᖃᓄᖅ ᑖᒃᑯᐊ ᐅᖅᓱᐊᓗᒃ ᒐᓴᓖᑦ 
ᑖᒃᓰᔭᖅᑕᐅᔾᔪᑎᖏᓐᓄᑦ ᐅᑎᖅᑐᔅᓴᓂᒃ ᐱᖁᓪᓗᒋᑦ. ᐃᑲᔪᕈᓐᓇᖃᑦᑕᕐᒥᔭᕗᑦ ᑕᕝᕘᓇ ᑭᓯᐊᓂ ᐊᓯᐊᒍᑦ 
ᖃᐅᔨᒪᖏᑎᐊᖅᑐᖓ ᐃᑲᔪᕈᑎᔅᓴᐅᓂᐊᖅᑐᓂᒃ ᒫᓐᓇ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᒪᓕᒐᓕᐅᖅᑏᑦ, ᑕᕝᕗᖓ ᐃᓪᓗᒧᑦ ᑐᓐᖓᓱᒃᑎᑦᑎᐊᕐᕈᒪᓪᓗᒍ ᒥᔅᑕ ᑲᑦᑐᒃ 
ᐅᖃᐅᓯᕆᖅᑲᐅᔭᖓ ᑎᑭᓐᓂᐊᕐᕆᐊᖓ, ᑎᑭᓯᒪᓕᕐᖓᑦ ᖁᔭᓐᓇᒦᖅᑐᒍᓗ ᒪᓕᒐᓕᐅᕐᕕᒻᒧᑦ ᑲᑦᑐᓐᖏᒻᒪᑦ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 402 - 2(4): ᑐᓴᒐᒃᓴᖅ ᓇᓄᕐᓂᑦ ᖃᐅᔨᓴᐃᓂᕐᒥᒃ ᓴᓂᑭᓗᐊᕐᒥ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐊᒻᒪ ᑐᓐᖓᓱᑉᐳᖓ, ᑭᓯᐊᓂ ᐊᐱᕆᔪᒪᒐᒪ ᑖᒃᓱᒥᖓ ᒥᓂᔅᑕᐅᔪᒧᑦ 
ᐊᕙᑎᓕᕆᓂᕐᒧᑦ.  
 
ᑖᔅᓱᒧᖓ ᐊᐱᕆᐅᑎᒋᓂᐊᖅᑕᓐᓂᒃ ᐅᕙᖓ, ᖃᐅᔨᒪᔪᖓ ᑕᐃᒃᓱᒪᓂ, ᑕᐃᒃᓱᒪᓂᑲᓪᓚᐅᓕᖅᑐᖅ ᑕᐅᓇᓂ 
ᓴᓂᑭᓗᐊᑉ ᐆᒪᔪᓕᕆᔨᖓᑦ ᑲᑎᒪᔨᖏᓐᓄᑦ ᑕᓚᐴᒃᑯᑦ ᑲᑎᒪᖃᑕᐅᓚᐅᖅᓯᒪᒐᓐᓄᑦ ᓇᓄᓕᕆᓂᐅᑉ ᒥᒃᓵᓄᑦ. 
ᑕᐃᒃᓱᒪᓂ ᐅᖃᓚᐅᖅᓯᒪᒻᒪᑕ ᑖᒃᑯᐊ ᐃᒪᓐᓇᒎᖅ ᖃᐅᔨᓴᖅᑕᐅᖅᑳᓚᖓᒻᒪᑦ ᑎᓴᒪᓂᒃ ᓇᓄᐃᑦ ᑭᓯᐊᓂ 2008 
ᑕᕝᕙᓂ ᐃᓱᓕᓐᓂᐊᕐᓚᐅᖅᓯᒪᒻᒪᑕ ᑕᒪᓐᓇ ᐃᓱᓕᒃᓯᒪᓕᕐᒪᖔᓐ ᖃᐅᔨᖅᑳᕈᒪᔭᕋ? ᐅᖃᖅᑎᑦᑎᔩ, ᓇᑯᕐᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ, ᑐᓐᖓᓱᒋᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᐋᓐᑎᐅᕆᐆ ᒐᕙᒪᒃᑯᑦ ᑕᐅᒃᓱᒪᓐᖓᑦ ᓴᓂᖓᓂᒃ 
ᑖᒃᑯᐊ ᓇᐃᓴᐃᓚᐅᖅᓯᒪᒻᒪᑕ ᑭᓯᐊᓂ ᐅᕙᒍᑦ ᑕᕝᕙᓂ ᐊᕐᕌᒎᑦᑎᓐᓂ ᐱᒋᐊᕈᒪᓂᐊᕐᕋᑦᑕ. ᑖᓐᓇ ᓴᓂᑭᓗᐊᖅ 
ᐃᓚᐅᓗᓂ ᓯᑯᓯᓛᕐᒥᐅᑦ ᐃᒪᖓᑦ ᖃᐅᔨᓴᓯᒍᑦᑎᒍ. ᓈᓴᖅᑕᐅᓂᖃᓕᖅᐸᑕ ᑖᒃᑯᐊ ᓇᓄᐃᑦ ᓯᑯᓯᓛᕐᒥᐅᑦ ᐃᒪᖓᓂ 
ᑕᕝᕙᓂ ᐊᕐᕌᒎᑦᑎᓐᓂ ᐱᒋᐊᕐᓂᐊᕐᒪᑕ. ᑖᒃᑯᐊ ᓴᓂᑭᓗᐊᕐᒥᐅᑦ ᕿᑭᖅᑕᖏᑦ ᐃᓚᐅᓂᐊᖅᑐᐃᓐ ᑕᒪᓐᓇ 
ᖃᐅᔨᓴᕐᓂᕐᕗᑦ ᑲᔪᓯᓕᖅᑲᓐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑕᐃᓐᓇ ᖃᐅᔨᓴᕐᓂᐅᓚᐅᖅᑐᖅ ᓱᓇᓂᑭᐊᖅ ᑕᐃᒃᑯᐊ ᓇᓄᐃᑦ ᓴᓇᓂᑭᐊᖅ 
ᖃᐅᔨᔭᐅᓚᐅᖅᐸᓐ ᑕᐃᒃᓱᒪᓂ ᖃᐅᔨᓴᖅᑕᐅᓂᕆᓚᐅᖅᑕᖓᓐ, ᖃᐅᔨᓴᖅᑕᐅᕕᐅᓚᐅᖅᑐᒥ. ᓱᓇᒥᑭᐊᖅ 
ᖃᐅᔨᔪᒥᓃᑦ, ᓈᒻᒪᑉᐹᑦ, ᓈᒻᒪᖏᓪᓛᑦ, ᓱᕚᑦ? ᓇᑯᕐᒦᒃ, ᐅᖃᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᐃᒃᑯᐊ ᖃᐅᔨᓴᖅᑕᕕᓂᐅᔪᐃᑦ ᒫᓐᓇᒧᑦ ᐱᓯᒪᖏᓇᑦᑎᒍ 
ᖃᐅᔨᒋᐊᑦᓯᐊᕈᓐᓇᕆᓪᓗᖓᓗ ᓱᑯᑦᓯᒦᓕᕐᒪᖔᑕ ᑖᒃᑯᐊ ᖃᐅᔨᓴᖅᑕᐅᓂᕆᓯᒪᔭᖏᑦ ᖃᓄᐃᓯᒪᒻᒪᖔᑕ ᑕᒪᒃᑯᐊ 
ᓇᓄᐃᑦ ᑕᐅᓇᓂ ᑐᑭᓯᓯᒪᓕᕈᒪ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑐᑭᓯᑎᑦᓯᐊᕋᔭᕆᕙᕋ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑖᓐᓇ ᐅᖃᖅᑲᐅᒻᒪᑦ ᑕᐃᒃᑯᐊᒎᖅ ᖃᐅᔨᓴᓚᖓᒻᒪᑕ ᓄᓇᕘᑦ ᒐᕙᒪᒃᑯᖏᑦ. 
ᐃᒻᒪᖄᓕᑭᐊᖅ ᐅᖃᐅᑎᒍᓐᓇᖅᐹᖓᖃᐃ ᖃᓄᐃᓪᓗᐊᖅᑐᒥᒃ ᑕᒪᓐᓇ ᖃᐅᔨᓴᕐᓂᖅ ᖃᐅᔨᓴᕐᓂᖃᕐᓂᐊᕐᒪᖔᑕ 
ᑕᐃᒃᑯᐊ ᖃᐅᔨᓴᖅᑏᑦ? ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐄ, ᑖᒃᑯᐊ ᐃᒻᒪᖄ ᐊᕐᕌᒍᓄᑦ ᐱᖓᓱᓄᑦ ᖃᐅᔨᓴᕐᓂᖃᖃᑦᑕᕋᑦᑕ 
ᑕᒪᒃᑯᓂᓐᖓᑦ ᐊᒡᒍᑐᖅᓯᒪᓐᖑᐊᑎᑕᑦᑎᓐᓂᒃ. ᑕᒫᓂ ᓇᓄᐃᑦ ᓱᑯᑦᓯᐊᓃᒻᒪᖔᑕ. ᐃᒻᒪᖄ ᑖᒃᑯᐊ ᐊᕐᕌᒍᑦ ᐱᖓᓱᑦ 
ᐱᔭᕇᖅᓯᒪᓕᖅᐸᑕ ᑐᑭᓯᓇᖅᓯᔫᒥᒐᔭᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᓇᑯᕋᒦᓗ ᒥᓂᔅᑕ, ᑭᓯᐊᓂ ᑕᐃᓐᓇ ᐅᖃᐅᓯᕆᖅᑲᐅᔭᐃᓐ ᑕᐃᒃᑯᐊᒎᖅ 
ᖃᐅᔨᓴᐅᑎᕕᓃᑦ ᐱᓯᒪᖏᓐᓇᕕᒃᑭᓐ, ᐱᓯᒪᓕᕈᕕᒃᑭᖃᐃ ᑕᕝᕗᖓ ᒪᓕᒐᓕᐅᖅᕕᒻᒧᑦ ᐅᕙᓐᓄᓘᓐᓃᑦ 
ᑐᓴᖅᑎᑕᐅᑎᒍᓐᓇᕋᔭᖅᐸᑎᑦ? ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᑕᒪᓐᓇ ᐱᔭᕇᖅᓯᒪᒐᔭᕐᓂᖅᐸᑕ ᑕᐃᒃᑯᐊ 
ᖃᐃᑕᐅᒐᔭᕐᓂᖅᐸᑕ ᑖᒃᑯᓄᖓ ᑐᓂᖃᓯᐅᑎᒐᔭᖅᑲᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 403 - 2(4): ᑐᓴᒐᒃᓴᖅ ᐃᓅᔭᖅ ᐃᓕᓐᓂᐊᕐᕕᒃ ᖃᓄᐃᓕᖓᓂᕆᔭᖓᓂᒃ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᑖᓐᓇᖃᐃ ᐅᓪᓗᒥᒨᖓᔪᒥᒃ ᑕᕝᕗᖓ ᐃᓪᓗᒧᑦ ᓴᖅᑭᑎᑦᑎᔪᓐᓇᖅᐳᖅ ᖃᓄᐃᓕᖓᓪᓚᑦᑖᓕᕐᒪᖔᓐ 
ᑖᓐᓇ ᑐᓐᖓᕕᖓ ᐊᒻᒪᓗ ᐋᖅᑭᒃᓯᒪᓂᕆᔭᖓ ᐃᓕᓐᓂᐊᖅᕕᐅᑉ ᐃᓗᐊᖏᓕᐅᕈᑎᒋᔭᖓ ᑕᕝᕙᓂ ᐃᓅᔭᖅ 
ᐃᓕᓐᓂᐊᖅᕕᒻᒥ ᑕᕝᕙᓂ ᐃᒃᐱᐊᕐᔪᒻᒥ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒃᓱᐋᓗᒃ ᐊᑲᐅᓐᖏᓕᐅᕈᑎᖃᖃᑦᑕᖅᓯᒪᒻᒪᑦ 
ᑐᓐᖓᕕᖏᑦ ᐃᓅᔭᖅ ᐃᓕᓐᓂᐊᕐᕕᖓᓂ ᐃᒃᐱᐊᕐᔪᒻᒥ. ᑕᐃᒃᑯᐊ ᐱᔭᕐᓂᖏᑦᑐᓕᕆᔨᐅᔪᑦ 
ᑕᐃᑯᓐᖓᖅᓯᒪᓚᐅᕐᒥᒻᒪᑕ. ᐅᖃᖅᑎᑦᑎᔩ, ᑕᐃᕗᓐᖓᓚᐅᕐᒪᑕ ᐃᒃᐱᐊᕐᔪᒻᒧᑦ ᕿᒥᕐᕈᓇᒋᐊᖅᑐᖅᖢᑎᑦ 
ᖃᓄᐃᓕᖓᓕᕐᒪᖔ ᐅᒃᐱᕈᓱᒃᑐᒍᓪᓗ ᐋᖅᑭᑦᑕᐅᔪᓐᓇᓂᐊᕋᓱᒋᓪᓗᒋᑦ ᐃᓱᒫᓘᑎᒋᔭᐅᔪᑦ ᑖᒃᑯᐊ ᐊᐅᔭᐅᓂᐊᖅᑐᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᔅᓯᓂᑭᐊᖅ ᑮᓇᐅᔭᓂᑦ ᐊᑐᕐᓂᐊᖅᐸᑦ ᑖᓐᓇ ᓱᕋᒃᓯᒪᓂᖓ ᐋᖅᑭᒐᓱᓪᓗᒍ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐃᒪᐃᓕᖃᑦᑕᖅᓯᒪᒻᒪᑕ ᖁᐊᖑᓂᖓᓄ ᓄᓇᖅ 
ᖁᐊᖑᐃᓐᓇᖃᑦᑕᕐᓂᖓᓄ ᑕᒪᓐᓇ ᐃᓚᖓ ᐊᑲᐅᓐᖏᓕᐅᕈᑎᖃᖅᓯᒪᒻᒪᑦ ᑕᕝᕗᖓ ᐃᓕᓐᓂᐊᕕᒻᒧᑦ. ᑕᒪᑐᒧᖓ 
ᐊᐅᓚᓂᖓᑕ ᓄᓇᐅᑉ ᖁᐊᖑᓂᐅᑉ ᐊᐅᓚᓂᖓᓐᓄᑦ, ᐃᓛᒃ, ᐃᓚᖓᑕ ᐃᓕᓐᓂᐊᕐᕕᐅᑉ ᓅᓯᒪᓕᕐᒪᑦ, ᑕᒪᓐᓇ 
ᐅᖃᕈᒃᑯᑦ, ᓱᕐᕋᐃᓗᐊᓚᐅᕐᒪᑦ ᑕᒪᓐᓇ ᐃᓕᓐᓂᐊᕐᕕᐅᑉ ᐊᐅᓚᔾᔭᓐᓂᖓ ᐊᒃᑐᐃᓗᓂ ᐊᓯᖏᓐᓂᒃ ᐃᓕᓐᓂᐊᕐᕕᐅᑉ. 
ᐊᑭᑐᔪᐋᓘᓪᓗᓂᓗ ᒫᓐᓇᐅᔪᖅ ᒥᔅᓵᐅᓴᔅᓯᒪᔪᒍᑦ $950,000, $1 ᒥᓕᐊᓐᑲᓴᑦᑎᐊᑦ ᓴᓇᔭᐅᓂᒃᓴᖓᓄᑦ.  
 
ᑕᑯᖃᑦᑕᖅᓯᒪᒐᑦᑕ ᐊᓯᖏᓐᓂᒃ ᐃᓕᓐᓂᐊᕐᕕᐅᔪᓂᒃ ᐱᖁᑎᕐᔪᐊᖑᔪᓂᓪᓗ ᐊᒃᑐᖅᑕᐅᔪᓂᒃ ᓄᓇᕘᒥᑦ, 
ᓇᓪᓕᐊᑐᐃᓐᓇᒃᑯᑦ, ᓄᓇᕐᔪᐊᑉ ᐅᖅᑰᓯᕚᓪᓕᕐᓂᖓᓐᓄᑦ, ᓯᓚᐅᓪᓗ ᐊᓯᔾᔨᐸᓪᓕᐊᓂᖓᓄᑦ ᐅᕝᕙᓗ ᐊᓯᖏᓐᓄᑦ, 
ᑕᒪᓐᓇ ᓄᓇᐅᔪᖅ ᐊᐅᑉᐸᓪᓕᐊᓕᖅᑎᓪᓗᒍ ᑕᐃᒪᐃᑦᑐᖅ ᐃᒃᐱᐊᕐᔪᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 404 - 2(4): ᓇᐃᓈᕈᑎᒃ ᐅᓂᒃᑳᓕᐊᖑᓯᒪᔪᒥᒃ ᓯᓂᑦᑯ ᑲᑎᒪᔨᕋᓛᖏᓐᓄᑦ ᐊᔪᖅᓴᓂᕐᒧᑦ 

(ᐲᑕᓴᓐ) 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᒻᒪᓗ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ.  
 
ᐅᖃᖅᑏ, ᑖᓐᓇ ᐊᔪᖅᓴᓗᐊᕐᓂᕐᒧᑦ ᐅᖃᐅᓯᕆᓚᐅᕋᒃᑯ ᐅᓪᓗᑐᐃᓐᓇᐅᑎᓪᓗᒍ ᒪᓕᒐᓕᐅᕐᕕᒻᒥ.  
 
ᕿᑎᖅᑰᒻᒥᓗ ᐅᖃᐅᓯᐅᓚᐅᖅᑐᒥ, ᐅᖃᖅᑏ, ᖁᕕᐊᓱᒃᑐᖓ ᐅᖃᓕᒫᓚᐅᖅᑕᓐᓄᑦ ᒥᓂᔅᑕ ᐅᓂᒃᑳᕆᐊᖅᑐᓚᐅᕐᒪᑦ 
ᐃᑦᑐᐃᑦ ᑲᑎᒪᔨᖏᓐᓄᑦ ᐃᖃᓗᓐᓂᑦ ᑲᑎᒪᑎᓪᓗᒋᑦ ᑕᒪᑐᒧᖓ ᐊᔪᖅᓴᓗᐊᕐᓂᕐᓄᑦ. ᑕᒪᓐᓇ 
ᐊᔪᖅᓴᓗᐊᕐᓂᐅᖃᑦᑕᖅᑐ ᐅᕙᖓᐃᓛ ᓄᓇᖁᑎᒋᔭᖏᓐᓂ ᐊᒻᒪᓗ ᑕᒫᓂ ᓄᓇᕗᒻᒥ ᐅᓄᖅᑐᑦ ᑕᐃᒪᓐᓇ 
ᐃᓅᓯᖃᖅᑐᑦ ᐊᔪᖅᓴᕐᓂᕐᒥᒃ. ᒥᓂᔅᑕᐅᔪᕐᓕᖃᐃ ᑐᓴᖅᑎᑦᑎᒋᐊᕈᓐᓇᖅᑲ ᑖᔅᓱᒧᖓ ᐅᖃᐅᓯᕆᓚᐅᖅᓯᒪᔭᖓᓄᑦ 
ᑲᑎᒪᔨᕋᓛᖑᔪᒧᑦ. ᑕᕝᕗᖓᖃᐃ ᑐᓴᖅᑎᑦᑎᔪᓐᓇᖅᑯ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒃᐱᒐᓕᖃᐃ ᖁᓕᓂᑦ 12-ᓂᓪᓘᓐᓃᑦ 
ᐅᐸᓗᖓᐃᖅᓯᒪᓚᐅᕋᓗᐊᖅᑐᖓ ᑕᒪᓐᓇ ᖃᐅᔨᒪᓪᓗᒍ ᐊᖏᕐᕋᖃᓐᖏᓐᓂᐅᔪᖅ ᓇᓗᓇᐃᕋᓱᓚᐅᖅᑕᕋ.  
 
ᐃᒫ, ᐅᖃᕈᓐᓇᕈᒪ ᐃᓕᖕᓄᑦ, ᐃᓅᓯᖃᖅᑐᓂᒃ ᖃᐅᔨᖃᑦᑕᖅᓯᒪᓪᓗᑕ ᐃᒡᓗᖃᓐᖏᑦᑐᓂᓪᓗ ᓄᓇᕘᒥᑦ, 
ᐅᓂᒃᑳᕋᓱᐊᓚᐅᕋᒪ ᐃᑦᑑᔪᓄᑦ ᑲᑎᒪᔨᐅᔪᓄᑦ, ᓯᕗᓪᓕᖅᐹᒥᒃ, ᓈᒻᒪᖏᒻᒪᑦ ᑎᒥᑕᖃᕐᑎᓪᓗᒍ ᐃᑦᑑᔪᓂᑦ ᑲᓇᑕᒥ 
ᐃᓱᒪᓕᐅᕈᔾᔨᖃᑦᑕᖅᑐᑦ ᐊᒥᓲᓂᖅᓴᓂᑦ ᓄᓇᕗᒻᒨᖏᖦᖢᑎᒃ ᐊᑭᑐᓗᐊᕐᖓᒡᒎᖅ ᒪᐅᓐᖓᕆᐊᔅᓴᖅ 
ᓈᓚᒋᐊᖅᑐᕋᓱᓪᓗᑎᑦ ᐅᑭᐅᖅᑕᖅᑐᒥ ᓄᓇᓕᐅᔪᓂᑦ ᑕᒪᔅᓱᒧᖓ ᐊᔪᖅᓴᓗᐊᕐᓂᕐᒧᑦ.  
 
ᐅᖃᐅᑎᓚᐅᕋᒃᑭᑦ ᑕᐃᒪᓐᓇ ᑐᑭᓯᑎᓐᓇᓱᐊᖅᖢᒋᑦ ᓇᓗᓇᐃᕋᓱᒃᖢᒍᓗ ᐅᓄᖅᑐᒻᒪᕆᐅᒻᒪᑕ ᐊᒃᑐᐃᔪᑦ 
ᐊᔪᖅᓴᖅᑐᒨᕈᑕᐅᔪᓂᒃ. ᓯᕗᓕᖅᐹᖅ ᐊᔪᖅᓴᖅᑐᓕᕆᓂᕐᒧᑦ ᐱᓕᕆᐊᖃᖅᑎᓪᓗᑕ ᑕᒪᒃᑯᓂᖓ ᐃᓅᓯᓕᕆᓂᕐᒧᑦ 
ᑮᓇᐅᔭᓕᐅᕋᓱᓐᓂᒧᓪᓗ ᐃᓪᓗᑭᔅᓴᕐᓂᕐᒧᑦ ᐊᒻᒪᓗ ᐱᖁᑎᕐᔪᐊᖃᓐᖏᒻᒧᑦ ᓄᓇᕗᒥ. 

ᖃᓪᓗᓈᓪᓕ, ᐅᖃᖅᑏ, ᐊᑑᑎᖃᓪᓚᕆᒻᒪᑦ ᓇᓗᓇᐃᕆᐊᖓᓐᓂᒃ, ᓄᓇᖓᓐᓂ ᒐᕙᒪᑐᖃᒃᑯᑦ ᑲᒪᖃᑦᑕᕐᒪᑕ 
ᐊᖅᑯᑎᑯᑖᖑᔪᒥᑦ ᑲᒪᖃᑦᑕᕐᖓᑕ ᑲᓇᑕᒥᑦ ᐊᖅᑯᑎᕐᔪᐊᖓᓂᑦ ᓯᒡᔭᖓᓂᑦ ᐃᒡᓗᐊᓄᑦ, ᐊᒻᒪᓗᑕᐅᖅ, ᑎᑭᖦᖢᒍ 
ᒪᑭᓐᓯ ᕚᓕᒥᓗ. ᑕᒫᓂᓕ ᐊᖅᑯᑎᑯᑖᖃᓐᖏᓇᑦᑕ ᑕᐃᒪᐃᑦᑐᓂᑦ ᐃᑲᔪᖅᑐᖅᑕᐅᒋᐊᖃᕆᓪᓗᑕ.  
 
ᑕᐃᒪ ᐅᖃᐅᓯᕆᔭᐅᒻᒪᕆᓚᐅᖅᑐᖅ ᑕᒪᔅᓱᒧᖓ ᐃᓅᓯᓕᕆᓂᕐᒧᑦ ᑮᓇᐅᔭᓕᐅᕆᑎᓄᑦ ᐊᒃᑐᐃᔪᑦ ᐊᔪᖅᓴᖅᑐᓂᒃ 
ᐅᑭᐅᖅᑕᖅᑐᒥᑦ -  ᐃᓪᓗᕈᓯᑭᒃᓴᓗᐊᕐᓂᖅ, ᐃᒡᓗᖃᖏᓐᓂᕐᓗ ᐊᒻᒪᓗ ᐱᖁᑎᕐᔪᐊᖃᑦᑎᐊᖏᓐᓂᕗᑦ - ᑕᒪᒃᑯᓄᖓ 
ᐊᑲᐅᓐᖏᓕᐅᕈᑕᐅᓕᖃᑦᑕᖅᑐᑦ ᑮᓇᐅᔭᑎᒍᑦ ᓄᓇᕘᒥᑦ ᑕᕝᕙᓂ ᐅᖃᐅᓯᕆᓚᐅᖅᑕᕗᑦ ᒪᓕᒐᓕᐅᖅᕕᒻᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᖁᔭᓐᓇᒦᓪᓗ ᒥᓂᔅᑕᐅᔪᖅ ᐅᖃᑦᑎᐊᖅᑖᓗᒋᒻᒪᒍ. ᖃᐅᔨᒪᔪᖓ 
ᐅᖃᓪᓚᑦᑎᐊᕋᔭᕐᒪᑦ ᐊᑯᓂᐅᓂᖅᓴᐅᓗᓂᓗ ᐱᕕᖃᖅᑎᒃᑲᔭᕈᑦᑎᒍᑦ ᒥᓂᔅᑕ. 
 
ᐅᖃᖅᑏ, ᑖᓐᓇ ᐅᓪᓘᓐᓃ ᐆᒃᑑᑎᒋᓯᒪᓕᕋᒃᑯ ᑲᓇᑕᒥ ᐃᓅᓯᓕᕆᓂᕐᒧᑦ ᑭᓪᓕᓯᓂᐊᖅᑕᐅᓂᑰᔪᑦ 
ᓴᖅᑭᓐᓇᓱᐊᖅᖢᒋᑦ ᓄᓇᕘᒥᑦ ᐃᓱᒫᓗᒋᑎᒋᕙᒃᑕᕗᑦ; ᓈᓴᐅᑎᓕᐊᖑᓯᒪᔪᑦ ᑲᓇᑕᒥᑦ ᓂᖃᐃᓱᖅᐸᒃᑐᓄᑦ 
ᑲᑎᒪᔨᖏᑕ ᐊᔪᖅᓴᓗᐊᖅᑐᓄᑦ. ᐃᓚᖏᑦ ᑲᑉᐱᐊᓇᕈᔪᒻᒪᑕ ᓈᓴᐅᑎᐅᔪᑦ ᓄᓇᕘᒧᑦ. 
 
ᑲᓇᑕᒥ ᐊᕕᒃᑐᖅᓯᒪᔪᓂᑦ ᐅᑭᐅᖅᑕᖅᑐᒥᓗ ᐊᒃᓱᐋᓗᒃ ᒪᒃᑯᐊᖏᓛᒃ ᓂᖃᐃᓱᖃᑦᑕᖅᑐᑦ ᑕᒫᓂ ᐃᓚᖏᓪᓕ 
ᑲᓇᑕᒥ ᖃᑦᑏᓐᓇᕈᕆᐊᖅᓯᒪᒻᒪᑕ ᑭᓯᐊᓂᓕ ᓄᓇᕘᒻᒥ 60.5 ᐊᒥᓱᕈᕆᐊᓚᐅᕐᖓᑕ, ᓴᖅᑮᓗᑎᒃ 44-ᐳᓴᓐᑎᖏᑦ 
ᐃᓄᖏᑕ ᓄᓇᕗᒻᒥ ᓂᖃᐃᓱᖃᑦᑕᕐᖓᑕ.  
 
ᐅᖃᖅᑏ, ᒥᓂᔅᑕᐅᔪᖃᐃ ᐊᖏᕈᓐᓇᕐᐳᖃᐃ ᑖᒃᑯᐊᓴᐃᓐᓇᐅᒐᓗᐊᕐᒪᖔᑕ ᓈᓴᐅᑎᔪᑦ ᐊᑐᖅᑕᐅᕙᒻᒪᖔᖏᑕ 
ᐱᓕᕆᕝᕕᖓᓂᑦ ᑕᑯᔭᐅᕙᒃᑭᕚ? ᓱᒻᒪᓄᑯᐊ ᓇᑉᐸᑲᓴᑦᑎᐊᖏᑦ ᓂᖃᐃᓱᖃᑦᑕᖅᑲ ᓄᓇᕗᒻᒥ? ᖁᔭᓐᓇᒦᒃ 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓈᓴᐅᑎᖏᑦ ᐃᓚᖏᑦ ᑕᒻᒪᖅᓯᒪᔪᖅ 
ᓄᓇᕗᒻᒥᓕ ᐃᒪᐃᖃᑦᑕᕐᖓ ᐊᔾᔨᐅᖏᒻᒥᔪ ᑲᓇᑕᒥ ᐆᑦᑑᑎᒋᓗᒋ ᑕᒪᒃᑯᐊ ᑮᓇᐅᔾᔭᔅᓴᕕᓪᓗᐊᑕᐅᔪᑦ ᐊᕐᕌᒍ 
ᐃᓚᐃᓐᓇᖓᓂ. ᐃᓪᓗᓕᐅᕐᓂᐊᖅᑐᓪᓗᒍ ᒪᐃᒥ ᓴᑉᑕᒻᕗᒧᑦ.  
 
ᐊᒻᒪᓗ, ᐊᒥᓲᓂᕐᓴᐅᔪᑦ ᓄᓇᓕᐅᔪᑦ ᐊᐅᓪᓚᐅᔾᔨᖃᑦᑕᕈᓐᓇᖅᑐᑎ ᐳᓚᕋᑦᑐᓂᑦ, ᓴᓇᔪᓕᕆᔪᓄᑦ ᐃᒡᓗᓂᒃ, 
ᐅᖃᖅᑲᐅᒐᒪ ᐊᓯᖏᓪᓗ. ᐅᓄᕐᓂᖅᓴᐃᑦ ᐃᓄᐃᑦ ᐃᖅᑲᓇᐃᔭᖃᑦᑕᕐᒪᑕ ᐅᐱᓐᖔᒃᑯᑦ ᓴᖅᑭᔮᓕᕌᖓᑕ ᑕᒪᒃᑯᐊ 
ᐃᖅᑲᓇᐃᔮᖑᑲᐃᓐᓇᖅᑐᑦ. 
 
ᑖᓐᓇ ᐱᔾᔪᑎᒋᓪᓗᒍ ᑮᓇᐅᔾᔭᓕᐅᕋᓱᑉᐸᑦᑐ ᐃᖅᑲᓇᐃᔭᖅᑐᑎ ᐅᑭᐊᔅᓵᖑᓕᕋᐃᒻᒪᓪᓕ ᐱᑕᖃᕈᓐᓃᓲᖑᒻᒪᑕ, 
ᑕᐃᒪᓐᓇᐃᓂᖓᓄᑦ ᐅᓄᕐᓂᖅᓴᐃᑦ ᑲᒪᓪᓗᑎᒃ ᐃᓚᒥᓂᒃ ᐊᑐᓕᕐᓂᖅᓴᐅᕙᒻᒪᑕ ᐱᑕᖃᕈᓐᓃᖅᑎᓪᓗᒋᑦ 
ᓄᓇᕗᒻᒥᐅᑕᐅᔪᑦ ᓂᖃᐃᓱᖃᑦᑕᕆᐊᓕᓲᖑᔪᑦ.  
 
ᑕᐃᒪ, ᐅᖃᖅᑏ, ᑖᒃᑯᐊ ᓈᓴᐅᑎᐅᒧᑦ $7-ᒥᓕᐊᓐᖑᔪᓂ ᐊᑭᑦᑐᕆᐊᓚᐅᖅᑐᖅ 1999-ᒥᓂ 2006, 2007 
ᐊᕐᕌᒍᓗᑦ 8-ᓄᑦ. 

ᐊᒻᒪᓗ ᖃᖓᑐᐃᓐᓇᒃᑯᑦ, ᑕᒪᒃᑯᐊ ᓈᓴᐅᑎᐅᔪᑦ ᓇᓗᓇᐃᕆᒻᒪᑕ 48%-ᖃᐃ ᓄᓇᕗᒻᒥᐅᑦ ᖃᖓᑐᐃᓐᓇᖅ 
ᓂᖃᐃᓱᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᒻᒪᖓ ᒥᓂᔅᑕᐅᔪᖅ. ᐄ, ᖁᕕᐊᒋᔭᕋ 
ᒪᓕᒐᓕᐅᖅᑎᐅᓕᕋᒪ ᑕᑯᖃᑦᑕᕋᒪ ᑖᒃᑯᐊ ᓂᖃᐃᓱᕐᓂᐅᔪᑦ ᐊᑭᑦᑐᐸᓪᓕᐊᒪᑕ ᐊᕐᕌᒍᓂ ᑎᓴᒪᓂᒃ.  
 
ᐃᓕᓐᓂᐊᖅᑐᓕᕆᔨᒃᑯᓪᓗ ᑮᓇᐅᔾᔭᑦ ᐊᑐᖅᑐᔅᓴᖁᑎᖏᑦ 2008-09 ᐊᒥᓱᕈᕆᐊᖅᑐᒻᒪᕆᐅᒻᒪᑕ $4-ᒥᓕᐊᓐᖑᔪᓂᑦ 
ᓂᖃᐃᓱᓐᓂᕐᒧᑦ $30-ᒥᓕᐊᓐ ᐅᖓᑖᓅᖅᑐᑎᒃ. ᓄᓇᕗᑦ ᒐᕙᒪᒃᑯᖏᑕᐃᓛ ᑖᓐᓇ ᐊᖏᓂᕐᐹᕆᖃᑕᐅᒻᒪᒍ 
ᑮᓇᐅᔭᓄᑦ ᐊᑐᖅᑐᔅᓴᓄᑦ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑏᑦ ᓴᓂᐊᓂ.  
 
ᐊᐱᖅᑯᑎᒐ ᒥᓂᔅᑕᒧᑦ: ᑖᓐᓇᖃᐃ ᒥᓂᔅᑕᐅᔪᖅ ᐅᖃᕈᓐᓇᖅᐳᖅ ᒪᓕᒐᓕᐅᕐᕕᒻᒧᑦ ᑕᒪᒃᑯᐊ ᐊᕐᕌᒍᑕᒫᑦ 
ᐊᑭᑦᑐᕆᐊᕐᓂᐅᕙᑦᑐᑦ ᑕᒪᒃᑯᓄᖓ ᓂᖃᐃᓱᕐᓂᕐᒧᑦ ᓈᒻᒪᑲᓗᐊᕐᐳᖅᑲᐃ ᐊᔪᖅᓴᕐᓂᐅᕙᑦᑐᓄᑦ ᓄᓇᕗᒻᒥ 
ᑲᒪᒋᔭᐅᔪᓐᓇᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᓪᓗᖓ, ᑐᐊᕕᕐᓗᖓ ᑕᑯᒍᒃᑭᑦ, ᑖᒃᑯᐊ 
ᓈᓴᐅᑎᐅᔪᓂᓛ ᑕᐃᒪᐃᓪᓚᕆᑉᐸᒻᒪᑕ.  
 
ᒪᓕᒐᓕᐅᖅᑎ ᓱᖅᑯᐃᓱᑦᑐᓴᐅᒻᒪᑦ ᐊᑭᑦᑐᕆᐊᓚᐅᖅᓯᒪᒐ 15-ᐳᓴᓐᑎᒥ ᐊᒥᓱᕈᕆᐊᓚᐅᖅᓯᒪᔭᕗᑦ 
ᐱᔪᓐᓇᖅᑕᐅᖃᑦᑕᓂᐊᖅᑐ ᓂᖃᐃᓱᖅᐸᒃᑐᓄᑦ ᓄᓇᕘᒥᑦ.  
 
ᑖᓐᓇ ᐱᓕᕆᐊᖑᔪᖅ ᐃᑲᔪᖅᓯᐅᔾᔪᑎ ᑭᖑᓪᓕᖅᐹᖅᓯᐅᑕᐅᒻᒪᑦ  ᓄᓇᕘᒥᐅᓄᑦ, ᐃᖅᑲᓇᐃᔭᖃᑦᑕᓐᖏᒃᑯᑎᒃ, 
ᐅᕝᕙᓗ ᐃᖅᑲᓇᐃᔭᓐᖏᑦᑐᒧᑦ ᓇᓪᓕᐅᒃᑯᒫᓄᑦ ᐊᒧᕈᑎᒃ ᐊᓯᖏᓐᓄᓪᓗ ᓴᖅᑭᔮᖅᑎᑕᐅᔪᓂᒃ ᐱᓕᕆᐊᒥᒃ 
ᐆᒃᑐᕈᓐᓇᖅᑕᒥᓄᑦ. ᑕᐃᒪᓕ ᐊᒥᓲᓂᖏᑦ ᑮᓇᐅᔭᓂ ᐊᑐᖅᑐᔅᓴᓂ ᑕᐃᒫᓴᐃᓐᓇ ᐊᑭᑦᑐᕆᐊᕋᔭᕐᐳ. ᐊᒻᒪᑦᑕᐅᖅ, 
ᐅᖃᖅᑏ, ᖃᐅᔨᒪᔭᕆᐊᖃᕐᒥᔪᒍᑦ ᐱᑕᖃᕆᐊᖃᕐᖓᑦ ᓂᖃᐃᓱᓐᓂᕐᒥ ᑕᒫᓂ ᓄᓇᕗᒻᒥ. ᓄᓇᕗᒻᒥᐅᓄᑦ 
ᐊᑐᖅᑕᐅᕙᑦᑐᑦ ᐃᖅᑲᓇᐃᔮᔅᓴᖅᓯᐅᓛᖅᑎᓪᓗᒋᑦ ᐅᕝᕙᓘᓐᓃᑦ ᐃᖅᑲᓇᐃᔭᕈᓐᓇᖏᓪᓗᑎᒃ ᐊᓯᖏᓐᓄᓘᓐᓃ 
ᐱᔪᓐᓇᕋᔭᖅᑕᕋᓗᐊᖏᓐᓄᑦ.  
 
ᓇᓗᓇᐃᕐᓗᒍᑦᑕᐅᖅ ᑕᒪᒃᑯᐊ ᐅᕕᒃᑲᒻᒪᕆᐅᒻᒪᑕ 18-ᒥᑦ ᐅᖓᑖᓅᖓᒻᒪᑕ ᑕᒫᓂ ᓄᓇᕗᒻᒥᐅᑕᐅᔪᑦ ᐃᖅᑲᓇᐃᔮᔅᓴ 
ᐊᒥᓲᓗᐊᙱᒻᒪᑕ ᓂᖃᐃᓱᕆᐊᖃᓕᖃᑦᑕᖅᑯᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᓪᓗ ᒥᓂᔅᑕᐅᔪᑦ ᑭᐅᒻᒪᑦ. ᐄ, ᑕᒪᓐᓇ ᖁᓚᕐᓇᖏᑦᑐ 
ᓂᖃᐃᓱᖃᑦᑕᕆᐊᖃᖅᑐᑦ ᑭᓯᐊᓂ ᓈᒻᒪᓐᓂᐊᕋᓗᐊᕐᒪᖔᑕ ᒪᑭᒪᑏᓐᓇᕈᓐᓇᕐᒪᖔᑦᑎᒍᓘᓐᓃ.  
 
ᐊᕐᕌᓂ ᓄᓇᑦᓯᐊᑉ ᒐᕙᒪᒃᑯᖏᑦ ᕿᒥᕐᕈᓚᐅᕐᖓᑕ ᐱᓕᕆᐊᕆᔭᖏᓐᓂᑦ ᑕᒪᒃᑯᓄᖓ ᐊᔪᖅᓴᓂᕐᓴᐅᕙᑦᑐᓂ 
ᑕᐅᕙᓂ ᓄᓇᑦᓯᐊᕐᒥ.  
 
ᓄᓇᑦᓯᐊᕐᒥᐅᑦ ᑖᒃᑯᐊ ᑲᑎᑎᕆᓚᐅᕐᒪᑕ ᐊᓯᔾᔩᓚᐅᕐᖓᑕ ᑕᒪᔅᓱᒧᖓ ᐱᔨᑦᑎᕈᑎᒋᖃᑕᖅᑕᖏᓐᓄᑦ ᑕᐃᒃᑯᓄᖓ 
ᑮᓇᐅᔭᓕᐅᙱᓂᖅᓴᐅᕙᑦᑐᓄᑦ. 
 
ᐅᖃᖅᑎ, ᓄᓇᕗᒻᒥ ᐱᑕᖃᕐᒥᒻᒪᑦ ᐊᔾᔨᐸᓗᖏᓐᓂᑦ ᐃᓅᓯᓕᕆᓂᕐᒧᑦ. ᑕᐃᒪᓕ ᒥᓂᔅᑕ ᐊᐱᕆᔪᒪᔭᕋ: ᒥᓂᔅᑕᐅᔪᖅ 
ᐅᖃᕈᓐᓇᖅᑳ ᐱᑕᖃᕆᐊᖃᑦᑑᑎᖃᐅᖅᑯᖃᐃ ᑕᐃᒫᔅᓴᐃᓐᓇᖅ ᓄᓇᑦᑎᐊᕐᒥ ᖃᐅᔨᓴᕐᓂᖃᓚᐅᖅᓯᒪᖔᑕ 
ᑕᒪᒃᑯᓄᖓ ᐊᔪᔅᓴᓂᖅᓴᐅᔪᓄᑦ ᑮᓇᐅᔭᓕᐅᖏᓂᖅᓴᐅᔪᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ, ᐄ, ᐊᔪᖅᓴᖅᑐᖅ ᐊᒥᓲᔪᑦ ᑕᒫᓂ 
ᐅᑭᐅᖅᑕᖅᑐᒥ, ᓄᓇᕗᒻᒥ, ᓄᓇᑦᑎᐊᕐᒥᓗ, ᓇᒥᓕᒫᑐᐃᓐᓇᖏᓛᒃ ᑲᓇᑕᒥ. ᑕᐃᒃᑯᐊ ᑲᑎᒪᔨᕋᓛᖑᔪᑦ 
ᒫᓃᓚᐅᖅᑯᑦ ᑕᒪᒃᑯᐊ ᐃᓱᒪᒋᔭᕆᐊᖃᕋᑦᑎᒍ ᓱᒻᒪᑦ ᑕᐃᒪᐃᑦᑕᕐᒪᖔᓐ.  
 
ᐊᔪᔅᓴᖃᑦᑕᖅᑐᓄᑦ ᐃᓪᓗᓕᕆᓂᐅᔪᖅ ᖃᐅᔨᒪᔪᒍᑦ ᐃᓄᒋᐊᓗᐊᖃᑦᑕᖅᑐᓐ, ᓂᕿᒃᓴᖏᑦ ᓈᒻᒪᖃᑦᑕᖏᑦᑐᑦ, 
ᐃᖅᑲᓇᐃᔮᒃᓴᐃᑦ ᓈᒻᒪᖏᒻᒥᔪᑦ. ᑕᒪᒃᑯᐊ ᕿᒥᕐᕈᒋᐊᖃᑦᑕᕗᑦ ᐃᓪᓗᑖᕈᒫᓐᓂᐊᕐᕋᑦᑕ 700-ᖑᔪᓂᒃ ᐊᒻᒪᓗ 
ᐃᓕᓐᓂᐊᕐᓯᓐᓈᑦ ᓴᓇᓯᓐᓈᑦ ᐱᑕᖃᓛᖅᑐᓂ.  
 
ᑕᒪᒃᑯᐊ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒃᑐᐃᓂᓖᑦ ᕿᒥᕐᕈᓇᕐᓂᖅ ᑕᒪᓐᓇ ᑲᔪᓰᓐᓇᖅᑐᖅ, ᒐᕙᒪᒃᑯᑦ ᐱᓕᕆᕝᕕᖏᑕ 
ᐃᓗᐊᓃᑦᑐᓕᒫᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ, ᐃᖅᑲᐃᑎᒃᑲᓐᓂᕈᒪᓪᓗᓯ ᑖᒃᑯᐊ ᐊᐱᖅᓲᑎᓯ ᐅᐃᒍᕆᐊᕈᑏᓪᓗ 
ᑕᑭᓗᐊᖅᑐᒥᒃ ᐅᓂᒃᑳᖃᓐᖏᒃᑲᓗᐊᖅᑲᑕ ᑐᑭᓯᓇᑦᑕᐅᑎᒋᖃᑦᑕᕐᖓᑕ ᐊᒻᒪ ᑭᐅᔾᔪᑎᓯ ᒥᓂᔅᑐᐃᑦ.  
 
ᐅᖃᐅᓯᒃᑯᑦ ᐊᐱᖅᑯᑏ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 405 - 2(4): ᐊᑭᑐᔪᖅᑐᕈᑎᓄᑦ ᓇᓚᐅᒃᓵᒐᐃᑦ ᐊᖏᖅᑕᐅᓚᐅᖅᑐᑦ ᐅᑭᐅᒃᓵᖑᓚᐅᖅᑐᒥ 

ᑭᖑᓪᓕᕐᒥ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. ᑮᓇᐅᔭᐃᑦ 
ᐊᑐᕈᒫᓐᓂᐊᖅᑐᓕᕆᓚᐅᖅᑕᖏᑦ ᑕᐃᒃᑯᐊ ᐊᒻᒪᓗ ᐅᑯᐊ ᕿᒥᕐᕈᓇᒃᑕᕗᑦ. ᐊᑭᑐᔪᖅᑐᕈᑎᔅᓴᓄᑦ 
ᑐᕌᖓᔫᑎᕐᔪᐊᒻᒪᕆᐊᓘᒻᒪᑕ ᐊᒻᒪᓗ ᐅᖃᐅᓯᕆᓚᐅᖅᑕᖏᓐᓂ $98.3 ᒥᓕᐊᓐᓂᒃ ᐊᖏᖅᓯᔪᕕᓃᑦ ᑕᒪᒃᑯᓄᖓ 
ᐊᑭᑐᔪᖅᑐᕈᑎᔅᓴᓄᑦ.  
 
ᑕᐃᒃᑯᐊ ᐊᕐᕌᓂ ᐊᖏᓚᐅᖅᑕᕗᑦ ᐃᓚᓕᐅᔾᔨᓯᒪᓐᖏᑉᐹᑦ ᑕᐃᒃᑯᓂᖓ ᓄᑖᓂᒃ ᑕᐃᓚᐅᖅᑕᓐᓂᒃ 
ᐊᑐᕈᒫᓐᓂᐊᖅᑐᑦ ᐅᖃᐅᓯᓐᖓᐅᑎᑎ ᓂᓪᓕᐅᑎᒋᑎᓪᓗᒋᑦ. ᑖᓐᓇᖃᐃ ᓇᓗᓇᐃᖅᓯᔪᓐᓇᖅᐳᖅ 
ᑕᑲᐃᒪᐃᓚᐅᕐᒪᖔᓐ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓂ ᒪᓕᒐᓕᐅᕐᕕᒻᒥ ᐃᒃᓯᕚᓐᓂᑎᓐᓂ ᑕᒪᒃᑯᐊ 
ᐋᖅᑭᒋᐊᕈᑎᓕᒫᑦᑎᐊᑦ ᓇᓗᓇᓐᖏᑦᑐᖅ ᑖᒃᑯᓄᖓ ᑐᓴᖅᑎᑕᐅᔾᔪᑕᐅᓂᐊᖅᑐᑦ ᑖᒃᑯᓂᖓ ᐊᕕᑦᑐᖅᓯᒪᔪᓄᑦ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᓄᖅᓯᑲᓐᓂᓂᐊᖅᑐᔅᓴᐅᕗᖅ ᑕᐃᒪ ᐊᑭᑐᔪᖅᑐᕈᑎᔅᓴᓄᑦ 
ᐊᑐᖅᑐᔅᓴᐃᑦ. ᒥᓂᔅᑕ ᐃᓚᒋᐊᕈᑎᓂᒃ ᐱᖁᔭᔅᓴᓂᒃ ᓴᖅᑭᑦᑎᓂᐊᖅᑐᔅᓴᐅᕗᖅ ᐊᑐᕈᒫᓐᓂᐊᖅᑐᓕᕆᑎᓪᓗᑕ.  
 
ᑖᓐᓇ ᒥᓂᔅᑕᕆᔭᐅᔪᒧᑦ ᐊᐱᖅᑯᑎᒋᔪᒪᔭᕋ ᐊᕐᕌᓂ ᐊᖏᖅᓯᓚᐅᖅᓯᒪᒐᑦᑕ $88 ᒥᓕᐊᓐᓂᒃ ᐊᑭᑐᔪᖅᑐᕈᑎᔅᓴᓄᑦ 
ᐊᕐᕌᓂᓕᓴᓐᓄᑦ ᑕᕝᕗᖓ ᐃᓕᓯᒪᓪᓗᑎ. ᐱᔭᕇᖅᑕᐅᓯᒪᓐᖏᑦᑐᓄᑦ ᐊᒻᒪᓗ ᐊᕐᕌᒍ ᒪᕐᕉᓕᖅᑑᒃ 
ᐊᑭᑐᔪᖅᑐᕈᑎᔅᓴᓄᑦ ᐊᑐᖅᑐᔅᓴᐃᑦ ᐱᔭᕇᖅᓯᒪᖏᑦᑐᑦ ᐅᓄᖅᓯᑲᓪᓚᑐᔾᔪᐊᕐᒪᕆᐊᓘᒻᒪᑕ. ᑖᓐᓇᖃᐃ ᒥᓂᔅᑕ 
ᓇᓗᖅᑯᑎᖏᓚᖅ ᑕᐃᒃᑯᐊ ᐊᑭᑐᔪᑦ ᓴᓇᔭᐅᓂᐊᖅᑐᑦ $98.2 ᒥᓕᐊᓐ ᑖᒃᑯᐊᖓᑦᖤᐸᓐ ᐊᒻᒪᓗ 
ᑕᐃᔭᐅᓯᒪᓐᖏᑦᑐᑦ ᐊᑐᕈᒫᓐᓂᐊᖅᑐᓂᒃ ᑕᐃᓚᐅᖅᑕᖏᑦ ᓴᖅᑭᑐᓐᓇᕐᓂᐊᕐᕋᓗᐊᕐᒪᖔᖏᑦ ᑕᒪᑐᒪᓂ ᐊᕐᕌᒎᔪᒥ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐸᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᐄ, ᑖᓐᓇᐃᓛᒃ ᐊᕐᓱᕉᑎᒋᓪᓚᕆᓐᓂᐊᖅᑕᕗᑦ ᐊᒻᒪ ᐊᑐᓕᕆᐊᓖᑦ 
ᑖᒃᑯᐊ ᐊᑐᓕᖅᑎᑕᐅᔭᕆᐊᓖᑦ ᓴᖅᑭᑎᓐᓇᓱᓪᓚᕆᓐᓂᐊᖅᑕᕗᑦ ᐊᒻᒪᓗ ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕈᑦᑕᓘᓐᓃᑦ 
ᐊᓪᓛᑦ ᑕᒪᑐᒥᖓ ᑲᒪᔭᕆᐊᖃᑦᑐᓂᒃ ᑕᒪᓐᓇ ᑲᒪᒋᓂᐊᖅᑕᕗᑦ. ᑕᒪᓐᓇ ᐊᒃᓱᕉᑏᒋᓪᓚᕆᓐᓂᐊᖅᑕᕗᑦ 
ᐊᑐᓕᖅᑎᑕᐅᓇᓱᐊᕐᓗᓂ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᓪᓗᖓ ᕿᖑᓂᑦᑎᓐᓂ ᐅᓄᖅᑐᐋᓗᓐᓂ ᐱᓕᕆᐊᓂᒃ 
ᑭᖑᕙᕆᐊᖅᑎᑦᑎᖃᑦᑕᖅᓯᒪᔪᒍᑦ ᓄᖅᑲᖅᑎᑦᑎᖃᑦᑕᖅᓯᒪᓪᓗᑕᓗ ᑮᓇᐅᔭᑭᔅᓴᕐᓂᖅ ᐱᔾᔪᑎᒋᓪᓗᒍ. ᒐᕙᒪᒃᑯᑦ 
ᐱᓕᕆᕝᕕᖏᑦ ᐅᑭᐊᔅᓵᖅ ᒪᑯᓂᖓ ᐅᑎᖅᑎᑦᑎᕙᓪᓕᐊᓕᕐᒪᑕ 30, 50, 100-ᐳᓴᓐᑎᑦ ᐊᑭᑐᒃᑲᓐᓂᓕᖅᖢᑎᒃ 
ᓴᖅᑭᑕᐅᒃᑲᓐᓂᕋᒥ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕙᑦᑎᓐᓄᑦ ᐅᓂᒃᑳᕈᓐᓇᓂᐊᖅᐸ ᓇᓕᐊ ᑲᔪᓯᓂᐊᕐᒪᖔᑦ ᓇᓕᐊᓪᓗ 
ᑲᔪᓯᑎᑕᐅᔾᔮᖏᒻᒪᖔᑦ? ᒥᓂᔅᑕᐃ ᑲᑎᒪᔨᖏᓂᒃᑯᐊ ᓂᕈᐊᖅᖠᕈᓐᓇᕐᒪᑕ ᓇᓕᐊᑦ ᓯᕗᓪᓕᐅᔾᔭᐅᔭᕆᐊᖃᕐᒪᖔᑦ 
ᓂᓪᓕᕝᕕᒋᔭᖃᖃᑕᐅᔪᒪᒐᓗᐊᕐᒥᒐᑦᑕ. ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓯᔾᔩᓗᐊᔮᖂᖏᑦᑐᒍᑦ ᐱᐅᓯᐅᖃᑦᑕᖅᑐᒧᑦ ᒫᓐᓇ ᓱᕐᓗ 
ᑕᐃᒪ ᐊᑭᑐᔪᖅᓯᐅᑎᓂᑦ ᐱᓕᕆᓕᕌᖓᑦᑕ ᐅᖃᐅᓯᐅᓕᕌᖓᓪᓗ ᑖᒃᑯᐊ ᒫᓐᓇ ᑎᒥᖁᑎᑕᖃᐅᖅᖢᑎᑦ 
ᑲᑎᒪᔨᕋᓛᖅᑕᖃᐅᖅᖢᓂ ᑕᒪᒃᑯᓂᖓ ᕿᒥᕐᕈᔨᐅᕙᑦᑐᓂᑦ ᐊᓯᐊᓂ ᐋᖅᑭᔅᓯᒪᔾᔪᑎᒥᑦ ᐊᔾᔨᒋᓐᖏᑕᖓᓂᑦ 
ᐱᑕᖃᓗᐊᓐᖏᑦᑐᖅ.  
 
ᑭᓯᐊᓂ ᑖᒃᑯᐊ ᒫᓐᓇ ᐊᑐᖅᑕᐅᕙᑦᑐᑦ ᐊᑭᑐᔪᓕᕆᓂᐊᖅᑎᓪᓗᒍ ᕿᒥᕐᕈᔨᐅᕙᑦᑐᓪᓗ ᑕᒪᒃᑯᐊᓗ ᑭᒃᑯᓕᒫᓗ 
ᓲᖃᐃᒻᒪ ᑕᕝᕙᓂ ᐃᓪᓗ ᐃᓗᐊᓂ ᐅᖃᕐᕕᖃᕐᓂᐊᕐᒪᑕ ᑕᒪᓐᓇ ᐸᕐᓇᐸᓪᓕᐊᑎᓪᓗᒍ ᑕᒪᓐᓇ 
ᒪᓕᑐᐃᓐᓇᓂᐊᖅᑕᕗᑦ ᒫᓐᓇ ᒪᓕᒃᑕᐅᖃᑦᑕᖅᑐᖅ ᑕᒪᒃᑯᓄᖓ ᐊᑭᑐᔪᖅᓯᐅᑎᓄᑦ ᐸᕐᓇᑦᑕᐅᕙᓪᓕᐊᑎᓪᓗᒋᑦ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒪᐃᓕᓇᓱᑦᑐᖓᐃ, ᐊᕐᕌᒍ ᒪᕐᕉᓕᖅᑑᒃ ᐱᓕᕆᐊᖑᖅᑎᑕᐅᓯᒪᔫᒐᓗᐊᑦ 
ᒪᑯᐊ ᑭᖑᕙᕆᐊᖅᑎᑕᐅᖃᑦᑕᕐᒪᑕ ᐊᕐᕌᓂᓗ ᑕᒪᑐᒪᓂᓗ ᐅᑎᖅᑎᑕᐅᓪᓗᑎᑦ. ᐊᑐᕈᒫᕐᓂᐊᖅᑐᓄᑯᐊ 
ᓇᓕᖅᑯᓯᒪᖃᑦᑕᓐᖏᓗᐊᕐᒪᑕ ᐊᒻᒪᓗ ᑕᐃᒃᑯᐊ ᐅᑎᖅᑎᑕᐅᔪᑦ ᓄᖅᑲᖅᑎᑕᐅᓯᒪᓚᐅᖅᖢᑎᑦ ᐅᑎᖅᑎᑕᐅᔭᕌᖓᑕ 
ᐊᑭᑐᓂᖅᓴᕐᔪᐊᕐᒪᕆᐋᓘᖃᑦᑕᕐᒪᑕ ᑕᐃᒪᓐᖓᓕᒫᖅ ᑮᓇᐅᔭᑭᔅᓴᐱᔅᓯᓐᓇᖅ.  
 
ᐃᓘᓇᖏᓂᒃᑯᐊ ᑳᓐᑐᕌᒃᓴᐃᑦ ᐅᑎᖅᑎᑕᐅᑉᐸᑕ ᓂᓪᓕᕐᕕᖃᕐᑐᐃᓐᓇᐅᖃᑦᑕᖏᓐᓇᑦᑕ ᓇᓕᐊ 
ᓯᕗᒧᐊᒃᑎᑕᐅᓂᐊᕐᒪᖔ ᓇᓕᐊ ᓄᖅᑲᖓᑎᑕᐅᓂᐊᕐᒪᖔᑦ. ᑕᐃᒪᐃᑦᑐᖅᑕᖃᓕᖅᐸᑦ, 
ᑕᐃᒪᐃᑦᑐᖃᖃᑦᑕᖅᓯᒪᒻᒪᐃᓛᒃ, ᓄᖅᑲᖅᑎᑕᐅᓯᒪᔪᑦ ᐅᑎᖅᑎᑕᐅᖃᑦᑕᓂᐊᖅᐸᑕ 
ᓇᓗᓇᐃᖅᓯᕕᐅᖃᑦᑕᕈᒪᓂᐊᖅᑐᒍᑦ ᓇᓕᐊ ᑲᔪᓯᓂᐊᕐᒪᖔᑦ ᓇᓕᐊᓪᓗ ᓄᖅᑲᖅᑎᑕᐅᓂᐊᕐᒪᖔᑦ. ᖁᔭᓐᓇᒦᒃ, 
ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᐃᓛᒃ, ᑖᒃᑯᐊ ᕿᒥᕐᕈᔪᓐᓇᖅᑕᕗᑦ ᐊᒻᒪᓗ ᖃᓄᖅ ᐃᓛ, 
ᐱᕚᓪᓕᕈᓐᓇᕐᒪᖔᑦ ᐱᔭᕆᐊᒃᖠᕚᓪᓕᕈᓐᓇᕐᒪᖔᑦ ᐊᒻᒪᓗ ᖃᓄᖅ ᑖᒃᑯᐊ ᓲᕐᓗ ᓱᒃᑲᐃᓪᓕᓗᐊᓐᖏᓪᓗᓂ 
ᑲᒪᒋᔭᐅᔪᓐᓇᕐᒪᖔᑕ. ᐄ, ᑕᒪᒃᑯᐊ ᕿᒥᕐᕈᔪᓐᓇᖅᑕᕗᑦ ᖃᓄᖅ ᑕᒪᓐᓇ ᑲᒪᒋᔭᐅᑉᐸᑦ ᐱᐅᓂᖅᐹᖑᓇᔭᕐᒪᖔᑦ 
ᑭᓯᐊᓂ ᐳᐃᒍᕆᐊᖃᓐᖏᓐᓇᑦᑕ ᑕᒪᒃᑯᐊ ᓲᕐᓗ ᑲᒪᒋᔭᐅᔭᕆᐊᓖᑦ ᑖᒃᑯᐊ.  
 
ᑲᑎᒪᔨᕋᓛᖅᑕᖄᓂᒃᖢᓂ ᕿᒥᕐᕈᔨᐅᕙᑦᑐᓄᑦ ᑕᒪᒃᑯᐊᓗ ᐱᓕᕆᕝᕕᐅᔪᑦ ᓲᕐᓗ ᒐᕙᒪᓕᕆᔨᒃᑯᓪᓗ ᐱᓕᕆᕝᕕᖓ 
ᐊᒻᒪᓗ ᑖᒃᑯᐊ ᐊᓯᖏᑦ ᑕᒪᒃᑯᓂᖓ ᐃᑲᔪᖅᑎᒋᕙᒃᑲᑦᑎᒍ ᐸᕐᓇᖃᑎᒋᓪᓗᑎᒍᓪᓗ ᑕᒪᒃᑯᓂᖓ ᐱᕙᓪᓕᐊᑎᓪᓗᒋᑦ. 
ᑖᒃᑯᐊ ᐊᓯᔾᔨᓗᐊᕈᓐᓇᖅᑰᓐᖏᒃᖢᑎᒍ ᒫᓐᓇ ᑖᓐᓇ ᐊᑐᖅᑕᐅᕙᑦᑐᑦ ᐊᑭᑐᔫᑎᓄᑦ ᐸᕐᓇᒃᑕᐅᓂᐊᖅᑎᓪᓗᒋᑦ ᑖᓐᓇ 
ᐊᑐᕋᔭᕋᑦᑎᒍᔅᓱᓕ ᑕᒪᒃᑯᐊ ᓄᑖᓂ ᓴᖅᑭᖅᑐᖃᕋᓗᐊᖅᐸᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ, ᐅᔾᔨᕆᓂᐊᓕᕐᒥᔭᓯ ᑖᓐᓇ ᓯᕿᓐᖑᔭᖓ ᐊᐱᖅᓱᕐᓇᐅᑉ 
ᓄᖑᓯᒪᓕᕐᒥᒻᒪᑦ. ᑲᑎᒪᔾᔪᑎᔅᓴᓐᓄᑦ ᑲᔪᓯᒋᐊᕐᓗᑕ. ᑲᑎᒪᔾᔪᑎᔅᓴᑦᑕ 7-ᖓᑦ. ᑎᑎᖅᑲᒃᑯᑦ ᐊᐱᖅᑯᑏᑦ. 
ᑲᑎᒪᔾᔪᑎᔅᓴᑦᑕ 8-ᖓᑦ. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ 
ᒪᑐᐃᖅᓯᒋᐊᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 10. ᑭᐅᔾᔪᑏᑦ ᑮᓇᐅᔭᖅᑑᑎᔅᓴᐃᑦ 
ᓇᓗᓇᐃᖅᑕᐅᓂᕆᓚᐅᖅᑕᖏᓐᓄᑦ. ᑲᑎᒪᔾᔪᑎᔅᓴᕗᑦ 11. ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᕗᑦ 12. 
ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᔅᓴᕗᑦ 13. ᑐᓴᖅᑎᑦᑎᔾᔪᑎᖏᑦ 
ᑲᑎᒪᔨᕋᓛᑦ ᕿᒥᕐᕈᔭᐅᓂᒥᓂᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 14. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. 
ᑮᓇᐅᔭᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 179 - 2(4): ᑎᒥᖁᑎᒋᔭᐅᔪᑦ ᒐᕙᒪᒃᑯᓐᓄᑦ ᖃᓄᐃᓕᐅᕆᓚᐅᕐᓂᖏᓐᓄᑦ 

ᐅᓂᒃᑳᖅ ᐊᐃᐳᕈ 1, 2006-ᒥᒃ ᒫᑦᓯ 31, 2007-ᒧᑦ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑯᐊ ᓴᖅᑭᑦᑐᒪᓪᓗᒋᑦ ᑕᒪᒃᑯᐊ ᑎᒥᖁᑎᒋᔭᐅᔪᑦ 
ᒐᕙᒪᒃᑯᓐᓄᑦ (Crown Agency Council) ᖃᓄᐃᓕᐅᕆᓚᐅᕐᒪᖔᑕ ᒫᑦᓯ 31, 2007 ᓄᓐᖑᐊᓄᑦ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᖓ ᒪᐅᓐᖓᖅᑕᐅᑲᐃᓐᓇᓂᐊᕐᖓᑦ.  
 
ᑲᑎᒪᔾᔪᑎᔅᓴᕗᑦ 14. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐃᓕᖅᑯᓯᓕᕆᓂᕐᒧᑦ ᑮᓇᐅᔭᓕᕆᓂᕐᒧᓪᓗ ᐱᓕᕆᐊᓕᒃ, 
ᒥᓂᔅᑕ ᑕᐹᖅᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 180 - 2(4): ᒐᕙᒪᒃᑯᑦ ᑎᒥᖁᑎᖏᓐᓄᑦ ᑎᑎᖅᑲᐃᑦ 2007-2008-ᒧᑦ 

ᓂᕆᐅᒍᑕᐅᓯᒪᔪᑦ/ᑎᓕᐅᕈᑕᐅᓯᒪᔪᑦ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑯᐊ ᑎᑎᖅᑲᑦ ᑖᒃᑯᓄᖓ ᑕᓪᓕᒪᐅᔪᓄᑦ 
ᑎᒥᖁᑎᒋᔭᐅᔪᓄᑦ ᒐᕙᒪᒃᑯᑦ ᑎᒥᖁᑎᖏᑦ ᐃᓛ, ᑯᐊᐳᕇᓴᖁᑎᒋᔭᖏᑦᑕ ᐊᖏᔪᖅᑳᖏᓐᓄᑦ ᓂᕆᐅᒍᑕᐅᓯᒪᔪᑦ 
ᖃᓄᖅ ᑎᓕᐅᕈᑕᐅᓯᒪᔪᑦ ᑎᑎᖅᑲᖅ ᓇᓗᓇᐃᖅᓯᒪᔪᖅ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᖓ ᒪᐅᓐᖓᖅᑕᐅᑲᐃᓐᓇᓂᐊᕐᖓᑦ.  
 
ᑲᑎᒪᔾᔪᑎᔅᓴᕗᑦ 14. ᓴᖅᑭᖅᑕᐅᓂᖏᑦ ᑎᑎᖅᑲᐃ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 181 - 2(4): ᑲᑎᒪᔨᕋᓛᓂᑦ ᑎᑎᕋᐅᑎᒋᔭᐅᖃᑦᑕᓚᐅᖅᓯᒪᔪᒥᓃᑦ 

“ᖃᐅᒻᒪᖅᑯᑎᓂᒃ ᐊᑐᑦᑎᐊᕐᓂᕐᒧᑦ ᒪᓕᒐᖅ” ᒪᓕᒐᒃᓴᖅ 13 ᐱᔾᔪᑎᒋᓪᓗᒍ (ᑐᑐ) 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᐅᓪᓗᒥ ᓴᖅᑭᑦᑎᔪᒪᒐᒪ 
ᑎᑎᕋᐅᑎᒋᔭᐅᖃᑦᑕᓚᐅᖅᓯᒪᔪᕕᓂᕐᓂᑦ ᒥᓂᔅᑕ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓ ᐊᒻᒪᓗ ᐅᕙᓐᓄᑦ 
ᐃᒃᓯᕙᐅᑕᕆᔭᐅᓪᓗᖓ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓄᓪᓗ.  
 
ᐱᖁᔭᒃᓴᖅ 13, ᓯᕗᓪᓕᖅ ᐊᐅᒎᓯ 23, 2007 ᑲᑎᒪᔨᕋᓛᓄᑦ ᑎᑎᕋᓚᐅᖅᓯᒪᔭᖓ ᑖᔅᓱᒪ ᐆᒻᒪᖅᑯᑎᓕᕆᔨᒃᑯᑦ 
ᒥᓂᔅᑕᖓᑦ ᐊᐅᒎᓯ 29, 2007 ᒥᓂᔅᑕᐃ ᐊᒻᒪᓗ ᒪᓕᒐᓕᐅᖅᑏᑦ ᒪᒃᐱᒐᖅ 3-ᒥᑦ ᐅᖃᓕᒫᖅᑎᐊᓂᐊᖅᐳᑎᑦ 
ᐱᖁᔭᕐᔪᐊᖅᑕᖃᕐᓂᐊᖅᐸᑦ ᐃᒪᐃᓕᖓᔪᖅ. ᐃᓱᒪᒃᓴᖅᓯᐅᕈᑎᒋᔭᐅᓂᐊᖅᐳᑦ ᓄᓇᕗᒻᒥ ᓂᓪᓚᓱᓐᓂᖓ ᐊᒻᒪᓗ 
ᐊᑐᓐᖏᑎᑦᑎᑲᐃᓐᓇᖃᑦᑕᕐᓗᑎᑦ ᐱᓗᐊᕐᓗᒍ ᐃᒥᕐᒧᑦ ᓇᓗᓇᐃᒃᑯᑕᐃ ᖃᐅᒻᒪᖅᑯᑎᒋᔭᐅᖃᑦᑕᖅᑐᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑎᑎᖅᑲᖏᑦ ᒪᐅᓐᖓᖅᑕᐅᓂᐊᕐᖓᑕ.  
 
ᖁᔭᓐᓇᒦᒃ. ᑲᑎᒪᔾᔪᑎᔅᓴᑦᑕ 14-ᖓᑦ. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᔅᓴᕗᑦ 15. ᑐᓴᖅᑎᑦᑎᔾᔪᑏᑦ 
ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᔅᓴᕗᑦ 16. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᒧᑦ ᐅᖃᓕᒫᖅᑕᐅᓂᔅᓴᖓᓂᑦ 
ᓯᕗᓪᓕᖅᐹᒥᒃ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 17. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 18. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᑲᑎᒪᔾᔪᑎᔅᓴᕗᑦ 20. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᔅᓴᐃᑦ ᐊᒻᒪ ᐊᓯᖏᑦ. ᐱᖁᔭᔅᓴᖅ 23, 24 
ᐊᒻᒪ 25.  
 
ᑲᔪᓯᓚᐅᓐᖏᓂᑦᑎᓐᓂ ᑖᒃᑯᓄᖓ ᑲᑎᒪᑐᐃᓐᓇᖅᑐᓄᑦ, ᓄᖅᑲᖓᑲᐃᓐᓇᓂᐊᖅᑐᒍᑦ 20-ᒥᓂᑦᓯᒧᑦ, ᐅᑎᕈᑦᑕᓗ 
ᒥᔅᑕ ᐋᕆᐊᒃ ᐃᒃᓯᕙᐅᑕᐅᓗᓂ ᑲᔪᓯᒋᐊᕐᓂᐊᖅᑐᓯ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:14ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:42ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᖁᔭᓐᓇᒦᒃ ᐅᑎᕐᒥᒐᑦᓯ. ᒫᓐᓇ ᑲᑎᒪᔨᕋᓛᖑᓂᕐᒧᑦ ᐱᒋᐊᓕᕐᒥᒻᒪᑦ ᑲᑎᒪᑐᐃᓐᓇᓂᖅᐳᑦ 
ᐱᒋᐊᖁᓕᕆᕙᕋ. ᑕᕝᕙᓂ ᑲᑎᒪᑐᐃᓐᓇᓂᑦᑎᓐᓂᒃ ᑕᑯᓇᕐᓂᐊᖅᐳᒍᑦ ᐅᑯᓂᖓ, ᐱᖁᔭᔅᓴᓂᒃ 23, 24 ᐊᒻᒪ 25. 
ᑲᑎᒪᔩᑦ ᖃᓄᖅ ᐱᔪᒪᕙᑦ? ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᒪᔪᒍᑦ ᑖᒃᑯᐊ ᖃᐅᔨᓴᖅᑕᐅᓂᐊᖅᑎᓪᓗᒋᑦ 
ᐃᓱᒪᔅᓴᖅᓯᐅᕈᑕᐅᓗᒋᑦ ᐱᖁᔭᔅᓴᖅ 23, ᑖᒃᑯᐊᓗ ᐊᐅᓚᔾᔪᑎᑦ ᐊᒻᒪ ᒪᑭᑕᐅᑏᑦ ᒥᒃᓵᓄᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᖏᖃᑎᒌᑉᐱᓰ, ᑖᒃᑯᓂᖓ ᑲᔪᓯᑐᐃᓐᓇᕈᒪᓪᓗᑕ ᑮᓇᐅᔭᓂᒃ 
ᐊᑐᕋᔅᓴᕆᔪᒪᔭᖏᓐᓂᒃ ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᐅᖃᐅᓯᒃᓴᖄᔾᔪᒃᑲᒪ ᐱᒋᐊᖏᓂᑦᑎᓐᓂ ᑖᒃᑯᐊ 
ᓇᓗᓇᐃᔭᖅᓯᒪᓪᓗᒋᑦ ᐊᑐᓃᖅᑕᖅ ᑖᓐᓇ ᐅᖃᐅᓯᒃᓴᕆᒐᒃᑯ ᖃᐅᔨᒃᑲᐅᑦ. 
 
ᑲᑎᒪᔩᑦ ᖃᐅᔨᒪᒋᐊᓖᑦ 2008-09 ᑖᒃᑯᐊ ᑮᓇᐅᔭᐃᑦ ᐊᐅᓚᑦᑎᔾᔪᑕᐅᓂᐊᖅᑐᑦ ᑐᑭᓯᔾᔪᑏᑦ ᐱᔾᔪᑎᒋᓪᓗᒋᑦ 
ᒐᕙᒪᒃᑯᑦ ᐊᕕᑦᑐᖅᓯᒪᔪᑎᖏᓐᓂ ᑐᓂᕐᕈᑏᑦ ᐊᒻᒪᓗ ᐊᐃᑦᑐᕈᑏᑦ ᐃᓚᐅᓂᐊᕐᒪᑕ ᑖᒃᑯᓇᓐᖓᑦ ᐊᑐᓂᒃ ᒐᕙᒪᒃᑯᑦ 
ᑎᒥᖁᑎᖏᓐᓂ.  
 
ᑖᒃᑯᐊ ᑐᓴᕈᑏᑦ ᑲᑎᒪᔨᐅᔪᓄᑦ ᑐᓂᕐᕈᑕᐅᓂᐊᕐᒪᑕ ᐊᑐᓂᒃ. ᑖᒃᑯᐊ ᐅᑉᓛᖅ ᑲᑎᒪᔾᔪᑕᐅᖅᑲᐅᔪᑦ 
ᑲᑎᒪᑐᐃᓐᓇᑎᓪᓗᒋᑦ ᒪᓕᒐᓕᐅᖅᑏᑦ. ᑕᒪᓐᓇ ᑐᓴᕈᑎ ᓇᓗᓇᐃᖅᓯᒪᓂᐊᖅᑐᖅ ᒐᕙᒪᒃᑯᑦ ᐊᕕᑦᑐᖅᓯᒪᔪᖏᓐᓂ 
ᑖᒃᑯᐊ ᑐᓂᕐᕈᑕᐅᖃᑦᑕᖅᑐᑦ ᐊᒻᒪᓗ ᐊᐃᑦᑑᑕᐅᖃᑦᑕᖅᑐᑦ ᐊᑐᓃᖅᑕᕐᓗᒋᑦ ᑕᕝᕙᓂ ᐃᓂᒋᔭᖏᓐᓂ 
ᓇᓗᓇᐃᖅᓯᒪᔪᑦ.  
 
ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ, ᑕᐃᒃᑯᐊ ᖃᐅᔨᒪᔨᒋᓂᐊᖅᑕᑎᑦ ᑕᐃᑯᖓ ᓵᒨᕈᒪᕕᒌᑦ? ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔨᕋᓛᑦ ᐊᖏᖅᐹᑦ ᑕᐃᒃᑯᐊ ᐃᓚᐅᔪᓐᓇᖁᓪᓗᒋᑦ 
ᖃᐅᔨᒪᔨᒋᔭᖏᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᑖᒃᑯᐊ ᐃᑲᔪᑲᐃᓐᓇᑭᓐ ᐃᓯᕋᓱᒃᑎᓪᓗᒋᑦ. 
 
(ᑐᓵᔨᑎᒍᑦ) ᖁᔭᓐᓇᒦᒃ. ᓇᓗᓇᐃᖅᓯᒪᖁᓪᓗᒋᑦ, ᒥᓂᔅᑖ, ᑖᒃᑯᐊ ᐃᖅᑲᓇᐃᔭᖅᑎᑎᑦ ᑭᓇᒃᑰᒪᖔᑕ ᐅᖃᕆᑦ. 
ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᒐᓂ, ᐋᓕᒃᔅ ᑳᒻᐳᓪ, 
ᒥᓂᔅᑕᐅᑉ ᑐᖏᓕᖓ, ᑖᓐᓇ ᑕᓕᖅᐱᒐᓂ ᐃᑲᔪᖅᑎᖓ ᒥᓂᔅᑕᐅᑉ ᑐᒡᓕᐊᑕ, ᕌᔾ ᑕᐅᓐ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᐊᖏᑦ 
ᓇᓗᓇᐃᔭᖅᓯᒪᔪᑦ ᒪᒃᐱᒑᓂ H-4. ᑖᒃᑯᐊ ᓇᓗᓇᐃᔭᖅᓯᒪᔪᑦ ᑮᓇᐃᔭᐃᑦ. ᐊᐱᖅᑯᑎᔅᓴᖃᖅᑐᖃᖅᐹ ᑕᕝᕙᓂ 
ᒪᒃᐱᒑᓂ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ ᒥᓂᔅᑕ ᐊᒻᒪᓗ ᐊᖏᔪᖅᑲᐅᑎᑎᑦ ᐅᑎᕋᑦᑕ. 
ᐊᐱᖅᑯᑎᔅᓵᕐᔪᐃᑦ ᐱᔾᔪᑎᒋᓪᓗᒋᑦ ᐊᒃᑐᐋᔪᑦ ᒪᒃᐱᒑᓂ ᐸᕐᓇᐅᑎᓂᑦ ᐱᓕᕆᐊᖑᔪᓂᑦ, ᐃᒃᓯᕙᐅᑖᖅ. 
ᓇᓗᓇᐃᖅᓯᒪᔪᖃᕐᒪᑦ ᑕᕝᕙᓂ ᓇᓗᓇᐃᔭᖅᓯᒪᔪᑦ ᐊᑐᓃᖅᑖᖅᖢᒋᑦ ᐊᖏᓪᓕᒋᐊᖅᑕᐅᓂᖏᑦ $2.4-ᒥᓕᐊᓐ 
ᐊᕐᕌᓂᓂᑦ ᑖᒃᑯᓄᖓ ᐊᐅᓚᑎᔾᔪᑕᐅᓂᐊᖅᑐᓂᑦ ᐱᓕᕆᐊᓄᑦ. ᓇᓗᓇᐃᕈᓐᓇᖅᐱᒌᑦ ᑖᒃᑯᐊ $2.4-ᒥᓕᐊᓐ ᓱᓇᒧᑦ 
ᑐᕌᕐᓂᐊᕐᒪᖔᖅ ᐊᖏᓪᓕᖅᒋᐊᕈᑕᐅᓯᒪᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᓇᐃᕈᓐᓇᖅᐱᒌᑦ ᒪᓕᒐᓕᐅᖅᑏ 
ᓇᓪᓕᐊ ᐅᖃᐅᓯᕆᒻᒪᖔᖅᐱᐅᒃ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑖᓂ ᑖᒃᑯᐊ ᑐᑭᓕᐅᕆᔩᑦ ᑐᑭᓕᐅᖅᑕᐅᓯᒪᔪᑦ ᑐᕌᒐᖏᓐᓂ H-14. 
H-4. $2.4 ᒥᓕᐊᓐᒥᑦ ᐊᖏᓪᓕᒋᐊᖅᓯᒪᔪᑦ. ᑖᒃᑯᐊ ᑐᖏᓕᖓᑕ ᒥᓂᔅᑕᐅᑉ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐋᓕᒃᔅ ᑭᐅᓂᐊᕐᒪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑳᒻᐳᓪ. ᖁᔭᓐᓇᒦᒃ, ᒥᓂᔅᑕ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖏᓪᓕᒋᐊᕈᑕᐅᓯᒪᔪᖅ ᑖᓐᓇ ᒥᓂᔅᑕᐅᑉ ᑐᖏᓕᖓᑕ 
ᐃᑲᔪᖅᑎᐊᑕ ᑖᒃᑯᐊ ᐋᖅᑭᒋᐊᖅᑕᐅᓪᓗᑎᑦ ᐱᔭᒃᓴᖏᑦ ᐱᓕᕆᕕᑦᑎᓐᓂ.  
 
ᓯᕗᓂᐊᒍᑦ ᐃᒪᓐᓇᐃᓚᐅᖅᑐᑦ ᑖᓐᓇ ᒥᓂᔅᑕᐅᑉ ᑐᖏᓕᖓᑕ ᑐᖏᓕᐊ ᒪᕐᕉᓕᕐᒪ ᐅᓂᒃᑳᕆᐊᖅᑐᖃᑦᑕᖅᖢᓂ 
ᑮᓇᐅᔭᓕᕆᔨᒃᑯᓐᓄᑦ ᒥᒃᓵᓄᑦ ᑮᓇᐅᔭᓕᕆᔨᔾᔪᑏᑦ ᐊᒻᒪ ᑖᒃᑯᐊ ᐋᖅᑭᒋᐊᓚᐅᕋᑦᑎᒍ ᓇᒧ 
ᐅᖃᕆᐊᖅᑐᖃᑦᑕᓂᐊᕐᒪᖔᑦ ᐊᓯᖏᓪᓗ ᐱᓪᓗᒋᑦ ᐱᓕᕆᐊᖑᔪᑦ ᐃᓕᖓᔪᑦ. ᑖᒃᑯᐊ ᑭᒃᑯᓕᒫᓄᑦ 
ᐋᓐᓂᐊᖅᑕᐃᓕᒪᔾᔪᓕᕆᔾᔪᑏᑦ ᐊᒻᒪᓗᑦᑕᐅᖅ ᑕᒪᓐᓇ ᐃᓱᒪᓕᕆᓂᕐᒧᑦ ᐱᓕᕆᔾᔪᑏᑦ ᐃᓄᓕᕆᔨᒃᑯᓐᓂᓗ. 
 
ᑖᒃᑯᐊ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᓇᓕᒨᖓᔪᒥᑦ ᒪᕐᕉᒃ ᑖᒃᑯᐊ ᐊᐅᓚᑕᐅᔾᔪᑏᑦ ᐃᑲᔪᖅᑎᐅᔪᓄᑦ ᒥᓂᔅᑕᐅᑉ 
ᑐᖏᓕᖓᑕ ᐊᐅᓚᑦᑎᔾᔪᑏᓪᓗ ᐱᓕᕆᕕᑦᑎᓐᓂ ᐊᒻᒪᓗ ᑖᒃᑯᐊ ᐊᕕᑦᑐᖅᓯᒪᔪᑦ ᓄᓇᕗᒻᒥᓗ ᐱᖓᓱᑦ 
ᓄᓇᖃᕐᕕᐅᔪᑦ ᒥᒃᓵᓄᑦ. $2.4 ᒥᓕᐊᓐ ᑖᓐᓇ ᑮᓇᐅᔭᖅ ᐃᓂᓪᓚᒍᑕᐅᓚᖓᔪᖅ ᑭᒃᑯᓕᒫᓄᑦ 
ᐋᓐᓂᐊᖅᑕᐃᓕᒪᔾᔪᓕᕆᔨᔅᓯᓐᓄᑦ ᑐᕌᖅᑕᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᑳᒻᐳᓪ ᑭᐅᒻᒪᑦ. ᑭᓯᐊᓂ ᐊᐱᖅᑯᑎᔅᓴᖃᕐᒥᔪᖓ 
ᐊᖏᔪᑦ ᑖᓐᓇ ᑭᒃᑯᓕᒫᓄᑦ ᖃᐅᔨᒪᔾᔪᑏᑦ ᐋᓐᓂᐊᖅᑕᐃᓕᒪᔾᔪᓕᕆᓂᕐᒧᑦ ᐃᓕᖓᔪᑦ ᐊᒻᒪ ᐅᖃᐅᓯᐅᓯᒪᔪᑦ 
ᒥᓂᔅᑕᒧᑦ ᑕᐃᒃᓱᒪᓂ ᑕᒪᓐᓇ ᑭᒃᑯᓕᒫᓄᑦ ᐋᓐᓂᐊᖅᑕᐃᓕᒪᔪᓕᕆᔾᔪᑏᑦ ᑮᓇᐃᔭᐃᑦ ᒥᒃᓵᓄᑦ ᐃᓕᖓᔪᑦ 
ᐃᓗᐃᒃᑲᐅᓪᓗᑎᑦ ᑖᒃᑯᐊ ᒪᕐᕉᒃ ᐊᖏᓪᓕᒋᐊᕈᑕᐅᓯᒪᔫᒃ ᑕᐅᑐᒃᑲᒃᑭ.  
 
ᐃᒻᒪᖃ ᐅᓂᒃᑳᕈᓐᓇᖅᐳᖅ ᑖᓐᓇ ᓲ $2.4-ᒥᓕᐊᓐ ᐃᓕᔭᐅᓯᒪᒻᒪᖔᖅ ᑖᒃᑯᓇᓂ. ᑖᒃᑯᓄᖓ ᑭᒃᑯᓕᒫᓄᑦ 
ᐋᓐᓂᐊᖅᑕᐃᓕᒪᔾᔪᓕᕆᔾᔪᑎᓄᑦ ᐃᓕᖓᓐᖏᖔᖅᖢᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᕋᒃᑯᑦ ᑖᓐᓇ ᒥᓂᔅᑕᐅᑉ 
ᑐᖏᓕᖓᑕ ᑐᖏᓕᐊ, ᕌᔾ ᑕᐅᓐ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᐅᓐ. 
 
ᑕᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $2.4 ᒥᓕᐊᓐ ᑖᔅᓱᒪᓐᖓᑦ ᒫᓐᓇ ᐃᓚᖓ ᑖᒃᑯᓄᖓ 
ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖏᓐᓄᑦ ᑐᕌᖅᑐᖅ. ᐃᓂᓪᓚᐸᓪᓕᐊᒐᑦᑎᒍ ᑖᒃᑯᐊ  

ᑐᕌᕈᑎᒋᔪᒪᔭᑦᑎᓐᓄᑦ ᐊᒻᒪ ᓄᑦᑎᖅᑕᐅᓂᐊᕐᒪᓐ ᑭᒃᑯᓕᒫᓄᑦ ᐋᓐᓂᐊᖅᑕᐃᓕᒪᔪᓕᕆᔾᔪᑎᓄᑦ 
ᐃᓕᔭᐅᖔᓐᓂᐊᖅᖢᓂ ᑕᕝᕙᓂ ᐱᓕᕆᕝᕕᑎᓐᓂ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᓐ. ᒥᔅᑕ ᑐᑐ. 
 
ᑐᑐ (ᑐᓵᓕᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑖᓐᓇ ᑭᐅᒻᒪᑦ ᖃᐅᔨᒪᒐᒪ ᑭᒃᑯᓕᒫᓄᑦ 
ᐋᓐᓂᐊᖅᑕᐃᓕᕆᔾᔪᑏᑦ ᑖᒃᑯᐊ ᐳᕙᓪᓗᖃᑦᑕᑐᓪᓗ ᓴᐳᒻᒥᔾᔪᑎᒐᓚᐃᑦ. ᐊᕙᑎᓕᕆᓂᕐᒧᓪᓗ ᐋᓐᓂᐊᖅᑕᐃᓕᒪᓂᖅ 
ᐊᒻᒪᓗ ᐊᖏᔪᖅᑳᖑᔪᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᓂᕿᖃᑦᑎᐊᓂᕐᒧᓪᓗ, ᓂᕿᑦᑎᐊᕙᓕᕆᓂᕐᒧᑦ.  
 
ᒥᓂᔅᑕ ᐊᖏᔪᖅᑲᐅᑎᖏᑦ ᐅᖃᕈᓐᓇᖅᐹ ᓇᓕᐊᓐᓂ ᐱᓕᕆᐊᖃᒻᒪᖔᑕ ᐊᒻᒪᓗ ᖃᑦᓯᓂᓪᓗ ᑕᐅᑐᑉᐸᑦ ᑮᓇᐅᔭᓂᒃ 
ᑖᒃᑯᓄᖓ ᑐᕌᓐᓂᐊᖅᑐᓄᑦ ᑕᐃᑲᓐᖓᑦ $2.4 ᒥᓕᐊᓐᒦᖔᖅᑐᓂᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐅ ᑐᖏᓕᐊᑕ ᑐᖏᓕᖓ 
ᑭᐅᖁᔭᕋ $2.4 ᒥᓕᐊᓐ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑕᐅᓐ. 
 
ᑕᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $2.4 ᒥᓕᐊᓐ ᐊᕕᑦᑐᖅᓯᒪᔪᖅ ᑕᒪᓐᓇ ᑐᕌᕈᒪᔭᕗᑦ 
ᐃᓂᓪᓚᐸᓪᓕᐊᑎᓪᓗᒋᑦ ᓄᓇᓕᓐᓄᑦ ᐊᑐᓂᑦ $50,000 ᑖᒃᑯᐊ ᓴᓐᖏᑦᑎᒋᐊᕈᑕᐅᓗᑎᒃ ᓄᓇᓕᓐᓄᑦ 
ᐃᑲᔪᕐᓂᐊᕐᕋᑦᑎᒍ ᓴᖅᑭᑎᑦᑎᕙᓪᓕᐊᓂᕐᒧᑦ ᐋᓐᓂᐊᖅᑕᐃᓕᒪᓂᕐᒧᑦ, ᐋᓐᓂᐊᖃᓐᓇᖏᓐᓂᕐᒧᑦ ᐃᓕᖓᔪᓂᒃ. 
ᐃᑲᔪᖅᓯᕈᑕᐅᓂᐊᖅᑐᑦ ᓄᓇᓕᓐᓄᑦ ᐋᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᓄᓇᓕᓐᓂ ᐃᖏᕐᕋᓂᖏᓐᓄᓪᓗ ᐊᒻᒪᓗ 
ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔫᓰᑦ ᐱᒋᐊᕈᑎᒋᓂᐊᖅᑕᖏᓐᓂᒃ ᓄᓇᓕᓐᓂ ᑲᑎᒪᔨᐊᓛᓄᑦ ᐋᖅᑭᒃᓱᐃᓇᓱᒃᑎᓪᓗᒋᑦ. 
ᑖᓐᓇ $210,000-ᖑᓇᔭᖅᑐᖅ ᐊᒻᒪᓗ ᐱᑕᖃᕐᓂᐊᕐᕆᓪᓗᑕ ᐃᖅᑲᓇᐃᔭᖅᑎᓂᒃ ᐱᕙᓪᐊᓕᑎᑦᑎᓂᕐᒧᑦ  
ᓄᓇᓕᓐᓂᒃ ᑕᒪᒃᑯᓂᖓ ᐋᖅᑭᒃᓱᐃᕙᓪᓕᐊᑎᓪᓗᒋᑦ. $600,000-ᓚᐅᓂᐊᖅᑐᑦ ᐃᑲᔪᖅᓯᕈᑕᐅᓗᑎᒃ ᓄᓇᓕᓐᓄᑦ 
ᑲᑎᒪᔨᐅᓂᐊᖅᑐᓄᓪᓗ. ᐊᒻᒪ ᐋᖅᑭᒃᓯᓂᐊᕐᕆᓪᓗᑕ ᑖᒃᑯᐊ $120,000 ᐅᕕᓂᓕᕆᔾᔪᑎᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᖕᒪᑦ ᐃᓱᒪᒐᒪ ᐊᑖᓂ ᑖᒃᑯᐊ ᑐᑭᒧᐊᒍᑕᐅᓚᖓᔪᑦ 
$200,000 ᑖᒃᑯᐊ ᑕᕝᕙᓂ ᓄᓇᓕᓐᓄᑦ ᑲᑎᒪᔨᓄᑦ ᑐᕌᖅᑐᖅ ᒪᓕᒃᖢᒌᑦ ᐅᖃᐅᓯᕆᔭᐃᑦ. ᑖᓐᓇ ᐊᖏᓂᐊ 
ᒪᕐᕈᐃᓗᐊᕐᓗᓂ ᐊᖏᓪᓕᒋᐊᓚᖓᕚ? $210,000 ᐊᑐᓂᒃ ᓄᓇᓕᓐᓄᑦ ᑐᕌᓐᓂᐊᖅᑐᖅ ᑖᓐᓇ ᑐᑭᓯᔪᒪᔭᕋ ᑖᓐᓇ 
$50,000, $210,000-ᓂᒃ ᑐᓴᑲᐃᓐᓇᕐᒥᒐᒪ. ᑐᑭᓯᓇᑦᑎᐊᖅᑐᒥᒃ ᑭᐅᔭᐅᒍᒪᒐᓗᐊᖅᑐᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᓯᕙᐅᑖᖅ, ᒫᓐᓇ ᐃᓕᖓᔪᖅ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᑲᑎᒪᔨᐊᓛᑦ $2,000-ᑖᖃᑦᑕᖅᑐᑦ ᐊᕐᕌᒍᑕᒫᑦ ᐊᐅᓚᑦᔪᑎᔅᓴᖏᓐᓂᒃ ᐊᒻᒪᓗ  

ᑭᒃᑯᓕᒫᓄᑦ ᐋᓐᓂᐊᖅᑕᐃᓕᒪᔾᔪᑏ ᑕᕝᕙᓂ ᐊᑐᓕᖁᔭᐅᓯᒪᔪᑦ ᓄᓇᓕᓐᓂ ᐃᓕᖓᓂᐊᖅᑐᑦ.  
 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᖃᓄᐃᖏᑦᑎᐊᕐᓂᒧᓪᓗ ᐱᓕᕆᐊᕐᖑᓂᐊᖅᑐᑦ ᐊᑐᓕᕈᔨᔾᔪᑏᑦ ᑭᒃᑯᓕᒫᓄᑦ 
ᐋᓐᓂᐊᖅᑕᐃᓕᒪᔾᔪᓕᕆᔾᔪᑏᑦ. ᐃᓂᓪᓚᒃᑕᐅᕙᓪᓕᐊᓂᐊᕐᒪᑕ ᐊᒻᒪᓗ ᐃᓄᐃᑦ ᖃᓄᐃᖏᑦᑎᐊᖁᓪᓗᒋᑦ ᒥᒃᓵᓄᑦ 
ᑲᒪᔾᔪᑕᐅᓚᖓᔪᑦ ᓴᓐᖏᑎᖅᐸᓪᓕᐊᓪᓗᒋᓪᓗ ᓄᓇᓕᓐᓂ ᐱᓕᕆᐊᕐᕆᔭᐅᔪᑦ. ᑕᐅᑐᑦᑐᒋᑦ $50,000-ᖑᓂᐊᖅᑐᓂᒃ 
ᐊᑐᓂᒃ ᓄᓇᓖᑦ ᐋᖅᑭᒍᑕᐅᓂᐊᖅᑐᓂᒃ ᐸᕐᓇᐅᑎᒋᓗᓂᔾᔪᒃ ᓄᓇᓖᑦ ᐱᔪᒪᔭᖏᑦ ᒪᓕᓪᓗᒋᑦ 
ᓇᓗᓇᐃᖅᓯᒪᔭᖏᓪᓗ. ᑕᐃᒪᐅᖅᑰᖅᑐᖅ ᐊᐱᖅᑯᑎᒧᑦ ᑭᐅᔾᔪᑎ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᔭᕋ ᒥᓂᔅᑕ ᐊᖏᔪᖅᑲᐅᑎᖏᓪᓗ ᓄᓇᓖᑦ 
ᑕᑯᕙᓪᓕᐊᓕᖅᐸᑕ ᑮᓇᐅᔭᐃᑦ ᐃᑎᖅᐸᓪᓕᐊᔪᑦ ᓄᓇᓕᖏᓐᓄᑦ ᑖᓐᓇ ᖃᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓂᓪᓚᒃᑕᐅᕙᓪᓕᐊᓂᐊᖅᑐᑦ 
ᑭᒃᑯᓕᒫᓕᕆᓂᕐᒧᑦ ᐋᓐᓂᐊᖅᑕᐃᓕᒪᓂᕐᒧᑦ ᓂᕆᐅᑦᑐᒍᑦ ᑕᑯᔭᐅᓂᐊᕐᓂᖏᓐᓄᑦ ᑖᒃᑯᐊ ᑮᓇᐅᔭᐃᑦ 
ᐊᑐᖅᑐᔅᓴᒫᖑᔪᑦ ᑲᒪᒋᔭᐅᕌᓂᑉᐸᑕ ᓄᓇᓕᓐᓄᑦ ᓴᖅᑭᑦᑎᔾᔪᑕᐅᕙᓪᓕᐊᓚᖓᔪᑦ ᐃᓕᓐᓂᐊᕐᑎᑦᑎᓂᕐᒧᓪᓗ 
ᐃᓕᖓᓂᐊᖅᑐᖅ ᐱᒋᐊᓚᖓᔪᑦ ᑕᐃᒫᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᑎᒃᑲᓐᓂᕈᒪᒐᒪ ᑐᑭᓯᑦᑎᐊᕐᕈᒪᓪᓗᖓ ᒥᔅᑕ ᖃᒻᐳᓪ 
ᐅᖃᓚᐅᕐᒪᓐ ᓇᓗᓇᐃᖅᓯᓪᓗᓂ ᐅᐊᑦᑎᐊᖅ ᐊᖏᓪᓕᒋᐊᖅᑕᐅᓂᐊᕐᓂᖏᓐᓂᒃ ᑖᒃᑯᐊ ᐃᓚᖏᑦ ᐱᔾᔪᑎᒋᓪᓗᒋᑦ 
ᑖᒃᑯᐊ ᐋᖅᑭᓱᖅᑕᐅᕙᓪᓕᐊᓂᖏᓐᓄᑦ ᐃᖅᑲᓇᐃᔭᖅᕕᖓᓐᓂ. 
 
ᐅᖃᕈᓐᓇᖅᐹ ᐃᓚᖏᓐᓂᒃ ᑎᒍᓯᓯᒪᒻᒪᖔᑕ ᐱᔭᒃᓴᖏᓐᓂᒃ ᐱᓕᕆᐊᖑᓚᐅᖅᑐᑦ ᑖᒃᑯᓇᓐᖓᑦ ᑮᓇᐅᔭᓕᕆᔨᒃᑯᑦ 
ᐊᐅᓚᑦᑎᔾᔪᑎᖏᓐᓂᒃ ᐱᓗᐊᖅᑐᒥᒃ ᖃᔅᓯᐅᕙᓪᓗ ᑖᒃᑯᐊ ᑮᓇᐅᔭᐃᑦ ᖃᓄᖅ ᐊᖏᑎᒋᓂᐊᖅᐸᑦ ᑖᒃᑯᓄᖓ 
ᑮᓇᐅᔭᓕᕆᔾᔪᑕᐅᓚᖓᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕌᔾ, ᑖᓐᓇ ᑭᐅᑎᓐᓂᐊᕐᕋᒃᑯᑦ 
ᐊᐱᖅᑯᒻᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑖᐅᓐ. 
 
ᑕᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᓇ ᐅᑭᐅᖑᔪᖅ ᐋᖅᑭᒃᓯᒋᐊᓪᓚᕆᒃᑲᐅᒐᑦᑕ ᐊᖏᔪᓂᒃ 
ᑖᒃᑯᓄᖓ ᑭᒃᑯᓕᒫᓕᕆᔾᔪᑎᓂᒃ ᐋᓐᓂᐊᖅᑕᐃᓕᒪᓂᕐᒧᑦ ᐊᓯᔾᔨᖅᑕᐅᔪᑦ ᑖᒃᑯᐊ. ᑖᓐᓇ ᑲᔪᓯᕙᓪᓕᐊᒻᒪᑦ 
ᑕᐃᑲᓐᖓᑦ $2.4 ᒥᓕᐊᓐᒦᖔᖅᑐᑦ ᑭᒃᑯᓕᒫᓄᑦ ᐋᓐᓂᐊᖅᑕᐃᓕᒪᔪᓕᕆᔾᔪᑏᑦ ᐱᓪᓗᒋᑦ.  
 
ᐄ, ᑖᓐᓇ $2.4 ᒥᓕᐊᓐ ᓄᑖᖑᒻᒪᑦ ᑮᓇᐅᔭᐃᑦ ᑕᐃᒃᑯᓇᓐᖓᑦ ᑮᓇᐅᔭᑐᖃᑦᑎᓐᓂᒃ ᐱᓐᖏᑦᑐᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑖᐅᓐ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᒥᔅᑕ ᑳᒻᐳᓪ ᑐᓴᕋᓱᒋᖅᑲᐅᒐᒃᑯᑦ ᑖᒃᑯᐊ 
ᐋᖅᑭᒃᓱᐃᕙᓪᓕᐊᔾᔪᑎᒋᖅᑲᐅᔭᖏᑦ ᑖᒃᑯᓇᓐᖓᑦ ᑮᓇᐅᔭᓕᕆᔨᒃᑯᓐᓂᒃ ᐃᓛᒃ ᓇᓗᓇᐃᕈᓐᓇᖅᐸᒍ ᑖᓐᓇ. 
 
ᓱᓕᕗᖔ ᑐᓴᖅᑕᒃᑲᓂ ᑕᐃᒫᒃ ᓴᖅᑭᓚᐅᕐᒪᑕ ᐱᔭᔅᓴᖏᓐᓂᒃ ᖃᔅᓯᐅᒻᒪᖔᑕ ᑮᓇᐅᔭᐃᑦ ᑖᒃᑯᐊ ᐱᓂᐊᕐᒪᖔᑕ 
ᑕᐃᑲᖓᑦ ᐱᓂᖏᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᐊ, ᑐᖏᓕᕋ ᑖᓐᓇ 
ᑭᐅᑎᓐᓂᐊᕐᕋᒃᑯ ᑖᒃᑯᐊ ᐱᓕᕆᕕᑦᑕ ᒥᒃᓵᓄᑦ ᐊᐱᖅᑯᑕᐅᔪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᑭᓯᓇᖅᓯᑎᐊᕐᓗᒍ ᑖᓐᓇ ᐱᓕᕆᕕᑦᑎᓐᓂ 
ᐋᖅᑭᒃᓱᐃᑎᓪᓗᑕ ᐱᓕᕆᕕᑦᑎᓐᓂ ᐋᖅᑭᒋᐊᖅᓯᓂᒃᑯᑦ ᐊᐅᔭᐅᓚᐅᖅᑐᓂ ᑖᓐᓇ ᒥᓂᔅᑕᐅᑉ ᑐᖏᓕᐊᑕ 
ᐃᑲᔪᖅᑎᐊ ᐃᓱᒪᓕᕆᓂᕐᒧᑦ ᐱᓕᕆᐊᖏᑦ ᐊᒻᒪᓗ ᑭᒃᑯᓕᒫᓄᑦ ᐋᓐᓂᐊᖅᑕᐃᓕᒪᔪᓕᕆᔾᔪᑏᑦ ᑐᑭᒧᐊᑦᑎᑦᑎᔩᓪᓗ 
ᑖᒃᑯᐊ ᒥᒃᓵᓄᑦ ᐊᒻᒪ ᖃᐅᔨᒪᔩᑦ ᐋᓐᓂᐊᓯᐅᖅᑎᒐᓚᐃᑦ ᐱᓪᓗᒋᑦ.  
 
ᑖᒃᑯᐊ ᐅᓂᒃᑳᖃᑦᑕᕐᓗᓂ ᐅᕙᓐᓄᑦ ᑐᕌᓪᓗᓂ ᑕᒪᒃᑯᐊ ᐱᓪᓗᒋᑦ ᑖᓐᓇ ᐊᖓᔪᖅᑳᖅ ᐋᓂᐊᖅᑕᐃᓕᒪᔪᓕᕆᓂᕐᒧᑦ 
ᐊᖏᔪᖅᑳᒻᒪᕆᐅᔪᖅ ᐊᒻᒪᓗ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᖃᐅᔨᓴᖅᑕᐅᓂᖏᓪᓗ ᐃᖅᑲᓇᐃᔭᖅᑐᑦ ᐊᒻᒪᓗ 
ᐱᓯᒪᔭᒃᑲ ᑖᒃᑯᐊ ᐊᖓᔪᖅᑲᐅᑏᑦ ᑲᑎᒪᔨᖏᓐᓄᑦ ᒥᓂᔅᑕᐅᑉ ᑐᖏᓕᐊᓄᑦ. 
 
ᐃᓚᒋᖃᑕᐅᔪᖅ ᑖᒃᑯᐊᓗ ᑮᓇᐅᔭᓕᕆᔨᓪᓚᑦᑖᖑᔪᑦ ᑎᒥᐅᔪᒥᒃ ᐊᒻᒪ ᑖᒃᑯᐊ ᖃᕆᑕᐅᔭᓕᕆᓂᕐᒧᓪᓗ ᐃᓕᖓᔪᑦ 
ᐊᒻᒪᓗ ᐃᖅᑲᓇᐃᔭᖅᑐᓕᕆᔩᑦ ᐊᒻᒪ ᑮᓇᐅᔭᓕᕆᔾᔪᑎᒐᓚᐃᑦ ᑖᒃᑯᐊ ᓄᑦᑎᖅᑕᐅᓂᐊᕐᒪᑕ ᑖᒃᑯᓄᖓ 
ᑮᓇᐅᔭᓕᕆᔨᒃᑯᓐᓄᑦ ᐱᓕᕆᕕᖓᓐᓂ. ᑖᓐᓇ ᑕᐃᒃᑯᖓ ᓄᑦᑎᖅᑕᐅᑎᓪᓗᒍ ᐱᓕᕆᐊᖑᓂᐊᕐᒪᑦ ᑮᓇᐅᔭᐃᑦ 
ᑐᑭᒧᐊᒃᑎᑦᑎᔨᖏᓪᓗ ᐊᒻᒪᓗ ᐊᓯᒐᓚᖏᑦ ᑖᒃᑯᐊ ᐊᖓᔪᖅᑳᖃᕐᕕᒻᒧᑦ ᑕᕝᕗᖓ ᐃᓕᔭᐅᒻᒪᑕ. 
 
ᒥᓂᔅᑕᐅᑉ ᐃᑲᔪᖅᑎᐊ ᑐᖏᓕᐊᑕ ᐃᑲᔪᖅᑎᐊ ᐃᖢᐊᖅᓵᐅᑎᑕᕐᕕᐅᖃᑦᑕᖅᑐᓪᓗ ᐱᓪᓗᒋᑦ. ᐱᔭᒃᓴᖃᖅᑐᑦ 
ᐃᖃᓗᖕᓂᑦ ᑕᒫᓂ ᐊᑭᖏᑦ ᐊᒥᖅᑳᖃᑎᒋᓪᓗᑎᒍᑦ, ᑖᒃᑯᐊ ᐅᓂᒃᑳᖃᑦᑕᕐᓂᐊᕐᒪᑕ ᑕᐃᑯᖓ ᓇᖕᒥᓂᖅ.  
 
ᑕᒪᒃᑯᓂᖓ ᐃᖏᕐᕋᕙᓪᓕᐊᑎᓪᓗᑕ ᑕᖅᑭᓄᑦ 6-ᓄᑦ 2008-2009-ᒥᑦ, ᑕᕝᕙ ᑖᒃᑯᐊ ᐃᓚᖏᑦ ᐊᒃᑐᐊᓕᖅᑐᑦ 
ᐊᓯᔾᔨᕈᑎᒋᔭᑦᑕ ᒥᒃᓵᓄᑦ. ᐊᑐᓕᖁᔭᐅᓯᒪᔪᑦ ᒪᓕᒃᖢᒋᑦ ᑲᑎᒪᔨᑐᐃᓐᓇᕐᓂᑦ ᑲᑎᒪᑐᐃᓐᓇᖅᑎᓪᓗᒋᑦ.  
 
ᓄᒃᑎᖅᑕᐅᓚᐅᖅᑐᓪᓗ ᖃᔅᓯᐅᒻᒪᖔᑕ; ᐱᓕᕆᐊᕆᓚᐅᕋᑦᑎᒍᑦ ᑖᒃᑯᐊ ᐅᓂᒃᑳᑦᑎᐊᕈᓐᓇᕐᓂᐊᕋᑦᑎᒍᑦ 
ᐊᑐᓃᖅᑕᕐᓗᒋᑦ. ᖃᓄᐃᓕᐅᕋᓱᒻᒪᖔᑦᑕ ᐊᒻᒪᓗ ᓇᓗᓇᐃᕐᓗᒋᑦ ᓄᒃᑎᖅᑕᐅᓯᒪᔪᑦ ᑕᐃᒃᑯᐊ.  

ᐃᒪᓐᓇᐃᒐᓱᓚᐅᕋᑦᑕ ᐱᓕᕆᕕᑦᑎᓐᓂ ᓇᓗᓇᐃᕋᓱᒃᖢᑎᒍᑦ ᐱᓕᕆᐊᕆᔭᐅᔪᑦ ᑎᒍᒻᒥᔪᓐᓇᓪᓚᑦᑖᖅᑕᕗᑦ 
ᑲᒪᒋᓗᒋᑦ ᐱᓕᕆᐊᕆᓗᒋᑦ ᑮᓇᐅᔭᖃᒃᑲᓐᓂᕐᓂᕐᒥᑦ ᖄᖓᒍᑦ. ᕿᒥᕐᕈᒃᑲᓐᓂᖅᖢᑕᓗ ᑕᒪᒃᑯᐊ ᐃᖏᕐᕋᔭᓐᓂᕐᒧᑦ 
ᐊᑐᖃᑦᑕᖅᑐᑦ. ᐃᓚᖏᓪᓗ ᐋᓐᓂᐊᖅᑐᓕᕆᓂᕐᒧᑦ ᐊᒃᑐᐊᑎᓪᓗᒋᑦ ᓱᓇᑐᐃᓐᓇᓂᕐᓗ ᓱᓇᒃᑯᑖᒃᓴᓂᑦ ᐊᒡᓚᒡᕕᒻᒥᑦ 
ᑕᒪᒃᑯᐊ ᑮᓇᐅᔭᓄᑦ ᐃᓕᖓᔪᑦ ᓴᓂᕐᕙᒐᓱᒃᑲᑦᑎᒍᑦ ᐱᓕᕆᕕᑦᑎᓐᓂᑦ. 
 
ᐋᖅᑭᒃᓱᕋᓱᒃᖢᑎᒍᑦ ᑮᓇᐅᔭᑦ ᑕᐃᒪᐅᓕᐅᕋᓱᒃᑐᒍᑦ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑐ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐃᓚᖏᑕᐃᒃᑯᐊ $4 ᒥᓕᐊᓐᒥᖃᐃ ᐅᓄᖅᓯᒋᐊᖅᓯᒪᔪᖅ 
ᑎᒥᐅᔪᓄᑦ ᐱᔨᑦᓯᖅᑏᑦ, ᓇᓗᓇᐃᖅᓯᔪᓐᓇᕐᒪᖔᖅᐱᑦ ᖃᓄᐃᒻᒪᒃᑭᐊᕐᖓᐃ ᑖᓐᓇ ᐊᑭᑦᑐᕆᐊᖅᓯᒪᒻᒪᖔᑦ $4 
ᒥᓕᐊᓐᓂᒃ. 20-ᔪᑦ ᑎᒥᐅᔪᑦ ᐱᔨᑦᓯᕈᑎᖏᑦ ᑮᓇᐅᔭᓕᕆᔪᑦ ᓄᒃᑎᖅᑕᐅᓚᐅᖅᑑᒐᓗᐊᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᓯᖏᓐᓄᑦ ᑎᒥᐅᔪᓄᑦ ᑮᓇᐅᔭᓕᕆᔨᖏᓐᓄᑦ. $1.3-ᖑᖅᑰᓚᐅᖅᑐᓂᒃᑯᐊ 
ᓄᒃᑎᖅᑕᐅᓚᐅᖅᑐᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓᓂᑦ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓄᑦ.  
 
ᖃᐅᔨᓇᓱᑐᐃᓐᓇᖅᑐᖓ ᖃᓄᐃᒻᒪᑦ ᐊᑭᑦᑐᕆᐊᖅᓯᒪᖕᒪᖔᑦ ᑖᓐᓇ ᐃᖅᑲᓇᐃᔭᖅᑏᑦ ᐃᓚᖏᑦ 
ᓄᒃᑎᖅᑕᐅᓚᐅᕋᓗᐊᕐᒪᑕ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕌᔾ ᑭᐅᖁᒥᐊᖅᐸᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅ ᑕᐅᓐ. 
 
ᑕᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᒥᐅᔪᓄᑦ ᐱᔨᔅᓯᕈᑎᑦ ᑕᐃᒃᑯᐊ ᐋᖅᑭᒃᓱᖅᑕᐅᒃᑲᓂᓚᐅᕐᒪᓐ 
ᐱᖃᓯᐅᔾᔨᓯᒪᓂᐊᓕᕐᒪᑦ ᐊᐅᓚᑕᐅᔪᓂᑦ ᑕᐃᒪᓐᓇᐃᑦᑐᓕᕆᔪᓂᒃ. ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᑐᓴᒐᒃᓴᐃᑦ ᖃᕋᓴᐅᔭᓕᕆᔨᒃᑯᓪᓗ ᑮᓇᐅᔭᓕᕆᔨᒃᑯᓐᓄ ᓄᒃᑎᖅᑕᐅᓚᐅᖅᑐᓐ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᓐ. ᒥᔅᑐ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᒃᑲᓐᓃᓐᓂᖃᐃ ᐋᓐᓂᐊᖃᕐᓇᖏᑦᑐᓕᕆᔨᒃᑯ ᑐᓴᒐᒃᓴᖏᑦ 
ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐱᖃᓯᐅᔾᔨᓯᒪᓚᐅᖅᐹᓐ ᑎᒥᐅᔪᑦ ᐱᔨᑦᓯᖅᑕᐅᔪᑦ ᐃᓗᐊᓃᑦ? ᐃᓗᐊᓃᓐᓂᑯᕚ 
ᑭᖑᓕᑦᑎᓐᓂᑦ ᐊᕐᕌᒎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᖅᐸᕋ ᑐᖏᓕᕋ ᑭᐅᖁᓗᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑐ ᑳᒻᐳᓪ. 

ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᖅ ᑭᐅᓇᓱᖅᑲᐅᔪᖓ ᑐᖏᓕᖓᑕ ᐃᑲᔪᖅᑎᐅᑉ ᒪᕐᕉᖕᓂᒃ 
ᐱᓕᕆᐊᖕᓂᒃ ᐅᓂᒃᑳᖅᓯᒪᖕᒪᑦ ᑭᖑᓂᑦᑎᓐᓂᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗᑦᑕᐅᖅ ᖃᕆᓴᐅᔭᓕᕆᔨᒃᑯᖏᑦ 
ᐱᓕᕆᕕᑦᑎᓐᓂᑦ.  
 
ᑕᐃᒃᑯᐊ ᓄᒃᑎᖅᑕᐅᓯᒪᓕᕐᒪᑕ ᐃᖅᑲᓇᐃᔮᖏᑦ ᐱᓕᕆᕕᒻᒥᑦ ᐋᖅᑭᒃᑕᐅᑦᑎᐊᒃᑲᓐᓂᕋᓱᒃᖢᑎᒃ ᑖᒃᑯᐊ ᑲᒪᒋᔭᐅᔪᑦ 
ᐱᓕᕆᕕᐊᕋᓱᒻᒧᐊᖅᑕᐅᖁᓪᓕᒋᑦ. ᐊᐅᓚᑦᑎᔨᑕᖃᕐᒪᑦ ᑎᒥᐅᔪᓄᑦ ᐱᔨᔅᓯᖅᑎᐅᔪᓄᑦ ᑲᒪᖕᒪᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ ᑮᓇᐅᔭᓕᕆᓂᕐᒧᓪᓗ ᐱᓕᕆᕕᑦᑎᓐᓂ ᓯᕗᓪᓕᕐᒥ ᓯᕗᕐᖓᒍᑦ ᑕᐃᒃᑯᐊ ᐊᐅᓚᑕᐅᔪᑦ 
ᑎᒥᐅᔪᑦ ᐱᔨᔅᓯᕐᕕᐊᓃᓚᐅᖅᑑᒐᓗᐊᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑎᖓ ᐃᓱᒫᓘᑎᒋᙱᑕᕋ ᐊᓯᔾᔨᐊᕐᔪᐊᕐᓂᖏᑦ ᑭᓯᐊᓂ 
ᐊᒡᒍᖅᑐᖅᓯᒪᓂᕐᒥ ᐊᐅᓚᓂᕆᔭᐅᔪᑦ ᑎᒥᐅᔪᒧᑦ ᑖᒃᑯᐊ ᐊᑎᖓ ᐊᓯᔾᔨᖅᑕᐅᕌᕐᔪᑐᐃᓐᓇᕐᖢᓂ ᑎᒥᐅᔪᓄᑦ 
ᐱᔨᔅᓯᕐᓂᕋᖅᑕᐅᑐᐃᓐᓇᕐᓂᕐᒥ ᑕᐃᔭᐅᓕᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑐᖏᓕᕋ ᑭᐅᖁᓂᐊᕐᐸ ᑖᔅᓱᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕙᓂ ᐋᖅᑭᒃᓱᖅᓯᒪᓂᖓᑕ ᑎᒥᐅᑉ ᓇᓗᓇᐃᕐᓗᒍ ᑭᐅᔪᓐᓇᖅᑐᖓ 
ᑭᒡᒍᓯᒐ ᑐᒃᓯᕋᐅᑎᓕᐊᕗ ᒫᓐᓇ. ᐊᖅᑭᒃᓱᖅᑕᐅᑦᑎᐊᒃᑲᓐᓂᕐᓗᓂ ᐱᓕᕆᕕᒃ ᐱᖃᓯᐅᔾᔨᓂᐊᕐᒪᑦ ᐃᑲᔪᖅᑎᖓ 
ᑐᖏᓕᐅᑉ ᒥᓂᔅᑕᐅᑉ. ᐊᐅᓚᑕᐅᔪᓄᑦ ᐊᒻᒪᓗᑦᑕᐅ ᐊᓯᖏᓐᓄᑦ ᐊᔾᔨᒌᓕᖅᑎᑕᐅᓯᒪᔪᓄᑦ ᑐᖏᓕᖓ ᒥᓂᔅᑕᐅᑉ 
ᐊᐅᓚᑦᑎᔨᒃᑯᑦ ᑮᓇᐅᔭᓕᕆᔨᒃᑯᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᓪᓗ.  
 
ᐅᑎᕐᕕᒋᓂᐊᕐᐸᕋ ᑲᑎᒪᔨᐅᔪᖅ ᐊᖅᑭᒃᓱᖅᑕᐅᓯᒪᓂᖏᓐᓄᑦ ᑖᒃᑯᐊ ᑎᑭᒃᑯᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖃᖃᐃ ᖃᐅᔨᔪᒪᑐᐃᓐᓇᓕᖅᑐᖓ ᐱᓕᕆᐊᒃᓴᓄᑦ 
ᐸᕐᓇᐅᑎᒋᔭᐅᔪᓄᑦ ᑎᒥᐅᔪᓄᑦ ᐱᔨᔅᓯᖅᑎ ᐃᓗᐊᓂ H-15 ᒪᒃᐱᒐᐅ ᐃᓗᐊᓂ. ᐃᒻᒪᖃ ᐱᔅᓯᖃᐃ ᒪᕐᕉᓐᓂᒃ 
ᒪᒃᐱᒑᓐᓂ ᓈᓴᐅᑎᓂᒃ ᐊᔾᔨᖃᓐᓂᐊᖅᑐᒃᓴᐅᙱᑦᑑᒐᓗᐊ. ᑭᓯᐊᓂᓕ, ᑭᖑᓂᑦᑎᓐᓂ ᐊᕐᕌᒍᒧᑦ 2007-08-ᒧᑦ 
ᐊᑐᕈᒫᖅᑐᓂ $13,753,000-ᖑᓚᐅᕐᒪᑕ ᐊᑭᑦᑐᕆᐊᕐᖢᑎᒃ $4 ᒥᓕᐊᓐᓂᒃ $17.6 ᒥᓕᐊᓐᖑᕐᖢᓂ. ᑖᓐᓇ $13 
ᒥᓕᐊᓐ ᐊᕐᕌᓂᓴᖅ ᐱᖃᓯᐅᔾᔨᓯᒪᓚᐅᕐᐹ 20-ᓂᒃ ᐃᖅᑲᓇᐃᔮᒃᓴᓂᒃ ᓄᒃᑎᖅᑕᐅᓚᐅᖅᑐᓂᒃ ᑮᓇᐅᔭᓕᕆᔨᒃᑯᑦ 
ᐱᓕᕆᕝᕕᐊᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᑦᑎᐊᖏᑦᑐᖓ $13-ᒥᓕᐊᓐ 
ᐱᖃᓯᐅᔾᔨᓯᒪᖕᒫᑦ ᓄᑦᑎᖅᑕᐅᔪᓂᒃ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓄᑦ ᐃᖅᑲᓇᐃᔮᓂᒃ ᐃᖅᑲᐅᒪᑦᑎᐊᕈᒪᐃᓛᒃ. 
ᐃᓚᒋᐊᕈᑎᒃᓴᐃᑦ ᑮᓇᐅᔭᖅᑐᕈᑎᒃᓴᓄᑦ ᓴᖅᑭᑕᐅᓚᐅᖅᑐᖃᐃ ᔫᓂᖃᐃ ᓄᒃᑎᕆᓪᓗᑎᒃ ᑮᓇᐅᔭᓂᒃ. 
ᐱᓕᕆᐊᒃᓴᓄᑦ ᓇᓗᓇᐃᖅᓯᒪᔪᑐᖃᕐᓄᑦ ᐊᖏᕐᓯᓯᒪᔪᒃᓴᐅᔫᒐᓗᐊ.  
 
ᑖᓐᓇ ᓇᓗᓇᐃᖅᑕᐅᑦᑎᐊᑲᓐᓂᖁᓂᐊᖅᑕᕋ ᑭᐅᔭᐅᑦᑎᐊᕈᓐᓇᕐᓂᐊᕐᒪᑦ. ᑖᒃᑯᐊ ᑐᓴᒐᒃᓴᐃᑦ ᐱᓪᓗᒋᑦ 
ᐊᐅᓚᔾᔪᑎᓃᒻᒪᖔᑦ ᐊᐅᓚᔾᔪᑎᒃᓴᓃᒻᒪᖔᑕ ᓄᒃᑐᖅᑕᐅᓐᓂᕐᒪᖔᑕ ᓄᒃᑎᖅᑕᐅᓯᒪᓐᓂᖏᒻᒪᖔᑕᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑭᐊᒃᓵᖓᓂ 2007 $1,360,000 ᓄᒃᑎᖅᑕᐅᓚᐅᖅᑐᑦ. 
 
ᑕᐃᒪ ᒥᓂᔅᑕ ᓇᓗᓇᐃᖅᓯᕋᑖᕐᒪᑦ ᐊᕐᕌᓂᓴᐃ ᐱᓕᕆᐊᒃᓴᖏᓐᓂ ᓇᓗᓇᐃᕐᓯᓯᒪᔪᑦ ᑖᒃᑯᐊ 
ᐱᖃᓯᐅᔾᔨᓯᒪᒐᔭᙱᒻᒪᑕ ᑖᒃᑯᓂᖓ. ᐅᖓᑖᓃᕌᕐᔪᒃᑐᖅ $5 ᒥᓕᐊᓐ. ᑎᒥᐅᔪᒧᑦ ᐱᔨᔅᓯᕈᑎᖏᓐᓄᑦ ᓄᒃᑎᖅᑕᐅᔪᑦ 
ᐃᒻᒪᖃᖃᐃ, ᑭᓱᒧᑦ $5.36 ᒥᓕᐊᓐ ᐊᑭᑦᑐᕆᐊᕈᑕᐅᓐᓂᕐᒪᖔᑦ? ᑭᓱᒧᓪᓗ ᐊᑐᖅᑕᐅᓂᕐᒪᖔᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲ ᐱᓕᕆᐊᒃᓴᐃᑦ ᐸᕐᓇᑦᑕᐅᓯᒪᔪᑦ 
200-08-ᒧᑦ ᖃᐅᔨᒋᐊᕐᓂᐊᐸᒃᑲ ᑕᐃᑲᓂ ᐱᖃᓯᐅᔾᔨᓯᒪᒻᒪᖔ ᑕᐃᒃᑯᓂᖓ ᐅᓂᒃᑲᐅᓯᕆᒃᑲᓂᕐᓂᐊᐸᒃᑲ. 
 
ᑭᓯᐊᓂ ᓇᓗᓇᐃᖅᓯᑲᓐᓂᐊᕐᔪᓪᓗᖓ ᐊᓯᔾᔨᕐᓂᖏᑦ ᐅᖃᐅᓯᕆᓚᐅᓐᖏᓂᓐᓂ ᐊᖏᔪᖅᑳᒃᑯᕕᒻᒥ ᐊᒡᒍᑐᖅᓯᒪᔪᑦ 
ᓕᖅᑎᓪᓗᒋᑦ ᑎᒥᐅᔪᓄᑦ ᐱᔨᔅᓯᕋᖅᑏᑦ ᐅᖃᐅᓯᖃᖅᐸᓘᓐᓃᑦ ᐊᒃᑐᐃᓂᖃᖅᐸᑦ ᐊᓯᔾᔨᖅᑕᐅᓯᒪᔪᓄᑦ 
ᑐᑭᒧᐊᖅᑎᑦᑎᔨᒃᑯᑦ ᐱᓕᕆᕝᕕᖓᓐᓂ ᓇᓗᓇᐃᖅᑕᐅᓯᒪᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᕋᑖᓐᖏᑦᑐᖓᓕ ᐱᓕᕆᐊᖃᖅᑐᓂᑦ ᑎᒥᐅᔪᑦ 
ᐱᔨᔅᓯᖅᑕᐅᔾᔪᑎᖏᓐᓄᑦ.  
 
ᖃᐅᔨᒪᑦᑎᐊᖅᑰᖅᑐᖓ ᒥᔅᓴᐅᓴᒃᑕᐅᓯᒪᔪᑦ ᐊᕐᕌᓂᓴᐃᑦ, ᐃᓛ, ᒫᓐᓇᒧᖔᖅ ᓇᓗᓇᐃᖅᓯᒪᒻᒪᑕ ᐊᐅᓚᔾᔪᑏᑦ 
ᓂᕈᐊᕈᑕᐅᓂᐊᖅᑐᑦ 2007-08-ᒧᑦ $17,494,000 ᑲᑎᒃᖢᒋᑦ ᐊᖏᖅᑳᒃᑯᕕᒻᒥ ᐱᓕᕆᐊᔅᓴᐅᓂᐊᖅᑐᑦ 
ᐱᓕᕆᐊᔅᓴᖏᓐᓄᑦ ᐊᒡᒍᑐᖅᓯᒪᓂᕐᒧᑦ ᐸᕐᓇᐅᑎᒋᓯᒪᔭᖏᑦ ᑖᒃᑯᐊ 2007-08-ᒥᑦ ᐊᓯᔾᔨᖅᓯᒪᓕᕐᒪᑕ ᑕᕝᕙᖓᑦ. 
ᐱᖃᓯᐅᔾᔭᐅᓯᒪᔪᔅᓴᐅᓂᖅᖢᑎᑦ $1.3-ᒥᓕᐊᓐ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓄᑦ ᓄᒃᑎᑕᐅᔪᕕᓂᖅ.  
 
ᕿᓂᖅᑕᕋᓕ ᑖᓐᓇ ᑕᐃᒪ $5-ᒥᓕᐊᓐ ᐊᑭᑦᑐᕆᐊᕋᕐᔪᒃᓯᒪᒻᒪᑕ ᑎᒥᐅᔪᓄᑦ ᐱᔨᓯᕋᖅᑎᒃᑯᑦ. ᖃᓄᐃᒻᒪᑦ? 
ᐊᒡᒍᖅᑐᖅᓯᒪᓂᖓ ᑖᓐᓇ ᕿᓂᖔᕋᓗᐊᖅᑕᕋ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐊᑦᑎᐊᕈᐊᐃ ᐅᑕᖅᑭᔭᐅᕌᓪᓚᓪᓚᖓ 
ᐅᑎᖅᑕᑲᐃᓐᓇᕋᒪ ᓈᓴᐅᑎᖏᑎᒍᑦ ᕿᓂᑲᑕᒃᖢᖓ, ᕿᓄᐃᓵᑲᐃᓐᓇᕆᑦᑎ.  
 
$24,175,000 ᒥᓕᐊᓐ ᐋᖅᑭᒋᐊᖅᑕᐅᓯᒪᔪᖅ ᑖᒃᑯᓇᓐᖓᑦ ᐊᖓᔪᖅᑳᒃᑯᕕᒻᒥ Directorate-ᒦᓐᖔᓚᐅᖅᓯᒪᔪᖅ. 
ᐊᕐᕌᓂ $17.494-ᒥᓕᐊᓐ ᐋᖅᑭᓱᒃᑕᐅᒋᐊᒃᑲᓐᓂᓚᐅᖅᑎᓐᓇᒋᑦ ᐱᓕᕆᕝᕕᑦᑎᓐᓂ ᐊᓯᔾᔨᖅᑕᐅᔪᑦ ᐱᓕᕆᕕᑦᑎᓐᓂ 
ᓇᓗᓇᐃᖅᑕᐅᓚᐅᖅᑐᑦ ᑐᖏᓕᖓᓄᑦ ᒥᓂᔅᑕᐅᑉ ᓄᒃᑎᖅᑕᐅᔪᑦ ᐅᖃᐅᓯᕆᓪᓗᓂᒋᑦ ᐊᖓᔪᖅᑳᒃᑯᕕᒻᒥ 
ᐋᖅᑭᓱᐃᒃᑲᓐᓂᑎᓪᓗᖏᑦ ᑖᔅᓱᒥᖓ ᐃᓚᖏᑦ ᐱᖃᓯᐅᔾᔨᓯᒪᓚᐅᖅᑐᑦ ᓄᑖᓂ ᑮᓇᐅᔭᓂᑦ $2.4 ᒥᓕᐊᓐ. 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐅᐸᓗᖓᐃᔭᐅᑎᓕᐊᕆᔭᐅᓂᐊᖅᑐᖅ ᐅᒃᐱᕈᓱᒃᑐᖓ ᓄᑖᓂ ᑮᓇᐅᔭᓂᑦ 
ᐊᖏᖅᓯᓚᐅᖅᑰᖏᒻᒪᑕ ᓄᑖᓂᑦ ᑕᕝᕙᖔᖅᓯᒪᓐᖏᑦᑐᓂᑦ $2.4-ᒥᓕᐊᓐᓃᖓᖅᑐᓂᑦ.  
 
ᑭᓯᐊᓂ ᐊᒡᒍᑐᖅᓯᒪᓪᓗᒋᑦ ᐋᓐᓂᐊᖃᕐᑕᐃᓕᒪᑎᑦᑎᓂᕐᒧᑦ ᑐᕌᖓᔪᓄᑦ ᐊᒡᒍᖅᑐᖅᓯᒪᓂᕆᔭᖏᑦ ᓇᓗᓇᐃᕐᓂᐊᐸᒃᑲ 
ᑮᓇᐅᔭᒃᓵᑦ ᖃᖓᑦᑕᐅᑏᑦ ᑕᕝᕙᖔᕐᓗᓂ ᐊᕐᕌᒍᒧᑦ ᐃᖅᑲᓇᐃᔭᖅᑏᑦ ᓄᒃᑎᖅᑕᐅᓪᓗᑎᑦ ᑐᓂᔭᐅᓪᓗᑎᑦ. ᑐᖏᓕᕋ 
ᐅᓂᒃᑳᑎᓐᓂᐊᖅᐸᕋ ᖃᓄᐃᓕᓐᓂᕐᒪᖔᑕ ᑕᕝᕙᓂ ᐱᖃᓯᐅᔾᔨᓯᒪᔪᑦ ᐊᕐᕌᒍᒧᑦ ᐃᖅᑲᓇᐃᔮᔅᓴᓂᑦ 
ᐊᐅᓚᔾᔪᑎᔅᓴᖃᕆᐊᖃᕐᑐᓂᖏᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐊᔾᔨᒌᓐᖏᓂᕆᔭᖏᓐᓂ ᑮᓇᐅᔭᔅᓵᑦ ᐃᑲᔫᓯᐊᔅᓴᓪᓗ 
ᐅᖃᐅᓯᕆᐊᕐᔪᕐᓗᒋᑦ ᓈᓴᐅᑎᖏᑦ. 
 
ᑕᕝᕙᓂ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᖓᓱᓂᑦ ᐃᖅᑲᓇᐃᔮᔅᓴᓂᑦ ᐃᓕᓯᓚᐅᖅᑐᒍᑦ ᑐᖏᓕᖓᑕ ᒥᓂᔅᑕᑉ 
ᐱᓕᕆᐊᒃᓴᓄᑦ $360,000 ᑲᑎᒃᖢᒋᑦ ᐊᑭᖃᕐᑐᓂ.  
 
ᑮᓇᐅᔭᐃᑦ ᐊᑐᖅᑕᐅᒐᔭᖅᑐᑦ ᐅᑯᐊ: ᐃᓚᒋᐊᖅᖢᑎᒋᑦ ᐊᑕᐅᓯᕐᒧᑦ ᐃᖅᑲᓇᐃᔮᒃᓴᖓᑕ ᑐᖏᓕᖓᑕ ᒥᓂᔅᑕᑉ 
$103,000-ᓂᑦ ᑮᓇᐅᔭᖅᑐᕈᑎᔅᓴᖃᕐᖢᓂ; ᐊᑕᐅᓯᕐᒥ ᐃᖅᑲᓇᐃᔮᒃᓴᒥᑦ ᐲᖅᓯᓪᓗᑕ $99,000; 
ᐋᓐᓂᐊᓯᐅᑎᑖᕈᑎᑦ ᐃᓚᓪᓗᑎᒍ 12-ᓂᑦ ᐃᖅᑲᓇᐃᔭᖅᑎᔅᓴᐃᑦ, $4,853,000; ᐊᑕᐅᓯᖅ ᐃᖅᑲᓇᐃᔮᒃᓴᖅ 
ᐊᖏᔪᖅᑳᒃᑯᕕᒻᒥ ᑐᑭᒧᐊᑦᑎᑦᑎᔨᐅᓂᐊᖅᑐᖅ ᐊᒡᒍᑐᖅᓯᒪᓂᕐᒥ ᐃᖃᓗᓐᓅᕙᓪᓚᐃᔪᖅ ᑖᓐᓇ $100,000-ᓂᒃ; 
ᐊᑐᖅᑕᐅᓂᐊᖅᑐᖅ ᐲᖅᖢᒍ ᐊᑕᐅᓯᖅ ᐃᖅᑲᓇᐃᔮᔅᓴᖅ ᐊᐅᓚᑦᑎᔨᒃᑯᑦ ᐱᓕᕆᕝᕕᖓᓐᓃᖔᖅᑐᑦ, $93,000, 
ᕿᑎᕐᒥᐅᑦ; ᐊᑕᐅᓯᕐᒥᒃ ᐲᖅᓯᓚᐅᕐᒥᔪᒍᑦ ᐃᖅᑲᓇᐃᔮᔅᓴᒥᒃ ᑖᒃᑯᓇᓐᖓᑦ Corporate Services-ᑯᓐᓂᒃ, ᑎᒥᐅᔪᑦ 
ᐱᔨᔅᓯᕈᑎᖏᓐᓂᒃ, $83,000, ᑭᕙᓪᓕᕐᒥ; ᐃᓚᒋᐊᖅᖢᑎᒍ ᐊᑕᐅᓯᕐᒥᒃ ᐃᖅᑲᓇᐃᔮᒃᓴᒥᒃ, $105,000-ᓂᒃ 
ᐊᑭᖃᑦᖢᓂ; ᐃᓚᒋᐊᖅᖢᑎᒍᓪᓗ ᐃᖅᑲᓇᐃᔭᔅᓴᒥᒃ ᐊᕐᓇᓄᑦ ᑐᕌᖓᔪᓄᑦ, $100,000; ᑐᕌᖓᔪᖅ ᑖᒃᑯᐊ 
$84,000-ᓂᒃ ᑐᓂᐅᖅᑲᑦᑕᐅᒃᑲᓐᓂᕆᐊᖃᕐᓂᐊᖅᑐᑦ. 
 
ᐊᒻᒪᓗ ᐊᔾᔨᒌᖏᓐᓂᕆᔭᖏᑦ ᐃᑲᔪᕈᑏᑦ ᑮᓇᐅᔾᔭᔅᓵᑦ $1.2 ᒥᓕᐊᓐᓂᒃ ᐋᓐᓂᐊᖃᓐᓇᖏᑦᑐᓕᕆᓂᖅ 
ᑕᖅᑲᒃᑯᓄᖓ ᐱᖃᓯᐅᔾᔨᓯᒪᓪᓗᑎᒃ ᓄᓇᓕᓐᓂ ᑮᓇᐅᔭᖅᑖᕆᔭᐅᖃᑦᑕᖅᑐᑦ ᐅᖃᐅᓯᕆᖅᑲᐅᔭᕗᑦ ᑲᑎᖦᖢᒋᑦ $1 
ᒥᓕᐊᓐ 250-ᑕᐅᓴᓐ ᑐᓂᐅᖅᑲᑦᑕᐅᒐᔭᖅᑐᓐ 25-ᓄᑦ ᓄᓇᓕᓐᓄᑦ $50,000-ᑖᕐᓗᑎ ᐊᑐᓂᒃ.  

ᐊᓯᖏᑎᒍᑦ ᐊᑭᓕᐅᑏᓐ, ᐊᐅᓚᐅᑏᓐ, ᓄᑦᑕᐅᑏᓐ, ᐊᔾᔨᖃᖏᑦᑐᑦ $486,000-ᒥᒃ. ᐃᒪᓐᓇᐃᓕᓚᐅᕐᕋᑦᑎᒍ 
ᐊᑮᑦᑐᕆᐊᖅᖢᑎᒍ $210,000 ᐊᒻᒪᓗᑦᑕᐅᖅ ᐊᐃᑉᐸᖓ $276,000-ᓂᒃ.  
 
ᐊᑭᑦᑐᕆᐊᖅᖢᑎᒃ ᓱᓇᒃᑯᑎᓂᒃ ᐱᖁᑎᓄᓪᓗ $52,000-ᓂᒃ; ᐊᑭᑦᑐᕆᐊᖅᑕᐅᓪᓗᑎᒃ ᑐᓂᐅᖅᑲᑕᐅᒃᑲᓂᖅᖢᑎᒃ 
$52,000. ᓂᐅᕕᖅᑕᐅᔪᑎᒍᑦ ᐱᔨᔅᓯᖅᑕᐅᔪᑦ $31,000, ᑐᓂᐅᖅᑲᑕᐅᓪᓗᑎᒃ $31,000 ᑕᕝᕗᖓ. 
ᐆᒻᒪᖅᑯᑎᓕᕆᔾᔪᑎᖏᑦ, ᓱᕐᕋᖏᑦᖢᑎᒃ ᑖᒃᑯᐊ. $142,000 ᐃᓕᐅᖅᑲᑦᑕᐅᒋᓪᓗᑎᒃ, $142,000 
ᐊᑐᕈᒫᖅᑕᑎᓐᓄᑦ. ᐊᑭᓕᐅᑏᓐ ᐊᑭᓕᖅᓱᒐᐃᓪᓗ, $211,000, ᐃᓕᔭᐅᒋᓪᓗᓂ ᐊᓯᐊᓄᑦ $211,000 ᐊᓯᖏᓐᓄᑦ 
ᑮᓇᐅᔭᖅᑐᕈᑎᔅᓴᓄᑦ.  
 
ᐊᓯᖏᓐᓄᑦᑕᐅᖅ ᐊᑭᓕᕆᐊᓕᓐᓄᑦ $462,000. ᐊᒥᓱᕈᕆᐊᓚᐅᕐᒥᔭᕗᑦ ᑭᒃᑯᑐᐃᓐᓇᕐᓄᑦ 
ᖃᓂᒪᑦᑕᐃᓕᒪᔪᓕᕆᓂᐅᑉ ᓴᓂᖅᕙᐃᓪᓗᑕ $600,000-ᓂᒃ, ᑭᓯᐊᓂ ᐃᓕᐅᖅᑲᐃᓚᐅᖅᑐᒍᑦ $1 ᒥᓕᐊᓐᓂᒃ.  
 
ᑖᒃᑯᐊ ᓇᓕᒨᓕᖅᑎᒐᓱᑐᐃᓐᓇᖅᑐᑦ ᑖᔅᓱᒪ ᐃᓗᐊᓂ ᑖᒃᑯᐊ ᐊᑐᓂᒃ ᓴᓂᖅᕙᐃᕕᐅᓂᐊᖅᑐᖅ 
ᓇᓗᓇᐃᖅᓯᕕᐅᕋᑖᖅᑐᓐ ᐊᔾᔨᒌᖏᑦᑐᑦ ᑖᒃᑯᐊ ᐊᐱᖅᑯᑎᒋᖅᑲᐅᔭᖏᓐᓄᑦ ᑐᑭᓯᒋᐊᕈᑎᔅᓴᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᒻᐳᓪ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᔪᒪᓪᓗᒍ ᒥᔅᑕ ᑳᒻᐳᓪ ᑐᑭᓯᒋᐊᖅᑎᑕᐅᒃᑲᓂᕐᓗᖓ 
ᑖᒃᑯᓂᖓᓕᒫᕌᓗᒃ ᐊᐱᕆᓇᓱᖅᑲᐅᖏᑦᑐᖓ ᑭᓯᐊᓂ $5.3 ᒥᓕᐊᓐᖑᔮᖅᑐᓂᒃ ᐊᒥᓱᕈᕆᐊᖅᑕᕐᖓᑕ. 
 
ᑖᒃᑯᓇᓂ ᑮᓇᐅᔭᓕᕆᔨ ᑎᒥᐅᔪᓄᑦ ᐱᔨᑦᑎᖅᑎᐅᔪᓂ ᑕᕝᕙᓃᓐᓇᖅ ᐃᒪᐃᓕᖓᔪᖅ ᐊᕐᕌᓂ $13,753,000. 
ᐱᖃᓯᐅᔾᔨᖏᑦᑐᖅ $1.3 ᒥᓕᐊᓐ ᑭᖑᓂᐊᒍᑦ ᑖᒃᑯᓇᓐᖓᑦ ᑮᓇᐅᔭᓕᕆᔨᒃᑯᓐᓂᑦ ᑎᑭᑦᑐᒍ $17,660,000. ᑕᒫᓂ 
ᐊᕐᕌᒎᔪᒥ ᑮᓇᐅᔭᓂᒃ ᐊᑐᖅᑐᔅᓴᓂᒃ ᐱᓕᕆᓂᕐᒧᑦ ᐸᕐᓇᒍᑕᐅᔪᒥ. ᑖᔅᓱᒧᖓᐃᓐᓇᑯᓗᒃ ᐊᒡᒍᖅᓯᒪᔪᓂᒃ 
ᑐᓴᕈᒪᖅᑲᐅᒐᓗᐊᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᕋᔾ ᑭᐅᑎᓐᓂᐊᕋᒃᑯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑖᐅᓐ. 
 
ᑕᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᒥᓲᓂᖅᓴᐃᑦ ᑮᓇᐅᔭᐃᑦ ᑕᒪᔅᓱᒧᖓ 
ᐋᓐᓂᐊᖅᑐᓕᕆᓂᕐᒨᖓᔪᖅ ᑕᕗᖓᖅᑎᑕᐅᕙᓪᓕᐊᑎᓪᓗᒍ ᐃᓛᒃᑰᖓᖃᑦᑕᓚᐅᕐᓯᒪᒐᓗᐊᕐᖓᑦ ᑕᒪᒃᑯᓄᖓ 
ᒥᓂᔅᑕᐅ ᑐᖏᓕᖓᓄᑦ. ᐊᒻᒪᓗ, ᐱᖃᓯᐅᔾᔭᐅᓯᒪᓪᓗᑎᒃ ᐊᕕᑦᑐᕐᓯᒪᔪᓂᒃ ᑮᓇᐅᔭᓕᕆᔨᒃᑯᑦ 
ᐊᓯᐊᓃᖃᑦᑕᐅᓚᐅᕐᒥᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᓪ. (ᑐᓵᔨᑎᒎᕈᓐᓃᖅᑐ) ᖁᔭᓐᓇᒦᒃ. ᑲᑎᒪᔪᓐᓇᐃᓕᖃᑦᑕᕋᑦᑕ 
ᓈᒻᒪᒍᓐᓃᕌᖓᑕ. ᖃᐅᔨᓴᖃᑦᑕᕈᔅᓯ  

ᓈᖕᒪᒃᑐᖅ. 10-ᖑᔭᕌᖓᑦᑕ 10-ᖑᑎᓐᓇᒋᑦ quorum-ᖃᕈᓐᓇ8ᖏᓐᓇᑦᑕ.  
 
ᒥᔅᑕ ᑐᑐ, ᐅᔾᔨᕈᓱᒻᒥᒋᑦ ᓯᕿᕐᖑᔭᐃᑦ ᓄᖑᕋᑖᕐᒪᑦ ᐊᒻᒪ ᐊᑎᓕᐅᖅᑎᔅᓯᓯᒪᙱᒃᑲᓗᐊᖅᑐᖓ ᐊᐱᕆᔪᒪᔪᒥᑦ. ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᙵᓱᑎᒃᑯᒪᓪᓗᒍ ᒥᓂᔅᑕᐅᔪᑦ ᑕᕗᖓ ᑲᑎᒪᑐᐃᓐᓇᓂᕐᒧᑦ.  
 
ᒥᓂᔅᑕᐅᔪᖅ ᐊᐱᕐᓱᕈᒪᒻᒥᔭᕋ ᑖᒃᑯᓄᖓ ᐱᔭᐅᕙᓪᓕᐊᓂᐊᖅᑐᓂ ᓇᓗᓇᐃᕐᓯᒪᔪᑦ ᕼ-15-ᒥ ᐱᓕᕆᓂᕐᒧ 
ᐸᕐᓇᒍᑕᐅᔪᒥ ᐊᒥᓱᕈᕆᐊᕐᖓᑕ $98,000-ᓂᒃ ᐊᕐᕌᒎᓛᖅᑐᒧᑦ $430,000-ᖑᓚᐅᕋᓗᐊᕐᖓᑕ ᐊᕐᕌᓂᓗ 
$528,000. ᒥᓂᔅᑕ ᓇᓗᓇᐃᕐᓯᒋᐊᕈᓐᓇᖅᑲ ᑭᓱᒧᑦ ᐊᒥᓱᕈᕆᐊᖅᑑᓘᒻᒪᖔᑕ ᐊᑐᕐᓂᐊᕐᒪᖔᑕ ᑭᓱᒧᑦ? 
ᖁᔭᓐᓇᒦᒃ, ᐃᔅᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐊᒥᓱᕈᕆᐊᕈᑕᐅᔪᑦ 
ᐃᖅᑲᓇᐃᔮᖑᔪᓄᑦ ᑐᕌᖓᔪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᐊᒻᒪᓗ ᖁᔭᒋᓪᓗᒍ. ᑕᐃᒪ ᑕᕝᕙᓂᑦᑕᐅᖅ 
ᑮᓇᐅᔭᖃᖅᑎᓂᖏᓐᓄᑦ ᖁᓪᓕᖅ ᐊᕐᓇᐃᑦ ᑲᑎᒪᔨᖏᓐᓄᑦ $250,000.  
 
ᒪᑉᐱᒐᖅ N-VI-2-ᒥ ᑮᓇᐅᔭᓂ ᐊᑐᖅᑐᔅᓴᓂ ᓇᓗᓇᐃᖅᓯᓯᒪᒻᒪᑕ ᑲᑎᒪᖃᑎᒋᓪᓚᑦᑖᕐᓗᑎᒃ ᐊᒻᒪᓗ 
ᖃᖓᑦᑕᐅᑎᖏᑦ ᑕᐃᒃᑯᐊᓗ ᐋᔩᖃᑎᖃᒃᑲᓐᓂᕆᐊᖃᓛᖅᑐᑎᒃ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᖑᓂᐊᒍᑦ.  
 
ᒥᓂᔅᑕ ᐅᖃᕈᓐᓇᖅᑳ ᑖᒃᑯᐊ ᓄᓇᕗᒻᒥ ᖁᓪᓕ ᐊᕐᓇᐃᑦ ᑲᑎᒪᔨᖓᓂᒃ ᑮᓇᐅᔭᖅᑖᒃᑲᓐᓂᕆᐊᖃᕐᒪᖔᑕ 
ᐅᐊᑦᑎᐊᕈᒧᑦ ᐅᑕᖅᑭᖏᓪᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᓇᓗᓇᐃᕐᓯᒋᐊᑦᑎᐊᕈᓐᓇᖅᑳ N-VI ᒪᑉᐱᒐᖓ ᓱᑯᑦᑎᐊᓃᒻᒪᖔᖅ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᐅᖓᑖᓂ ᑮᓇᐅᔭᓂ ᐊᑐᖅᑐᒃᓴᓂ ᑎᑎᕋᖅᓯᒪᔪᖅ ᖁᓪᓖᑦ ᐊᕐᓇᐃᑦ ᑲᑎᒪᔨᓐᓄᑦ. ᒪᑉᐱᒐᐃᑦ 
N-VI-1 ᐊᒻᒪ N-VI-2-ᒦᑦᑐᑦ.   

ᖁᓪᓖᑦ ᓄᓇᕗᑦ ᐊᕐᓇᐃᑦ ᑲᑎᒪᔨᖏᑦ; ᑐᑭᓯᒋᐊᕈᑎᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ, ᑖᒃᑯᐊ ᐅᐃᒍᖏᑦ ᐃᓚᖏᓪᓗ ᓄᑖᖑᒻᒪᑕ. 
 
ᑖᓐᓇ $250,000 ᖁᓪᓖᑦ ᐊᕐᓇᐃᑦ ᑲᑎᒪᔨᖏᓐᓄᑦ ᑐᓂᔭᐅᖃᑦᑕᖅᑐᖅ ᐊᐅᓚᔾᔪᑎᖏᓐᓄᑦ. 
ᕿᒫᕕᐅᔪᓅᖅᐸᖏᑦᑐᑦ ᑭᓯᐊᓂᓕ ᑐᓂᔭᐅᕙᑦᑐᑦ ᖁᓪᓖᑦ ᐊᕐᓇᐃᑦ ᑲᑎᒪᔨᖏᓐᓄᑦ ᑕᕝᕙᓂ ᐊᓪᓚᕝᕕᖓᓂ 
ᐃᖃᓗᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᒥᓂᔅᑕᐅᔪᖅ. ᑐᑭᓯᔭᕋᓗᐊᕋ 
ᕿᒫᕕᒻᒨᖃᑦᑕᖏᑦᑐᑦ ᑖᒃᑯᓄᖓᓕ ᑲᑎᒪᔨᖏᓐᓅᐸᑦᑐᑦ ᑭᓯᐊᓂ ᐊᑭᑦᑐᐸᓪᓕᐊᔫᔮᕐᖓᑕ ᑕᐃᒃᑯᐊ 
ᖃᖓᑦᑕᐅᑎᒋᖃᑦᑕᖅᑕᖏᑦ ᒪᕐᕈᐊᑎᓐᖏᓪᓗᑎ ᐊᑕᐅᓯᐊᑐᐃᓐᓇᕐᓗᑎᑦ ᑲᑎᒪᔪᓐᓇᖅᐸᓕᕐᖓᑕ ᐊᕐᕌᒍᒥ ᑕᐃᒪᓐᓂ.  
 
ᑕᐃᒃᑯᐊ ᑲᑎᒪᖃᑦᑕᕆᐊᖃᖅᑑᑎᒋᒐᒃᑭ ᐊᑕᐅᓯᐊᑐᐃᓐᓇᕐᓗᑎᑦ ᑖᒃᑯᐊᓗ ᐊᑭᑦᑐᑲᓐᓂᕋᔭᖅᑐᑎᑦ. ᑕᐃᒪᐃᓪᓗᑎᑦ 
ᑭᓯᐊᓂᐅᒐᔭᖅᑐᖅᓴᐅᓕᖅᑐ ᑮᓇᐅᔭᓂᑦ ᐱᑲᓐᓂᕆᐊᖃᕋᔭᖅᑐᔅᓴᐅᔪᖅ ᑮᓇᐅᔭᑲᓐᓂᕆᐊᖃᖅᑐᖅᑲᐃ ᑖᒃᑯᐊ ᒫᓐᓇ 
ᐱᓪᓗᑎᑦ ᐅᑕᕿᓐᖏᖔᓗᑎᑦ ᐅᐊᑎᐊᕈᖅᓯᓐᖏᖔᕐᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᖃᖓᑦᑕᐅᑎᐅᕙᑦᑐᑦ 
ᐊᑭᑦᑐᐹᓪᓕᖅᓯᒪᓕᕐᖓᑕ ᐊᒻᒪᓗ ᑲᑎᒪᔨᐅᔪᑦ ᐅᖄᓚᐅᑎᒃᑯᑦ ᑲᑎᒪᓲᖑᒻᒥᔪᑦ ᐱᓇᓱᐊᕈᓯᐅᓛᖅᑐᒥ ᐅᕙᓂ 
ᑲᑎᒪᓛᖅᑐᑦ ᑲᑎᒪᓪᓚᕆᓪᓗᑎᑦ ᑕᕝᕙᓐᖓᑦ ᐱᒋᐊᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ. ᓇᓗᓇᐃᖅᓯᒋᐊᕈᓐᓇᖅᑳ ᑕᐃᒃᑯᐊ 
ᐃᓱᒪᖅᓱᖅᑐᑏᑦ ᑮᓇᐅᔭᓂᑦ ᐊᑐᖅᑐᔅᓴᓂᑦ ᐃᓕᔅᓯᓐᓄᑦ ᑐᓂᓯᕙᑉᐸᑦ ᐅᕝᕙᓘᓐᓃᑦ ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑮᓇᐅᔭᖃᕐᑎᑦᑎᕙᑉᐸᑦ ᑕᐃᒪᓐᓇᐅᔪᓂᑦ ᑖᒃᑯᓄᖓ ᑲᑎᒪᔨᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᖅᑯᓯᕆᕙᑦᑕᕗᑦ ᑖᒃᑯᐊ ᑲᑎᒪᔨᐅᔪᑦ 
ᑐᔅᓯᕋᖃᑦᑕᖅᑐᑦ ᑮᓇᐅᔭᖅᑖᑲᓐᓂᕈᒪᓐᓂᕈᑎᑦ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑐᒍᓗ ᒥᓂᔅᑕ ᑖᔅᓱᒥᖓ ᑭᐅᒻᒪᑦ. ᐅᖃᐅᓯᖃᕐᖓᑕ 
ᐊᕐᓇᐃᑦ ᐱᕙᓪᓕᐊᓇᓱᓐᓂᐊᖅᑕᖏᓐᓂ ᐃᑲᔪᖅᑐᐃᖃᑦᑕᕐᖓᑕ ᕿᒫᕕᐅᔪᓄᑦ. ᒥᓂᔅᑕᐅᔪᖅ. . .  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑖᓐᓇ ᐊᐱᖅᑯᑎᖓ ᐱᔭᕇᖅᐸᓪᓚᐃᕋᑖᓐᖏᒻᒪᒍ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓇᓱᕋᑖᖅᑐᖓ ᐊᐱᕆᔪᒪᕋᑖᖅᑕᕋ ᒥᓂᔅᑕᐅᔪᖅ ᑖᒃᑯᐊ 
ᐃᑲᔪᖅᑐᐃᖃᑦᑕᕐᓂᖏᑦ ᖃᓄᑎᒋ ᐃᑲᔪᖅᑐᐃᖃᑦᑕᕐᒪᖔᑕ ᕿᒫᕕᐅᔪᓄᑦ ᓄᓇᕗᒻᒥ ᑖᒃᑯᐊ ᑲᑎᒪᔩ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑕᐃᒃᑯᐊ ᐊᓪᓚᕝᕕᖓᓃᑦᑐᑦ ᐊᕐᓇᐃᑦ 
ᐃᑲᔪᖅᑐᐃᕙᑦᑐᑦ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ ᐃᑲᔪᖅᑐᐃᔨᐅᖃᑦᑕᖅᑐᑦ ᐱᓕᕆᕙᑦᑐᑎᑦ ᖁᓪᓖᑦ 
ᑲᑎᒪᔨᖏᓐᓂ ᐊᕐᓇᐃᑦ ᑕᐃᒃᑯᐊ ᓇᓗᓇᐃᖅᑕᐅᓯᒪᔭᖏᑦ ᓄᓇᕗᒻᒥ ᑲᒪᒋᔪᓐᓇᖅᑕᕗ. 
 
ᐆᒃᑑᑎᒋᓗᒍ ᐊᕐᓇᐃᑦ ᖁᓪᓖᑦ ᑲᑎᒪᔨᖏᑕ ᐱᓕᕆᓇᓱᐊᖃᑦᑕᖅᑕᖅᓯᒪᒻᒪᑕ ᐃᕕᐊᖏᒃᑯᑦ cancer-ᖃᕐᓂᕐᒥᑦ, 
ᐊᖏᕐᕋᖃᓐᖏᑦᑐᓄᑦ ᐊᕐᓇᓄᑦ, ᐋᓐᓂᐊᑎᖅᑕᐅᖃᑦᑕᖅᑐᓄᑦ, ᐊᒻᒪᓗ ᓯᕗᓕᐅᖅᑎᐅᔪᓐᓇᓂᕐᒧᑦ. ᑕᒪᒃᑯᓂᖓᕈᔪᒃ 
ᑲᒪᖃᑦᑕᕐᖓᑕ ᑕᐃᒃᑯᐊ ᐱᓕᕆᖃᑎᒋᖃᑦᑕᖅᑕᕗᑦ. 
 
ᑕᒪᒃᑯᓄᖓ ᐃᑲᔪᖅᑐᑲᓐᓂᕋᓱᒃᑐᒋᑦ ᑖᒃᑯᐊᓗ ᐊᑐᐊᒐᐅᔪᓄᑦ ᐃᑲᔪᖅᑐᖅᑐᒋᑦ ᐊᒻᒪᓗ ᐊᓪᓚᕕᒻᒥ ᐅᕙᖓ 
ᒥᓂᔅᑕᐅᓪᓗᖓ ᑖᒃᑯᓄᖓ ᒐᕙᒪᒃᑯᓐᓂ ᑲᓇᑕᒥ ᓄᓇᕗᒻᒥ ᒐᕙᒪᐅᔪᓂ ᐅᐸᓗᖓᐃᔭᖅᑎᓪᓗᒋᑦ ᒐᕙᒪᐅᔪᓄᑦ 
ᐊᔾᔨᒌᙱᑦᑐᓄᑦ ᐊᐅᓚᑦᑎᓂᕐᒧᑦ ᐊᔾᔨᒌᙱᑦᑐᓂ ᐅᖃᐅᓯᐅᓂᐊᖅᑐᓂ ᐋᖅᑭᓱᐃᓂᕐᒧᓘᓐᓃᑦ ᑲᓇᑕᒥ 
ᑲᑎᒪᕐᔪᐊᓂᕐᒥᐅᔪᒥ ᑕᐃᓐᓇ ᓄᓇᖃᖅᑳᖅᓯᒪᔪ ᑲᓇᑕᒥ ᑲᑎᒪᓂᕆᓚᐅᖅᓯᒪᔭᖓᑦ ᓄᓇᕗᑦ. 
 
ᐱᖃᑕᐅᓚᐅᖅᓯᒪᒻᒪᑕ ᐊᐅᓚᑦᑎᔨᒃᑯᓐᓂ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂ ᐃᑲᔪᖅᑕᐅᓪᓗᑎᒃ ᐊᒻᒪᓗ ᐊᔾᔨᒌᙱᑦᑐᓂᒃ 
ᑲᑎᒪᖃᑎᖃᖅᐸᑦᑕᑕ ᓄᓇᓕᓐᓂ ᑕᐃᒃᑯᐊᖑᔪᓐᓇᕐᒥᔪᑦ ᕿᒫᕕᐅᔪᑦ ᑕᒪᒃᑯᐊ ᐱᐅᓯᕚᓪᓕᖅᑎᒐᓱᑦᑐᒋᑦ 
ᓯᕗᓪᓕᐅᔾᔭᐅᖁᔭᐅᔪᑦ ᓄᓇᓕᓐᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᐊᒻᒪᓗ ᖁᔭᓐᓇᒦᖅᑐᒍ ᓇᓗᓇᐃᕐᓯᑎᐊᕐᖓᑦ. ᑕᒪᒃᑯᐊ 
ᐃᑲᔪᖅᑎᑦᑎᐊᕋᒃᑭᑦ ᐊᕐᓇᐃᑦ ᐱᓕᕆᓂᖏᑦ ᑕᐃᒃᑯᐊᓗ ᑮᓇᐅᔭᐃᑦ ᑐᓂᔭᐅᒍᓐᓇᕐᐸᑕ ᐃᑲᔪᕐᐹᓪᓕᐅᑎᒃᑲᔭᖅᑐᑦ. 
 
ᑕᕙᓂᔅᓴᐃᓐᓇᖅ ᕼ15-ᒥ ᐸᕐᓇᒍᑕᐅᔪᒥ. ᑕᐃᒃᑯᐊ ᐱᒡᒐᖅᑐᑦ ᑎᒥᒥᒍᑦ ᑮᓇᐅᔭᖅᑖᕆᕙᑦᑕᖏᑦ ᓱᕐᕋᓚᐅᕐᓯᒪᙱᑦᑐ 
ᐊᕐᕌᓂ ᐊᒻᒪᓗ ᐱᖓᔪᐊᓂ ᑕᒪᒃᑯᐊ ᐊᔪᕈᑎᖃᖅᑐᖅ ᑲᑎᒪᖃᑎᖃᓚᐅᕐᓯᒪᒻᒪᑕ ᐅᕙᑦᑎᓐᓂᑦ 
ᐃᑲᔪᖅᑕᐅᒃᑲᓐᓂᕆᐊᖃᕐᓂᕐᒥᓂᒃ. ᒥᓂᔅᑕᐅᔪ ᓇᓗᓇᐃᕐᓯᒍᓐᓇᖅᑳ? ᓱᒻᒪᓪᓕᐅᑯᐊ ᑎᒥᒥᒍᑦ ᐊᔪᕈᑎᖃᖅᑐᑦ 
ᐊᒥᓲᓂᕐᓴᓂ ᑐᓂᓯᒍᓐᓇᖏᓚᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. $90,000 ᑖᒃᑯᐊ ᑮᓇᐅᔭᑦ 
ᓄᑦᑎᖅᑕᐅᓯᒪᔪᑦ ᓄᓇᕗᑦ ᑐᙵᕕᒃᑯᓐᓄᑦ ᑮᓇᐅᔭᔅᓴᕈᑕᐅᒍᓇᐅᓪᓗᓂ ᐊᐅᓚᑕᐅᓂᖏᓐᓄᑦ 
ᐃᑲᔪᖅᑕᐅᔾᔪᑎᒋᔭᖏᓐᓂ ᑕᐃᒃᑯᐊ ᑎᒥᒥᒍᑦ ᐊᔪᕈᑎᖃᖅᑐᑦ. ᑖᓐᓇ ᕿᒥᕐᕈᓇᓱᑦᑕᕗᑦ ᖃᓄᖅ 
ᑲᒪᒋᑦᑎᐊᒃᑲᓐᓂᕈᓐᓇᕐᒪᖔᑎᒍᑦ ᑕᐃᒃᑯᐊ ᐃᑲᔪᖅᑐᐃᕙᑦᑐ ᑎᒥᒥᒍᑦ ᐊᔪᕈᑎᖃᖅᑐᓂᑦ.  
 
ᑖᒃᑯᐊᓕ ᑮᓇᐅᔭᖏᑦ ᑐᓂᔭᐅᖃᑦᑕᖅᓯᒪᒻᒪᑕ ᓯᓚᑖᓄᑦ ᑕᐃᒃᑯᐊ ᐃᑲᔪᖅᑐᐃᓂᖏᓐᓄᑦ ᐱᖃᓯᐅᑎᓪᓗᒋᑦ ᒐᕙᒪᒃᑯᑦ 
ᑭᓯᐊᓂ, ᕿᒥᕐᕈᓯᒪᒻᒥᔭᕗᑦ ᐅᖃᖃᑎᒌᑉᐸᓕᐊᓗᑕᓗ ᖃᓄᖅ ᑲᒪᒋᒃᑲᓐᓂᕈᓐᓇᕐᒪᖔᑎᒍ.  
 
ᑖᒃᑯᐊᓕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᓪᓗᐊᑕᖅᓯᒪᓕᖅᑐᒍ ᑲᑎᑎᒐᓱᑦᑐᒋ ᓄᓇᕗᒻᒥ ᐱᔨᑦᑎᕈᑎᐅᔪᑦ 
ᑕᒪᒃᑯᓄᖓ ᑎᒥᒥᒍ ᐊᔪᕈᑎᖃᖅᑐᓄᑦ ᐃᑲᔪᕈᑕᐅᓂᐊᖅᑐᓂ.  
 
ᐊᕐᕌᓂ ᓴᖅᑮᓚᐅᕐᒥᔪᒍᑦ ᑎᑎᕋᕐᓯᒪᔪᒧᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᕆᔭᖏᓐᓂᒃ ᑲᓇᑕᒥ 
ᐃᑲᔪᖅᑐᐃᔾᔪᑕᐅᖃᑦᑕᖅᑐᑦ ᐊᔪᕈᑎᖃᖅᑐᓄᑦ ᑐᑭᓯᐅᒪᒃᑲᓐᓂᖁᓪᓗᒋᑦ ᑕᒪᒃᑯᐊ ᑎᒥᒥᒍᑦ ᐊᔪᕈᑎᖃᖅᑐᑦ 
ᑐᑭᓯᒃᑲᓐᓂᕈᒪᓐᓂᖅᑲᑕ ᓄᓇᖏᓐᓂ.  
 
ᐱᓕᕆᓇᓱᐊᖃᑦᑕᖅᑐᒍᑦ ᖃᓄᕐᓗ ᐃᑲᔪᕐᐸᒻᒪᖔᑎᒍ ᓄᓇᕗᒻᒦᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᕆᔭᐃᑦ ᑭᐅᓵᕐᒪᑦ. 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕙᓐᓂ ᐅᖃᐅᔾᔨᒍᓐᓇᖅᐳᖅ ᖃᔅᓯᓂᒃ ᓄᓇᕗᒻᒥᐅᑦ ᑎᒥᒥᒍᑦ ᐊᔪᕈᑎᖃᕐᒪᖔᖏᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓈᓴᐅᑏ ᐱᓯᒪᙱᓐᓇᒃᑭᑦ 
ᒫᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕐᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ. ᑕᐃᓐᓇᖃᐃ ᓈᓴᐅᑦ 
ᕿᓂᐊᓪᓚᓚᐅᕐᓗᓂᐅᒃ ᓇᓂᒍᓂᐅᒃ ᒪᐅᙵᕈᓐᓇᖅᐸᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐱᔨᑦᑎᕈᑏᑦ ᑎᒥᒍᑦ 
ᐊᔪᕈᑎᓕᖕᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓗᐊᓃᓪᓗᐊᖅᑑᒐᓗᐊᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕐᖢᒍᓗ ᑭᐅᖕᒪᑦ. ᑕᐃᒪᖃᐃ ᐅᓪᓗᒥ ᖃᐅᑉᐸᓪᓘᓐᓃᑦ 
ᑕᐃᒃᑯᐊ ᒪᐅᙵᖅᑕᐅᔪᓐᓇᖅᐸᑦ ᓵᑦᑎᓐᓃᓐᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑕᖅ, ᐅᖃᓕᒫᓵᕋᒪ. ᖃᐅᑉᐸᑦ ᐊᑐᐃᓐᓇᐅᒃᐸᑕ. 
ᐄ, ᒪᐅᙵᐅᑎᓂᐊᕐᐸᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ ᑭᐅᒻᒪᑦ. ᐃᖃᓗᒃᑑᑦᑎᐊᕐᒥ ᐊᕐᕌᒎᑕᒫᑦ 
ᐅᓄᖅᓯᕙᓪᓕᐊᑐᐃᓐᓇᖅᑰᔨᒻᒪᑕᐃᒃᑯᐊ ᑎᒥᒥᒍᑦ ᐃᓱᒪᒥᒍᓪᓘᓐᓂᑦ ᐊᔪᕈᑎᓖᑦ ᐊᒻᒪᓗ ᓄᓇᓕᓐᓂ 
ᓇᒧᓐᖓᓗᐊᕈᓐᓇᐃᓕᖃᑦᑕᖅᖢᑎᒃ ᐊᔪᕈᑎᖃᓕᕌᖓᒥᒃ. ᓄᓇᕗᒻᒥᐅᑕᐃᓐ ᑎᒥᒥᒍᑦ ᐊᔪᕈᑎᓖᑦ 
ᐃᓅᓯᖃᑦᑎᐊᕐᕆᐊᖃᕋᓗᐊᕐᒥᒻᒪᑕ.  
 
ᑖᓐᓇᖃᐃ ᒥᓂᔅᑕ ᐅᖃᕈᓐᓇᖅᐳᖅ ᖃᓄᖅ ᒐᕙᒪᒃᑯᑦ ᐱᓕᕆᕝᕕᖏᓐᓂ ᐊᓯᖏᓐᓂᒃ 
ᐃᖅᑲᓇᐃᔭᖃᑎᖃᖃᑦᑕᕐᒪᖔᓐ ᑕᒪᒃᑯᐊ ᑎᒥᒥᒍᑦ ᐊᔪᕈᑎᓖᑦ ᓇᒧᓐᖓᑲᑕᒍᓐᓇᔾᔫᒥᓂᐊᕐᒪᑕ 
ᐃᓅᓯᖃᑦᑎᐊᕐᓗᑎᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᒪᓕᒐᓕᐅᖅᑎ 
ᑐᑭᓯᓇᖅᓯᑎᑦᑎᒋᐊᒃᑲᓂᕐᓕ, ᑭᒃᑯᓐᓂᒎᖅ ᐃᖅᑲᓇᐃᔭᖃᑎᖃᖃᑦᑕᖅᐳᖓ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᐄᑦᑎᐊᖅ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ ᐊᑕᐅᓯᑐᐊᑯᓘᒻᒪᑦ, 
ᐊᒻᒪᓗ ᑕᒪᓐᓇ ᑎᒥᒥᒍᑦ ᐊᔪᕈᑎᖃᕐᓂᖅ ᐱᒻᒪᕆᐅᓇᓱᒋᖅᑲᐅᒐᕕᐅᒃ  

ᐃᓕᑦᓯ ᐱᓕᕆᕝᕕᖓᓐᓄᑦ, ᑭᓯᐊᓂ ᐱᓕᕆᐊᒃᓴᕆᔭᐅᒻᒥᒻᒪᑦ ᓄᓇᕗᑦ ᒐᕙᒪᒃᑯᖏᑦᑕ ᐱᓕᕆᕝᕕᓕᒫᐸᓗᖏᓐᓄᑦ. 
ᐆᑦᑑᑎᒋᓗᒍ, ᐃᓪᓗᓕᕆᔨᕐᔪᐊᒃᑯᑦ ᖃᐅᔨᒋᐊᕆᐊᖃᕋᔭᖅᑐᑦ ᐃᓪᓗᐃᑦ ᑎᑎᕋᐅᔭᖅᑕᐅᓯᒪᒻᒪᖔᑕ ᑎᒥᒥᒍᑦ 
ᐊᔪᕈᑎᓖᑦ ᐃᓱᒪᒋᔭᐅᓗᑎᒃ. 
 
ᖃᓄᕐᓗ ᐃᖅᑲᓇᐃᔭᖃᑎᒌᖃᑦᑕᕐᒪᖔᔅᓯ ᒥᓂᔅᑕᐃᑦ ᑲᑎᒪᔨᖏᑦ ᑕᒪᒃᑯᐊ ᑎᒥᒥᒍᑦ ᐊᔪᕈᑎᓖᑦ 
ᑲᒪᒋᔭᐅᓂᐊᖅᑎᓪᓗᒋᑦ ᐊᒻᒪᓗ ᐃᓅᓯᖃᑦᑎᐊᕐᕆᐊᖃᑦᑎᓪᓗᒋᑦ ᓄᓇᒥᑕ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᑦ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ 
ᑐᑭᓯᓇᖅᓯᑎᑦᑎᒋᐊᕐᒪᓐ. ᐅᐊᑦᑎᐊᑲᓐᓂᕐᖏᓐᓇ ᐃᓚᖓ ᑭᐅᖅᑰᖅᑲᐅᔭᕋ ᑖᒃᑯᐊ ᐋᓂᐊᖃᓐᓇᖏᑦᑐᓕᕆᔨᒃᑯᑦ 
ᓴᖅᑭᔮᑎᑎᒃᑲᓐᓂᕋᓱᒻᒪᑕ ᐊᒻᒪᓗ ᑐᓴᐅᒪᔾᔪᑎᓂᒃ ᓄᐊᑦᑎᒐᓱᒻᒪᑕ ᖃᓄᐃᑦᑐᓐ ᐱᓕᕆᐊᖑᖅᑎᑕᐅᓯᒪᒻᒪᖔᖏᓐ 
ᑐᕌᖓᑎᑕᐅᓪᓗᑎᒃ ᑎᒥᒥᒍᑦ ᐊᔪᕈᑎᓕᓐᓄᑦ. ᒐᕙᒪᑦ ᐃᓗᐊᓂᑐᐃᓐᓇᐅᖏᑦᑐᖅ ᒪᑯᐊᓗ ᑲᓇᑕᐅᑉ 
ᒐᕙᒪᒃᑯᖏᑎᒎᖅᑎᑕᐅᔪᑦ.  
 
ᑕᐃᒃᑯᐊ ᑎᑎᖅᑲᑦ ᓇᓗᓇᐃᔭᐃᔪᑦ ᖃᓄᐃᑦᑐᑦ ᐱᔨᑦᑎᕈᑏᑦ ᐊᑐᐃᓐᓇᐅᒻᒪᖔᓐ ᒪᓕᒐᓕᐅᖅᕕᒻᒧᑦ 
ᓴᖅᑭᖅᑎᑕᐅᓯᒪᔪᑦ ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓕᐅᖅᐸᑦᖢᑎᒃ ᑕᒪᒃᑯᐊ ᑎᒥᒥᒍᑦ ᐊᔪᕈᑎᓖᑦ ᑲᐃᓪᓗᐊᓂᒃ 
ᐊᑐᕈᑎᒃ ᐃᓯᕈᓐᓇᖃᑦᑕᕐᓂᐊᕐᒪᑕ. ᑕᒪᓐᓇ ᐆᑦᑑᑎᒋᑐᐃᓐᓇᖅᑕᕋ ᐊᒻᒪᓗ ᐊᓯᖏᓐᓂᒃ ᐱᑕᖃᐅᒻᒥᔪᖅ 
ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᑦ ᑕᐃᒪᐃᑦᑐᓂᒃ ᑐᕌᖓᔪᓂᒃ ᐱᑕᖃᒻᒥᔪᖅ ᐊᒻᒪᓗ ᑖᒃᑯᐊ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑐᑭᒧᐊᑦᑎᒋᔭᐅᖃᑦᑕᖅᑐᓐ.  
 
ᑖᒃᑯᐊᖑᓚᐅᖅᑎᓪᓗᒋᑦ ᑕᐃᒃᑯᐊ ᐊᔭᐅᕆᔩᑦ ᑲᑎᒪᔨᕋᓛᖏᑦ ᓯᕗᓪᓕᐅᔾᔨᓯᒪᔪᑦ ᐃᓚᖏᓐᓂᒃ 
ᐊᒃᓯᕈᓐᓇᐅᑎᒋᔭᐅᓗᐊᖃᑦᑕᖅᑐᓐ ᓲᕐᓗ ᐊᕐᓇᐃᑦ ᑲᑐᔾᔨᖃᑎᒌᖃᒻᒪᑕ ᑕᐃᒃᑯᓇᓐᖓᑦ ᑐᑭᓯᓇᓱᖃᑦᑕᖅᑐᒍᑦ ᐊᒻᒪᓗ 
ᐃᓚᖓᓐ ᓂᓪᓕᐅᑎᒋᔭᐅᓚᐅᖅᑐᓐ ᑕᒪᒃᑯᐊ ᑐᓴᐅᒪᔾᔪᑏᓐ ᐊᑕᐅᓯᕐᒦᑎᑕᐅᖃᑦᑕᕐᓗᑎᒃ ᐊᑐᐃᓐᓇᐅᖃᑦᑕᓂᐊᕐᒪᑕ 
ᑕᒪᒃᑯᓄᖓ ᑎᒥᒥᒍᑦ ᐊᔪᕈᑎᓕᓐᓄᑦ.  
 
ᑖᒃᑯᐊᖑᓚᐅᖅᑎᓪᓗᒋᑦ ᑮᓇᐅᔭᐃᑦ ᐊᑐᕈᒫᓐᓂᐊᖅᑐᑦ ᐃᓗᐊᓂ ᐱᔨᑦᑎᕈᑎᕈᓘᔮᓗᓐᓂᒃ ᐱᑕᖃᐅᖅᑐᖅ ᑎᒥᒥᒍᑦ 
ᐊᔪᕈᑎᓕᓐᓄᑦ ᑐᕌᖓᔪᓂᒃ. ᓇᓗᓇᐃᔭᐅᓯᒪᓪᓗᑎᓪᓗ ᖃᓄᐃᑦᑐᓂᒃ ᐱᔨᑦᑎᕈᑎᓂᒃ ᓴᖅᑭᔮᖅᕕᐅᖃᑦᑕᕐᒪᖔᖏᓐ 
ᑕᒪᒃᑯᐊ ᑎᒥᒥᒍᑦ ᐊᔪᕈᑎᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒥᖅᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ ᑭᐅᓵᕐᒪᑦ. 
ᐊᑕᐅᓯᐅᖏᑦᑐᓂᒃ ᓂᕈᐊᖅᑎᓐᓂᒃ ᐊᕐᕌᓂ ᐅᖃᓪᓚᕝᕕᐅᓚᐅᖅᓯᒪᒐᒪ ᑎᒥᒥᒍᑦ ᐊᔪᕈᑎᓕᒻᒥᒃ. ᐊᒃᓱᐊᓗᒎᖅ 
ᐊᔪᓐᓇᕐᒪᓐ ᒐᕙᒪᒃᑯᑎᒍᑦ ᒪᑯᓂᖓ ᐱᔨᑦᑎᕈᑎᓂᒃ ᐊᓯᖏᓂᓪᓗ ᑕᒪᒃᑯᓂᖓ ᑐᕌᖓᔪᓂᑦ ᐱᓇᓱᒃᖢᓂ. ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᐅᕙᑦᑎᓐᓄᑦ ᓇᓗᓇᐃᔭᐃᔪᓐᓇᖅᐳᖅ ᐱᔭᒃᓴᖅᑖᖅᑎᑕᐅᓯᒪᒻᒪᑕᐅᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑎᒥᒥᒍᑦ ᐊᔪᕈᑎᓕᓐᓂ. 
 
ᐃᓱᒫᓘᑎᖃᕐᒥᔪᖓ ᐊᖏᕐᕋᒥ ᑲᒪᒋᔭᐅᖃᑦᑕᕆᐊᖃᕐᓂᖏᑦ. ᐅᖃᐅᔾᔭᐅᓚᐅᕋᒪ ᓂᕈᐊᖅᑎᓐᓂ  

ᐋᓐᓂᐊᓯᐅᖅᑎᓂᑦ ᐱᑕᖃᐅᓐᖏᒻᒪᑦ ᐊᖏᕐᕋᒥ ᐊᖏᕐᕋᕆᔭᐅᔪᓄᑦ ᐅᐸᖃᑦᑕᖅᑐᓂᑦ ᑕᒪᒃᑯᐊ 
ᑲᒪᒋᔭᐅᔪᓐᓇᓂᐊᕐᒪᑕ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᔭᐃᔪᓐᓇᖅᐸ ᖃᓄᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᕿᓂᖃᑦᑕᕐᒪᖔᑦ 
ᐃᖅᑲᓇᐃᔭᖅᑎᑖᖃᑦᑕᕐᒪᖔᓪᓗ ᑕᒪᒃᑯᓂᖓ ᐊᖏᕐᕋᒥ ᐊᖏᕐᕋᓄ ᐳᓚᕋᖅᖢᑎᑦ ᐋᓐᓂᐊᓯᐅᖅᑎᐅᖃᑦᑕᖅᑐᓄᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐋᓐᓂᐊᓯᐅᖅᑏᑦ ᐊᖏᕐᕋᒥ 
ᑲᒪᔨᐅᖃᑦᑕᖅᑐᑦ ᓄᓇᓕᓐᓂ ᐱᒋᐊᓲᖑᕗᑦ, ᐱᑕᖃᕆᐊᖃᖅᐸᑦ ᐊᒻᒪᓗ ᐊᖏᕐᕋᒥ ᑲᒪᒋᔭᐅᔭᕆᐊᖃᖅᐸᑦ 
ᐋᓐᓂᐊᓯᐅᖅᑎᒧᑦ.  
 
ᑭᓇᑐᐃᓐᓇᖅ ᑐᒃᓯᕌᖃᕈᓐᓇᖅᑐᖅ ᐋᓐᓂᐊᕕᒃᑯᑦ ᑎᑎᕋᕐᕕᖏᑦᑎᒍᓪᓘᓐᓃᑦ. ᑕᐃᒪᓐᓇ ᑐᒃᓯᕋᖅᑐᖃᕐᐸᑦ 
ᐋᓐᓂᐊᓯᐅᖅᑏᑦ ᓇᓗᓇᐃᖅᓯᓲᖑᕗᑦ ᖃᓄᐃᑦᑐᓂᑦ ᐱᔨᑦᑎᕈᑎᓂᑦ ᑖᓐᓇ ᐊᑐᕆᐊᖃᕐᒪᖔᑦ 
ᖃᐅᔨᓴᖅᑕᐅᓚᐅᖅᑳᖅᑎᓪᓗᒍ ᑕᐃᓐᓇ ᐃᓄᒃ ᑐᒃᓯᕌᖃᕐᑐᕕᓂᖅ.  
 
ᖃᐅᔨᓵᓂᒃᐸᑦ ᐋᓐᓂᐊᓯᐅᖅᑎ ᓄᓇᓕᓐᓃᑦᑐᖅ ᕿᓂᓕᕋᔭᖅᑐᖅ ᐊᖏᕐᕋᒥ ᐊᖏᕐᕋᓄᑦ ᐳᓚᕋᖃᑦᑕᖅᑐᒥᑦ 
ᐋᓐᓂᐊᓯᐅᖅᑎᑖᕋᓱᒃᖢᓂ ᑐᒃᓯᕌᕆᔭᖅ ᑕᐃᒪᐃᑦᑐᒥᑦ ᑐᒃᓯᕋᖅᑐᖃᖅᐸᑦ ᓄᓇᓖᑦ ᐃᓗᐊᓂ ᐊᒻᒪᓗ 
ᖃᐅᔨᓴᖅᑕᐅᓛᖅᑎᓪᓗᒍ ᖃᓄᐃᑦᑐᓂᑦ ᐱᔨᑦᑎᕈᑎᓂᑦ ᐊᑐᕆᐊᖃᕐᒪᖔᑕ ᑕᒪᒃᑯᐊ ᑲᒪᒋᔭᐅᒋᐊᓕᕋᔭᖅᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᓇᓕᐊᑐᐃᓐᓇᖅ ᐋᓐᓂᐊᓯᐅᖅᑏ ᓄᓇᓕᓐᓃᑦᑐᑦ 
ᐊᖏᕐᕋᓄᑦ ᐳᓚᕋᖃᑦᑕᕐᓗᑎᑦ ᑲᒪᔨᐅᒍᓐᓇᖅᑑᑦ ᓇᓕᐊᑐᐃᓐᓇᖅ ᓄᓇᓕᓐᓂ. ᑕᐃᒪᐃᓕᕖᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᕐᕈᐃᓕᖓᒻᒪᑕᐃᒃᑯᐊ ᐊᖏᕐᕋᒥ ᑲᒪᔨᐅᔪᑦ ᐊᒻᒪᓗ 
ᐊᖏᕐᕋᓄᑦ ᐳᓚᕋᖃᑦᑕᖅᑐᑦ ᐋᓐᓂᐊᓯᐅᖅᑏᑦ. ᑕᒪᒃᑯᐊ ᐋᓐᓂᐊᓯᐅᖅᑏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᔅᓴᕈᓯᖏᓐᓂ 
ᐊᑐᖅᖢᑎᑦ ᕿᓂᖅᑕᐅᓲᑦ ᐊᒻᒪᓗ ᑕᐃᒃᑯᐊ ᐊᖏᕐᕋᒥ ᑲᒪᔩᑦ ᓄᓇᓕᓐᓂ ᐃᖅᑲᓇᐃᔭᖅᑎᑖᕆᔭᐅᖃᑦᑕᖅᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᒥᓂᔅᑕ. ᑕᐃᒪᓐᓇ ᐊᐱᕆᖅᑲᐅᒐᒪ, ᐊᖏᕐᕋᒧᑦ 
ᐳᓚᕋᖃᑦᑕᖅᑐᑦ ᐋᓐᓂᐊᓯᐅᖅᑏᑦ ᐊᒥᒐᖅᑐᕐᔪᐊᒻᒪᕆᐊᓘᒻᒪᑕ. ᐊᒥᒐᓗᐊᕐᓂᖏᑦ ᐱᔾᔪᑎᒋᓪᓗᒋᑦ ᖃᓄᖅ  
ᕿᓂᖅᑕᐅᖃᑦᑕᖅᐸᑦ ᑕᐃᒃᑯᐊ ᐋᓐᓂᐊᓯᐅᖅᑏᑦ ᐊᖏᕐᕋᒧᑦ ᐊᖏᕐᕋᓄᑦ ᐳᓚᕋᖃᑦᑕᖅᑐᑦ? ᐃᓱᒫᓘᑎᒋᓐᖏᑕᒃᑲ 
ᑕᐃᒃᑯᐊ ᐊᖏᕐᕋᓄᑦ ᐃᖅᑲᓇᐃᔭᖅᐸᒃᑐᑦ  

ᐊᒥᒐᓗᐊᓐᖏᓐᓇᑦᑕ ᑕᐃᒃᑯᓂᖓ, ᑭᓯᐊᓂ ᑕᐃᒃᑯᐊ ᐃᓱᒫᓗᒋᒋᐊᓕᕗᑦ ᐋᓐᓂᐊᓯᐅᖅᑏᑦ 
ᐊᖏᕐᕋᕆᔭᐅᔪᓅᖅᐸᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕐᕋᒥ ᑲᒪᒋᔭᐅᔭᕆᐊᖃᕐᑐᒥᑦ 
ᐱᑕᖃᖅᐸᑦ ᐋᓐᓂᐊᓯᐅᖅᑎᒧᑦ ᐊᖏᔪᖅᑳᕆᔭᐅᔪᖅ ᓇᓗᓇᐃᖅᓯᓇᔭᖅᑐᖅ ᐱᑕᖃᕆᐊᖃᕐᓂᖓᓂ 
ᑮᓇᐅᔭᖅᓯᐅᑲᓐᓂᓕᕐᓗᑎᓪᓗ ᐃᓐᓄᑦᑕᐅᔪᓐᓇᓂᐊᕐᒪᑦ ᑖᓐᓇ ᐃᖅᑲᓇᐃᔮᔅᓴᖅ ᐱᑕᖃᕆᐊᖃᖅᐸᑦ ᓄᓇᓕᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᖢᒍᓗ ᒥᓂᔅᑕ. ᐃᖃᓗᒃᑑᑦᑎᐊᕐᒥ ᑐᓴᖃᑦᑕᖅᓯᒪᔪᖓ 
ᑕᒪᒃᑯᓂᖓ ᐱᖃᕆᐊᖃᕐᓂᖏᓐᓂᒃ.  
 
ᓯᕗᓪᓕᐅᔾᔭᐅᖃᑕᐅᓯᒪᔪᖅ 2008-09-ᒥ ᒪᒃᐱᒐᖅ H-16-ᒥ ᐱᔨᑦᑎᕈᑏᑦ ᑲᖏᖅᖠᓂᕐᒥᑦ, ᐃᖃᓗᒃᑑᑦᑎᐊᕐᒥᓗ 
ᓴᖅᑭᔮᖅᑎᑕᐅᓯᒪᓕᖅᑐᑦ ᕿᓂᕋᓱᒃᑐᑎᓪᓗ ᐃᖅᑲᓇᐃᔭᖅᑎᔅᓴᓂᑦ. ᒥᓂᔅᑕᕆᔭᐅᔪᖃᐃ ᐅᓂᒃᑳᕈᓐᓇᖅᐳᖅ 
ᖃᓄᐃᑦᑐᑦ ᐱᔨᑦᑎᕈᑏᑦ ᐃᓚᒋᐊᖅᑕᐅᓂᐊᕐᒪᖔᖏᑦ ᑕᐃᒃᑯᓇᓂ ᐋᓐᓂᐊᕕᒻᒥ ᑕᐃᖅᑲᐅᔭᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑐᖏᓕᕋ ᑭᐅᖁᓂᐊᕐᕋᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒧᑦ ᐊᓐᖑᑎᒋᐊᖅᑎᑐᐃᓐᓇᕐᓗᒍ ᒪᓕᒐᓕᐅᖅᑎ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑐᑭᒧᐊᕈᑎᓂᒃ ᐊᖏᖅᓯᓯᒪᓕᖅᑐᒍᑦ ᐃᓗᓕᖃᑦᑐᑎᒃ ᐱᔨᑦᑎᕈᑎᓂᒃ 
ᐃᓚᒋᐊᖅᑕᐅᓂᐊᖅᑐᓂᒃ ᐃᖃᓗᒃᑑᑦᑎᐊᕐᒥ. ᐃᓚᖏᑦ ᑕᐃᒃᑯᐊ ᐱᔨᑦᑎᕈᑏᓐ ᕿᒥᕐᕈᓇᓚᐅᕐᓗᒋᑦ ᐊᔾᔨᖏᓐᓂᒃ 
ᐃᓕᓐᓄᒃ ᑐᓂᓯᓂᐊᖅᐳᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᒥᔅᑕ ᑳᒻᐳᓪ, ᑭᐅᒻᒪᑦ. ᑕᒪᑐᒪᓂᐅᓕᖅᑐᖅ 
ᐊᕐᕌᓂ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ 70-ᐳᓴᓐᑎᓂᒃ ᐃᓛ ᐋᓐᓂᐊᕕᒃ 70-ᐳᓴᓐᑎᒥᒃ ᐊᑐᖅᑕᐅᓚᐅᖅᑐᖅ 
ᐊᒥᒐᔅᓯᓗᐊᕐᒧᑦ ᐋᓐᓂᐊᓯᐅᖅᑎᓂᒃ, ᐋᓐᓂᐊᓯᐅᖅᑎᐅᑲᐃᓐᓇᓂᐊᖅᑐᓂᓪᓗ.  
 
ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐱᔨᑦᑎᕈᑎᓂᒃ 
ᐊᖏᓪᓕᒋᐊᖅᑎᑦᑎᓂᐊᕐᒪᖔᖏᓐ ᑕᒪᑐᒪᓂ ᐊᕐᕌᒎᒥᒃ ᐊᖏᖅᑐᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᔪᓐᓇᕐᑐᐃᓐᓇᖅᑐᓐ. 
ᐅᖃᐅᓯᕆᔪᓐᓇᑕᒃᑲᓕᐅᑯᐊ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑏᓐ ᐱᖓᓱᓂᒃ ᐋᓐᓂᐊᕕᓐᓂᒃ ᑐᖏᓕᕋ 
ᑭᐅᑎᓐᓂᐊᖅᐸᕋ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᓯᕗᓪᓕᖅᐹᒥ ᐅᖃᒃᑲᓐᓂᕈᒪᔪᖓ ᓯᓚᕐᔪᐊᓕᒫᒥ 
ᐊᒥᒐᔅᓯᖃᑦᑕᕐᒪᑕ ᐋᓐᓂᐊᓯᐅᖅᑎᓂᒃ, ᓇᔭᓐᖑᐊᓂᒃ ᐃᖢᐊᖅᓴᐃᔨᓂᓪᓗ ᓄᓇᕗᓕᒫᒥ ᑲᓇᑕᒥᓗ. ᑕᒪᓐᓇ 
ᓯᓚᕐᔪᐊᕐᒥ ᐃᓕᖓᔪᖅ ᐃᖅᑲᓇᐃᔭᖅᑎᑖᕋᓱᐊᕐᓂᖅ ᐊᑭᓕᖅᑐᖅᖢᒋᓪᓗ ᖃᐅᔨᒪᔨᒋᔭᐅᔪᑦ ᐃᖢᐊᖅᓴᐃᔨᖅᔪᐊᑦ 
ᑕᒪᓐᓇ ᐱᔪᒪᔭᐅᔪᒻᒪᕆᐊᓘᒻᒪᑦ ᑕᒫᓂ ᑲᓇᑕᒥ. 
 
ᑕᐃᒪ ᐊᔾᔨᕐᓚᖏᑦ ᕿᒥᕐᕈᔭᕗᑦ ᑖᒃᑯᐊ ᐱᓕᕆᔾᔪᑎᕗᑦ ᐋᖅᑭᒃᓯᕚᓪᓕᕈᒪᓪᓗᑕ ᑲᒪᔾᔪᑎᒋᔭᑦᑎᓐᓂᒃ 
ᐃᖃᓗᒃᑑᑦᑎᐊᕐᒥᓗ ᐊᓐᓂᐊᕕᒻᒥ. ᐊᒻᒪ ᐅᓪᓗᒃᑯᑦ ᑲᒪᔾᔪᑕᐅᖃᑦᑕᓚᖓᔪᑦ ᒪᑯᓂᖓ ᑕᐃᑲᓂ ᐋᓐᓂᐊᕕᒻᒥ 
ᑲᒪᔾᔪᑕᐅᓂᐊᖅᑐᑦ ᐅᕕᓂᓕᕆᔩᑦ ᐊᒻᒪᓗ ᐊᓯᒐᓚᖏᑦ ᐊᒻᒪ ᕿᒥᕐᕈᔪᒍᑦ ᐋᖅᑭᒃᓯᕚᓪᓕᕈᒪᓪᓗᑕ 
ᐋᓐᓂᐊᕕᒻᒦᑲᐃᓐᓇᖃᑦᑕᓚᖓᔪᑦ ᐊᑯᓂᐅᖏᑦᑐᖅ ᑕᒪᒃᑯᐊ ᐱᓕᕆᐊᕐᕆᔭᕗᑦ ᐊᒻᒪᓗ ᐊᔪᓕᖅᓯᒪᔪᑦ ᑕᐃᑲᓂ 
ᐋᓐᓂᐊᕕᒻᒦᑲᐃᓐᓇᖃᑦᑕᕋᔭᖅᑐᓐ ᑖᒃᑯᐊᓗ ᐋᓐᓂᐊᕈᓐᓃᖅᓯᐊᕆᔭᐅᖃᑦᑕᑐᓪᓗ ᒥᒃᓵᓄᑦ ᐊᒻᒪᓗ ᐃᕐᓂᓱᒃᓰᕖᑦ 
ᐋᓂᐊᖅᕕᓂ.  
 
ᑕᕝᕙ ᑕᒪᒃᑯᐊ ᐊᖏᓂᖅᓴᐃᑦ ᖁᑦᑎᓂᖅᓴᐃᑦ ᕿᒥᕐᕈᔭᕗᑦ ᐋᖅᑭᐹᓪᓕᕈᒪᓪᓗᒋᑦ ᐱᓕᕆᔾᔪᑎᒋᔭᑦᑎᓐᓂ 
ᐋᓐᓂᐊᖅᕕᐅᔪᓂ ᐃᖃᓗᒃᑑᑦᑎᐊᕐᒥ. ᐄ, ᑕᐅᕙᓂ ᕿᑎᕐᒥᐅᓂ ᐊᒻᒪ ᕿᒥᕐᕈᔪᒍᑦ ᑖᒃᑯᐊ ᐅᑭᐅᓂ 
ᐸᕐᓇᐅᑎᒋᓂᐊᖅᑕᕗᑦ. ᑖᓐᓇ ᐸᕐᓇᐅᑎᒋᔭᕗᑦ ᐊᓯᔾᔨᕈᓐᓇᓂᐊᖅᑐᖅ ᑕᐃᒪᐃᓕᐅᖁᔭᐅᑉᐸᑕ.  
 
ᓵᑕᐅᓯᒪᔾᔪᑎᕗᑦ ᒪᑯᐊ ᐋᓐᓂᐊᓯᐅᖅᑏᑦ, ᓇᔭᓐᖑᐊᖅ ᐱᓪᓗᒋᑦ ᐊᒻᒪ ᑖᒃᑯᐊᓗ ᐃᖅᑲᓇᐃᔭᖅᑎᑖᕋᓱᐊᕐᓂᖅ 
ᑖᒃᑯᐊᓗ ᑐᕌᕈᒪᔭᕗᑦ ᑕᐃᒪᓐᓇ ᐱᓕᕆᐊᕐᕆᓪᓗᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 1 ᓴᑭᓐ, ᒥᔅᑕ ᐲᑕᓴᓐ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᒥᓂᔅᑕᐅᑉ ᑐᖏᓕᐊ ᖁᔭᓐᓇᒦᒃ ᐅᓂᒃᑳᕐᒪᓐ. ᓲᕐᓗ 
ᐊᒥᓱᐊᓗᐃᑦ ᐱᓕᕆᔾᔪᑏᓐ ᐃᓕᓐᓂᐊᕐᕈᑏᓪᓗ ᐃᒪᓐᓇ ᐅᔾᔨᖅᑐᕈᑕᐅᓚᖓᔪᑦ ᑭᖑᕝᕕᕈᑎᔅᓴᐃᓪᓗ 
ᐋᓐᓂᐊᓯᐅᖅᑎᒻᒪᕇᑦ ᐱᓪᓗᒋᑦ. 
 
ᖃᐅᔨᒪᔪᖓ ᐋᓪᐴᑕᒥ ᐅᖃᐅᓯᕆᓚᐅᖅᓯᒪᔭᒃᑲ ᐅᒃᑯᐃᖅᓯᕙᓪᓕᐊᑎᓪᓗᑕ ᑕᑲᓇᓂ ᐆᒪᓯᕆᒃᕕᒻᒥ 
ᐱᓕᕆᓇᓱᐊᖅᑎᑖᕋᓱᖃᑦᑕᒥᒻᒪᑕ ᐋᓐᓂᐊᓯᐅᖅᑎᓂᒃ, ᓇᔭᓐᖑᐊᓂᒃ. ᐊᒻᒪᓗ ᐊᒥᓲᙱᑦᑐᑦ ᐅᑭᐅᖅᑕᖅᑐᒥ 
ᓇᔭᖑᐊᑦ ᐋᓐᓂᐊᕐᓯᐅᖅᑏᑦ ᑕᐅᓄᙵᐊᖃᑦᑕᕐᒪᑕ ᓇᓗᓇᙱᓚᖅ.  

ᐊᒻᒪ ᐅᖃᖅᑲᐅᒐᕕᑦ ᑖᒃᑯᐊ ”. . . ᑲᔪᓯᑦᑎᐊᖅᑐᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᓇᔭᙳᐊᑦ ᐋᓐᓂᐊᕐᓯᐅᖅᑏᑦ” 
ᒥᒃᓵᓄᑦ ᑐᑭᓕᐊᕆᔭᓯ ᑐᕌᕈᒪᔭᓯᐅᕙᓪᓚᐃᖅᑰᖅᑐᑦ. ᐅᖃᕈᓐᓇᖅᐲᑦ, ᐅᓂᒃᑳᕈᓐᓇᖅᐲᑦ ᖃᓄᖅ ᑕᒪᓐᓇ ᑐᕌᕈᒪᔭᓯ  
ᐃᓕᖓᓂᖃᓕᕐᒪᖔ ᑕᒪᑦᓱᒧᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓂᐊᕐᐸᕋ ᑖᒃᑯᐊ ᐃᓚᖏᑦ ᑭᐅᓗᒋᑦ. 
ᒥᓂᔅᑕ ᑐᖏᓕᕋ ᑖᓐᓇ ᐅᓂᒃᑳᑦᑎᐊᕐᓂᐊᕐᒪᑦ ᑕᒪᒃᑯᓂᖓ ᐋᓐᓂᐊᕐᕕᐅ ᐃᓗᐊᓂ ᐱᓕᕆᐊᖑᔪᓂᑦ.  
 
ᑖᒃᑯᐊ ᑐᒃᓯᕋᐅᑎᒋᔭᕗᑦ ᒫᓐᓇ ᑲᒪᒋᑲᐃᓐᓇᖅᑕᑦᑎᓐᓄᑦ ᓱᓕ ᑲᔪᓯᖕᒪᑦ ᑕᒪᒃᑯᐊᓗ ᐃᖅᑲᓇᐃᔭᖅᑐ 
ᑲᑐᔾᔨᖃᑎᒌᖏᓐᓂ ᐱᓕᕆᐊᕆᔭᐅᓪᓗᓂ ᐊᖏᕈᑎᓕᐅᕈᑕᐅᓇᓱᐊᖅᑐᖅ ᐊᒻᒪ ᑖᒃᑯᐊ ᑐᒃᓯᕋᐅᑏᑦ 
ᐋᓐᓂᐊᕐᓯᐅᖅᑎᓄᑦ ᓇᔭᙳᐊᓄᑦ ᓱᓕ ᑖᒃᑯᓄᖓ ᑲᑐᔾᔨᖃᑎᒌᓄᑦ ᐱᓕᕆᐊᕆᔭᐅᒧᖅ ᐃᖅᑲᓇᐃᔭᖅᑎᓄᑦ ᐊᒻᒪ 
ᐱᕕᖃᕈᓐᓇᕐᓂᐊᕐᒪᑕ ᓂᕈᐊᕐᓗᑎᒃ ᑕᒪᑦᓱᒧᖓ.  
 
ᑕᐃᒪᓐᓇ ᐅᖃᓚᐅᖅᑎᓪᓗᖓ, ᐊᐱᕆᓂᐊᕋᒃᑯ ᑐᖏᓕᕋ ᐅᖃᐅᓯᖃᖁᓪᓗᒍ ᑖᒃᑯᐊ ᐱᒋᐊᕐᓯᒪᔭᕗᑦ 
ᐱᓕᕆᕕᑦᑎᓐᓂ. ᑖᒃᑯᐊ ᐊᖏᕈᑕᐅᓇᓱᐊᖅᑐᑦ ᐃᖅᑲᓇᐃᔭᖅᑏ ᑲᑐᔾᔨᖃᑎᒌᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᒻᕗᓪ. 
 
ᑳᒻᕗᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐃᓚᖏᑦ ᐱᓕᕆᐊᕆᔭᕗᑦ ᐃᓗᑦᑎᓐᓂ ᐱᓕᕆᕕᑦᑕ. 
ᒥᓂᔅᑕ ᓇᓗᓇᐃᕋᑖᖅᑲᐅᖕᒪᑦ ᑲᔪᓯᑦᑎᐊᕐᓂᖏᓐᓂᑦ ᖃᐅᔨᓴᐃᓂᐊᕐᖢᑕᓗ ᑕᒪᒃᑯᐊᑦ ᓇᔭᙳᐊᑦ ᐋᓐᓂᐊᕐᓯᐅᖅᑏᑦ 
ᐱᓕᕆᐊᒃᓴᖏᓐᓄᑦ ᐊᒻᒪᓗ, ᐊᔾᔨᒌᙱᓐᓂᖏᓐᓂ ᕿᒥᕐᕈᓗᑕ ᐊᒻᒪᓗ, ᐊᓯᖏᓐᓂᒃ ᑲᓇᑕᐅᑉ ᐊᕕᑦᑐᖅᓯᒪᔪᖏᓐᓂ 
ᕿᒥᕐᕈᑎᓗᒋᑦ ᑕᒪᒃᑯᓄᖓᓕᕆᔾᔪᑏᑦ ᐊᒻᒪ ᐊᔾᔨᒌᙱᑦᑐᑦ ᐊᑲᔫᑕᐅᔪᓐᓇᕐᓂᐊᖅᑐᑦ ᐅᕙᑦᑎᓐᓄᑦ 
ᐊᑐᐃᓐᓇᕈᖅᑎᑕᐅᒃᐸᑕ. ᑕᒪᒃᑯᐊ ᐋᓐᓂᐊᕐᓯᐅᖅᑏᑦ ᓇᔭᙳᐊᓪᓗ ᒫᓐᓇ ᐱᓕᕆᐊᕆᕙᓪᓕᐊᒐᑦᑎᒍ ᑲᔪᓯᔪᖅ 
ᓯᕗᒧᑦ.  
 
ᐱᓯᒪᔭᕗᑦ ᑖᓐᓇ ᒐᕙᒪᓕᕆᔾᔪᑎᒃᑯᑦ ᐃᓗᐊᓂ ᐊᐅᓚᑕᐅᓪᓚᕆᒃᑐᖅ. ᑖᓐᓇ ᒐᕙᒪᒃᑯᓐᓂ ᑲᑎᒪᔨᐊᓛᖅᑕᖃᕋᑦᑕ 
ᑐᑭᓕᐅᕆᔨᐅᔪᓂᒃ, ᐱᖓᓱᐃᖅᑕᕐᖢᑎᒃ ᑲᑎᓯᒪᓕᖅᑐᑦ. ᑖᒃᑯᐊ ᐊᕕᒃᑐᕐᓯᒪᔪᓂ ᐋᓐᓂᐊᕐᓯᑏᑦ ᓇᔭᙳᐊᑦ 
ᐃᓚᐅᑎᓪᓗᒋᑦ ᐊᒻᒪᓗ, ᑕᐃᒃᑯᐊ ᐃᓚᐅᔪᑦ ᐊᕕᒃᑐᖅᓯᒪᔪᓂ ᐋᓐᓂᐊᕐᓯᐅᖅᑎᒐᓚᐃᑦ ᓇᔭᙳᐊᑦᓗ.  
 
ᐊᒻᒪ ᐱᓕᕆᐊᖑᔪᑦ ᑕᒪᒃᑯᐊ ᐋᓐᓂᐊᓯᐅᖅᑎᓄᑦ ᓇᔭᙳᐊᓄᑦ ᑲᔪᓯᔪᖅ, ᑕᕐᕆᔭᐅᓯᐅᕐᖢᑎᒡᓗ ᐊᑭᓐᓇᕐᒥᓗ 
ᓂᕕᖓᓲᑦ ᑕᒪᒃᑯᐊ ᐅᖃᓕᒫᕋᒃᓴᐃᑦ ᑕᐅᓇᖓ ᖃᕝᓗᓈᓄᑦ ᑏᕖᒃᑯᓪᓗ ᑕᕐᕆᔭᐅᑎᒍᑦ ᐱᔨᐅᒥᓵᕈᑎᓂ 
ᑕᑯᒃᓴᐅᑎᒃᑎᔪᑦ.  
 
ᑕᐃᒪ ᐱᓕᕆᖃᑎᒋᓪᓗᑎᒍ ᑕᒪᒃᑯᐊ ᐃᓕᖓᓂᒃᓴᕆᓂᐊᖅᑕᖏᑦ ᐱᓕᕆᐊᒃᓴᖏᑦᑕ . . . ᐅᖃᐃᓐᓇᖅᑐᖓ ᒪᕐᕉᒃ 
ᐱᓇᓱᐊᕈᓯ ᐅᖃᐃᓐᓇᕋᒃᑯ ᑭᓯᐊᓂ ᓂᕆᐅᒃᑐᒍᑦ ᑖᒃᑯᐊ ᑐᒃᓯᕋᐅᑏᑦ ᐸᐃᑉᐹᓃᓛᕐᒪᑕ ᒫᓐᓇᓵᑦᑎᐊᖅ.  
 
ᐊᒻᒪᑦᑕᐅᖅ ᐱᓕᕆᐊᕆᒻᒥᔭᕗᑦ ᑕᒪᓐᓇ ᐋᓐᓂᐊᖅᓯᐅᖅᑎᐅᓂᕐᒧᑦ ᓇᔭᙳᐊᖑᓂᕐᒧᑦ ᐃᓕᓐᓂᐊᕈᑏᑦ 
ᐱᓇᓱᐊᕈᓯᐅᖅᑲᐅᔪᒥ ᖃᓄᖅ ᑕᒪᓐᓇ ᐊᖏᒡᓕᒋᐊᕈᓐᓇᕐᒪᖔᑦᑎᒍ ᑕᒪᒃᑯᐊ ᐋᓐᓂᐊᖅᓯᐅᖅᑎᓂᖅ ᓇᔭᙳᐊᓂ 
ᐃᓕᓐᓂᐊᖅᑎᑦᑎᓂᕐᒥᑦ ᐊᒻᒪᓗ, ᑕᒡᕙᓂ ᐃᓕᖓᑦᑎᐊᖁᓪᓗᒍ. ᑕᒪᒃᑯᐊ ᑲᔪᓯᓂᐊᖅᑐᑦ  

ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᑕᖅᑭᐅᓂᐊᖅᑐᒥ ᐋᖅᑭᒃᐹᓪᓕᕐᓗᑎᒡᓗ. ᑕᐃᒪ ᐊᒥᓱᐃᑦ ᐱᓕᕆᐊᕆᔭᕗᑦ 
ᐃᖅᑲᓇᐃᔭᕐᕕᒋᔭᑦᑎᓐᓂ.  
 
ᐊᒻᒪᓗᑦᑕᐅᖅ ᒐᕙᒪᒃᑯᑦ 12-ᓂᒃ ᐃᖅᑲᓇᐃᔮᒃᓵᖑᔪᑦ ᐅᒃᑯᐃᖑᔪᑦ ᐋᓐᓂᐊᓯᐅᖅᑎᓄᑦ ᓇᔭᙳᐊᓄᑦ. ᑕᒡᕙ ᑖᒃᑯᐊ 
ᒫᓐᓇ ᐱᓕᕆᐊᖑᔪᑦ ᐱᓕᕆᐊᒃᓴᖏᑦᑕ ᑕᒪᒃᑯᐊ ᐃᓄᖃᙱᑦᑐᑦ ᐱᓪᓗᒋᑦ ᐱᒋᐊᖅᑕᐅᓇᓱᐊᖅᑐᑦ ᐊᒻᒪᓗ ᑕᒫᓂ 
ᐊᕕᒃᑐᖅᓯᒪᔪᑦ ᓄᓇᕗᒥ. ᒥᒃᓵᓄᑦ ᐃᖃᓗᒃᑑᑦᑎᐊᒥ, ᑲᖏᖅᖠᓂᕐᒥᓗ ᓯᑕᒫᒃ ᐊᒻᒪᓗ ᐸᖕᓂᖅᑑᒥ ᑕᒪᒃᑯᐊ 
ᓄᓇᕗᓕᒫᒥ ᐋᓐᓂᐊᕐᓯᑎᑖᑦᑎᐊᕈᒪᓪᓗᑕ ᐃᓗᐊᒃᑲᒥᑦ ᐊᒻᒪ ᓂᕆᐅᒃᑐᒍ ᑭᐅᔭᐅᓂᐊᕋᑦᑕ ᑭᒃᑯᓐᓂᒃ ᑕᖅᑳᖓᑦ 
ᐆᒃᑐᕈᒪᔪᓂᒃ ᓄᓇᕗᒧᑦ ᐃᖅᑲᓇᐃᔮᖅᑖᕐᓗᑎᒃ ᐋᓐᓂᐊᓯᐅᖅᑎᐅᓂᕐᒧᑦ ᓇᔭᐅᓐᖑᐊᖑᓂᕐᒧᑦ ᐊᒻᒪ 
ᐱᒋᐊᖅᓯᒪᓕᖅᑕᕗᑦ.  
 
ᑕᒪᒃᑯᐊ ᐱᒋᐊᖅᑕᐅᓯᒪᔪᑦ ᑖᒃᑯᓂᖓ ᑲᑎᒪᔨᐊᓛᖑᔪᓄᑦ ᑕᒪᒃᑯᓂᖓ ᐋᖅᑭᔅᓱᐃᕙᓪᓕᐊᔪᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒪᒃᐱᒑᓃᑦᑐᒍᑦ ᕼ-4-ᓂᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ 
ᐃᓄᓕᕆᔨᒃᑯᓐᓂᓗ ᑖᒃᑯᐊ ᐃᖅᑲᓇᐃᔮᖏᓐᓂ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑳᒻᐳᓪ ᐅᖃᐅᓯᕆᔭᖏᑦ ᐱᓪᓗᒋᑦ. ᑐᑭᓯᑦᑎᐊᖅᑲᐅᖏᓐᓇᒃᑯ 
ᐅᖃᕋᑖᕐᒪᑦ ᑖᒃᑯᐊ ᓴᖅᑭᐸᓪᓕᐊᖏᒻᒪᑕ ᑕᒪᒃᑯᐊ RRSP ᑐᒃᓯᕋᐅᑏᑦ ᑖᒃᑯᐊ ᖃᓄᐃᑦᑑᓂᐊᖅᐸᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑐᖏᓕᕋ ᑖᓐᓇ ᑭᐅᓂᐊᕐᒪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᑖᒃᑯᐊ ᑐᒃᓯᕋᐅᑏᑦ ᐃᑲᔪᖅᑎᐅᓂᐊᖅᑐᓄᑦ ᑐᓴᒐᒃᓴᓕᕆᔩᑦ 
ᓴᖅᑭᑎᑦᑎᓗᑎᑦ ᐱᔫᒥᓵᕈᑕᐅᓂᐊᖅᑐᓂᑦ ᓇᔭᓐᖑᐊᓂᑦ ᐋᓐᓂᐊᓯᐅᖅᑎᓄᑦ ᓴᓇᔭᐅᓂᐊᕐᒪᑕ ᐅᕙᒍᓪᓗ ᑖᒃᑯᐊ 
ᐊᑐᖅᓯᒪᔭᕗᑦ ᑕᕐᕆᔭᐅᑎᑎᒍᑦ ᐊᒻᒪᓗ ᓇᔭᓐᖑᐊᑦ ᐋᓐᓂᐊᓯᐅᖅᑏᑦ ᓄᓇᕗᒻᒥ ᐱᓕᕆᑎᓪᓗᒋᑦ 
ᐊᔾᔨᓕᐅᖅᑕᐅᓯᒪᔪᑦ. ᐊᒻᒪᓗ ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᑦ ᖃᓪᓗᓈᑦ ᓄᓇᖓᓐᓂ ᓴᖅᑭᑎᑦᑎᕙᓪᓕᐊᓪᓗᑕ 
ᑕᐃᓇᓐᖓᑦ ᖃᕆᑕᐅᔭᒃᑯᓪᓗ ᑕᑯᔅᓴᐅᔪᓐᓇᓂᐊᖅᑐᓂᑦ ᐱᓕᕆᐊᒃᓴᐃᑦ ᒥᒃᓵᓄᑦ ᐃᓕᖓᔪᓂᑦ ᐊᒻᒪᓗ ᐱᓕᕆᐊᕗᑦ 
ᑖᒃᑯᐊ. ᒪᑯᐊ ᓴᖅᑭᑎᑉᐹᓪᓕᕈᒪᕙᑦᑎᒍᑦ ᑕᐅᓇᓂ ᖃᓪᓗᓈᓄᑦ.  
 
ᐊᒻᒪᓗ ᐱᑕᖃᕐᓂᐊᕆᓪᓗᓂ ᐊᑐᓕᖁᔨᔾᔪᑎᓂᑦ ᐊᑐᐃᓐᓇᐅᑎᑦᑎᓗᑕ ᐊᔾᔨᒌᓐᖏᑦᑐᓂᑦ ᐃᖅᑲᓇᐃᔮᒃᓴᓂᑦ 
ᑕᑯᔅᓴᐅᑎᑦᑎᖃᑦᑕᓂᕐᒥᑦ ᐱᔫᒥᓵᕈᑎᓂᑦ.  
 
ᐊᒻᒪ ᓂᕆᐅᒃᖢᑕᓗ ᑖᒃᑯᐊ ᐱᔫᒥᓵᕈᑕᐅᓚᖓᔪᑦ ᑐᒃᓯᕋᐅᑏᑦ ᐱᓇᓱᐊᕈᓰᒃ ᒪᕐᕉᒃ ᐱᐅᓂᒃᐸᑕ. ᓱᓕ ᑕᑯᓐᖏᑕᒃᑲ 
ᐸᐃᑉᐹᑎᒍᑦ ᑐᓴᒐᒃᓴᑎᒍᑦ ᓱᓕ ᓴᖅᑭᓂᐊᕐᓕᖅᑑᒐᓗᐊᑦ ᐱᒋᐊᖅᓯᒪᓕᖅᑑᒐᓗᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᐸᕋ ᒥᔅᑕ ᑳᒻᐳᓪ ᑭᐅᖕᒪᑦ. ᐅᓇᑦᑕᐅᖅ ᐃᓚᖓ 
ᒥᓂᔅᑕᓘᓐᓃᑦ ᒥᔅᑕ ᑳᒻᐳᓪ-ᓘᓐᓃᑦ ᐅᖃᓚᐅᕐᒪᑦ ᕿᒥᕐᕈᓂᕋᖅᖢᑎᑦ ᐱᓕᕆᐊᖃᕐᖢᑎᑦ ᐃᖅᑲᓇᐃᔮᒃᓴᐃᑦ 
ᐃᓗᓕᔅᓴᖏᓐᓂ ᖃᓄᖅ ᐃᓕᖓᓂᐊᕐᒪᖔᑕ. ᐊᒻᒪ ᐊᓯᖏᓐᓂ ᑲᓇᑕᐅᑉ ᓄᓇᖏᓐᓂ ᕿᒥᕐᕈᓂᕋᖅᖢᓂ. 
 
ᐱᖃᑎᐊᓗᒐ ᐃᖃᓗᒃᑑᑦᓯᐊᕐᒥᐅᑕᖅ ᑕᒫᓃᖃᑦᑕᓚᐅᖅᓯᒪᔪᑦ ᐅᖃᖃᑦᑕᓚᐅᖅᓯᒪᒻᒪᑦ, “ᓇᓗᓇᓐᖏᑦᓯᐊᖅᑐᖅ. . .” 
ᒪᒥᐊᓇᖅ; ᐃᖃᓗᒃᑑᑦᓯᐊᕐᒥᐅᖑᖏᑦᑐᖅ, ᖃᒪᓂᑦᑐᐊᕐᒥᐅᖅ. ᑕᐃᓐᓇᓕ ᐱᖃᑎᐊᓗᒋᓚᐅᓐᖏᑕᕋ. 
 
>>ᐃᓪᓚᖅᑐᑦ 
 
ᐱᖃᑎᑐᐃᓐᓇᐅᓚᐅᖅᑐᖏᓐᓇ. “ᓇᓗᓇᓐᖏᑦᓯᐊᖅᑐᖅ ᓄᓇᕗᒥ ᐋᓐᓂᐊᓯᐅᖅᑏᑦ ᖃᓪᓗᓈᓅᒻᒪᕆᖃᑦᑕᓕᕆᑦᑐᖅ 
ᐊᑭᓕᖅᑕᐅᑦᓯᐊᕐᓂᕐᓴᐅᓂᐊᕐᒪᑕ ᐃᑲᔫᓯᐊᖅᑖᕐᓂᕐᓴᐅᓗᑎᓪᓗ.” 
 
ᑖᓐᓇ ᓂᕆᐅᓐᓇᕐᒪᑦ ᐃᒪᓐᓇ ᖃᐅᔨᓴᐃᑎᓪᓗᑕ ᐃᖅᑲᓇᐃᔮᒃᓴᑦ ᐃᓗᓕᒃᓴᖏᓐᓂ ᐊᒻᒪᓗ ᕿᒥᕐᕈᓪᓗᑎᑦ 
ᐊᔾᔨᒌᓐᖏᓂᖏᓐᓂ ᑲᓇᑕᐅᑉ ᐃᓗᐊᓂ ᐊᖏᓪᓕᒋᐊᕋᔭᕐᓂᖏᓐᓂᓘᓐᓃᑦ ᐅᓄᖅᓯᒋᐊᕐᓗᑎᑦ ᐃᑲᔫᓯᐊᖑᖃᑦᑕᖅᑐᑦ 
ᐊᑭᓕᖅᑑᑕᐅᔪᓪᓘᓐᓃᑦ ᐃᖅᑲᓇᐃᔮᖏᓐᓄᑦ. ᐊᓯᖏᓐᓂ ᑲᓇᑕᐅᓪᓗ ᐊᑭᓕᖅᑑᑎᒋᖃᑦᑕᖅᑕᖏᑦ 
ᐋᓐᓂᐊᓯᐅᖅᑎᓄᑦ ᑖᓐᓇ ᐱᓪᓗᒍ ᑕᐃᒪᓐᓇ ᐅᖃᖅᑲᐅᕚ, ᐃᒃᓯᕙᐅᑖᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇᐃᓇᓱᒍᒪᓪᓚᑦᑖᕋᑦᑕ ᑖᒃᑯᐊ 
ᑲᑐᔾᔨᖃᑎᒌᖏᑦ ᐅᖃᐅᑎᓗᒋᑦ ᑕᐃᒪᓐᓇ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᑦ ᑖᒃᑯᐊ ᐃᖅᑲᓇᐃᔮᓄᑦ 
ᐃᓗᓕᒃᓴᖏᓐᓂ ᓇᓗᓇᐃᔭᖅᓯᒪᔪᑦ ᖃᓄᖅ ᐊᔾᔨᒌᓐᖏᓂᕆᔭᖏᓐᓂ ᓄᓇᕗᑦ ᐊᓯᐊᓂ.  
 
ᓄᓇᕗᒻᒥ ᑖᒃᑯᐊᓗ ᐋᓐᓂᐊᓯᐅᖅᑎᒻᒪᕇᑦ ᑖᓐᓇ ᐃᖢᐊᖅᓴᐃᔨ ᓇᔭᓐᖑᐊᓄᑦ ᐃᒻᒪᖃ ᐃᓚᖓ ᐊᑦᑎᓂᖅᓴᐃᑦ 
ᐃᓚᖏᑦ ᖁᑦᑎᓂᖅᓴᐅᔪᔅᓴᐅᔪᑦ ᑮᓇᐅᔭᓕᐊᖏᑦ. ᑖᒃᑯᐊᓗ ᐊᔾᔨᒌᓐᖏᓂᖏᑦ ᖃᐅᔨᓴᕐᓗᑎᒍ ᑲᓇᑕᐅᑉ ᐃᓗᐊᓂ 
ᑕᒪᓐᓇ ᓵᑕᐅᓯᒪᔾᔪᑎᒋᓯᒪᒐᑦᑎᒍ. 
 
ᑕᐃᒪᓐᓇ ᐱᓯᒪᓕᕇᕈᑦᑎᒍ ᑐᓴᕈᑏᑦ ᑕᒪᒃᑯᐊ ᑕᐃᒪᓗ ᐱᓕᕆᖃᑎᒋᓂᐊᖅᑕᕗᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ. 
ᑖᒃᑯᐊ ᐱᓕᕆᐊᕆᕙᓪᓕᐊᓕᕐᓗᑎᒍ ᐊᒻᒪ ᐃᒪᓐᓇ ᓯᓚᑖᓂ ᑖᒃᑯᐊ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᑦ 
ᐱᓕᕆᐊᖃᑦᑎᓪᓗᒋᑦ ᐊᓯᐊᒎᕈᓐᓇᖏᓐᓇᑦᑕ. ᑕᐃᒪ ᓄᓇᕗᒻᒥ ᐃᓕᖓᔪᑦ ᑖᒃᑯᐊᓗ ᐃᑲᔫᓯᐊᖅᑖᕆᔭᐅᖃᑦᑕᖅᑐᑦ 
ᐅᑎᖅᑎᔾᔪᑎᒐᓚᐃᓪᓗ ᑮᓇᐅᔭᐃᑦ ᐱᓪᓗᒋᑦ ᑕᐃᒪ ᑐᑭᓯᓇᑦᑎᐊᖅᑐᓂᒃ ᐱᒋᐊᕈᑎᒋᓂᐊᖅᑕᕗᑦ.  
 
ᐊᒻᒪᓗ ᓂᕆᐅᑦᑐᒍᑦ ᑖᒃᑯᐊ ᑲᑎᒪᔨᐊᓛᕗᑦ ᐋᖅᑭᒃᑕᐅᓯᒪᔪᑦ ᐋᓐᓂᐊᓯᐅᖅᑎᓄᑦ ᐱᒋᐊᕈᑕᐅᔪᓂ. ᑕᐃᒪ ᖁᔭᓐᓇᒦᒃ 
ᑕᒪᒃᑯᐊ ᐃᓂᓪᓚᐸᓪᓕᐊᔭᕗᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᒻᒪᑦ ᑖᒃᓱᒥᖓ. ᑖᒃᑯᐊ ᐊᕗᖓᓗᐊᕌᓗᒃ 
ᕿᒥᕐᕈᓇᒋᐊᑐᖅᑰᖏᑦᑐᑦ ᐋᓂᐊᓯᐅᖅᑏᑦ ᐃᓚᖏᑦ ᕿᒪᐃᓕᕐᒪᑕ  

ᐊᑭᓕᖅᓱᖅᑕᐅᑦᑎᐊᕐᓂᖅᓴᐅᒻᒪᑕᒎᖅ ᖃᓪᓗᓈᑦ ᓄᓇᖓᓂ. ᑭᓯᐊᓂ ᑕᐃᒃᑯᐊ ᑕᕆᐅᑉ ᐊᑭᐊᓂᒃ ᑎᑭᑎᑕᐅᕙᑦᑐᑦ 
ᕿᒪᐃᖏᑦᑑᒐᓗᐊᓐ.  
 
ᑖᓐᓇ ᐊᑐᖅᑕᐅᑲᐅᑎᒋᔭᕆᐊᖃᓕᖅᑑᒐᓗᐊᖅ ᐃᒻᒪᑐᖄᓗᓐᓂᒃ ᐊᓪᓚᒡᕕᓕᕆᔨᐅᔪᑦ ᑖᒃᑯᐊ ᖃᓄᖅ 
ᐃᑉᐱᒍᓱᒃᑎᒋᕙᓐ, ᖃᓄᖅ ᕿᓚᒻᒥᐅᑎᒋᔪᖅ ᐱᔭᕇᖅᑕᐅᓂᐊᕐᒪᖔᑕ Union-ᑯᓄᖅᑲᐃ ᐊᐱᖅᓱᕐᓗᑎᒃ ᑭᖑᓪᓕᕐᒥ 
ᐱᓕᕆᔾᔪᑎᔅᓴᐅᓂᐊᖅᑐᓂᒃ ᐊᓯᔾᔨᖅᑐᖃᕐᓂᐊᕐᓂᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᓗᐊᕈᓐᓇᖏᑦᑐᖓ 
ᖃᖓᓪᓚᕆᒃᑯᓐ ᐱᓕᕆᓂᐊᕐᒪᖔᑦᑎᒍ ᑕᐃᒃᑯᐊ ᐱᓕᕆᖃᑎᖃᕐᓂᐊᕐᒥᒐᑦᑕ ᑲᑐᔾᔨᖃᑎᒌᖑᔪᓂᒃ ᖃᓄᑭᐊᖅ 
ᐊᑯᓂᐅᑎᒋᔪᑦ ᐱᓕᕆᐊᖃᕐᓂᐊᕐᒪᖔᑕ ᖃᐅᔨᒪᖏᑦᑐᖓ. ᐃᒻᒪᖄ ᕿᓚᒻᒥᐅᓂᖅᓴᑯᖅᑲᐃ 
ᐅᑕᖅᑭᔅᓲᔭᓐᖏᓂᖅᓴᐅᓪᓗᑎᒃ ᑕᐃᒪᓐᓇ ᑐᓴᒐᔅᓴᐃᑦ ᐊᑐᐃᓐᓇᕈᖅᑎᓐᓇᓱᓐᓂᐊᖅᐸᕗᑦ ᐊᕐᕌᒍᒋᔭᑦᑎᓐᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᐋᓐᓂᐊᓯᐅᑎᓐ ᐃᓅᓕᓴᐃᔩᓪᓗ ᑕᒪᒃᑯᐊ 
ᑎᓕᐅᕆᓕᖅᐸᓪᓚᐃᓕᖅᐳᑦ ᐃᓕᓐᓂᒃ ᕿᓚᒻᒥᐅᓂᖅᓴᒃᑯᑦ ᐱᓕᕆᔭᐅᖁᓪᓗᒍ ᑕᒪᓐᓇ. ᒥᓂᔅᑕ 
ᓇᓗᓇᐃᖅᓯᖃᐅᒻᒪᓐ ᐊᕐᕌᒍᒎᖅ ᑕᐃᒪᓐᓇᐃᓕᐅᑐᐃᓐᓇᕆᐊᓖᑦ ᑐᕌᒐᔅᓴᖃᑉᐱᓰ, ᖃᖓᒃᑯᑦ 
ᐃᖅᑲᓇᐃᖅᑕᐅᔪᓐᓇᓂᐊᕐᒪᖔᓐ ᑕᒪᓐᓇ ᕿᒥᕐᕈᓂᐅᔪᖅ, ᐊᕐᕌᒎᓛᖅᑐᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕇᖅᑕᐅᑎᒋᔪᒪᒐᓗᐊᕐᒥᔭᕗᑦᑕᐅᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᒧᐊᑦᑎᐊᖁᓇᕐᓂᐊᖅᐳᑎᑦ ᐱᓕᕆᐊᖃᑦᑎᓪᓗᑎᑦ ᑕᒪᑐᒥᖓ 
ᐃᖅᑲᓇᐃᔭᖅᑎᑖᕆᔭᕆᐊᖃᑦᑕᕐᓂᒃ ᑎᒍᓯᔪᓐᓇᕐᓂᐊᕐᕋᕕᑦ ᐃᓚᖏᑦ ᕿᒪᐃᓯᒪᓕᕐᒪᑕ ᐃᖅᑲᓇᐃᔮᒥᓐᓂᒃ.  
 
ᐊᕐᕌᒎᖃᐃ ᐱᓕᕆᔭᐅᑉᐸᑦ ᑕᒪᓐᓇ ᓇᓗᓇᐃᖅᓯᔪᓐᓇᕋᔭᖅᐲᓐ ᐊᑐᕈᒫᑐᖅ ᑮᓇᐅᔭᖅᑐᕈᑎᔅᓴᐃᑦ ᓇᓃᒻᒪᖔᑕ 
ᑕᐃᒃᑯᐊ ᖃᐅᔨᔭᐅᔪᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᒃ ᐊᖏᖃᑎᒌᒑᓱᐊᕐᓂᖅ ᑕᒪᓐᓇ 
ᑲᔪᓯᒻᒪᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᒋᔭᖏᑦ ᑕᐃᑲᓐᖔᖅᑐᑦ ᑕᕝᕙᓂ ᐱᖃᓯᐅᔾᔭᐅᓯᒪᖏᑦᑐᑦ 
ᓄᑖᕈᕆᐊᖅᑕᐅᔭᕆᐊᖃᕋᔭᕐᒪᑕ ᑕᐃᒃᑯᐊ ᐊᖏᖃᑎᒌᒍᑎᖃᑉᐸᑕ ᐊᒻᒪᓗᒃᑕᐅᖅ ᑖᓐᓇ ᕿᒥᕐᕈᓇᕐᓂᖅ  
ᐊᑭᓕᖅᑐᖅᑕᐅᔾᔪᑎᖏᓐᓂᒃ ᑮᓇᐅᔾᔭᔅᓵᑦ ᐊᓯᔾᔨᖅᓯᓂᐊᖅᐸᑕ  

ᐱᖃᓯᐅᔾᔨᓯᒪᓕᕐᓂᐊᖅᑐᑦ ᑮᓇᐅᔭᓂᒃ ᑕᕝᕙᓂ ᑭᖑᓪᓕᕐᒥ ᐱᔭᕆᐊᖃᑉᐸᑕ. ᐊᕐᕌᒎᒋᔭᑦᑎᓐᓂᒃ ᑖᒃᑯᐊ 
ᐱᖃᓯᐅᔾᔨᓯᒪᓐᖏᑦᑐᑦ ᑖᒃᑯᓂᖓ ᐊᖏᖃᑎᒌᒐᓱᐊᕈᑕᐅᔪᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᐹᓇᐸᔅ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᑕᐅᖅ ᒥᓂᔅᑖ ᑭᐅᒐᕕᓐ. ᐅᖃᒃᑲᓂᕐᓗᖓᖃᐃ 
ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᓐ ᐅᔾᔨᕈᓱᑦᑎᐊᖁᓂᐊᖅᐸᕋ ᑕᐃᒃᑯᐊ ᐱᖁᔭᔅᓴᐃᑦᑕᐅᖅ 
ᐊᑐᖅᑕᐅᔭᕆᐊᖃᕈᒫᕐᒥᒻᒪᑕ ᐊᑭᖃᓛᕐᒥᒻᒪᑕ. ᐃᓱᒪᔅᓴᖅᓯᐅᖃᓯᐅᔾᔭᐅᔭᕆᐊᖃᕆᓪᓗᑎᓪᓗ ᑕᐃᒃᑯᐊ.  
 
ᐃᒃᓯᕙᐅᑖᖅ, ᑕᕝᕙᓂ ᐱᓕᕆᐊᖃᖅᓯᒪᒐᑦᑕ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᕝᕕᒻᒧᑦ. ᑐᓴᕈᒪᔪᖓ ᓇᓂ 
ᐅᖃᐅᓯᕆᖅᑲᐅᔭᖏᑦ ᐱᒋᐊᖃᕐᓗᖓ ᒪᑐᐃᕆᐊᕈᑎᓐᓂ. ᑎᓯᐱᕆᐅᑎᓪᓗᒍ ᐱᓇᓱᐊᕈᓯᐅᑉ ᒪᕐᕉᒃ ᐃᓗᐊᓂ 
ᑎᓯᐱᕆ ᐱᒋᐊᓕᓵᖅᑎᓪᓗᒍ, ᓈᓴᖃᓯᐅᑎᖏᓪᓗᒍᖃᐃ ᐅᓇ 1,2,3,4,5,6,7-ᖑᔪᑦ ᐊᖓᔪᖅᑲᐅᑏᑦ 
ᐃᖅᑲᓇᐃᔭᖅᑏᑦ ᒪᕐᕉᒃ ᐊᖓᔪᖅᑳᖅ ᑐᑭᒧᐊᖅᑎᑦᑎᔩᑦ ᐱᖓᓱᑦ ᑐᑭᒧᐊᖅᑎᑦᑎᔨᑦ ᑎᓴᒪᑦ ᑐᑭᒧᐊᖅᑎᑦᑎᔨ 
ᐃᑲᔪᖅᑎᖓᓗ ᑐᖏᓕᖓᑕ ᒥᓂᔅᑕ ᐃᖅᑲᓇᐃᔮᔅᓴᖅ ᒪᑐᐃᖓᑎᑕᐅᓯᒪᓕᕐᒪᑕ ᓄᓇᑦᓯᐊᖅ ᐱᕙᓪᓕᐊᔪᒃᑯᑦ.  
ᐊᖏᔪᖅᑲᐅᑎᓕᒫᑲᓴᑦᑎᐊᑎᖅᑲᐃ ᑕᐃᒃᑯᐊ ᖃᔅᓯᒃᑭᐊ ᑐᑭᒧᐊᖅᑎᑦᑎᔩᑦ ᕿᒪᐃᓯᒪᓕᕐᒪᖔᑕ 7 ᑖᒃᑯᐊ 
ᐃᖅᑲᓇᐃᔮᔅᓴᐃᑦ ᒪᑐᐃᖓᑎᑕᐅᓚᐅᖅᑎᓪᓗᒋᑦ.  
 
ᖃᓄᐃᒻᒪᒃᑭᐊᖅ ᐅᓄᖅᑐᐋᓗᓐᓂ ᕿᒪᐃᔪᖃᓕᖅᐸ ᐃᖅᑲᓇᐃᔭᖅᑎᓂᑦ ᐱᓕᕆᕝᕕᔅᓯᓐᓂᖔᖅᑐᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊ ᐱᓕᕆᕕᒃ 
ᐋᖅᑭᓱᐃᑦᑎᐊᑲᓐᓂᕋᓱᒋᐊᖃᓚᐅᕐᒪᑦ ᐊᖏᔪᖅᑲᐅᑎᓂᑦ ᑕᐃᒃᑯᐊ ᐱᔨᔅᓯᕈᑕᐅᔪᑦ ᐋᖅᑭᑎᐊᖅᑕᐅᑲᓐᓂᖁᓪᓗᒋᑦ. 
ᐃᓚᒋᓪᓗᓂᐅᒃ ᑕᒪᑐᒧᖓ ᐃᖅᑲᓇᐃᔭᖅᑎᑖᕋᓱᓐᓂᖅ ᓄᖅᑲᕐᑎᑕᐅᓯᒪᓕᕐᒥᔪᖅ ᐃᓚᖓ ᐋᖅᑭᓱᖅᑕᐅᓂᖅ ᑕᒪᓐᓇ 
ᐱᔭᕇᖅᑕᐅᓇᓱᓐᓂᖓᓂ.  
 
ᑕᕝᕙᓂ ᒪᒥᐊᓇᖅᑑᒐᓗᐊᖅ ᓴᖅᑭᑐᖃᖃᑦᑕᓚᐅᕐᒪᑦ ᓇᓛᒎᓐᖏᑦᑐᓂᑦ ᐃᖅᑲᓇᐃᔭᖅᑎ ᐊᐅᓚᑦᑎᔨᐅᔪᖅ 
ᕿᒪᐃᓯᒪᓕᕐᒪᑦ ᐊᒻᒪᓗᑦᑕᐅᖅ ᓄᖅᑲᓚᐅᕐᒥᒻᒪᑦ ᐃᑲᔪᖅᑎᖓ ᒥᓂᔅᑕ ᑐᖏᓕᖓᑕ ᓄᖅᑲᓚᐅᕐᒥᒻᒪᑦ. 
ᐊᐅᓚᑦᑐᓐᓇᖏᓐᓇᒃᑭᑦ. 
 
ᑕᐃᒃᑯᐊ ᖁᕕᐊᓱᕝᕕᖑᓚᐅᖅᑳᑎᓐᓇᒍ ᓵᖅᑭᔮᖅᑎᑦᑎᓚᐅᖅᑐᒍᑦ ᑐᑭᒧᐊᖅᑎᑦᑎᔨᐅᓂᐊᖅᑐᒥᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ. ᕿᒥᕐᕈᓇᒌᕐᒥᔭᕗᑦ ᑕᐃᒃᑯᐊ ᐃᖅᑲᓇᐃᔮᖅᑖᕈᒪᔪᑦ ᐱᓕᕆᔭᕆᐊᖃᕐᑕᕗᑦ 
ᐱᓕᕆᓪᓗᑎᒍᑦ ᐃᖅᑲᓇᐃᔮᔅᓴᖅ ᐊᑐᐃᓐᓇᕈᓚᐅᖅᑕᕗᑦ ᐱᔪᒪᓚᐅᓐᖏᒻᒪᑦ ᑕᐃᓐᓇ ᑐᓂᓇᓱᓚᐅᖅᑕᕋᓗᐊᕗᑦ.  
 
ᑖᓐᓇ ᐃᖅᑲᓇᐃᔮᔅᓴᖅ ᐊᑐᐃᓐᓇᕈᖅᑕᐅᓂᐊᕐᒥᔪᖅ ᐱᕙᓪᓕᐊᔪᑎᒍᑦ ᓴᖅᑭᔮᖅᑎᑕᐅᓚᐅᕐᒥᔪᖅ 
ᑐᑭᒧᐊᖅᑎᑦᑎᔨᐅᓂᐊᖅᑐᓂᑦ ᐋᓐᓂᐊᕕᒻᒥ ᐃᖅᑲᓇᐃᔭᖅᑎᐅᓗᓂ ᐃᓅᓕᓴᐃᔨᒃᑯᓐᓂ ᐱᔨᑦᓯᖅᑎᐅᔪᓄᑦ ᑖᓐᓇ 
ᐃᓐᓄᑦᑕᐅᓯᒪᓕᖅᑐᖅ. 

ᓴᖅᑭᔮᖅᑎᑦᑎᑲᓐᓂᓚᐅᕐᒥᔪᒍᑦ ᐃᖅᑲᓇᐃᔮᔅᓴᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᒪᔨᐅᓂᐊᖅᑐᖅ ᐃᖃᓗᐃᑦ 
ᐋᓐᓂᐊᕕᖓᓂ ᓴᖅᑭᔮᖅᑎᑕᐅᓚᐅᕐᒥᔪᖅ ᐊᖓᔪᖅᑳᕆᓂᐊᖅᑕᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᖅᑲᓇᐃᔮᔅᓴᒥᑦ 
ᐊᑐᐃᓐᓇᕈᐃᔪᖅ ᐊᒻᒪ ᐱᒋᐊᕐᓂᐊᓕᕐᒥᔪᖅ ᐊᐃᐳᕈᓪ ᐱᒋᐊᕐᓂᖓ.  
 
ᑕᐃᓐᓇ ᐃᖅᑲᓇᐃᔭᖅᑎ ᑮᓇᐅᔭᓕᕆᔨᒃᑯᑦ ᑐᖏᓕᖓ ᐃᖅᑲᓇᐃᔭᖅᑎᑖᕈᑕᐅᕙᓪᓕᐊᓕᖅᑐᖅ ᐊᖓᔪᖅᑳᖓᑦᑕᐅᖅ 
ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ ᓴᖅᑭᔮᖅᑎᑕᐅᓯᒪᓕᖅᑐᖅ ᑖᓐᓇ ᐃᓐᓄᖅᑕᐅᓯᒪᓕᖅᖢᓂᓗ. ᑐᖏᓕᖓ 
ᐃᑲᔪᖅᑎᖓ ᒥᓂᔅᑕᑉ.  
 
ᑲᒪᒋᔭᐅᕙᓪᓕᐊᓪᓗᑎᑦ ᑕᒪᒃᑯᐊ ᐃᖅᑲᓇᐃᔮᔅᓴᐃᑦ ᑕᐃᒪᓐᓇᐃᑦᑐᐃᑦ ᐊᒻᒪᓗ 
ᖁᔭᒋᕙᕋ ᐅᔾᔨᕆᓯᒪᔭᖓ ᒪᓕᒐᓕᐅᖅᑎᐅᑉ, ᐅᖃᖅᑲᐅᒐᒪᐃᓛᒃ ᐃᓚᖏᑦ ᑕᒪᒃᑯᐊ ᐃᖅᑲᓇᐃᔮᔅᓴᐃᑦ 
ᓄᖅᑲᖅᑎᑕᐅᒻᒪᑕ ᐋᖅᑭᓱᖅᑕᐅᑦᑎᐊᑲᓐᓂᕋᓱᓐᓂᖓᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᔪᖅᑳᒃᑯᕕᖓ 
ᓴᖅᑭᑦᑎᓛᕐᒥᔪᒍᑦ ᑐᒃᓯᕋᐅᑎᑎᒍᑦ ᐱᔪᒪᓇᓱᒍᑎᑎᒍᑦ ᓴᖅᑭᔮᖅᑎᓛᕐᒥᔭᕗᑦ.  
 
ᐊᒻᒪ ᑭᖑᕐᖓᒍᑦ ᐊᑐᓐᖏᓂᖅᓴᐅᓗᑕ ᖃᐅᔨᒪᔨᑕᕐᓂᑦ ᐃᖅᑲᓇᐃᔭᖅᑎᑖᖔᖅᐸᓪᓕᐊᓗᑕ ᐱᔨᑦᑎᓂᐊᕐᒪᑕ 
ᑕᒪᒃᑯᓄᖓ ᐊᐅᓚᑕᐅᔭᕆᐊᓕᓐᓂ. ᒫᓐᓇ 37-ᐳᓴᓐᑎᒥᑦ ᐃᓐᓄᓯᒪᓂᖃᓚᐅᖅᑐᑦ ᐃᖅᑲᓇᐃᔭᖅᑎᕗᑦ 
ᒪᑐᐃᖅᑎᓪᓗᒋᑦ.  
 
ᒫᓐᓇ ᐊᒃᓱᕉᓴᓐᓇᖅᑐᓂᑦ ᓵᓐᖓᓯᖅᑎᒍᑦ ᕿᒥᕐᕈᓇᒃᖢᑎᒍᓪᓗ ᑖᒃᑯᐊ ᐋᖅᑭᑦᑕᐅᔪᓐᓇᕐᒪᖔᑕ ᐊᔾᔨᒌᓐᖏᑦᑐᑎᒍ 
ᑳᓐᑐᕌᖅᑕᐅᓯᒪᔪᑎᒍᑦ ᐱᔨᔅᓯᖅᑕᐅᖁᓪᓗᒋᑦ ᐃᕐᖐᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᐊᒥᓲᓐᖏᑦᑐᑯᓗᐃᑦ ᑕᑉᐱᑲᓂ ᐊᒥᐊᒃᑯᖏᑦ 
ᐊᒃᓱᕉᓴᒃᑐᒃᓴᐅᓕᖅᐳᑦ. ᐊᖓᔪᖅᑳᓯ ᑕᐃᑲᓃᑦᑐᓐᓃᕐᒪᑦ.  
 
ᑕᒡᕙᓃᓐᓂᑦᑎᓐᓂ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᔪᕈᓐᓃᖅᓴᓂᕐᒧᓪᓗ. . . ᑖᒃᑯᐊ ᐃᖅᑲᓇᐃᔮᒃᓴᑦ ᐃᓐᓄᒃᓯᒪᙱᒻᒪᑕ 
ᐅᖃᖅᑲᐅᒐᕕᑦ ᓄᖅᑲᖔᖅᑎᑕᐅᔪᒡᒎᖅ ᐋᖅᑭᒃᓱᐃᒃᑲᓐᓂᕐᓂᔅᓯᓐᓄᑦ. ᐅᔾᔨᕆᒐᒃᑯ ᐱᓕᕆᕕᔅᓯ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ 2004-ᖑᑎᓪᓗᒍ ᐊᓂᒍᖅᓯᒪᔪᓂ ᐱᓕᕆᕖᑦ 77-ᐳᓴᓐᑎᐅᓚᐅᕐᓯᒪᓪᓗᑎᒃ 77-
ᖑᓚᐅᕐᓯᒪᓪᓗᑎᒃ 2005-ᒥ ᓱᕐᕋᒃᓯᒪᙱᒃᖢᑎᒃ 77-ᐳᓴᓐᑎ, 2006-ᒥ 77%-ᑦᑕᕆᕗᑦ. ᑭᖑᓪᓕᕐᐹᑦ ᑕᐃᒃᑯᐊ 
ᐱᓯᒪᔭᕗᑦ ᑐᓂᔭᐅᓚᐅᖅᑐᑦ ᐅᕙᑦᑐᑦ ᐊᕐᕌᓂᓂᓴᐃᑦ ᐱᓕᕆᕕᒃ ᐊᒃᐸᕆᐊᓚᐅᕐᒪᑕ ᐃᖅᑲᓇᐃᔭᖅᑎ 11-ᐳᓴᓐᑎᒥᒃ 
66-ᐳᓴᓐᑎᒥᒃ ᐃᓄᒃᓯᒪᓚᐅᕐᒪᑕ ᐃᖅᑲᓇᐃᔮᒃᓴᖏᑦ.  
 
ᓱᕐᕌᖏᔅᓲᓴᕈᓗᓚᐅᕐᖢᑎ ᐊᕐᕌᒍᓄᑦ ᑭᓯᐊᓂ ᓱᕐᕌᓯᑳᓪᓚᒃᖢᑕ ᐊᖏᔪᒃᑲᓪᓚᒻᒥ 11-ᐳᓴᓐᑎᒻᒪᕆᐊᓗᖕᒥᒃ. 77-
ᐳᓴᓐᑎᖑᓚᐅᕐᖢᑎᒃ 66-ᐳᓴᓐᑎᖑᕐᖢᑎᒃ ᖃᐅᔨᒪᕕᓰ ᖃᓄᐃᒻᒪᒃᑭᐊᖓᐃᑦ ᑕᑯᓕᕐᒪᖔᖅᑕ 
ᐅᓄᕈᓐᓃᕐᐸᓪᓕᐊᓪᓚᕆᒃᑐᓂ ᐃᖅᑲᓇᐃᔭᖅᑎᓂᒃ? ᐊᕐᕌᓂᓂᓴᐅᒻᒪᑕ ᑖᒃᑯᐊ ᒐᕙᒪᒃᑯᑦ ᓱᓕ ᑐᓂᓯᓚᐅᙱᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒪᑖᒻ ᒥᓂᔅᑕ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᐸᕐᓇᐅᑎᑦ ᒫᑦᓯ 31, 2007-ᒥ 940-ᐅᓚᐅᖅᑐᑦ ᐃᖅᑲᓇᐃᔮᒃᓴᐃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 68-ᐳᓴᓐᑎᒥ 
ᐃᖕᓄᒃᓯᒪᓚᐅᖅᑐᑦ. ᒪᒥᐊᓇᖅ, ᕕᕗᐊᓕ 2008-ᒥ 940-ᐅᓚᐅᖅᑐᑦ ᐃᖅᑲᓇᐃᔭᖅᑐᑦ 68-ᐳᓴᓐᑎᖑᓪᓗᑎᑦ 
ᐃᓄᐃᑦ ᐃᖅᑲᓇᐃᔭᖅᑐᑦ. ᒫᑦᓯ 31-ᖑᑎᓪᓗᒍ 2007-ᒥ 950-ᐅᓚᐅᖅᑐᑦ ᐃᖅᑲᓇᐃᔮᒃᓴᐃᑦ. 66-ᐳᓴᓐᑎᑦ 
ᐃᖕᓄᒃᑕᐅᓯᒪᓪᓗᑎ 52-ᐳᓴᓐᑎᑦ ᐃᖕᓄᒃᑕᐅᓯᒪᓪᓗᑎᒃ.  
 
ᑭᖑᓪᓕᖅᐹᖅᓯᐅᑎ ᐃᓛ ᒫᓐᓇᕐᓂᓴᐃᑦ ᑐᓴᒐᔅᓴᐃ ᑎᑭᖢᒋ ᕕᕗᐊᓕᒧᑦ 68-ᐳᓴᓐᑎᒦᑦᑐᒍᒡᒎᖅ. ᐊᒻᒪᓗᑦᑕᐅ, 
ᐊᓯᔾᔨᕈᓘᔭᖃᑦᑕᕐᒪᑦ ᑕᒪᓐᓇ ᐃᓚᖏᑦ ᓈᐃᓴᐅᑏᑦ ᑲᑎᖢᒋᑦ ᐃᖅᑲᓇᔮᒃᓴᑦ ᐅᓄᖅᓯᒋᐊᕐᓯᒪᓪᓗᑎᒡᓗ 
ᐅᓄᖅᓯᒋᐊᖅᑕᐅᓯᒪᓪᓗᑎᒡᓗ ᐱᔨᑦᑎᕋᕈᑏᑦ ᐋᓐᓂᐊᕕᖕᒥ ᐱᑖᓚᐅᕐᒥᒐᑦᑕ ᐃᖅᑲᓇᐃᔭᖅᑎᓂ 20-ᓂ ᐊᕐᕌᓂ 
ᐱᔨᔅᓯᖅᑎᐅᓂᐊᖅᑐᓂᒃ. ᐃᓚᖏᓪᓗ ᕿᒪᐃᓯᒪᓪᓗᑎᒃ ᐃᖅᑲᓇᐃᔮᒥᓐᓂᒃ ᒪᓕᒃᖢᒋᑦ ᑐᖏᓕᕐᒪ 
ᐅᖃᐅᓯᕆᖅᑲᐅᔭᖏᑦ. ᐊᒃᑐᐊᓂᖃᖅᑐᑦ ᑕᐃᒃᑯᐊ ᐃᓚᖏᑦ ᐃᖅᑲᓇᐃᔮᒃᓴᐃᑦ ᓄᖅᑲᖔᖅᑎᑕᐅᓪᓗᑎᒃ 
ᐱᔭᕇᖅᑕᐅᓇᓱᖕᓂᖓᓂᒃ ᐋᖅᑭᒃᓱᕐᑕᐅᓇᓱᒃᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑐᓴᒐᒃᓴᖃᕐᒪᑦ ᑕᒪᒃᑯᓂᖓ ᐊᕐᕌᓂᓴᕐᓂᒃ ᐱᓯᒪᙱᑕᑦᑎᓐᓂᒃ 
ᓴᖅᑭᑕᐅᓚᐅᙱᒻᒪᑕᓘᓐᓃᑦ ᒪᓕᒐᓕᐅᕐᕕᖕᒥ ᕕᕗᐊᓕ 08-ᒥ. 
 
ᓈᐃᓴᐅᑎᖏᑦ ᑕᐃᕋᑖᖅᑕᖏ ᑭᖑᓪᓕᖅᐹᑦ ᑕᐃᓐᓇ ᑐᓂᔭᐅᓚᐅᖅᑑᒐᓗᐊ ᒫᑦᓯ 2007-ᒥ ᑖᒃᑯᐊ ᓈᓴᐅᑎᖏᑦ 
ᐊᑐᖅᑕᕗᑦ. 9-ᐳᓴᓐᑎᒥ ᐅᓄᕈᓐᓃᕐᐸᓪᓕᕐᖢᑎᒃ 11-ᖅᑲᐅᒐᓗᐊᕐᒪᑕ 2-ᐳᓴᓐᑎᒥᒃ ᖁᕝᕙᕆᐊᖅᑲᐅᖕᒪᑦ, 
ᐊᒃᐸᕆᐊᖅᑐᑦ 11-ᐳᓴᓐᑎᒥᒃ 2006-07 ᐊᕐᕌᒍᐊᓂ. 
 
ᑭᓱᒥᑭᐊᖅ ᐱᔾᔪᑎᖃᕐᖢᑎᒃ ᐅᓄᕈᓐᓃᕐᐹᓪᓕᕐᓂᕐᐸᑦ, 11-ᐳᓴᓐᑎᑦ ᐃᖅᑲᓇᐃᔭᖅᑐ, ᕿᒪᐃᓐᓂᕐᒪᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᒐᒃᓴᐃᑦ ᐱᓯᒪᔭᒃᑲ ᑖᒃᑯᐊ 940 
ᐃᖅᑲᓇᐃᔮᒃᓴᐃᑦ 68-ᐳᓇᑦᖑᑎᑦ ᑕᒡᕙ ᐊᒡᓚᒡᕕᒃᑎᓐᓂ ᓇᐅᑎᕐᓱᐊᔾᔪᑎᒋᖃᑦᑕᖅᑕᕗᑦ ᐱᓕᕆᕕᑦᑎᓐᓂᒃ. 
ᐊᓯᔾᔨᑐᐃᓐᓇᕆᐊᓕᒃ ᑖᓐᓇ ᐱᓕᕆᕕᒃ ᐃᖅᑲᓇᐃᔭᖅᑐᖁᑎᒋᔭᖏᓐᓄᑦ ᐅᓂᒃᑳᖅᓯᒪᒻᒪᑕ.  
 
ᐊᓯᔾᔨᕐᓂᕆᔭᖏᑦ ᐃᖅᑲᓇᐃᔭᖅᑏᑦ ᐊᔪᕈᕐᓃᖅᓴᕆᐊᕐᓂᕐᒧᑦ ᐊᓯᔾᔨᕐᒪᑕ ᐊᕐᕌᒍᒧᑦ ᐃᖅᑲᓇᐃᔭᖅᑎᖏᑦ ᑖᒃᑯᐊ 25, 
22-ᓂᑦ ᐅᓄᖅᓯᒋᐊᖅᓯᒪᓚᐅᖅᑐᑦ ᐊᕐᕌᓂᓴ ᐋᓐᓂᐊᕕᒻᒧᑦ ᑖᓐᓇ ᐆᒃᑑᑎᒋᑐᐃᓐᓇᕐᓗᒍ. ᐊᔪᕈᓐᓃᖅᓴᓂᖅ 
ᐱᔾᔪᑎᒋᓪᓗᒍ ᐃᖅᑲᐅᒪᔭᕆᐊᖃᖅᐳᓯ ᐅᓄᖅᓯᒋᐊᓚᐅᕐᒪᑕ ᐃᖅᑲᓇᐃᔮᒃᓴᐃᑦ ᑭᐅᔭᐅᖁᓪᓗᖏᑦ ᑕᒪᒃᑯᐊ 
ᐋᓐᓂᐊᕕᒻᒥ ᐊᖏᓪᓕᒋᐊᖅᑕᐅᓯᒪᓂᖏᑦ ᐱᔨᑦᑎᕋᐅᑎ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑖᒃᑯᐊ ᐃᖅᑲᓇᐃᔭᖅᑎᑦᑎᓂᖅ ᐃᓛ, ᐃᖃᓗᓐᓃᓛᒃ 
ᐃᖅᑲᓇᐅᔭᖅᑎᐅᔪᑦ ᖃᑦᑏᓐᓇᐅᓂᖅᐹᖑᐃᓐᓇᕐᖓᑕ ᐃᓄᐃᑦ ᐃᖅᑲᓇᐃᔭᖅᑎᖏᑦ ᐊᕐᕌᒍᑕᒫᑦ. ᑕᐃᒪᓕ 
ᖃᐅᔨᒍᒪᔪᖓ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑯᖃᐃ ᓱᒻᒪᑦ ᐃᖃᓗᓐᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 
ᐃᖅᑲᓇᐃᔭᖅᑐᑦ ᐊᑉᐸᓯᑦᑐᒻᒪᕆᐅᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᖁᕕᐊᓱᒃᑐᖓ 53-
ᐳᓴᓐᑎᖑᓕᕐᖓᑕ ᐃᓄᐃᑦ ᐃᖅᑲᓇᐃᔭᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐊᓯᖏᓐᓂ 
ᖁᕝᕙᓯᓐᓂᖅᐸᐅᖃᑕᐅᒐᑦᑕ. 
  
ᑕᐃᒪᐃᓕᓚᐅᖅᑎᓪᓗᖓ, ᐃᖃᓗᓐᓂ ᐊᑉᐸᓯᓐᓂᖅᓴᐅᔪᑦ ᑖᒃᑯᐊ ᐃᖅᑲᓇᐃᔮᑦ ᐊᒥᓱᑦ ᐃᖃᓗᓐᓃᑦᑐᑦ. 
ᐃᓕᓐᓂᐊᖅᓯᒪᔭᕆᐊᖃᒻᒪᕆᒻᒪᑕ ᐋᓐᓂᐊᓯᐅᖅᑏᑦ, ᓘᒃᑖᖑᔪᐃᑦ, ᐃᖃᐃᓕᓴᐃᔩᑦ ᐊᔾᔨᒌᓐᖏᑦᑐᑦ 
ᐃᓕᓐᓂᐊᖅᓯᒪᔭᕆᐊᖃᒻᒪᕆᒻᒪᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᑕᕝᕙᓂ ᐱᓗᐊᖅᑐᒥ ᐋᓐᓂᐊᕕᐅᑉ ᐃᓗᐊᓂ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᐃᒪᐃᖃᑦᑕᖅᓯᒪᒐᓗᐊᕐᖓᑦ ᑕᒪᒃᑯᐊ 
ᓄᓇᑖᖃᑕᐅᓯᒪᔪᐃᑦ ᐃᖅᑲᓇᐃᔮᖅᑕᑎᑕᐅᓲᖑᒻᒪᑕ ᐱᒋᐊᓕᕋᑖᖅᑐᓂ ᐃᖅᑲᓇᐃᔭᓕᕋᑖᖅᑐᓄᑦ ᓴᓗᒻᒪᖅᓴᐃᔪᓄᑦ 
ᑕᒪᒃᑯᓄᖓ ᐊᒻᒪᓗ ᑕᒪᒃᑯᐊᓕᖃᐃ ᐊᒥᓲᓂᖅᓴᐃᑦ ᐃᖅᑲᓇᐃᔮᖑᔪᑦ ᑕᕝᕗᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᑕᐃᒪᐃᒋᐊᖃᓚᐅᖅᓯᒪᒻᒪᑦ ᐃᓐᓄᑦᑕᐅᓯᒪᒐᔭᓐᖑᐊᓚᐅᕐᒥᔫᒐᓗᐊᖅ ᓄᓇᑖᖃᑕᐅᓯᒪᔪᓄᑦ.  
 
ᑕᐃᒪᓕ ᖃᐅᔨᒍᒪᔪᖓ ᖃᓄᐃᓕᐅᖅᐸᓪᓕᐊᒻᒪᖔᑕ ᐃᓕᓴᑎᑕᐅᕙᓪᓕᐊᓗᑎᑦ ᐱᓕᒻᒪᓴᔭᐅᓪᓗᑎᑦ ᐃᓛᒃ? 
ᐊᔪᓐᖏᓂᖅᓴᐅᔪᓄᑦ ᖁᑉᐸᓯᓐᓂᖅᓴᐅᔪᓄᑦ ᐃᖅᑲᓇᐃᔮᖅᑖᕈᓐᓇᓂᐊᕐᖓᑕ ᑕᕝᕙᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓄᖓ ᐃᖅᑲᓇᐃᔭᖅᑎᑖᕐᓂᕐᒧᑦ 
ᑕᐃᒃᑯᐊ ᐃᖅᑲᓇᐃᔮᖅᑖᑎᑉᐸᒃᑲᑎᒍ ᐱᔭᕇᖅᑐᑦ ᐋᓐᓂᐊᓯᐅᖅᑎᐅᓂᕐᒧᑦ ᑕᐃᒃᑯᐊ 
ᐃᖅᑲᓇᐃᔭᕆᐊᕈᓐᓇᑦᑕᐅᑎᒋᓲᖑᒻᒪᑕ. 
 
ᑕᓪᓕᕐᒥᐅᑎᓪᓗᒍᖃᐃ ᐅᖃᓚᐅᕋᒪ ᑕᐃᑲᓂ ᑲᖏᖅᓯᓂᕐᒥᑦ ᑎᓴᒪᓂ ᐋᓐᓂᐊᓯᐅᖅᑎᑕᖃᓕᕐᖓᑦ ᑕᐃᑲᓂ ᐊᒻᒪᓗ 
ᑕᐃᒪᐃᑉᐸᓪᓕᐊᓇᓱᒃᑐᒍᑦ ᐋᓐᓂᐊᓯᐅᖅᑎᐋᓃᓐᓇᐅᖏᑦᑐᖅ ᑭᓯᐊᓂᑦᑕᐅᖅ ᐊᓯᖏᓐᓂ ᐱᓕᕆᐊᖑᔪᓂᑦ 
ᐃᓕᓐᓂᐊᑎᑦᑎᔾᔪᑕᐅᕙᑦᑐᓂᑦ ᐃᕐᓂᓱᔅᓰᓂᕐᒧᑦ, ᐃᓱᒪᓕᕆᔨᐅᓂᕐᒧᑦ ᑕᒪᒃᑯᓄᖓ.  
 
ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓕᓐᓂᐊᒐᔅᓴᖃᕐᒪᑕ ᐃᓕᓐᓂᐊᖅᑎᑕᐅᓗᑎᓪᓗ ᓯᓚᑦᑐᓴᕐᕕᒃᑯᑦ ᑕᒪᒃᑯᐊ 
ᐃᓄᐃᑦ ᐊᒥᓱᕈᒃᑲᓐᓂᕈᓐᓇᖁᓪᓗᒋᑦ ᐃᓄᓕᕆᔨᐅᒐᓗᐊᖅᐸᑕ ᐅᕝᕙᓘᓐᓃᑦ ᐱᐅᓯᒋᐊᕐᓗᒋᑦ 
ᐃᓕᓐᓂᐊᑎᑦᑎᖃᑦᑕᓂᐊᕐᓗᑎᑦ ᑲᖏᖅᓯᓂᕐᒥ, ᐃᖃᓗᒃᑑᑦᑎᐊᕐᒥ, ᐊᔾᔨᓕᐅᕆᔨ, ᐃᓱᒪᓕᕆᔨᐅᔪᑦ ᐊᓯᖏᓪᓗ. 
ᐊᒥᓱᑲᓪᓚᐅᒻᒪᑕᐃᓛᒃ ᓴᖅᑭᑎᒐᓱᑦᑕᕗᑦ.  

ᑕᒫᓂ ᓄᓇᕗᒻᒥ ᐃᖅᑲᓇᐃᔮᔅᓴᐅᔪᓐᓇᖅᑐᓂᑦ ᓄᓇᑖᖅᓯᒪᔪᓄᑦ ᐃᓕᓐᓂᐊᓂᕐᒧᓪᓕ ᐃᖅᑲᓇᐃᔭᕐᓂᒃᑯᑦ ᑕᒪᒃᑯᐊ 
ᐃᖅᑲᓇᐃᔭᖅᑎᐅᔪᑦ ᐱᓇᓱᐊᕈᓐᓇᕐᒥᔪᑦ ᖃᓄᖅ ᐱᔪᒪᔭᐅᓂᖅᓴᐅᒍᓐᓇᕐᒪᖔᑕ ᑕᒪᒃᑯᐊ 
ᑳᑦᑐᓛᑖᕋᓱᐊᕈᑕᐅᒍᓐᓇᑐᓪᓗ. 
 
ᑖᒃᑯᓇᓐᖓᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᐱᓕᕆᐊᕆᖃᑦᑕᖅᑕᖏᑦ ᐃᓚᖃᖅᑐᑎᑐᒃ ᐱᓕᕆᖃᑎᖃᖅᑐᑎᒃ 
ᐃᖅᑲᓇᔭᖅᑐᓕᕆᔨᒃᑯᓐᓂᑦ ᐊᒻᒪᓗ ᐃᓕᓐᓂᐊᕐᑎᑦᑎᔨᒋᖃᑦᑕᖅᑕᖏᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ, ᓱᖅᑯᐃᓱᑦᑐᓴᐅᒻᒪᓪᓗ ᒥᓂᔅᑕᐅᔪᖅ ᑭᖑᓪᓕᖅᐹᒥ 
ᐊᐱᖅᑯᑎᒋᓚᐅᖅᓯᒪᔭᕋ ᑕᐃᒃᑯᐊ ᐃᓕᓴᕆᔭᐅᔾᔪᑎᒋᔭᖏᑦ ᐋᓐᓂᐊᖅᕕᐅᑉ ᑲᔪᓯᑎᑕᐅᓚᐅᖅᓯᒪᔪᓐᖏᒻᒪᑦ. 
ᐊᑐᓚᕿᓕᓚᐅᖅᓯᒪᒻᒪᑕ $2 ᒥᓕᐊᓐᓂᖃᐃ ᑐᐊᕕᓐᓇᖅᑑᓂᕋᖅᑕᐅᓪᓗᑎᒃ, ᒪᐅᓇᑐᐃᓐᓈᖅᑕᐅᓪᓗᑎᒃ ᑕᐃᒃᑯᐊ 
ᒪᓕᒋᐊᖃᑦᑕᖏᓐᓂᒃ ᒪᓕᒃᑎᐊᕐᕋᓗᐊᕐᒪᖔᑕ. 
 
ᑕᐃᒪᓕᖃᐃ ᒥᓂᔅᑕᐅᔪᖅ ᐃᖅᑲᐃᑎᑦᑎᒍᓐᓇᖅᑲ ᖃᑦᑎᓂᒃ ᐃᖅᑲᓇᐃᔮᓂᒃ ᓴᖅᑮᓚᐅᕐᒪᖔᑕ ᑕᐃᒃᑯᓄᖓ 
ᑐᕌᖓᔪᑦ ᓴᖅᑭᓚᕿᓚᐅᖅᑐᓄᑦ ᒪᓕᒃᑎᐊᕐᓂᖓᓄᑦ ᐅᓂᒃᑳᖑᓚᐅᖅᑐᒥ. ᖃᑦᑎᐅᔪᑦ ᐃᓐᓄᒃᓯᒪᕙᑦ, ᐊᒻᒪᓗ 
ᑕᐃᒃᑯᐊ ᖃᑦᑎᑦ ᓄᓇᑖᖃᑕᐅᓯᒪᔪᓄᑦ ᐃᓐᓄᒃᑕᐅᓯᒪᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒪᓕᒋᐊᖃᓚᐅᖅᑕᖏᓐᓄᑦ 
ᖃᐅᔨᓴᖅᑕᐅᑎᓪᓗᒍ 26-ᖑᕙᓪᓚᐃᔪᑦ ᐃᖅᑲᓇᐃᔮᖑᔪᑦ ᓴᖅᑭᑕᐅᓚᐅᖅᑐᑦ ᐃᖃᓗᓐᓂ ᑕᒪᒃᑯᐊ 
ᐊᒥᓱᕈᕆᐊᖅᑕᐅᓂᖏᓐᓄᑦ ᐃᖅᑲᓇᐃᔮᖑᔪᑦ ᐊᒻᒪᓗ ᒪᓕᒋᐊᖃᑦᑕᖏᓐᓄᑦ ᑕᐃᒃᑯᐊᓗ ᖃᑦᑎᒃᑭᐊᖅ 
ᐃᓐᓄᒃᑕᐅᓯᒪᔪᑦ ᑖᔅᓱᒧᖓ. ᐅᑯᐊ ᑎᑎᕋᖅᓯᒪᔭᒃᑲ ᓇᓂᒍᓐᓇᖏᓐᓇᒃᑭᓐ ᒫᓐᓇ ᖃᑦᑎᑦ ᐃᓐᓄᑦᑕᐅᓯᒪᓕᕐᒪᖔᑕ 
ᓄᓇᑖᖃᑕᐅᓯᒪᔪᓄᑦ.  
 
ᐃᒃᓯᕙᐅᑕᖅ (ᐋᕆᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖃᓄᐃᓐᖏᑦᑐᖅ ᐅᑕᖅᑭᒐᓗᐊᕈᒪ ᒫᓐᓇᐅᔫᒥᓛᖅᑲᑦ.  
 
ᐅᖃᐅᓯᐅᖃᑦᑕᖅᓯᒪᔪᖅ ᑕᐃᒃᑯᐊ ᐋᓐᓂᐊᓯᐅᖅᑏᑦ ᖃᓄᖅ ᒫᓃᑯᑖᓐᓂᖅᓴᐅᔪᓐᓇᖁᓪᓗᒋᑦ ᐱᓗᐊᖅᑐᒥᒃ 
ᐋᓐᓂᐊᖅᓯᐅᖅᑎᓄᑦ. ᑐᓴᖅᓯᒪᔭᒃᑯᑦ ᐊᐱᖅᑯᑕᐅᕙᑦᑐᓂ ᑕᕝᕙᓂ ᑭᒡᒍᓯᐅᕙᑦᑐᓪᓗ ᑕᑯᔪᓐᓇᕐᓂᐊᕐᕋᑦᑕ 
ᐃᑲᔪᕈᑕᐅᓂᖅᓴᐅᔪᓂᒃ ᓯᕕᑐᓂᖅᓴᒧᑦ, ᐃᕐᖐᓐᓇᐅᖏᓂᖅᓴᖅ ᐊᓯᔾᔨᕈᑎᐅᔪᓂᒃ ᑕᑯᖏᓪᓗᑕ.  
 
ᐊᒻᒪᓗ ᖃᓄᑎᒋ ᐃᓛᒃ ᖃᐅᔨᓯᒪᕙ ᖃᓄᖅ ᐃᑲᔪᕈᑎᖃᕐᓂᐊᕐᒪᖔᓐ ᑕᐃᒃᑯᐊ 
ᐊᐅᓚᑦᑕᐅᑎᒋᖏᓂᖅᓴᐅᔪᓐᓇᖁᓪᓗᒋᑦ ᐋᓐᓂᐊᓯᐅᖅᑎᐅᔪᑦ ᓯᕕᑭᑦᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᓇᒡᒐᔾᔭᐅ, ᕕᕝᕗᐊᕆ 25, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2900 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᔅᓱᒧᖓᓕ ᐋᓐᓂᐊᖅᓯᐅᖅᑎᓂᒃ 
ᐃᖅᑲᓇᐃᔭᖅᑎᑖᕐᓂᕐᒧᑦ ᒫᓐᓇᐃᓐᓇᑯᓗᒃ ᐊᑲᐅᖏᓕᐅᕈᑎᒋᔭᑦᑎᓐᓂᒃ ᐃᓐᓄᒃᓯᒪᖏᑦᑐᓂᒃ ᐱᓕᕆᓇᓱᒃᑐᑕ. 
 
ᑕᐃᒪᓕ ᐊᐃᑉᐸᕆᓚᐅᖅᑕᖓ ᓯᕕᑐᓂᖅᓴᒧᑦ ᐃᓱᒪᕙᓪᓕᐊᒍᒪᓪᓗᑕ ᐋᖅᑮᔪᒪᓪᓗᑕ ᖃᐅᔨᒪᔾᔪᑕᐅᒐᔭᖅᑐᒥᒃ 
ᓯᕕᑐᔪᒧᑦ ᐃᖅᑲᓇᐃᔭᖅᑎᖃᕈᓐᓇᖁᓪᓗᑕ ᑕᒫᓂ ᓄᓇᕗᒻᒥ ᐊᒻᒪᓗ ᑕᒪᓐᓇ ᑲᓇᑕᓕᒫᒥ, ᓯᓚᕐᔪᐊᕐᒥ ᐊᒥᒐᔅᓯᒻᒪᑕ 
ᐋᓐᓂᐊᓯᐅᖅᑎᓂᒃ. ᐊᒃᓱᕈᓐᓇᕐᖓᑦ ᐅᕙᒍᑦ ᓄᓇᒋᔭᕗᑦ ᒥᑭᔫᑎᓪᓗᒍ. ᐊᑐᕋᔅᓱᓚᐅᖅᑕᕗᓪᓕ 
ᐃᓕᓐᓂᐊᕐᑎᑦᑎᒐᓱᒃᑐᑕ.  
 
ᐋᖅᑭᒃᓱᐃᓇᓱᓚᐅᕐᒥᔭᕗᑦ ᖃᓄᖅ ᑕᒪᒃᑯᐊ ᐋᓐᓂᐊᖅᓯᐅᖅᑏᑦ ᑕᒫᓂᑎᒍᓐᓇᕐᒪᖔᑦᑎᒍ ᐋᓐᓂᐊᖅᓯᐅᖅᑎᓂ 
ᓄᓇᕗᒻᒥ. ᑖᒃᑯᐊ ᐱᓕᕆᖃᑎᒌᓪᓗᑎ ᐊᑐᓕᖁᔭᐅᔪᓂ ᓴᖅᑮᔪᓐᓇᖁᓪᓗᒋ ᐅᕙᒍ ᒐᕙᒪᒃᑰᓗᑕ 
ᐱᔪᒥᓇᖅᓯᑎᑎᒃᑲᓐᓂᕈᓐᓇᕐᒪᖔᑕ ᑕᐃᒃᑯᓄᖓ ᐃᖅᑲᓇᐃᔭᖅᑎᑦᑎᓐᓄᑦ. ᑕᒪᒃᑯᐊᓗ ᓴᙱᔾᔪᑎᒋᔭᕗᑦ ᖃᓄᖅ 
ᑲᒪᒋᔪᓐᓇᕐᒪᖔᑦᑎᒍ ᐊᔾᔨᒌᙱᑦᑑᓚᐅᕐᖓᑕ ᐃᓚᖏᓪᓗ ᐅᖃᐅᓯᕆᓚᐅᕐᒥᔭᒃᑲ ᐃᖅᑲᓇᐃᔮᖏᑕ 
ᖃᓄᐃᑦᑑᓂᖏᓐᓂ ᐃᖅᑲᓇᐃᔭᖅᑎᑖᕐᓂᕐᒧᑦ ᐃᓕᓐᓂᐊᖅᑎᑕᑦᑎᓐᓂ ᐋᓐᓂᐊᖅᓯᐅᖅᑎᓂᒃ.  
 
ᑕᒪᒃᑯᐊᓕ ᐃᕐᖐᕐᓂᐊᕐᓂᕐᓴᖅ ᑕᑯᔪᓐᓇᖅᑕᕗᑦ ᖃᓄᐃᑦᑑᕙᑦ? ᐅᖃᐅᓯᕆᓚᐅᖅᑕᕗᑦ ᑕᐃᒃᑯᓄᖓ 
ᑲᑐᔾᔨᖃᑎᒌᒃᑯᓐᓄᑦ ᐊᖏᖅᑕᐅᑉᐸᑕ ᑖᒃᑯᐊ ᒫᓐᓇᐅᓂᖅᓴᖅ ᐃᖅᑲᓇᐃᔭᖅᑎᒋᔭᑦᑎᓐᓄ ᐋᓐᓂᐊᓯᐅᖅᑎᓄᑦ 
ᑕᑯᔪᓐᓇᕋᔭᖅᑕᕗᑦ ᓇᓗᓇᐃᖅᓯᓯᒪᔪᖅ ᓇᓗᓇᐃᖅᓯᒪᓗᐊᙱᑦᑐᑦ. ᑭᓯᐊᓂ ᐋᖅᑭᒃᓯᒪᔪᖃᖅᑐᖅ 
ᓇᓗᓇᐃᕋᓱᓚᐅᖅᑕᕗ ᐊᒥᓱᑲᓪᓚᐅᔪᑦ ᐋᓐᓂᐊᖅᓯᐅᖅᑎᓂ ᐅᖃᐅᓯᕆᔭᐅᖃᑦᑕᓚᐅᖅᑐᖅ 
ᑲᔪᖏᕐᓴᕈᑎᒃᑲᓐᓂᐅᒍᓐᓇᕋᔭᖅᑐ ᑕᒫᓃᒃᑲᓐᓂᕈᑕᐅᒍᓐᓇᕋᔭᖅᑐᓪᓗ. . . ᑭᓯᐊᓂ ᑕᐃᒃᑯᐊ ᐱᓯᒪᙱᓐᓇᒃᑭ  
 
ᑕᐃᒃᑯᐊᓕ ᓯᕕᑐᓂᕐᓴᒧᑦ ᐱᓕᕆᖃᑎᒋᓗᒋᑦ ᐱᔭᕇᕐᐸᓪᓕᐊᔪᑦ ᐃᓕᓐᓂᐊᕕᒥ ᐱᔭᕇᖁᔨᓂᕐᒧᑦ ᑕᒪᒃᑯᓂᖓ 
ᐃᓕᓐᓂᐊᑎᑦᑎᕙᓪᓕᐊᓂᕐᒧᑦ ᓯᕕᑐᔪᒥ.  
 
ᐊᐃᑉᐸᖓᓗ ᐱᓕᕆᖁᔨᓕᓚᐅᕋᑦᑕ ᑕᒪᒃᑯᐊ ᐊᑲᐅᙱᓕᐅᕈᑎᒋᔭᕗᑦ ᐊᔅᓱᕈᕈᑎᒋᔭᕗᑦ ᑲᒪᒋᓇᓱᐊᕐᓂᐊᕐᓗᒋᑦ 
ᐃᖅᑲᓇᐃᔭᖅᑎᑖᐸᓪᓕᐊᓂᑦᑎᓐᓄᑦ, ᑕᐃᒫ ᓴᖅᑮᓚᕿᓚᐅᖅᑯᒍᑦ ᐱᓕᕆᐊᖃᖅᑎᑦᑎᓪᓗᑕ ᑕᒪᔅᓱᒪ 
ᐊᐅᓚᑕᐅᓂᖓᓂᒃ ᐸᕐᓇᑕᐅᔫᑦ ᐊᒻᒪᓗ ᐅᓪᓗᒥᒧᑦ ᓄᑖᖑᖅᑎᒋᐊᖃᑦᑕᕐᓗᒍ ᐱᕙᓪᓕᐊᓂᖓ ᒪᓕᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑕᕝᕙᓃᑉᐳᒍᑦ ᕼ-4. (ᑐᓵᔨᑎᒍᑦ) ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ. ᐊᐅᓚᓂᖏᓐᓄᑦ 
ᐊᖅᑭᐅᒪᓂᖏᓐᓄᑦ. ᓂᕈᐊᕈᑕᐅᒐᓗᐊᑦ, $24,175,000.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ ᕼ-5. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᐃᓄᓕᕆᔨᒃᑯᓪᓗ. 
ᓂᕈᐊᖅᑕᐅᒃᓴᑦ. $24,175,000 (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ ᕼ-5. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᐃᓪᓗᓕᕆᔨᒃᑯᓪᓗ. ᐃᓄᓕᕆᔨᒃᑯᑦ. 
ᑲᑎᑦᑐᒋᑦ ᐋᖅᑭᐅᒪᓂᖏᓐᓄᑦ, ᓂᕈᐊᖅᑕᐅᔪᒃᓴᑦ. $29,112,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂ ᐃᓄᓕᕆᔨᒃᑯᖏᓐᓂ ᐱᑕᖃᕐᒪᑦ ᓱᕈᓰᑦ 
ᓴᐳᑎᔭᐅᓯᒪᓂᖏᓐᓄᑦ ᖃᑦᑏᓐᓇᕈᕆᐊᖅᑑᔭᕐᖓᑕ ᓇᑉᐸᓪᓗᐊᖏᓐᓂ ᒥᓕᐊᓐ. ᐊᕐᕌᓂᓂ ᖃᐅᔨᒍᒪᔪᖓᓕ 
ᓱᒻᒪᑭᐊᖓᐃ ᖃᑦᑏᓐᓇᕈᕆᐊᖅᑕᐅᕙᑦ ᑕᕝᕙᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᑦᑏᓐᓇᕈᕆᐊᖅᑐᑦ ᑖᓐᓇ 
ᓇᓗᓇᐃᖅᓯᑎᒋᐊᕐᓂᐊᕋᒃᑯ. ᑐᖏᓕᒻᒪ ᐃᑲᔪᖅᑎᖓ ᑭᐅᑎᓐᓂᐊᕋᒃᑯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑕᐅᓐ. 
 
ᑕᐅᓐ (ᑐᓵᔨᑎᒍᑦ): ᑖᓐᓇ ᓴᖅᑭᓯᒪᔪᖅ ᐋᖅᑭᓱᖅᑕᐅᑦᑎᐊᕐᓂᖏᓐᓄᑦ ᐊᔾᔨᒌᖏᑦᑐᑦ ᑕᕙᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᑕᐃᒪ ᓴᖅᑭᓚᕿᓯᒪᔪᖅ. ᐋᖅᑭᓱᖅᑕᐅᒋᐊᕐᓂᖓᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᓂᕐᒧᑦ ᐸᕐᓇᒍᑕᐅᔪᖅ ᓇᓗᓇᐃᖅᓯᓯᒪᒻᒪᑦ ᑕᒪᒃᑯᐊ 
ᐃᓄᓕᕆᔨᒃᑰᔪᑦ ᐱᓕᕆᖃᑦᑕᖅᑐᑦ ᓄᓇᑦᑎᓐᓂ ᓇᓗᓇᐃᖅᓯᓯᒪᒋᓪᓗᑎᒃ ᓴᐳᑎᔭᐅᓯᒪᔭᕆᐊᖃᕐᓂᖏᓐᓄᑦ 
ᓱᕈᓯᐅᔪᑦ ᐊᒥᓱᕈᕆᐊᓐᓂᖏᓐᓄᑦ.  
 
ᑕᐃᒪᓕ ᑕᕝᕙᓐᖓᑦ ᐲᖅᓯᔪᖃᕐᓂᖅᑲᑦ ᐊᓯᐊᓄᑦ ᓄᑦᑎᖅᑕᐅᓗᓂ, ᖃᓄᕐᓕ ᑕᐃᒪ ᖁᓚᓐᓇᐃᖅᓯᒪᔭᐅᔪᓐᓇᖅᑭᑕ 
ᐊᑲᐅᔫᓂᐊᕐᕆᐊᖓ ᑕᐃᒫᑎᒋ ᓱᓕ ᐱᔨᑦᑎᖅᑕᐅᑎᒋᓂᐊᕐᕋᓗᐊᕐᒪᖔᑕ ᓴᐳᑎᔭᐅᓯᒪᓂᖃᓪᓗᑎᒃ. ᐊᓪᓛᑦ ᒥᓕᐊᓐ 
ᓇᑉᐸᖏᓐᓂᒃ ᖃᑦᑏᓇᕈᓐᓂᖅᓴᐅᓕᕋᓗᐊᖅᑎᓪᓗᒋᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓴᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔪᖅᑎᒪ ᑐᖏᓕᖓ ᑭᐅᖁᓂᐊᕋᒃᑯ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑕᐅᓐ. 
 
ᑕᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐊᐅᓚᓂᕆᖃᑦᑕᖅᑕᕗᑦ ᓱᕐᕋᔮᖏᑦᑐᑦ ᑕᐃᒫᒃ 
ᐱᓕᕆᕙᒃᑲᑦᑕ ᑕᒪᒃᑯᓄᖓ ᓱᕐᕋᔮᖏᑦᑐᑦ ᑕᒪᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᐅᓂᒃᑳᕈᓐᓇᖅᐳᑎᖅᑲᐃ ᑭᓱᑦ ᐲᖅᑕᐅᓚᐅᕐᒪᖔᓐ ᑕᕝᕙᓐᖓᑦ 
$1 ᒥᓕᐊᓐ ᓇᑉᐸᖓᓂᒃ. ᑕᐃᓐᓇ $1 ᒥᓕᐊᓐ ᓇᑉᐸᖓ ᑭᓱᓄᑦ ᐊᑐᓚᐅᕐᒪᒻ,  

ᓇᒧᑦ ᓅᑕᐅᒻᒫᓐ, ᑭᓱᓄᓪᓗ ᐊᑐᓚᐅᕐᒪᓐ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᑕᐅᓐ. 
 
ᑕᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓗᓕᑯᓘᔭᖏᑦ ᐃᒪᐃᓕᖓᔪᑦ, ᐃᓄᓕᕆᔨᑕᖃᓚᐅᖅᑐᖅ 
ᐊᒻᒪᓗ ᑮᓇᐅᔾᔭᔅᓵᓂᒃ ᖁᕝᕙᕆᐊᖅᑐᖃᓚᐅᖅᖢᓂ $4,000-ᓂᒃ ᐊᔾᔨᒌᓚᐅᖏᒻᒪᑎᒃ ᑕᐃᒃᑯᐊ ᑐᓐᓂᖅᑯᑏᓐ 
ᓄᑦᑕᐅᑏᓐ, ᐃᖏᕐᕋᔾᔪᑏᓐ $152,000-ᖑᓚᐅᖅᖢᑎᒃ. ᓱᓇᒃᑯᑖᑦ, ᐃᓚᒃᓴᓪᓗ, $45,000-ᒥᒃ 
ᐊᔾᔨᒌᖏᓐᓂᖃᓚᐅᖅᖢᑎᒃ ᐊᒻᒪᓗ ᓂᐅᕕᖅᑕᐅᖃᑦᑕᖅᑐᓐ $359,000 ᓄᑦᑎᖅᑕᐅᓪᓗᑎᒃ.  
 
ᐆᑦᑑᑎᒋᓗᒍ ᐃᓱᒪᓕᕆᓂᕐᒧᑦ ᑐᕌᖓᔪᑦ ᐃᓚᓕᐅᔾᔭᐅᓯᒪᓚᐅᖅᓯᒪᒻᒪᑕ. ᐱᔨᑦᑎᕈᑏᓐ ᐃᓄᓕᕆᔨᓄᑦ ᐃᓱᒪᓕᕆᔩᑦ 
ᐊᒻᒪᓗ ᑮᓇᐅᔭᑦ ᓄᑦᑎᖅᑕᐅᓂᖏᑦ. ᑐᑭᓯᓇᖅᓯᑎᐊᕐᓂᐊᕐᒪᓐ, ᑐᑭᓯᓇᖅᓯᑎᐊᕐᓂᖅᓴᐅᓂᐊᕐᒪᑕ ᑮᓇᐅᔭᑦ, ᐃᓛᒃ 
ᐃᓂᖏᓐᓄᑦ ᐃᓕᐅᖅᑲᑦᑕᐅᓯᒪᓂᐊᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᔅ ᑕᐅᓐ ᑭᐅᒻᒪᓐ. ᐱᓕᕆᐊᓐᖑᖅᑎᑕᐅᓯᒪᔪᑦ 
ᓄᑦᑎᖅᑕᐅᓂᕐᒪᑖ. ᑐᑭᓯᑦᑎᐊᓵᖏᓐᓇᒪ ᑖᓐᓇ ᑎᑎᕋᖅᑲᐅᖏᓐᓇᒃᑯᑦ ᖃᔅᓯᑦᑖᓚᑐᒻᒪᖔᓐ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᕌᔾ ᑭᐅᑎᓐᓂᐊᕋᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑕᐅᓐ. 
 
ᑕᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓱᒪᓕᕆᓂᕐᒧᑦ ᑐᕌᖓᔪᑦ ᐅᑦᑑᑎᒋᓗᒍ ᓲᕐᓗ 
ᐃᓱᒪᓕᕆᕕᒻᒦᑦᑐᖃᑉᐸᑦ ᖃᓪᓗᓈᑦ ᓄᓇᖓᓐᓂ ᑮᓇᐅᔭᓕᒫᑦ ᑖᒃᑯᓄᖓ ᐊᑐᖅᑐᓐ ᐃᓄᓕᕆᔨᒃᑯᓐᓄᑦ 
ᑐᓐᓂᖅᑯᑕᐅᖃᑦᑕᖅᓯᒪᔪᑦ ᐃᓗᐃᒃᑲᐅᓪᓗᑎᒃ. ᑕᐃᒪᐃᑦᑑᒻᒪᑦ, ᐊᕕᒃᓯᓯᒪᓕᖅᑐᒍᑦ ᐃᓚᖏᓐᓂᓪᓗ ᑮᓇᐅᔭᓂᒃ 
ᐲᖅᓯᓪᓗᑕ ᑕᕝᕗᖓᖔᖅ ᓄᑖᒧᑦ ᐋᖅᑭᒃᑕᐅᓚᐅᖅᑐᒧᑦ ᐃᓕᓯᖔᖅᖢᑕ. ᒪᑉᐱᒐᖅ 7-ᒥ ᓇᓗᓇᐃᖅᑕᐅᓯᒪᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ $359,000.00 ᑕᕝᕙᐅᕚᓐ? ᑭᓱᓗᑦᑖᑦ ᓇᓃᒪᖔᓂᑦ 
ᖃᐅᔨᒪᑎᓐᓇᓱᒃᑲᓗᐊᕋᒃᑭᑦ $359,000 ᓅᒃᑎᖅᑕᐅᓪᓗᑎᑦ ᑭᓱᓄᑦ ᓇᒧᒃᑭᐊᖅ ᑭᓱᒧᑦ? ᑖᓐᓇ 
ᑐᑭᓯᓇᖅᓯᑎᑕᐅᒃᑲᓐᓂᓚᐅᕐᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ.  
 



ᓇᒡᒐᔾᔭᐅ, ᕕᕝᕗᐊᕆ 25, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2903 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕌᔅ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅ ᑕᐅᓐ. 
 
ᑕᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ $359,000 ᐱᔨᑦᑎᕈᑏᑦ ᓂᐅᕕᖅᑕᐅᔾᔪᑎᖏᑦ ᑕᐃᒃᑯᐊ 
ᓇᔪᒐᕐᓂᑦ ᑲᒪᒋᔭᐅᔭᕆᐊᓖᑦ ᐃᓱᒪᓕᕆᔨᒃᑯᑦ ᐊᖅᑯᑎᒋᓪᓗᑎᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᔅ ᑕᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᖅᓯᒋᐊᖅᑕᐅᓯᒪᕚᑦ ᐃᓄᓕᕆᔩᑦ ᐅᓄᕐᓂᖏᑦ ᐱᔨᑦᑎᕈᑏᑦ 
ᑕᐃᒃᑯᐊ ᑲᒪᒋᔭᐅᔭᕆᐊᓖᑦ ᑲᒪᒋᔭᐅᓂᐊᕐᒪᑕ? ᐅᓄᖅᓯᕚᓪᓕᖅᐹᑦ ᑕᐃᒃᑯᐊ ᐃᓄᓕᕆᔩᑦ ᐊᕐᕌᓂᓂᓴᐃᑦ 
ᑕᑯᓐᓇᕐᓗᒋᑦ? ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᑎᑎᕋᖅᓯᒪᒐᓛᑦᑐᑦ 
ᕿᒥᕐᕈᓇᒐᓛᒃᑲᒃᑭᑦ. ᐃᓄᓕᕆᔨᑦ ᐃᖅᑲᓇᐃᔮᖏᑦ ᐅᓄᖅᓯᒋᐊᖅᑕᐅᓚᐅᖅᑐᑦ $67,000-ᓂᓪᓗ ᑮᓇᐅᔾᔭᔅᓵᓂᑦ 
ᓇᓗᓇᐃᒃᑯᑦᑎᖅᑕᐅᓯᒪᓪᓗᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᖅᑲᓇᐃᔮᑦ ᐃᓂᖏᑦ ᕿᒥᕐᕈᓇᒃᑲᒃᑭᑦ ᐃᓄᓕᕆᔩᑦ 
ᓄᓇᕗᒻᒥ ᖃᔅᓯᐅᒪᖔᖏᑦ ᐊᕐᕌᓂᓕᓴᐃᑦ ᑕᑯᓐᓇᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᖓ ᑖᓐᓇ 
ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᑕᐃᒃᑯᐊ ᐃᓄᓕᕆᔩᑦ ᐅᓄᕐᓂᖏᑦ ᐃᓚᔭᐅᓚᐅᓐᖏᑦᑐᑦ ᐊᑐᓕᖁᔭᓕᐅᕐᓂᐊᖅᖢᑕᓗ 
ᐅᓄᖅᓯᒋᐊᖅᑕᐅᖁᓂᐊᖅᖢᑎᒃᑯ.  
 
ᒫᓐᓇ 37-ᓂᑦ ᐃᓄᓕᕆᔨᖃᕐᑐᒍᑦ 22 ᑖᒃᑯᓇᓐᖔᖅᑐᑦ ᐃᓐᓄᑦᑕᐅᓯᒪᓪᓗᑎᑦ 15 ᐃᓄᖃᓐᖏᒃᖢᑎᒃ. ᖁᓕᑦ 
ᑖᒃᑯᓇᓐᖔᖅᑐᑦ ᐃᓄᑦᑕᐅᓯᒪᔪᑦ ᐃᓄᓪᓚᕆᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ ᐅᓄᖅᓯᕚᓪᓕᖅᖂᔨᒐᓗᐊᕐᒪᑕ ᐊᖓᔪᖅᑲᐅᑏᑦ ᐃᓂᖏᑦ 
ᐃᖅᑲᓇᐃᔮᔅᓴᑦ. ᑕᐃᒃᑯᐊ ᑭᓐᖒᒪᔭᐅᓪᓚᕆᑦᑐᑦ ᓱᕐᕋᐸᓪᓕᐊᖏᒃᖢᑎᑦ, 2/3-ᖑᓪᓗᐊᖅ ᓇᑉᐸᖓᓗ 
ᐃᓚᒃᑲᓐᓂᒐᓛᒃᖢᒍ. ᐱᔭᒃᓴᖃᐅᖅᑐᕐᔪᐊᒻᒪᕆᐊᓘᒐᓗᐊᖅᑎᓪᓗᒋᑦ.  
 
ᓱᒻᒪᓕᑭᐊᖑᑭᐊᖅ ᑲᖏᖅᖠᓂᕐᒥᐅᑕᖏᓐᓇ ᒪᓕᒐᓕᐅᖅᑎᐅᖃᑎᒐ ᐅᖃᓚᐅᕐᒪᑦ ᑕᐃᒃᑯᐊ ᐊᖓᔪᖅᑲᐅᑏᑦ 
ᐅᓄᖅᓯᕙᓪᓕᐊᖦᖤᕋᓗᐊᕋᒥ ᑕᒪᒃᑯᐊ ᐱᔨᑦᑎᕈᑏᑦ ᐊᒻᒪᓗ ᐃᖅᑲᓇᐃᔭᖅᑎᓪᓚᕇᑦ ᐃᓄᓕᕆᖃᑦᑕᖅᑐᑦ 
ᐅᖁᒪᐃᔅᓴᓗᐊᖅᑎᓪᓗᒋᑦ ᐊᒥᒐᓗᐊᕐᓂᑯᒧᑦ ᐃᓄᓕᕆᔨᑐᐃᓐᓇᐅᖏᑦᑐᑦ, ᐃᓱᒪᓕᕆᔩᓪᓗ, ᐋᓐᓂᐊᓯᐅᖅᑏᓪᓗ 
ᑕᐃᒃᑯᐊ ᐅᓄᖅᓯᕙᓪᓕᐊᖅᑰᔨᓐᖏᒻᒪᑕ ᑭᖑᓪᓕᖅᐹᑯᓘᒐᒥ ᓯᐊᓛᖑᓂᖅᐹᖑᒐᒥ ᑕᒪᒃᑯᐊ ᐊᖓᔪᖅᑲᐅᑏᑦ 
ᐅᓄᖅᓯᕙᓪᓕᐊᒐᓗᐊᖅᑎᓪᓗᒋᑦ.  
 
ᑖᓐᓇᖃᐃ ᒥᓂᔅᑕ ᐅᓂᒃᑳᕈᓐᓇᖅᐳᖅ ᓱᒻᒪᑦ ᑕᐃᒃᑯᐊ ᓯᐊᓛᖑᓂᖅᓴᐃᑦ ᐅᓄᖅᓯᕙᓪᓕᐊᑎᑕᐅᓐᖏᒻᒪᖔᖏᑦ 
ᐱᔨᖅᑎᑎᓪᓚᕆᐋᓘᖃᑦᑕᕐᒪᑕ ᓄᓇᓕᓐᓂ ᓱᒻᒪᓪᓕᑭᐊᖅ ᑕᐃᒃᑯᐊ ᐅᓄᖅᓯᒋᐊᖅᑕᐅᓐᖏᓚᑦ ᐊᖓᔪᖅᑲᐅᑏᒻᒪᑯᐊ 
ᓱᕐᕋᐸᓪᓕᐊᖏᓐᓂᖅᓴᐅᓗᒋᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᓚᐅᕐᓗᖓ ᑐᖏᓕᐅᑉ 
ᐃᓚᒋᐊᕐᓂᐊᖅᐹ.  
 
ᐅᓄᖅᓯᕚᓪᓕᖅᓯᒪᔪᓄᑯᐊ ᑐᒃᑕᕐᕕᖕᒥ ᐋᖅᑭᒃᓱᖅᑕᐅᒃᑲᓐᓂᓚᐅᕐᒪᑕ ᐱᓕᕆᕕᒃᐳᑦ, ᓄᒃᑎᖅᑕᐅᓚᐅᕐᖢᑎᒡᓗ 
ᑕᐃᒃᑯᐊ ᐃᖅᑲᓇᐃᔮᑦ ᑐᒃᑕᕐᕕᖕᓄᑦ.  
 
ᑕᐃᒪᐃᓕᖅᑲᐅᑎᓪᓗᖓ ᐃᖅᑲᓇᐃᔭᖅᑎᓪᓚᕆᐊᓗᐃᑦ ᐃᓄᓕᕆᔨᐅᖃᑦᑕᖅᑐᑦ 26-ᖑᒻᒪᑕ ᐅᕙᓂ 12-ᓂᒃ 
ᐃᓚᓯᒪᓪᓗᒋᑦ ᐊᕕᒃᑐᖅᓯᒪᔪᓂ. ᐋᒃᑲᓕᐊᓯᑦ ᑎᓴᒪᓂᒃ ᐃᓚᒃᑲᓐᓂᕈᒪᓪᓗᑎᒃᑯᑦ ᐋᓐᓂᐊᓯᐅᖅᑏᑦ ᐊᒻᒪᓗ 
ᐃᓱᒪᓕᕆᓂᖅ ᑕᒪᓐᓇ ᕿᒥᕐᕈᓇᒃᑲᓐᓂᕐᒥᔭᕗᑦ. ᐃᖅᑲᓇᐃᔭᖅᑎᑖᖅᑐᒃᑲᓐᓂᕋᓱᒃᖢᑕ ᓄᓇᓕᖕᓂᓗ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᑎᒪᔨᕋᓛᖏᑦ ᑲᒪᒋᒃᑲᓐᓂᕋᓱᒃᑕᕗᑦ. ᐄ, ᑕᐃᒃᑯᐊ ᓄᓇᓕᖕᓂ 
ᐱᔨᑦᑎᖅᑎᓪᓚᕆᐊᓗᐃᑦ.  
 
ᕿᒥᕐᕈᓇᒃᑲᓐᓂᖅᑕᕗᑦ ᐊᒻᒪᓗ, ᖃᐅᔨᓴᐃᔭᕆᐊᖃᕐᓂᐊᕐᖢᑕ ᐃᓄᓕᕆᔩᓄᑦ ᑐᕌᖓᔪᓂᒃ. ᕿᒥᕐᕈᓇᕈᓘᔭᖅᓯᒪᔭᕗᑦ 
ᓇᓗᓇᐃᖅᓯᓇᓱᒃᖢᑕᓗ ᐃᖅᑲᓇᐃᔮᑦ ᐅᓄᕐᓂᖏᓐᓂᒃ ᑲᒪᒋᖃᑦᑕᖅᑕᖏᑦᑕ ᐅᓄᕐᓂᖏᑦ ᒪᓕᒃᖢᒋᑦ. ᑕᒪᓐᓇ 
ᕿᒥᕐᕈᓇᕐᓂᒃ ᐱᐊᓂᒃᓯᒪᙱᑦᑐᖅ ᓱᓕ ᐊᔾᔨᒌᖃᑦᑕᖏᒻᒪᑕ.  
 
ᐊᒻᒪᓗ ᐃᖅᑲᓇᐃᔮᑦ ᐅᓄᕐᓂᖏᑦ ᐃᓄᓕᕆᔨᑕᖃᖅᑐᖅ ᓄᓇᓕᓕᒫᓂ, ᑭᓯᐊᓂᓕ ᐃᖅᑲᓇᐃᔮᕆᖃᑦᑕᖅᑕᖏᑦᑕ 
ᐅᖁᒪᐃᓐᓂᖓ ᒪᓕᒃᖢᒍ ᑕᒪᓐᓇ ᕿᒥᕐᕈᓇᒃᑕᐅᔭᕆᐊᓕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  
 
ᐃᓚᒋᐊᒃᑲᓐᓂᕈᓐᓇᖅᑕᒃᓴᕆᕙ ᑐᖏᓕᒪ.. ᑐᖏᓕᓐᓄᑦ ᑐᓐᓂᖅᑯᑎᒋᓕᕋᒃᑯ ᖃᓂᙳᑎᒐ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑳᒻᐳᓪ. 

ᑳᒻᐳᓪ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᒃᑯᐊ ᑲᑎᒪᔩᑦ ᐅᖃᐅᑎᓇᓱᒃᓯᒪᒐᒃᑯ ᒥᒃᖠᒋᐊᖅᑕᐅᔾᔮᖏᑦᑐᑦ ᐃᓅᓯᓕᕆᔩᑦ ᐃᓛ 
ᐃᓄᓕᕆᔩᑦ ᐅᓄᖅᓯᒋᐊᒃᑲᓐᓂᕈᒪᓂᐊᕐᖢᑎᒃᑯ ᓯᕗᓂᒃᓴᑦᑎᓐᓂ. ᐱᓕᕆᐊᓄᑦ ᐃᓕᔪᒪᔭᕗᑦ ᓇᓗᓇᐃᔭᕐᓂᐊᕋᑦᑎᒃᑯ 
ᖃᓄᖅ ᐃᓚᓂᐊᕐᒪᖔᑦ.  
 
ᓯᕗᓪᓕᐅᔾᔭᐅᓯᒪᔪᑦ ᑕᒪᒃᑯᐊ ᓵᖓᓇᓱᒃᑕᕗᑦ ᐱᓕᕆᕕᑦᑎᓐᓂ ᐋᓐᓂᐊᓯᐅᖅᑎᑦ ᓯᕗᓪᓕᐅᑎᓯᒪᓪᓗᑎᒃᑯ 
ᐊᕐᕌᒍᕋᓴᐅᓕᖅᑐᓄᑦ ᑕᐃᒪᐃᓐᓂᐊᕐᒥᔭᕗᑦ ᐃᓄᓕᕆᔩᑦ ᐊᒻᒪᓗ, ᑭᒍᑎᓕᕆᔩᑦ ᑕᐃᒪ ᐅᓄᖏᓗᐊᓚᐅᕐᒪᑕ 
ᐃᖅᑲᓇᐃᔭᖅᑎᕗᑦ.  
 
ᑕᐃᒪᓐᓇ ᐱᕙᓪᓕᐊᓂᖃᐅᔭᕐᓂᐊᖅᑐᒍ ᓯᕗᓪᓕᐅᔾᔭᐅᓯᒪᔪᑦ ᒪᓕᒃᓗᒋᑦ ᐱᓕᕆᕕᑦᑕ ᑕᑯᓐᓇᖑᐊᖅᑕᖓ ᐃᓱᒪᒋᓗᒍ 
ᒪᑯᐊ. ᑮᓇᐅᔭᕗᑦ ᐊᒥᒐᕐᓂᖏᓐᓄᑦ ᑕᒪᒃᑯᐊ ᓯᕗᓪᓕᐅᔾᔭᐅᓯᒪᔪᑦ ᐋᖅᑭᒃᓱᕐᓯᒪᓂᖏᑦ ᒪᓕᒡᓗᑎᒃᑯ ᑭᓯᐊᓂ 
ᐋᖅᑭᒃᓱᕐᐸᓪᓕᐊᔪᒪᓂᐊᖅᑕᕗ ᐃᓕᔭᐅᕙᓪᓕᐊ ᐊᑐᓕᖅᑎᑕᐅᕙᓪᓕᐊᓗᑎᒃᓗ.  
 
ᐊᒻᒪᓗ ᒪᒥᐊᖢᖓ ᒫᓐᓇ ᐸᕐᓇᐅᑎ ᑭᓯᐊᓂ ᒪᓕᒡᓗᑎᑰᒐᑦᑕ. ᖃᐅᔨᓵᕆᔭᐅᓚᐅᕐᓗᓂ. ᐊᒻᒪᓗ ᒐᕙᒪᐃᑦ 
ᓯᓚᑖᓃᑦᑐᓄᑦ ᕿᒥᕐᕈᓇᒃᑕᐅᓂᐊᖅᑐᑦ ᑮᓇᐅᔭᑦ ᐊᑐᕈᒫᕐᓂᐊᖅᑐ ᐊᕐᕌᒍᒧᑦ ᑐᕌᖓᔪᑦ ᑲᒪᒋᓯᒋᐊᕐᓂᐊᕋᑦᑎᒃᑯᑦ. 
 
ᐊᒻᒪᓗ ᑖᒃᑯᐊ ᐱᔭᕇᖅᑕᐅᒃᐸᑕ ᑭᒍᑎᓕᕆᓂᖅ ᓯᕗᓪᓕᐅᑎᓯᒪᓕᕐᓂᐊᕐᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕐᖢᒍᓗ ᒥᔅᑕ ᑳᒻᐳᓪ. ᐊᕐᕌᒍ ᐅᑭᐊᒃᓵᖅ ᐊᑭᑐᔪᖅᑐᕈᑎᓂᒃ 
ᑲᒪᒋᔭᖃᕐᓂᐊᕋᑦᑕ ᐊᐅᓚᔾᔪᑏ ᒪᑭᒪᐅᑏᓪᓗ ᐱᙱᓪᓗᑎᒃᑯᑦ ᐊᕐᕌᒍᓕᒫᖅ ᑕᐃᒪ ᐊᓂᒍᓛᕐᒥᔪᖅ 
ᐃᓚᒋᐊᖅᑕᐅᓚᐅᙱᓐᓂᖏᓐᓂ. ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᐃᓄᓕᕆᔨᑕᖃᖅᑐᕉ ᓄᓇᓕᓕᒫᓂ ᐱᑕᖃᙱᑦᑐ 
ᑕᐃᒪᐃᑦᑑᖏᑦᑐᖅ ᐃᓂᒃᓴᓕᐅᖅᑕᐅᓯᒪᔪᒃᓴᐅᒐᓗᐊᕐᖢᑎᒃ ᓄᓇᓕᓕᒫᑦ. 15 ᐃᓄᒃᑕᐅᓯᒪᙱᒻᒪᑕ ᐃᖅᑲᓇᐃᔮᑦ 
ᐋᓐᓂᐊᓯᐅᖅᑏᑦ ᐃᓂᖏᑦ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐊᒻᒪᓗ ᐱᓕᕆᕝᕕᖓ ᓇᓗᓇᐃᖅᓯᔪᓐᓇᓂᐊᖅᐳᖅ ᖃᓄᖅ ᐱᕙᓪᓕᐊᓂᖃᒻᒪᖔᓐ 
ᑕᐃᒃᑯᐊ ᐃᓐᓄᒃᑕᐅᓯᒪᓐᖏᑦᑐᑦ. ᖃᓄᖅ ᐊᑯᓂᐅᑎᒋᔪᖅ ᑕᐃᒪ 15 ᐃᓐᓄᒃᑕᐅᓯᒪᔪᓐᓃᖅᐸᑦ? ᐅᓄᕐᓂᖅᓴᐅᓯᒪᕚᓐ 
ᑭᖑᓂᑦᑎᓐᓂ; ᐅᕝᕙᓘᓐᓃᑦ ᐅᓄᖏᓂᖅᓴᐅᓯᒪᕙᓐ? 
 
ᐃᖅᑲᓇᐃᔮᔅᓴᖏ ᒪᑯᐊ ᐅᖁᒪᐃᓪᓗᐊᕐᓂᖏᑦ ᑕᑯᓐᓇᕐᓗᒋᑦ 22-ᖑᒻᒪᑕ. 37-ᓂᒃ ᐃᓂᑕᖃᕋᓗᐊᖅᑎᓪᓗᒍ 22-
ᖏᓐᓇᑯᓗᐃᑦ ᐃᖅᑲᓇᐃᔭᕋᓱᒃᑐᑦ ᑕᐃᒃᑯᓂᖓ ᐊᒻᒪᓗ ᐃᓄᓕᕆᓐᓈᓗᒃᖢᓂ ᑕᖃᓇᓲᖑᒻᒪᑦ. ᑕᐃᒃᑯᐊ 22-ᑯᓗᐃᑦ 
37-ᖑᓪᓗᐊᕋᓗᐊᖅᑎᓪᓗᒋᑦ 22-ᖏᓐᓇᑯᓗᐃᑦ ᑕᖃᖃᑦᑕᑐᔅᓴᐅᕗᑦ.  

ᑖᓐᓇ ᒥᓂᔅᑕᕆᔭᐅᔪᖅ ᑕᒪᒃᑯᓂᖓ ᓈᓴᐅᑎᓂᒃ ᐱᓯᒪᔪᔅᓴᐅᖏᓚᖅ, ᑭᓯᐊᓂ ᓇᓗᓇᐃᖅᓯᕕᐅᔪᒪᒐᓗᐊᕋᒪ 
ᖃᓄᑎᒋ ᐊᑉᐸᖃᑦᑕᕐᒪᖔᓐ ᖁᕝᕙᖃᑦᑕᕐᒪᖔᓐ ᐋᓐᓂᐊᓯᐅᖅᑏᑦ ᐃᓂᖏᑦ ᐃᓐᓄᒃᑕᓯᒪᔪᑦ ᐊᕐᕌᒍᓄᑦ 
ᖃᔅᓯᓄᒃᑭᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᒪᓐᓇ ᑐᓴᕈᒥᓇᕈᓘᔭᕋᔭᖅᑐᖅ ᑐᓴᖅᑎᑕᐅᔪᓐᓇᕈᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒋᕙᕋ ᑕᐃᒃᑯᐊ 
ᐱᓇᓱᓐᓂᐊᖅᐸᕗᑦ ᑐᓴᒐᔅᓴᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. H-5-ᒦᑦᑐᒍᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᐱᕆᔪᒪᔭᕋ ᐅᑯᐊ ᐅᖃᐅᓯᕆᓚᐅᖅᓯᒪᒐᑦᑎᒍ ᓇᓪᓕᐊᒃ 
ᐃᖅᑲᓇᐃᔭᖅᑏᑦ ᑕᐃᒃᑯᐊ ᒪᓕᒐᓕᕆᔨᒃᑯᓐᓂ ᐃᖅᑲᖅᑐᐃᔨᓕᕆᔨᒃᑯᓐᓂ ᑕᐃᒃᑯᐊ ᐃᑲᔪᖅᑎᐅᓲᑦ ᐃᖅᑲᑦᑐᐃᕕᒻᒥ 
ᓇᓗᓇᐃᖅᑕᐅᓯᒪᔪᑦ ᐱᓪᓗᒋᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᖏᓂᖅᓴᐅᔪᓂ ᓄᓇᓕᓐᓂ 
ᐱᕋᔭᒃᑕᐃᓕᒪᑎᑦᑎᔩᑦ ᒥᒃᓵᓄᑦ ᐊᒻᒪᓗ ᐊᓯᖏᑦ ᓄᓇᓕᓐᓂ ᑕᐃᒃᑯᐊ ᐱᕋᔭᒃᑕᐃᓕᒪᑎᑦᑎᓂᕐᒧᑦ ᐱᑕᖃᑦᑐᑦ 
ᓄᓇᓕᓐᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕ ᑭᐅᒐᕕᓐ ᖁᔭᓐᓇᒦᒃ. ᑕᒪᓐᓇ ᓴᖅᑭᑎᖃᑦᑕᖅᓯᒪᒐᑦᑎᒍ 
ᐊᐱᖅᑯᑎᒃᑯᑦ ᑕᐃᒃᑯᐊ ᐃᓄᓕᕆᔩᑦ ᐱᓕᕆᐊᕐᖏᑦ ᑕᒪᒃᑯᓂᖓ ᐱᕋᔭᑦᑕᐃᓕᒪᑎᑦᑎᔨᓂᒃ ᑲᒪᖃᑦᑕᕐᒪᑕ 
ᐊᑲᐅᖏᓕᐅᕈᑎᖃᖃᑦᑕᖅᖢᑎᓪᓗ ᐊᑯᓐᓇᖏᓐᓂ ᐱᓕᕆᐊᕐᖏᑕ ᐃᓗᐊᓂ. ᐃᓱᒪᒐᒪ ᒥᓂᔅᑕ ᐅᖃᖅᑲᐅᒻᒪᑦ 
ᑕᒪᓐᓇ ᐅᖃᖃᑎᒋᓯᒪᒻᒪᖔᒍᑦ ᑖᒃᑯᐊ ᒪᓕᒐᓕᕆᔨᒃᑯᑦ ᑕᒪᒃᑯᐊ ᐃᓄᓕᕆᔨᒃᑯᑦ ᐱᓕᕆᐊᖏᑦ ᐃᒪᓐᓇ 
ᐱᕋᔭᑦᑕᐃᓕᒪᑎᑦᑎᔨᐅᓂᕐᒧᑦ ᐱᓕᕇᓐᓇᖁᓇᒋᑦ ᐊᑕᖏᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᒃᑯᓪᓕ ᑕᒪᓐᓇ 
ᐅᖃᖃᑎᒌᒍᑕᐅᒻᒪᑦ ᐃᓚᖏᑦ ᑖᒃᑯᐊ ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᕕᖓᓐᓂ ᑕᒪᓐᓇ. ᑖᒃᑯᐊ ᐱᓕᕆᐊᔅᓴᖏᑦ 
ᐱᓪᓗᒋᑦ. ᑕᐃᑯᖓ ᓱᓕ ᑎᑭᐅᑎᓪᓚᑦᑖᖅᓯᒪᖏᓇᑦᑕ ᐋᖅᑭᒃᓯᒪᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑑ ᑭᐅᒐᕕᓐ. ᒥᓂᔅᑑ ᐅᖃᕈᓐᓇᖅᐹ ᖃᖓ 
ᓂᕆᐅᓐᓂᕆᒻᒪᖔᒍ ᑲᔪᓯᓂᕆᓂᐊᖅᑕᖓᓗ ᑖᒃᑯᐊ ᐊᕕᑕᐅᓗᑎᒃ ᐱᓕᕆᐊᖑᔫᒃ ᒪᕐᕉᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐅᖃᕈᓐᓇᑐᐃᓐᓇᖅᑐᖓ ᒫᓐᓇ ᑖᒃᑯᐊ ᐱᒋᐊᓕᓵᕐᒪᑕ 
ᐅᖃᖃᑎᒌᒍᑎᒋᔭᕗᑦ.  
 
ᑖᓐᓇ ᐱᔾᔪᑎᖓ ᑲᔪᓯᑎᑕᐅᓂᖓᓐᓂ ᑖᒃᑯᐊ ᐱᕋᔭᒃᑕᐃᓕᒪᑎᑦᑎᓂᕐᒧᑦ ᐃᓄᓕᕆᔩᑦ ᐱᓕᕆᐊᕐᕆᖃᑕᐅᓪᓗᓂᔾᔪᒃ 
ᐊᒻᒪᓗ ᑕᒪᓐᓇ ᕿᒥᕐᕈᔭᕆᐊᖃᕋᑦᑎᒍᑦ ᑖᓐᓇ ᐊᑕᐅᓯᖅ ᖃᖓ ᐅᖃᖃᑎᒌᓐᓂᒍᑕᐅᔪᖅ ᖃᓄᖅ 
ᓴᖅᑭᑎᑦᑎᓂᐊᕐᒪᖔᑕ ᖃᐅᔨᒪᓐᖏᓇᑦᑕ. ᑭᓯᐊᓂ ᖃᐅᔨᓴᕆᐊᖃᑦᑕᕗᑦ ᓱᓕ ᑖᒃᑯᐊ ᒪᓕᒐᓕᕆᔨᒃᑯᑦ 
ᐅᖃᖃᑎᒋᓚᐅᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒐᕕᑦ ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ 
ᐃᓄᓕᕆᔩᑦ ᐊᑦᑕᓇᖅᑐᒦᓯᒪᒻᒪᖔᑕ ᑲᑉᐱᐊᓇᖅᑐᒥᓗ ᐅᓗᕆᐊᓇᖅᑐᒥ ᑕᐃᒪᓐᓇ ᐱᕋᔭᒃᑕᐃᓕᒪᑎᑦᑎᔨᐅᓂᕐᒧᑦ 
ᐱᓕᕆᐊᖃᕐᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓚᑦᑖᕈᓐᓇᖏᑦᑐᖓ ᑕᐃᒪᓐᓇ 
ᐱᔪᖃᖅᓯᒪᒻᒪᖔᖅ ᑭᓯᐊᓂ, ᐄ, ᓇᓚᐅᒐᓱᒍᓐᓇᕋᓗᐊᖅᑐᖓ ᑕᐃᒪᓐᓇ ᓴᖅᑭᑦᑐᖃᖅᓯᒪᔪᖅ. ᒫᓐᓇ 
ᖃᐅᔨᒪᓐᖏᑦᑐᖓ ᐃᒪᓐᓇ ᑕᐃᓐᓇ ᐱᕋᔭᑦᑕᐃᓕᒪᑎᑦᑎᔨ ᐃᓗᐊᓂ ᐅᕝᕙᓘᓐᓃᑦ ᐊᓯᐊᒍᖔᖅ ᐱᓕᕆᐊᖏᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ ᑭᐅᒻᒪᑦ. ᐊᒻᒪᓗᑦᑕᐅᖅ ᐃᓄᓕᕆᔨᑖᕌᖓᔅᓯ 
ᐃᖅᑲᓇᐃᔭᕐᓂᐊᖅᑐᒥᑦ ᖃᐅᔨᒪᖃᑦᑕᖅᐹ ᐱᓕᕆᐊᔅᓴᖏᓐᓂ ᑕᐃᒪᓐᓇ ᐱᓕᕆᓇᔭᕐᓂᖏᓐᓂ 
ᐱᕋᔭᑦᑕᐃᓕᒪᑎᑦᑎᔨᐅᓂᕐᒧᑦ ᐃᒪᓐᓇ ᐊᑲᐅᓐᖏᓕᐅᕈᑎᖃᓕᖃᑦᑕᖅᐹ ᐃᓄᓕᕆᔨᐅᓂᕐᒧᑦ ᐱᓕᕆᐊᖏᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᔅᓴᖏᑦᑕ ᐃᓗᐊᓂ ᐃᓕᖓᔪᑦ 
ᓇᓗᓇᐃᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᔭᕋ ᒥᓂᔅᑕ ᑖᒃᑯᐊ ᑎᒍᐊᕐᓂᐅᖃᑦᑕᖅᑐᐃᑦ ᐃᓄᐃᑦ 
ᐱᖅᑯᓯᖏᑦ ᐱᓪᓗᒋᑦ. ᐃᓄᖁᑎᒃᑲᓂᑦ ᓄᓇᖁᑎᒐᓂ ᑕᐃᒪᓐᓇᐃᑐᒃᑰᖅᓯᒪᒻᒪᑕ ᑕᒪᓐᓇ ᐱᓕᕆᐊᕆᔭᐅᓂᖓ 
ᐃᓄᐃᑦ ᐱᖅᑯᓯᑎᒍᑦ ᑎᒍᐊᖃᑦᑕᕐᓂᑎᒍᑦ. ᒥᓂᔅᑕ ᐅᖃᕈᓐᓇᖅᐹᑦ ᐅᕙᓐᓄᑦ ᑖᒃᑯᐊ ᐱᓕᕆᕕᖓ 
ᐋᖅᑭᔅᓯᒋᐊᕋᓱᓪᓚᑦᑖᖅᓯᒪᒻᒪᖔᑕ ᑕᒪᔅᓱᒥᖓ ᑕᒪᓐᓇ ᐋᖅᑭᒋᐊᖅᑕᐅᓪᓗᓂ ᑕᒪᓐᓇ ᑎᒍᐊᕐᓂᐅᖃᑦᑕᖅᑐ ᐃᓄᐃᑦ 
ᐱᖅᑯᓯᖏᑦ ᒪᓕᒃᖢᒋᑦ ᐃᖃᓗᒃᑑᑦᑎᐊᕐᒥ ᓄᓇᖁᑎᒐ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓕᒫᑦ ᑕᐃᒪ ᑎᒍᐊᖅᑐᓕᕆᓂᕐᒧᑦ 
ᐃᓄᐃᑦ ᐱᖅᑯᓯᖏᑎᑦᑎᑐᑦ ᐃᓕᖓᔪᖅᑕᖃᕐᒪᑦ ᑕᐃᓐᓇ ᐃᓄᒃ ᑎᒍᐊᖅᓯᒪᔪᖅ ᑕᕝᕘᓇ ᐃᓄᐃᑦ 
ᐃᓕᖅᑯᓯᖏᑦᑎᒍᑦ ᑕᐃᓐᓇ ᑲᒪᔨ ᑕᒪᔅᓱᒥᖓ ᐱᓕᕆᐊᖃᓲᖅ ᑲᔪᓯᑎᑦᑎᓪᓗᓂ ᐱᓕᕆᐊᕆᓪᓗᒍ 
ᑎᒍᐊᖅᑐᓕᕆᓂᕐᒧᑦ ᑖᓐᓇ ᑲᒪᔨ ᐃᓚᒋᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ ᑭᐅᒻᒪᑦ. ᑕᒪᓐᓇ ᐃᓕᖓᔪᖅ ᑲᔪᓯᓂᕆᔭᐃᑦ 
ᐃᖏᕐᕋᓂᐊ ᐃᖃᓗᒃᑑᑦᑎᐊᕐᒥ ᐱᓕᕆᐊᖃᓲᖑᒐᓗᐊᖅ ᑭᓯᐊᓂ ᐃᒪᓐᓇᐃᑦᑐᖃᕐᒪᑦ ᐸᐃᑉᐹᓕᕆᒃᐸᑕ 
ᑲᖏᖅᖠᓂᕐᒧᑦ ᐊᐅᓪᓚᖅᑎᑕᐅᖃᑦᑕᕐᒪᑕ ᐸᐃᑉᐹᑦ. ᑕᐃᒪᓕ ᐅᑭᐅᓕᒫᓪᓘᓐᓃᑦ ᐅᖓᑖᓄᓪᓘᓐᓃᑦ 
ᑲᒪᒋᔭᐅᓕᖃᑦᑕᕐᒪᑕ ᐱᓕᕆᐊᕆᔭᐅᓂᖏᑦ ᐸᐃᑉᐹᑦ ᐊᓕᓚᔪᐃᑦ. ᑕᐃᒪ ᐃᓄᖁᑏᒃᑲ ᐃᓱᒫᓘᑎᖃᖃᑦᑕᖅᓯᒪᒻᒪᑕ 
ᐃᒻᒪᖃ ᑕᐃᓐᓇ ᑎᒍᐊᕆᓯᒪᔭᖓ ᓄᑕᕋᓛᖅ ᐊᒻᒪᓗ ᑕᐃᒃᑯᐊ ᐊᖏᔪᖅᑳᓚᑦᑖᖏᑦ ᑎᒍᐊᕐᕕᒋᓯᒪᔭᖏᑦ ᐃᒪᓐᓇ 
ᐸᐃᑉᐹᓂᑦ ᑕᑯᔪᒪᖃᑦᑕᕋᓗᐊᕐᒪᑕ ᑕᒪᓐᓇ ᐃᖏᕐᕋᓂᕆᔭᖏᓐᓂ ᑎᒍᐊᕈᑏᑦ ᐸᐃᑉᐹᓄᑦ. 
 
ᒥᓂᔅᑕ ᐅᖃᐅᑎᔪᓐᓇᖅᐹᖓ, ᑕᐃᒪ ᐊᖏᖅᑕᐅᔭᕌᖓᑕ ᑲᒥᓴᓇᐅᔪᓄᑦ ᑎᒍᐊᖅᑐᓕᕆᓂᕐᒧᑦ, ᑕᐃᒪᓕ ᖃᓄᖅ 
ᑐᐊᕕᖅᑐᒥᑦ ᐱᒋᐊᓕᖃᑦᑕᖅᐹᑦ ᑭᖑᓂᐊᒍᑦ ᐃᒪᓐᓇ ᐃᖏᕐᕋᑦᑎᐊᖁᓪᓗᒋᑦ ᑕᒪᓐᓇ ᑕᖅᑭᓂᑦ 
ᐊᕐᕕᓂᓕᓐᓂᓘᓐᓃᑦ ᐅᑭᐅᒧᓪᓘᓐᓃᑦ ᐊᑕᐅᓯᕐᒧᑦ ᐅᑭᐅᒧᓪᓘᓐᓃᑦ ᒪᕐᕉᓐᓄᒃ ᐃᖏᕐᕋᑐᐃᓐᓇᖁᓇᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐸᐃᑉᐹᓕᕆᔾᔪᑎᓕᒫᑦ ᑕᐃᒪ 
ᑐᑭᓯᑦᑎᑎᐊᕈᒪᓪᓗᖓ ᐸᐃᑉᐹᓕᕆᔾᔪᑏᑦ ᐃᖏᕐᕋᓂᖏᑦ ᑎᒍᐊᕐᓂᐅᖃᑦᑕᖅᑐᑦ ᐃᓄᐃᑦ ᐱᖅᑯᓯᖏᑦᑎᑐᑦ ᐃᒪᓐᓇ 
ᒪᑭᔾᔪᑕᐅᖃᑦᑕᖏᒻᒪᑕ ᑐᑭᐊᓂ ᐃᓄᐃᑦ ᐱᖅᑯᓯᖏᑎᑐᑦ ᑎᒍᐊᕐᓂᕐᒥᑦ.  
 
ᑭᓯᐊᓂ ᐸᐃᑉᐹᑦ ᐃᓅᓂᖏᓐᓄᑦ ᓇᓗᓇᐃᒃᑯᑕᐃᑦ ᑲᒪᒋᔭᐅᖃᑦᑕᕐᒪᑕ ᑖᓐᓇ ᓱᓕᔫᖁᓪᓗᒍ ᐃᓄᐃᑦ 
ᐱᖅᑯᓯᖏᑎᑐᑦ ᐊᑐᕐᓂᐊᑎᓪᓗᒋᑦ ᑖᓐᓇ ᐱᔾᔪᑎᐅᔪᕐᓕ ᐃᒪᓐᓇᐃᑉᐸᑦ ᐃᓄᐃᑦ ᐱᖅᑯᓯᖏᑎᑐᑦ ᑎᒍᐊᕐᓂᖅ 
ᐸᐃᑉᐹᑦ ᐱᐊᓂᓕᖅᐸᑕ ᑕᐃᒪ ᕿᒥᕐᕈᓇᔭᕋᒃᑭᑦ ᑖᒃᑯᐊ ᓇᓗᓇᐃᖅᓯᒍᑎᓂᑦ ᐊᑎᕐᓄᑦ ᐃᓕᖓᓗᑎᑦ 
ᑲᖏᖅᖠᓂᕐᒧᑦ ᐊᐅᓪᓚᑎᓪᓗᒋᑦ ᐸᐃᑉᐹᓕᕆᔾᔪᑎᓂᓪᓗ ᐅᑭᐅᒧᑦ ᐃᓕᖓᖃᑦᑕᕐᒪᑕ ᐱᓕᕆᐊᕆᔭᐅᓂᖏᑦ 
ᐱᐊᓂᒃᑕᐅᒐᓱᓐᓂᖏᓐᓄᑦ. ᑕᕝᕙ ᑕᐃᒪᓐᓇ ᑭᖑᕙᖅᓯᒪᓪᓗᑎᓪᓗ ᐊᒥᓱᓂᑦ ᐱᓕᕆᐊᖃᖃᑦᑕᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ, ᖁᔭᒋᕙᒋᑦ. ᑖᓐᓇ ᑲᒥᓯᓇᐃᑦ ᐃᑲᔪᖃᑦᑕᕐᒪᑕ 
ᑎᒍᐊᖅᑐᓕᕆᓂᕐᒧᑦ ᑕᐃᒪ ᑲᖏᕐᖠᓂᕐᒧᑦ ᐃᓅᕕᒃᒧᓪᓘᓐᓃᑦ ᑕᐃᒃᑯᐊ ᐃᓅᔾᔪᑎᖏᓐᓄᑦ ᐸᐃᑉᐹᑦ ᓇᓗᓇᐃᕈᑏᑦ 
ᐱᔭᐅᖃᑦᑕᕐᒪᑕ ᓇᓂᓗ ᐃᓅᓂᑯᖏᓐᓄᑦ. ᓄᓇᑦᓯᐊᕐᒥᓗ ᐃᓅᔪᕕᓃᑦ ᔭᓗᓇᐃᒥᓗ ᕿᑎᕐᒥᐅᓄᑦ ᑎᒍᐊ 
ᑲᒪᒋᔭᐅᖃᑦᑕᕐᖢᑎ ᑭᑎᕐᒥᐅᓄᑦ. ᑕᒪᓐᓇ ᖁᕕᐊᒋᓇᔭᖅᑕᕋ ᐃᒪᓐᓇ ᓇᓂᓯᔪᓐᓇᕋᔭᕈᕕᑦ ᖃᐅᔨᓴᕐᓗᒋᓪᓘᓐᓃᑦ 
ᑕᒪᓐᓇ ᑐᐊᕕᕐᔫᒥᓕᖃᑦᑕᖁᓪᓗᒍ ᐃᖏᕐᕋᓂᖓ. 
 
ᐊᐱᖅᑯᑎᒐᑕᐅᖅ ᑐᒡᓕᐊ ᒪᑯᐊ ᐊᓈᓇᖑᐊᖑᑲᐃᓐᓇᖃᑦᑕᖅᑐᑦ ᐊᖓᔪᖅᑳᙳᐊᖑᑲᐃᓐᓇᖃᑦᑕᖅᑐᑦ ᓄᑕᖅᑲᓄᑦ 
ᑖᒃᑯᓇᓂ ᐱᓕᕆᐊᔅᓯ ᐸᕐᓇᐅᑎᖏᓐᓂ ᓯᕗᓪᓕᐅᑎᑕᐅᔪᒪᔪᑦ 2008-09-ᒧᑦ. ᑖᒃᑯᐊ  

ᐊᓈᓇᙳᐊᖑᑕᐃᓐᓇᖃᑦᑕᖅᑐᑦ ᐊᑖᑕᖑᐊᖑᓪᓗ ᐊᖓᔪᖅᑳᙳᐊᖑᑲᐃᓐᓇᖃᑦᑕᖅᑐᑦ ᓄᑕᖅᑲᓄᑦ ᓄᓇᕗᒥ 
ᐱᓕᕆᐊᖑᔪᑦ ᑖᒃᑯᐊ ᐊᖓᔪᖅᑳᙳᐊᖑᑲᐃᓐᓇᖃᑦᑕᖅᑐ. ᒥᓂᔅᑕ ᐅᖃᕈᓐᓇᕐᐹ ᒪᓕᒐᓕᐅᕐᕕᖕᒧ ᓲᖅ 
ᐅᒃᐱᕆᖕᒪᖔᒍ ᑕᒪᓐᓇ ᐱᒻᒪᕆᐅᓂᖓᓂᑦ ᑕᒪᒃᑯᐊ ᐊᓈᓇᙳᐊ ᐊᑖᑕᙳᐊᖑᑲᐃᓐᓇᖃᑦᑕᖅᑐᑦ ᒥᒃᓵᓄᑦ 
ᑕᒡᕙᓃᒐᔭᕐᓂᖓᓂ ᐱᓕᕆᐊᖏᓐᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖏᓐᓂ ᓄᓇᓕᓐᓂ 
ᐋᖅᑭᒃᓱᐃᔪᓐᓇᖃᑦᑕᕐᒪᑕ ᑲᑐᔾᔨᖃᑎᒌᓐᓂᑦ ᐃᒪᓐᓇ ᐊᖓᔪᖅᑳᙳᐊᖑᑲᐃᓐᓇᖃᑦᑕᖅᑐᑦ ᒥᒃᓵᓄᑦ ᐃᓕᖓᔪᓂᒃ. 
ᐅᓇ ᐃᓱᒪᒋᔭᐅᓯᒪᖕᒪᑦ, ᐃᓱᒪᒋᔭᐅᓯᒪᒃᐸᑦ ᓄᓇᓖᑦ ᐃᓚᖏᓂ ᑕᐃᒪᓐᓇ ᐋᖅᑭᒃᓯᓗᑎᒃ 
ᐃᑲᔪᖅᓱᕈᑕᐅᖃᑦᑕᕐᓗᑎᒡᓗ ᑕᐃᒃᑯᓄᖓ ᐊᖓᔪᖅᑳᙳᐊᖑᑲᐃᓐᓇᖅᑐᓄᑦ ᐃᓂᒃᓴᐅᓗᓂ.  
 
ᑕᐃᒃᑯᐊ ᐊᖓᔪᖅᑳᙳᐊᖑᑲᐃᓐᓇᖅᑐᑦ ᐃᑲᔪᖅᓯᖅᑕᐅᖃᑕᕐᒪᑕ ᑕᒡᕘᓇ ᑕᐃᒃᑯᐊ ᐊᓯᖏᑦᑕᐅᖅ ᑕᐃᒪᓐᓇ 
ᑲᒪᓐᓂᖅᐸᑕ ᐃᓚᐅᓗᑎᒃ ᐊᒻᒪᓗ ᐃᓱᒪᓯᒪᒃᐸᑕᓗ. ᑕᐃᒪᓐᓇᓗ ᑕᐃᒃᑯᐊ ᐊᖓᔪᖅᑳᙳᐊᖑᑲᐃᓐᓇᕈᒪᖃᑦᑕᖅᑕᐸᑕ 
ᓄᑕᖅᑲᓄᑦ ᑖᒃᑯᐊ ᐊᒥᖅᑳᖃᑎᒌᖃᑦᑕᕐᓗᑎᒃ ᒥᒃᓵᓄᑦ. ᑕᒡᕙᓕ ᐃᓱᒪᖓ ᑐᑭᐊ ᐃᑲᔪᕐᓯᕈᑕᐅᖃᑦᑕᕋᔭᕐᓂᖏᓐᓄᑦ 
ᓄᓇᓕᐅ ᐃᓗᐊᓂ ᐊᑐᓂ ᐃᑲᔪᖅᓯᖃᑦᑕᐅᑎᓗᑎᒃ ᑕᐃᒪᓐᓇ ᐋᖅᑭᒃᓯᖃᑦᑕᖅᑐ ᑲᑐᔾᔨᖃᑎᒌᒥᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᓂᒃᑳᕋᕕᑦ. ᐅᖃᖅᑲᐅᒐᕕᑦ ᐸᕐᓇᐅᑎᑦᓯᓐᓂ 
ᐱᓕᕆᐊᑦᓯᓐᓄᑦ ᑕᒪᒃᑯᐊ ᐊᖓᔪᖅᑳᖑᑲᐃᓐᓇᖃᑦᑕᖅᑐ ᐊᐅᓚᑕᐅᓂᖏᑦ ᖃᓄᖅ ᓇᓃᒻᒪᖔᑕ ᑲᑐᔾᔨᖃᑎᒌᖏᔪᑦ 
ᓇᓃᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖃᓗᐃᑦ, ᖃᒪᓂᑦᑐᐊᖅ, ᐊᒻᒪᓗ 
ᐃᖃᓗᒃᑑᑦᑎᐊᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓕᑕᕆᔭᐅᓯᒪᕚᑦ ᑎᒥᐅᓂᖏᓐᓂᒃ ᑮᓇᐅᔭᖅᑖᖃᑦᑕᕐᐸᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂᓪᓗ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐃᒪᓐᓇ ᐊᑭᓕᖅᑐᖅᑕᐅᖏᖢᑎᒃ ᐋᖅᑭᒃᓯᒪᔪᑦ ᐃᓕᖓᔪᑦ 
ᐊᐅᓚᑦᑎᔾᔪᑎᖃᙱᑦᑐᑦ ᑮᓇᐅᔭᓂᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᒥᓂᔅᑕᓗ ᑭᐅᖕᒪᑦ. ᑐᑭᓯᓇᕐᓯᑎᑦᑎᓪᓗᓂ ᐅᖃᕈᓐᓇᕐᐸ ᒥᓂᔅᑕ 
ᐅᕙᑦᑎᓐᓄᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᑲᔪᕐᓱᐃᖃᑦᑕᕐᐹ ᐃᑲᔪᕐᓯᖃᑦᑕᕐᐸᑦ  

ᑲᑎᒪᔪᓂᒃ ᑐᓴᐅᒪᑎᑦᑎᓪᓗᑎ ᑐᓴᕈᑎᒃᓴᒐᓚᖕᓂᒃ ᑕᒪᑦᓱᒪ ᒥᒃᓵᓄᑦ ᖃᓄᑐᐃᓐᓇᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑲᔪᖅ ᑐᒡᓕᐊ ᒥᔅᑕ ᑳᒻᐳᓪ ᑭᐅᓂᐊᕐᒪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒃᑯᐊ ᐱᓕᕆᐊᕗᑦ ᑎᒥᐅᑎᓪᓗᑕ ᒐᕙᒪᒃᑯᓐᓂ ᑎᒥᐅᔪᑦ 
ᑕᒪᒃᑯᐊ ᐃᑲᔪᖅᑐᕈᑎᓂᒃ ᐃᑲᔪᖅᓯᕈᑎᓂ ᓴᖅᑭᑎᑦᑎᖃᑦᑕᖅᑐᒍ ᑖᒃᑯᓄᖓ ᑲᑐᔾᔨᖃᑎᒌᖑᔪᓄ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᒻᐳᓪ ᐊᒻᒪᓗᑦᑕᐅᖅ ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᓯᕗᓪᓕᐅᔾᔭᔅᓯᓐᓂ 
ᓇᓗᓇᐃᕐᓯᖅᑲᐅᒐᔅᓯ ᓄᓇᕗᒻᒥ ᑎᒍᐊᓐᖑᐊᖃᖃᑦᑕᖅᑐᑦ ᑕᐃᒃᑯᐊ ᑲᑐᔾᔨᖃᑎᒌᖏᑦ. ᓄᓇᓕᓐᓂ 
ᑎᒍᐊᓐᖑᐊᓖᓂᓛᒃ ᑲᑐᔾᔨᖃᑎᒌᓐᓂᐊᑎᓪᓗᒋᑦ ᓄᓇᕗᒻᒥ ᑎᒥᖁᑎᒋᔭᐅᓂᐊᖅᑎᓪᓗᒋᑦ. ᖃᓄᑎᒋᓪᓕ 
ᖃᓂᒃᓴᖅᑎᒋᕙᑦ ᓄᓇᕗᒻᒥ ᑎᒍᐊᓐᖑᐊᖃᕐᑐᑦ ᑲᑐᔾᔨᖃᑎᒌᔅᓴᖏᓐᓄᑦ ᓴᖅᑭᑦᑎᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒃᐱᕈᓱᒃᑐᖓ ᑖᒃᑯᐊ 
ᐱᕙᓪᓕᐊᓂᖃᓕᕐᒪᑕ.  
 
ᑐᑭᓯᒪᔭᒃᑯᓪᓕ ᑭᒡᒐᖅᑑᑎᖃᕐᓯᒪᒻᒥᒻᒪᑕ ᓄᓇᕗᒻᒥ ᐅᐸᒍᑎᓯᒪᓚᐅᖅᑐᑦ ᑲᓇᑕᒥ ᑎᒍᐊᓐᖑᐊᖃᕐᑏᑦ 
ᑲᑐᔾᔨᖃᑎᒌᖏᑦ ᑲᑎᒪᓂᖃᕐᑎᓪᓗᒋᑦ ᑐᓴᒐᒃᓴᓂᑦ ᐊᒥᖅᑳᕈᒪᓪᓗᑎᑦ ᐋᖅᑭᔅᓯᒪᔪᓪᓗᑎᓪᓗ ᑲᓇᑕᓕᒫᒥ 
ᑲᑐᔾᔨᖃᑎᒌᖑᓂᐊᖅᑐᓂᑦ ᑖᒃᑯᓄᖓ ᐃᓕᑉᐸᓪᓕᐊᓂᕐᒧᑦ ᐃᖏᕐᕋᓂᕆᔭᐅᔪᑦ. ᓇᓗᓇᐃᖅᓯᒋᓪᓗᑎᓪᓗ 
ᐱᕙᓪᓕᐊᑎᑦᑎᓂᕐᒥᑦ ᐊᑐᕐᓂᕐᒥᓪᓗ ᓄᓇᓕᓐᓄᕐᒥᐅᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ ᒥᓂᔅᑕ ᑖᔅᓱᒧᖓ ᑭᐅᒐᕕᑦ. ᓂᕆᐅᓕᖅᐳᖓ 
ᑐᓴᒃᑲᓐᓂᓛᕐᓂᐊᓂᕐᓂᑦ ᑖᒃᑯᓂᖓ ᑲᑐᔾᔨᖃᑎᒌᖑᔪᓂᑦ ᑕᐃᒃᑯᐊ ᑎᒍᐊᓐᖑᐊᖃᖃᑦᑕᖅᑐᑦ 
ᑲᑐᔾᔨᖃᑎᒌᖃᕐᑎᓪᓗᒋᑦ ᐱᐅᒋᑦᑎᐊᖅᑕᕋ ᐅᓄᑲᓪᓚᑦᑐᖅ ᓂᕈᐊᖅᓯᒪᔪᑦ ᐅᕙᓐᓂ ᐃᑲᔪᖅᑐᖅᑕᐅᔪᒪᖃᑦᑕᕐᒪᑕ 
ᓂᕈᐊᖅᑕᐅᕕᒋᓯᒪᔭᓐᓂ. ᖃᓄᐃᑦᑐᑐᐃᓐᓇᕐᓂᑦ ᑐᓴᒐᒃᓴᓂᑦ ᐱᔭᕐᓂᖏᑦᑐᕈᓘᒻᒪᑦ ᑐᓴᒐᒃᓴᓂᑦ ᓄᐊᑦᑎᓇᓱᓪᓗᓂ 
ᐱᔾᔪᑎᑦ ᐱᖃᓯᐅᑎᖃᑦᑕᕐᒪᑕ ᐃᑲᔪᖅᑕᐅᔭᕆᐊᓖᑦ ᑎᒍᐊᓐᖑᐊᓖᑦ ᑕᐃᒃᑯᐊ.  
 
ᐃᖅᑲᐅᒪᓗᓯᓗ ᒥᓂᔅᑕᒧᑦ ᐃᓗᓕᑯᓘᔭᖏᑦ ᑕᐃᒃᑯᐊ ᑎᒍᐊᓐᖑᐊᖃᖃᑦᑕᕐᓂᐅᑉ ᒥᔅᓵᓄᑦ: ᓈᓴᐅᑎᑕᖃᖅᐹ 
ᖃᔅᓯᐅᒻᒪᖔᑕ ᐸᖅᑭᔭᐅᔭᕆᐊᓖᑦ ᑕᐃᒃᑯᐊ ᑎᒍᐊᓐᖑᐊᕆᔭᐅᔭᕆᐊᓖᑦ ᓇᒻᒥᓂᖅ ᓱᕐᓗ ᕿᑐᕐᖓᖃᕋᒪ ᑎᓴᒪᓂᑦ 
ᐆᒃᑑᑎᒋᓗᒍ ᐅᕙᑦᑎᓐᓂ ᐱᖓᓱᓂᑦ ᐃᓪᓗᕈᓯᖃᓪᓗᓂ. ᖃᓄᕐᓕ ᑎᒍᓯᒃᑲᓐᓂᕈᓐᓇᖅᐳᖓ ᑎᒍᐊᓐᖑᐊᓂᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᒍᐊᓐᖑᐊᕆᔭᐅᓂᐊᖅᑐᑦ ᓱᕈᓰᑦ 
ᑎᒍᐊᖅᑕᐅᕆᔮᓚᐅᖅᑳᕋᓂᑦ ᐃᓄᓕᕆᔨᒃᑯᑦ ᐊᖏᕐᕋᕆᔭᐅᔪᓂᑦ ᐳᓚᕋᖃᑦᑕᖅᑐᑦ ᖃᐅᔨᓴᐃᔭᖅᑐᖅᖢᑎᑦ. 
ᑕᐃᒪᓐᓇᐃᑦᑐᓂᑦ ᐱᓕᕆᐊᖃᖃᑦᑕᖅᑐᑦ ᖃᐅᔨᓴᖅᑕᐅᓗᑎᑦ ᑎᒍᐊᓐᖑᐊᖃᕐᓂᐊᖅᑐᑦ 
ᑎᒍᐊᓐᖑᐊᖅᑖᖅᑎᑕᐅᓚᐅᓐᖏᓂᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᑭᐅᖁᓪᓗᒍ ᑕᒪᑐᒥᖓ ᒥᓂᔅᑕ 
ᓇᓗᓇᐃᖅᓯᖃᐅᒻᒪᑦ ᖃᐅᔨᓴᖃᑦᑕᕐᒪᑕᒎᖅ ᑎᒍᐊᓐᖑᐊᑖᕐᓂᐊᖅᑐᓂᑦ. ᐃᓄᓕᕆᔩᑦ ᖃᓄᐃᑦᑐᓂᑦ 
ᕿᒥᕐᕈᓇᖃᑦᑕᖅᐸᑦ ᖃᐅᔨᓴᐃᓕᕌᖓᒥ ᑎᒍᐊᓐᖑᐊᓂᐊᖅᑐᑦ ᓈᒻᒪᒃᑲᓗᐊᕐᒪᖔᑕ? ᓱᕈᓯᖅ ᑖᓐᓇ 
ᐃᓕᔭᐅᓚᐅᓐᖏᓐᓂᖓᓂ ᑎᒍᐊᓐᖑᐊᖃᕐᓂᐊᖅᑐᑦ ᐊᑦᑕᓇᖏᑦᑎᐊᕋᓗᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᖅᑐᒻᒪᕆᐅᒻᒪᑕ ᐃᖏᕐᕋᓂᐅᔪᖅ 
ᐊᑐᖅᑕᐅᖃᑦᑕᖅᑐᖅ ᖃᓄᖅ ᑎᒍᐊᓐᖑᐊᖅᑖᕈᓐᓇᓂᐊᕐᒪᖔᖅ ᑖᓐᓇ ᓱᕈᓯᑦ ᐃᓕᔭᐅᓚᐅᓐᖏᓂᖓᓂ 
ᑎᒍᐊᓐᖑᐊᖅᑎᒧᑦ ᐸᖅᑭᔭᐅᔭᕆᐊᖃᕐᑐᑦ ᐃᓅᓕᓴᖅᑕᐅᔾᔪᑎᒋᔭᖏᓪᓗ. ᑕᐃᒃᑯᐊ ᐃᓘᓐᓇᖏᑦ ᑎᒍᒥᐊᓐᖏᓇᒃᑭᑦ 
ᒪᓕᒐᖏᑦ ᐃᓗᓕᑯᓘᔭᖏᑦ ᓇᓗᓇᐃᕆᐊᔅᓴᖅ ᑕᕝᕗᖓ ᑎᒍᐊᓐᖑᐊᖃᕈᓐᓇᕐᒪᑕ ᑭᓯᐊᓂ ᒪᓕᒐᖅᑕᖃᖅᑐᖅ 
ᐊᑐᖃᑦᑕᖅᑕᖏᓐᓂ ᐃᓄᓕᕆᔨᒃᑯᑦ ᓱᕈᓰᑦ ᐃᓕᔭᐅᓚᐅᓐᖏᓂᖏᓐᓂ ᑎᒍᐊᓐᖑᐊᖃᕐᐸᑦᑐᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ ᒥᓂᔅᑕ. ᓂᕈᐊᖅᖠᖅᓯᒪᔪᑦ ᐅᕙᓐᓄᑦ 
ᐅᐸᒍᑎᖃᑦᑕᕐᒪᑕ ᑎᑎᕋᕐᕕᓐᓄᑦ ᐅᓐᓂᕐᓗᔅᓴᖃᑦᑕᖅᖢᑎᑦ ᐃᓚᖏᑦ ᑎᒍᐊᓐᖑᐊᖃᕐᑑᒐᓗᐊᑦ ᑎᒍᐊᓐᖑᐊᒥᓐᓂᑦ 
ᐸᖅᑭᖠᑦᑎᐊᖏᒻᒪᑕᒎᖅ. ᑕᐃᒪᓐᓇᐃᓂᖓᓄᑦ ᐅᖃᐅᔾᔭᐅᔭᕌᖓᒪ ᐅᖃᐅᓯᕆᔭᕆᐊᖃᖅᐸᑲᒃᑭᑦ ᐃᓄᓕᕆᔨᒃᑯᓐᓄᑦ 
ᓱᓕᒐᓗᐊᖅᐸᑦ ᓱᓕᓐᖏᒃᑲᓗᐊᖅᐸᑦ ᑐᓴᒐᒃᓴᓂᑦ ᐱᓯᒪᒃᖠᑐᐃᓐᓇᕈᒪᓇᖓ.  
 
ᑕᐃᒪᓐᓇᐃᑦᑐᓂᑦ ᑐᓴᒐᒃᓴᓂᑦ ᒪᓕᒐᓕᐅᖅᑎᐅᓪᓗᖓ ᐃᓄᓕᕆᔨᒃᑯᓐᓄᑦ ᑐᓴᕌᖓᒪ ᐃᖅᑯᓪᓕᖁᑎᖃᖃᑦᑕᕋᒪ. 
ᖃᓄᐃᑦᑐᓂᑦ ᐃᓄᓕᕆᔨ ᒪᓕᒐᖃᕐᐸ ᖃᐅᔨᓴᐃᑦᑎᐊᕆᐊᖃᕐᓗᓂᑦ ᑕᒪᒃᑯᓂᖓ ᑎᒍᐊᓐᖑᐊᖃᕐᑐᑦ 
ᒪᓕᒃᓯᒪᑦᑎᐊᕋᓗᐊᕐᒪᖔᑕ ᒪᓕᒐᖏᓐᓂ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᐃᓱᒪᒐᔭᖅᑐᑦ ᐃᓄᓕᕆᔨ 
ᐃᓱᒪᔅᓴᖅᓯᐅᕈᑎᖃᓪᓗᓂ ᐅᓐᓂᕐᓗᒍᑕᐅᔪᒥᒃ ᐃᓄᓕᕆᔨᐅᒐᒥᒃ ᖃᐅᔨᓴᐃᓗᓂ ᑕᒪᒃᑯᐊ ᑎᒍᐊᓐᖑᐊᕆᔭᐅᔪᓐ 
ᐊᑦᑕᓇᓐᖏᑦᑐᒥᒃ ᐃᓕᓯᒪᔭᐅᖁᓪᓗᒋᑦ. ᑕᐃᒪᓕ ᑕᐃᒪᓐᓇᐃᑦᑐᓂᒃ ᐱᔾᔪᑎᑕᖃᑉᐸᑦ ᐅᕙᖓᑦᑕᐅᖅ ᐊᐅᓚᑦᑎᔨᒧᑦ 
ᑐᑭᒧᐊᑦᑎᑦᑎᔨᒧᑦ ᐅᖃᐅᓯᐅᓗᓂ ᐊᒡᒍᑐᖅᓯᒪᓂᕐᒥᑦ.  

ᑕᐃᒪᓐᓇᐃᓕᖓᓚᐅᖅᑎᓪᓗᒋᑦ, ᑖᓐᓇ ᐃᓄᓕᕆᔨᒃᑯᑦ ᑐᑭᒧᐊᑦᑎᑦᑎᔨᖓ ᐱᕕᒋᓗᒍ ᖃᓄᐃᑦᑐᓂᒃ ᒪᓕᒐᕐᓂᒃ 
ᒪᓕᒋᐊᖃᒻᒪᖔᑕ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᑐᓂᓯᖁᓪᓗᒋᑦ ᖃᓄᐃᑦᑐᓂᒃ ᐊᑲᐅᔅᓴᖏᑦᑐᓂᒃ 
ᑕᐃᒪᓐᓇᐃᑦᑐᓂᒃ ᓴᖅᑭᑦᑐᖃᕌᖓᓐ ᖃᓂᐃᓕᔪᖃᕋᔭᕐᒪᖔᓐ. ᖃᐅᔨᓴᖅᑕᐅᑲᓐᓂᖁᓪᓗᒋᑦ ᑎᒍᐊᓐᓂᖑᐊᓖᑦ.  
 
ᑭᓯᐊᓂ ᑭᐅᔪᓐᖏᓐᓇᒃᑭᓐ ᐱᓕᕆᔾᔪᑎᖏᑦ ᑕᒪᒃᑯᐊ ᐃᓗᓕᑯᓘᔭᖏᑦ ᓇᓗᓇᐃᕈᓐᓇᖏᓐᓇᒃᑭᓐ ᐅᓪᓗᒥ 
ᒪᓕᒐᓕᐅᖅᕕᒻᒥ, ᓇᓗᓇᐃᖁᔭᖏᑦ ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑖ. ᖁᔭᓕᑦᑎᐊᖅᐳᖓ ᑖᒃᑯᓂᖓ 
ᑐᓴᒐᔅᓴᓂᒃ ᖃᐃᑦᑎᒻᒪᓐ. ᒪᓕᒐᓕᐅᖅᑎᓕᒫᓄᑦ ᑐᓂᔭᐅᓛᖅᐳᓐ. ᐃᓘᓇᑕ ᑕᕝᕙᓃᑦᑐᒍᑦ 
ᓂᕈᐊᖅᑕᐅᕕᒋᓯᒪᔭᑦᑎᓐᓄᑦ ᐅᐸᑦᑕᐅᖃᑦᑕᕋᑦᑕ. ᓱᕈᓰᑦ ᐊᑦᑕᓇᖅᑐᒦᖁᔭᐅᓇᑎᒃ ᐅᓐᓂᕐᓗᒍᑕᐅᓪᓗᑎᒃ 
ᑎᒍᐊᓐᖑᐊᖃᖃᑦᑕᕐᓂᐅᑉ ᒥᒃᓵᓄᑦ.  
 
ᒥᓂᔅᑕᖃᐃ ᑐᓴᒐᔅᓴᓂᒃ ᑐᓂᓯᔪᓐᓇᖅᐹ ᖃᐅᑕᒫᖅᓯᐅᑎᖏᑦ ᖃᓄᖅ ᐊᑭᓕᖅᓱᖅᑕᐅᖃᑦᑕᕐᒪᖔᑕ ᑎᒍᐊᓐᖑᐊᓖᑦ, 
ᑭᓱᑯᑦᑎᖏᓪᓗ ᐊᑭᓕᖅᓱᖅᑕᐅᖃᑦᑕᕐᒪᖔᑕ ᑎᒍᐊᓐᖑᐊᖃᑦᑐᑦ ᓂᕿᖏᓪᓗ, ᑕᒪᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖅᑭᖅᑰᓚᐅᖅᓯᒪᔭᕋᓗᐊᕋᐅᓇ ᐅᓂᒃᑳᖅ 
ᒪᓕᒐᓕᐅᖅᕕᐅᑉ ᐃᓗᐊᓂ. ᓇᓗᓇᐃᖅᓯᓯᒪᔪᓂᒃ ᑭᓱᓂᒃ ᐊᑭᓕᖅᑐᐃᖃᑦᑕᕐᒪᖔᑕ, ᑭᓱᓂᒃ 
ᐊᑭᓕᖅᑐᐃᖃᑦᑕᖏᒻᒪᖔᑕ ᑎᒍᐊᓐᖑᐊᖃᑦᑎᐅᔪᑦ ᐊᑭᓕᖅᓱᖅᑕᐅᔾᔪᑎᖏᑦ. ᐱᓯᒪᓚᐅᖅᑕᕋᓗᐊᒃᑲ, 
ᐱᓯᒪᖅᑰᖏᓐᓇᒃᑭᓐ. ᐅᑉᐱᕈᓱᒃᑐᖓ ᓴᖅᑭᑕᐅᓚᐅᕋᓱᒋᓪᓗᒋᑦ ᒪᓕᒐᓕᐅᕐᕕᐅᑉ ᐃᓗᐊᓂ ᓇᓗᓇᐃᖅᓯᓯᒪᔪᓂ 
ᐊᑭᓕᖅᑕᐅᔾᔪᑎᒋᔭᖏᓐᓄᑦ ᑮᓇᐅᔭᖅᑐᕈᑎᔅᓴᐃᑦ ᐅᖃᐅᓯᐅᓕᖅᑎᓪᓗᒋᑦ ᐅᖃᐅᓯᕆᖅᑰᓚᐅᖅᑕᒃᑲ 
ᐊᑭᓕᖅᓱᖅᑕᐅᔾᔪᑎᖏᑦ ᐊᑭᑦᑐᕆᐊᓚᐅᕐᒪᑕ ᑎᒍᐊᓐᖑᐊᓖᑦ.  
 
ᑭᓱᓐ ᐊᑭᓕᖅᓱᖅᑕᐅᒻᒪᖔᑕ ᐅᓄᑲᓪᓚᒃᑐᓐ ᓂᕿᒃᓴᖏᑦ, ᐸᖅᑭᔭᐅᔾᔪᑎᔅᓴᖏᑦ, ᐊᓐᓄᕌᖏᓐᓄᑦ, 
ᐱᓐᖑᐊᕈᑎᖏᓐᓄᑦ ᐊᓯᖏᑦᑕᐅᖅ ᐊᑭᖃᒻᒥᔪᑦᑕᐅᖅ ᐊᓯᖏᑦ. ᖄᒃᑲᓐᓂᐊᒍᑦ ᑭᓐᖒᒪᔭᖓ ᓱᕈᓯᐅᑉ ᖄᒃᑲᓐᓂᐊᒍᑦ 
ᑮᓇᐅᔭᖃᑦᑎᑕᐅᖃᑦᑕᕐᒥᔪᑦ ᑖᒃᑯᓄᖓ ᑎᒍᐊᓐᖑᐊᖃᑦᑎᐅᔪᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ ᒥᓂᔅᑖ ᑭᐅᒐᕕᓐ. ᖁᔭᓕᑦᑎᐊᖅᐳᖓ 
ᓇᓗᓇᐃᖅᓯᑦᑎᐊᕐᕈᓐᓇᕐᒪᖔᖅᐱᓐ ᑐᓴᒐᔅᓴᐃᑦ ᓴᖅᑭᑕᐅᓐᓂᕐᒪᖔᑕ ᓴᖅᑭᑕᐅᓂᖏᒻᒪᖔᑕᓗ. ᐱᓯᒪᒍᑦᑎᒍ 
ᕿᓂᕐᓂᐊᖅᐸᕗᑦ. ᒪᑉᐱᒐᕐᒥ ᑕᐃᓐᓇ ᑐᓴᒐᔅᓴᖅ ᑐᓂᔪᓐᓇᖅᐱᐅᒃ ᐅᕙᑦᑎᓐᓄᑦ, ᒥᓂᔅᑖ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖅᑭᓂᐊᖅᐸᒃᑲ, ᓴᖅᑭᓂᓐᖏᑯᒃᑭᓐ  
ᑎᒍᐊᓐᖑᐊᖃᑉᐸᑦᑐᓄᑦ ᐊᑭᓕᖅᓱᐃᔾᔪᑏᓐ, ᑭᓯᐊᓂ ᐅᑉᐱᕈᓱᒃᑐᖓᐃᓛ ᓴᖅᑭᓚᐅᖅᓯᒪᓇᓱᒋᓪᓗᒋᑦ 
ᒪᓕᒐᓕᐅᕐᕕᒻᒥ.  

ᓴᖅᑭᓂᓐᖏᑯᒃᑭᓐ ᓴᖅᑭᓂᐊᖅᐸᒃᑲ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᓗ ᖁᔭᓐᓇᒦᒃ. ᐃᒃᓯᕙᐅᑖᖅ, ᓯᕿᓐᖑᔭᖅ ᐃᓕᓴᕆᓪᓗᒍ 
ᐱᖁᔨᕗᖔᕈᒪᓪᓗᖓ ᓄᖅᑲᐸᓪᓕᐊᔪᒪᓕᖅᖢᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᖁᔨᕗᖔᖅᑐᖃᒻᒪᑦ ᓇᑎᕐᒥ ᓄᖅᑲᐸᓪᓕᐊᔪᒪᓕᖅᖢᓂ 
ᐊᒻᒪ ᐱᖁᔨᕗᖔᕈᑦ ᑲᑎᒪᔾᔪᑕᐅᔪᓐᓇᓐᖏᑦᑐᖅ. ᓈᒻᒪᔅᓴᖅᑐᑦ ᐱᖁᔨᕗᖔᕈᒻᒥᒃ, ᐃᓵᒋᑦᑎ. ᐊᑭᕋᖅᑐᖅᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. ᓂᑯᕕᓐᓂᐊᓕᖅᐳᖓ ᓄᖅᑲᐸᓪᓕᐊᓂᐊᓕᕋᑦᑕ.  
 
ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᑦᑕᐅᖅ, ᒥᔅᑕ ᑳᒻᐳᓪ. ᖁᔭᓐᓇᒦᒃ, ᒥᔅ ᑕᐅᓐ.  
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᔅᓴᕗᑦ 21-ᖓᑦ. ᑐᓴᖅᑎᑎᔾᔪᑏᑦ 
ᑲᑎᒪᑐᐃᓐᓇᑎᓪᓗᒋᑦ. ᐅᖅᑯᒻᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᓯ ᐅᖃᐅᓯᖃᖅᑲᐅᒻᒪᑕ ᐱᖁᔭᒃᓴᖅ 23-ᒥᑦ ᐊᒻᒪᓗ 
ᐊᑐᕈᒪᓂᐊᖅᑐᖁᑎᖏᓐᓂ ᓄᖅᑲᕈᒪᓕᖅᑐᑎᓪᓗ ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᑦ 
ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᖁᔨᕗᖔᖅᑕᖃᕐᖓᑦ. ᐊᐃᑉᐲᔪᖃᕐᒪᖔᑦ? ᖁᔭᓐᓇᒦᒃ, ᒪᓕᒐᓕᐅᖅᑎ 
ᐊᒥᑦᑐᕐᒧᑦ, ᒥᔅᑕ ᑕᐹᖅᔪᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᔅᓴᑦᑕ 22-ᖓᑦ. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 23. ᑲᑎᒪᔾᔪᑎᔅᓴᐃᑦ. 
ᒥᔅᑕ ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᒋᐊᕐᓗᖓ ᑲᑎᒪᔨᕋᓛᑦ ᐊᔭᐅᖅᑏᑦ ᑲᑎᒪᓛᖅᑐᑦ 
10-ᒨᖅᑲᑦ ᐅᓪᓛᒃᑯᑦ ᑐᒃᑐ ᑲᑎᒪᕕᖓᓂ. 
 
ᑲᑎᒪᔾᔪᑎᒃᓴᐃᑦ ᕕᕝᕗᐊᕆ 26-ᒧᑦ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᒧᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᖃᐅᓇᓱᓐᓂᖓᓂ, ᓇᒡᒐᔾᔭᐅᓕᖅᑭ, 
ᕕᕝᕗᐊᕆ 26, ᐱᒋᐊᓛᕆᓪᓗᑕ 1:30.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐ 18:14ᒥ



 

 

 


